
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᑎᓯᐱᕆ 5, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᐱᕆᔪᒪᓪᓗᒍ. ᒥᔅᑕ ᓇᑦᑎᖅ. ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ? 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐳᓛᕆᐸᖅᓯᒪᔪᓪᓗ. ᒫᓐᓇ 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᓗᐃ 
ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 155 - 2(3): ᐅᑭᐅᑕᖅᑐᒥ ᐱᓐᖑᐊᕕᒃᔪᐊᕐᓂᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᐃᓛᒃ ᑕᐃᒪ ᐱᓕᕆᕈᓘᔭᖅᑐᐊᓘᒻᒪᑦ ᑕᐃᓐᓇ 
ᑲᓇᑕᒥ ᐅᑭᐅᑕᖅᑐᒥᑦ 2007-ᒥ. 
 
ᐱᒻᒪᕆᕐᔪᐊᕕᑦᑕᖃᓂᐊᑎᓪᓗᒍ ᐅᑭᐅᑯᑦ ᑕᒫᓃᓛᒃ ᐅᑭᐅᑕᖅᑐᒥᑦ 60-ᒥ ᓇᓗᓇᐃᒃᑯᑕᕐᒥᑦ ᑕᒫᓂ 
ᓯᕗᓪᓕᕐᐸᐅᑦᑎᐊᓂᐊᕐᒪᑦ ᕕᕗᐊᕆ 23, ᒫᑦᓯ 10, 2007-ᒥ ᐅᐊᐃᑦᕼᐅᐊᔅᒥᑦ. 
 
ᑖᒃᑯᐊ ᐱᖓᓲᔪᑦ ᐊᕕᑦᑐᖅᓯᒪᔪᑦ ᑕᒪᑐᒥᖓ ᑲᑎᑎᓪᓗᑎ ᑐᓐᖓᓈᕿᒻᒪᕆᒻᒪᑕᐃᓛᒃ ᑕᒪᒃᑯᐊᓗ ᐃᓕᖅᑯᓯᕐᒥᓂᑦ 
ᐱᐅᓯᕐᒥᓂᓪᓗ ᑕᒪᒃᑯᓂᖓ ᑕᑯᒃᓴᐅᑎᑦᑎᓂᓱᖅᑐᑎ. ᑕᐃᒪᐃᒻᒪᑦ ᐅᕙᒍᑦᑕᐅᖅ ᐊᐅᓪᓚᑎᑦᑎᓂᐊᕋᑦᑕ 
ᑕᐅᕗᓐᖓᐅᓂᐊᖅᑐᓂᑦ ᑖᒃᑯᐊᓗ ᓲᕐᓗ ᐱᓐᖑᐊᖅᑎᑕᐅᓂᐊᕐᒪᑕ ᖁᓐᖏᐊᖅᑎᑦᑎᓗᑎᓪᓗ ᐊᒻᒪᓗ ᒪᒃᑯᑦᑐᓄᑦ 
ᐊᑭᖃᖏᒃᓱᑎ ᐃᑲᔪᕋᓱᐊᖃᑦᑕᖅᑐᓄᑦ ᑕᐃᑯᖓᐅᖃᑕᐅᓂᐊᕐᒥᒻᒪᑕ ᑕᒪᒃᑯᐊᓗ ᐱᓐᖑᐊᕈᓯᐅᕙᓚᐅᖅᓯᒪᔪᕕᓃᑦ 
ᑕᑯᒃᓴᐅᑎᑕᐅᓪᓗᑎ. ᑕᒪᓐᓇ ᐊᖏᑉᓂᖅᐹᖑᓂᐊᕐᒪᑦ ᑕᒫᓂ ᓄᓇᖑᐊᑦ ᓈᓴᐅᑎᖏᓐᓂ 60-ᖏᓐᓂ ᑕᒫᓂ 
ᑎᒥᖔᖓᓃᑦᑐᓂᑦ.  
 
ᑖᒃᑯᐊ ᐱᖃᑎᒋᓪᓗᑎᒍ ᔫᑳᓐᒥᐅᓪᓗ, ᓄᓇᑦᓯᐊᕐᒥᐅᓪᓗ ᓄᓇᕗᒻᒥᐅᑦ ᐱᓕᕆᖃᑕᐅᓂᐊᕐᒪᑕ ᑕᒪᒃᑯᓂᖓ ᓲᕐᓗ 
ᐱᓐᖑᐊᕈᓯᕐᓂᑦ ᑕᑯᒃᓴᐅᑎᑦᑎᓗᑎ, ᑕᒪᒃᑯᓄᖓ ᑭᐱᓐᖑᐃᔭᐅᑎᓄᑦ ᐊᔾᔨᒌᖏᑦᑐᓄᑦ ᐊᒻᒪᓗ ᐱᐅᓯᐅᕕᓚᐅᖅᑐᓂᑦ 
ᒪᑐᐃᖅᑕᐅᓕᕐᐸᑦ ᐊᒻᒪᓗ ᒪᑐᔭᐅᓕᕐᐸᑦ ᐱᓐᖑᐊᕕᒃᔪᐊᕐᓂᐅᓂᐊᖅᑐᖅ ᑕᒪᓐᓇᓕ ᐃᓕᖅᑯᓯᓕᕆᓂᑐᖃᐅᒻᒪᑦ 
ᑐᕌᖓᓂᐊᖅᑐᓂ ᑕᒫᓂ ᑕᑯᒃᓴᐅᑎᑕᐅᖃᑦᑕᓂᐊᕐᒪᑕ ᑕᒫᓂ ᐱᓐᖑᐊᖅᑎᓪᓗᒋᑦ. 

ᑕᒪᒃᑯᐊ ᓯᕗᓂᑦᑎᓐᓂ ᐊᑐᖅᑕᐅᕙᓚᐅᖅᑐᓂᑦ ᓴᖅᑭᔮᖅᑎᑦᑎᓂᐊᖅᐳᒍᑦ ᑕᕝᕙᓂ ᐱᓐᖑᐊᖅᑐᖃᓕᕐᐸᑦ, ᑕᒪᑐᒪᓂ 
ᐱᓇᓱᐊᕈᓯᕐᒥᑦ ᓯᕗᓪᓕᕐᐹᒥᑦ ᑕᐃᒪ ᓴᖅᑭᑎᑦᑎᓂᐊᕐᒪᑕ ᐊᒻᒪᓗ ᐃᖅᑭᓕ ᐃᓛ ᐊᓪᓚᐃᑦ ᐱᓐᖑᕈᓯᕆᕙᑦᑐᖏᑦ 
ᓴᖅᑭᔮᖅᑎᑕᐅᓂᐊᕆᓪᓗᑎᓪᓗ ᑭᖑᓪᓕᕐᒥᑦ ᐱᓇᓱᐊᕈᓯᕐᒥᑦ. ᒪᒃᑯᑦᑐᑦ ᓄᓇᕗᒻᒥᐅᑦ ᑕᒪᑐᒥᖓ 
ᐱᕕᖃᑦᑎᐊᕈᓐᓇᓂᐊᖅᑐᐊᓘᒻᒪᑕ ᑕᕝᕙᓂ ᐃᓚᐅᑎᓪᓗᑎᒃ. 22-ᖑᔪᓂ ᒪᒃᑯᑦᑐᓂᑦ ᓇᓗᓇᐃᖅᓯᓯᒪᓕᕐᐳᑦ 
ᓄᓇᕗᒻᒥᐅᑕᐅᓪᓗᑎ ᐊᑭᖃᖏᒃᑲᓗᐊᖅᓗᑎ ᐃᑲᔪᕆᐊᖅᑐᓂᐊᖅᑐᓂᑦ ᑖᒃᑯᐊᓗ ᑭᒡᒐᖅᑐᐃᑦᑎᐊᓂᐊᕐᒥᔪᑦ 
ᓄᓇᕗᒻᒥᐅᓂᑦ ᓇᓗᓇᖏᑦᑐᖅ ᑕᒪᒃᑯᓂᖓ ᐱᓕᒻᒪᒃᓴᕕᒃᔪᐊᓂᐊᕐᒪᑕ ᐃᑲᔪᖃᑦᑕᕐᓂᐊᕐᒪᓪᓗ. 
 
2007-ᒥ ᐅᑭᐅᑕᖅᑐᒥᑦ ᐱᓐᖑᐊᕐᓂᐅᓂᐊᖅᑐᖅ ᑕᐃᒪ ᓄᓇᕗᒻᒥᐅᓄᑦ ᐃᑲᔫᑎᖃᒻᒪᕆᓐᓂᐊᕐᒪᑦ ᐊᒻᒪᓗ 
ᑭᒐᖅᑐᐃᑎᐊᓂᐊᕐᕆᓪᓗᑎ ᑕᒪᒃᑯᐊ ᓂᖅᓱᑉᐸᑦᑐᓪᓘᓐᓃᑦ ᐊᓯᖏᓐᓂᓗ ᐱᓕᕆᕙᑦᑐᑦ. ᐊᖏᖃᖏᑦᑐᒥᓪᓗ 
ᐃᑲᔪᕐᓂᐊᕐᒥᔪᑦ ᑕᐃᒪ ᐱᓐᖑᐊᕕᒃᔪᐊᑎᓪᓗᒋᑦ ᑕᐅᕙᓃᖃᑕᐅᓂᐊᕐᒪᑕ ᑕᒪᑐᒪ ᐱᓇᓱᐊᕈᓯᐅᑉ ᐱᖃᑖᓄᑦ ᒪᓕᓪᓗᒍ. 
ᑕᐃᒪ ᓄᓇᓕᓕᒫᑦ ᑕᒪᑐᒥᖓ ᐃᓚᐅᖁᔨᑦᑎᐊᒻᒪᕆᓐᓂᐊᕐᐳᑦ, ᐱᓂᖑᐊᕕᒃᔪᐊᖅᑐᖃᓕᕐᐸᑦ ᐊᒻᒪ ᐃᓚᐅᕌᓂᒃᓯᒪᒻᒪᑕ 
ᑕᐃᓐᓇ ᐃᑭᑕᐅᓯᒪᔪᖏᓛᖅ ᓄᓇᓕᓐᓄᐊᖅᑕᐅᖃᑦᑕᖅᑎᓪᓗᒍ ᑕᒫᓂ ᓄᓇᕗᒻᒥᓕᒫᖅ. 
 
90 ᓱᓕ ᐅᓪᓗᐃᑦ ᑐᖏᖔᖓᓃᒻᒪᑕ ᑕᐃᒃᑯᐊ ᐱᙳᐊᕕᒡᔪᐊᕐᓂᐅᓂᐊᖅᑐᖅ ᐊᒻᒪᓗ ᐅᐱᒋᑦᑎᐊᖅᐸᕗᑦ 
ᑕᐃᒃᑯᓄᖓ ᐃᓚᐅᓂᐊᖅᑐᑦ ᑕᒪᓐᓇ ᖁᕕᐊᓲᑕᐅᒻᒪᕆᖕᓂᐊᕐᒪᑦ ᑕᒫᓂ ᐅᑭᐅᖅᑕᖅᑐᒥ ᓄᓇᖑᐊᑎᒍᑦ 60 
ᑎᒫᓃᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 156 - 2(3): ᐃᖅᑲᐅᒪᓂᖅ ᐊᒻᒪ ᖃᓄᖅᑑᕐᓂᖅ - ᐋᓐᓂᖅᑎᕆᓂᕐᒥᒃ ᐊᕐᓇᓂᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᒋᔭᐅᓪᓗᖓ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓄᑦ ᓂᑯᕕᑉᐳᖓ ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᑎᓯᐱᕆ 6-ᒥ ᑖᓐᓇ ᑲᓇᑕᓕᒫᒥ 
ᐃᖅᑲᐅᒪᔭᕆᐊᖃᕋᑦᑕ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᕆᔭᖏᓐᓄᑦ. 
 
ᐅᓪᓗᒥᐅᔪᖅ ᑲᓇᑕᒥ ᐃᖅᑲᐅᒪᔭᕆᐊᖃᕐᓂᐊᖅᑐᒍᑦ ᐋᓐᓂᖅᓯᖅᑕᐅᖃᑦᑕᕐᓂᖏᓐᓂᒃ ᐃᓄᖁᑎᑦᑎᓐᓂᒃ ᐊᕐᓇᐃᑦ 
ᐱᖓᔪᐊᖑᓕᖅᐸᑦ ᐃᖅᑲᐅᒪᔭᕆᐊᖃᖅᑐᒍᑦ ᑕᐃᒃᑯᐊ ᐃᓅᔪᓐᓃᓚᐅᖅᑐᑦ ᐋᓐᓂᖅᓯᖅᑕᐅᖃᑦᑕᖅᖢᑎᒃ. 
 
ᒪᓕᒐᓕᐅᖅᑎᐅᓪᓗᑕ ᓇᓗᓇᐃᖅᓯᔪᓐᓇᕐᒥᔪᒍᑦ ᐊᐅᓚᔾᔭᒋᐊᖅᓯᒪᔭᓄᑦ ᒐᕙᒪᐅᓪᓗᑕ ᑭᒃᑯᑐᐃᓐᓇᐅᓪᓗᑕᓗ ᑕᒪᒃᑯᐊ 
ᐋᓐᓂᖅᓯᖃᑦᑕᕐᓂᖅ ᐊᕐᓇᓄᑦ ᓄᖑᑕᐅᖁᓪᓗᒍ.  
 
ᐅᖃᖅᑎ ᖃᐅᔨᒪᔪᒍᑦ ᓄᓇᕗᑦ ᐊᕐᓇᓂᒃ ᐋᓐᓂᖅᓯᖅᑕᐅᖃᑦᑕᖅᑐᑦ ᐅᓄᖅᑑᖕᒪᑕ ᑲᓇᑕᐅᓪᓗ ᑭᒡᓕᓯᓂᐊᖅᑎᖏᑦ 
ᓇᓗᓇᐃᖅᓯᓯᒪᓪᓗᑎᒃ ᓄᓇᕗᒥᐅᒡᒎᖅ ᐅᓄᕐᓂᖅᐹᖑᖕᒪᑕ ᐊᕐᓇᖏᑦ ᐋᓐᓂᖅᓯᖅᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ 
ᕿᒫᕕᖕᒥ ᐊᑐᖃᑦᑕᖅᑐᑦ ᐅᓄᕐᓂᖅᐹᖑᓪᓗᑎᒃ ᑲᓇᑕᒥ. 
 
ᖃᓄᒃᑲᓐᓂᖅ ᖃᐅᔨᔭᕆᐊᖃᖅᐱᑕ ᐊᕐᓇᐃᑦ ᐋᓐᓂᖅᓯᖅᑕᐅᓂᖏᓐᓂ, ᐊᕐᓇᐃᑦ ᒪᒃᑯᒃᑐᑦ ᐋᓐᓂᖅᓯᖅᑕᐅᖃᑦᑕᕐᒪᑕ 
ᑐᒡᓕᐊᓂ ᐋᓐᓂᖅᓯᖅᑕᐅᖃᑦᑕᕐᓂᖅ ᐊᐃᑉᐸᖅᑖᕐᓂᐊᓕᕐᓗᓂ ᐊᖏᒡᓕᒋᐊᖃᑦᑕᕐᒪᑦ ᑕᒪᒃᑯᐊ ᐃᓱᒪᒃᑯᑦ 
ᐋᓐᓂᖅᓯᕆᖃᑦᑕᕐᓂᖅ ᐱᓗᐊᖅᑐᒥᒃ ᐃᒥᐊᓗᓗᐊᖃᑦᑕᖅᐸᑦ.  

ᑖᓐᓇ ᐱᖃᑖ, ᐱᖓᔪᖓᑦ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᕐᒪᑕ 
ᐃᓄᐊᖅᑕᐅᖃᑦᑕᖅᖢᑎᒡᓗ ᑕᒪᓐᓇ ᖁᕝᕙᓯᖕᓂᖅᓴᐅᔪᖅ ᓄᓇᖃᖅᑳᖅᓯᒪᖏᑦᑐᓂᒃ ᐊᕐᓇᓂᒃ. 
 
ᐅᖃᖅᑎ ᐊᕐᕌᓂᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᒋᔭᖏᑦ ᐅᓄᑲᓪᓚᒃᑐᓂᒃ ᐱᓕᕆᐊᖃᖃᑦᑕᖅᓯᒪᖕᒪᑕ ᑕᐃᒃᑯᐊ 
ᐋᓐᓂᖅᓯᕆᖃᑦᑕᖁᖏᖢᑎᒃ ᐊᕐᓇᓂᒃ ᖃᐅᔨᒪᑲᐅᑎᑦᑎᔭᕆᐊᖃᖅᑐᒍᑦ ᑕᖅᑲᒃᑯᓄᖓᓕᒫᑦᑎᐊᖅ 
ᐋᓐᓂᖅᓯᖃᑦᑕᕐᓂᖅ ᐱᑕᖃᕐᒪᑦ ᑕᒻᒪᕐᓂᐅᓪᓗᓂᓗ. 
 
ᒐᕙᒪᐅᓪᓗᑕ ᑕᒪᒃᑯᐊ ᐊᒃᓱᕉᓴᒍᑎᒋᒐᑦᑎᒍᑦ ᐊᖏᔪᒥᒃ ᖃᓄᐃᖏᑦᑎᐊᖅᑐᓂᒃ ᐃᓅᖁᔨᒐᓗᐊᕋᑦᑕ ᐊᕐᓇᓂᒃ 
ᕿᑐᕐᖓᖏᓪᓗ ᐋᓐᓂᖅᓯᖅᑕᐅᖃᑦᑕᖏᓪᓗᑎᒃ. 
 
ᐱᐅᓯᒋᐊᖃᕋᑦᑎᒍᑦ ᐊᕐᓇᐃᑦ ᐃᓅᓯᕆᔭᖏᑦ, ᐊᕐᓇᐃᑦ ᐊᑭᓕᖅᓴᖃᕐᕕᒋᔭᐃᓐᓇᑦᑎᐊᕗᑦ ᓄᓇᕗᓕᒫᒥ 
ᐊᒃᑐᖅᑕᐅᓯᒪᖕᒪᑕ ᐋᓐᓂᖅᓯᖅᑕᐅᖃᑦᑕᕐᓂᒃᑯᑦ ᒫᓐᓇ ᓯᕗᓂᒃᓴᒧᓪᓗ. ᐅᖃᖅᑏ, ᐱᓕᕆᖃᑦᑕᖅᑐᐃᓐᓇᐅᔪᓐᓇᕋᑦᑕ 
ᓄᖃᖅᑎᑦᑎᕙᓪᓕᐊᓇᓱᒡᓗᑕ ᐊᓐᓂᖅᓯᕆᖃᑦᑕᕐᓂᕐᒥᒃ. 
 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐃᓕᓴᖅᓯᔪᑦ ᒪᓕᒐᓕᐅᖅᑏᑦ ᐊᕐᕌᓂ ᓇᓗᓇᐃᖅᓯᓚᐅᖅᓯᒪᖕᒪᑕ 
ᓄᖃᖅᑎᑦᑎᕙᓪᓕᐊᒍᒪᓪᓗᑎᒃ ᐃᑯᓪᓚᐅᒥᑎᑦᑎᔪᒪᓪᓗᑎᒃ ᐋᓐᓂᖅᓯᕆᖃᑦᑕᕐᓂᕐᒥᒃ ᓄᓇᕗᒥ. 
 
ᓇᓗᓇᐃᖅᓯᔪᒪᓚᐅᕐᒪᑕ ᓯᕗᒃᑲᖅᑕᖅᑎᐅᔪᒪᓪᓗᑎᒃ ᑕᖅᑲᒃᑯᐊᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 
ᐋᓐᓂᖅᓯᕆᖃᑦᑕᕐᓂᖅ ᐱᐅᖏᓐᓂᖓᓂᒃ, ᐊᒻᒪ ᖃᓄᑐᐃᓐᓇᑦᑎᐊᖅ ᐋᓐᓂᖅᓯᕆᖃᑦᑕᖁᓇᒋᑦ ᐊᒻᒪᓗ 
ᐊᔾᔪᒥᒋᔭᐅᑦᑎᐊᖃᑦᑕᖁᓪᓗᒋᑦ. 
 
ᐅᖃᖅᑎ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᖃᑎᒋᓗᒋᑦ ᐃᖅᑲᐅᒪᖃᑎᒋᔪᒪᕙᒃᑲ ᑕᐃᒃᑯᐊ ᐋᓐᓂᖅᓯᖅᑕᐅᓪᓗᑎᒃ 
ᐃᓅᔪᓐᓃᖃᑦᑕᖅᑐᕕᓃᑦ ᑎᓯᐱᕆ 6-ᖑᑎᓪᓗᒍ ᖃᐅᑕᒫᑦ ᐃᖅᑲᐃᑎᑦᑎᖃᑦᑕᕆᐊᖃᖅᑐᒍᑦ ᐃᒻᒥᓂᒃ ᐱᒻᒪᕆᐅᖕᒪᑕ 
ᐊᓐᓂᕐᓇᕐᒪᑕᓗ ᓄᓇᓕᑦᑎᓐᓃᑦᑐᑦ ᐃᓅᓯᑦᑎᓐᓂᓗ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 365 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᖁᕕᐊᓱᒡᕕᒃᓯᐅᑦᑎᐊᖁᓪᓗᒋᑦ 
ᑭᒡᒐᖅᑐᖅᑕᓐᓃᑦᑐᑦ ᖃᐅᓱᐃᑦᑐᒥ, ᐊᐅᓱᐃᑦᑐᒥ ᐊᒻᒪ ᐃᒃᐱᐊᕐᔪᖕᒥᑦ. ᐊᒻᒪᑦᑕᐅᖅ 
ᖁᕕᐊᓱᒡᕕᒃᓯᐅᑦᑎᐊᖁᒋᓪᓗᒋᑦᑕᐅᖅ ᑕᑯᔪᓐᓇᖅᓯᔾᔮᖏᓐᓇᒃᑭᑦ ᓇᓗᓇᖏᑦᑐᖅ ᐃᓚᒃᑲ ᑕᐃᓐᓇ ᓇᔭᒐ ᐱᐊᑭ 
ᑲᓪᓗᒃ ᖃᒪᓂᑦᑐᐊᕐᒥᐅᑕᖅ ᐊᒻᒪᓗᑦᑕᐅᖅ ᐊᒃᑲᒐ ᔮᓐ ᖃᐅᓐᓇᖅ, ᑖᓐᓇ ᓇᐅᔮᓂᕐᒥᐅᑕᖅ ᐊᒻᒪᓗ ᑕᐃᒃᑯᐊ 
ᐊᖓᔪᖄᓪᓚᑦᑖᒃᑲ ᖁᕕᐊᓱᒡᕕᒃᓯᐅᖁᖕᒥᒐᒃᑭᑦ ᕕᑭ ᑯᓄᒃ ᐊᒻᒪᓗ ᐃᓅᑭ ᑯᓄᒃ, ᐊᒻᒪᓗ ᓇᔭᒐ ᒥᐊᓕ ᑯᓄᒃ, 
ᐊᒻᒪᓗᑦᑕᐅᖅ ᐊᖓᔪᒃᑲ ᓄᑲᒃᑲᓗ. 
 
ᐊᒻᒪᑦᑕᐅᖅ, ᐅᖃᖅᑎ ᐃᓕᓴᖅᓯᔪᒪᒋᕗᖓ ᐅᖃᐅᔾᔫᓯᐊᕕᓂᓐᓂᒃ ᑕᒪᑐᒪ ᖁᕕᐊᓱᒡᕕᐅᑉ ᒥᒃᓵᓄᑦ 
ᖁᕕᐊᓲᓯᐊᖃᑦᑕᕐᓂᐅᑉ ᒥᒃᓵᓄᑦ, ᑕᐃᒪ ᓯᐊᖃᓇᖅᑐᓂᒃ ᐱᑕᖃᕐᓂᐊᕐᒥᖕᒪ ᑕᒪᒃᑯᓄᖓ ᐊᔪᖅᓴᕐᓂᖅᓴᐅᔪᓄᑦ 
ᑕᒪᒃᑯᐊ ᐃᒪᓐᓇ ᐅᖃᐅᔾᔫᓯᐊᕕᓂᕋ ᑖᓐᓇ  

ᐃᖅᑲᐅᒪᕙᒃᑲᒃᑯ ᑖᒃᑯᓇᖓᑦ ᑎᒍᐊᖅᓯᒋᓚᐅᖅᑕᓐᓂᒃ ᐃᒪᓐᓇᐃᓕᖓᔪᒥᒃ ᒥᑭᑦᑐᑯᓗᖕᒥᑦ ᖁᕕᐊᓲᓯᐊᕋᓗᐊᕈᕕᑦ 
ᖁᔭᓐᓕᔾᔪᑎᒋᓂᐊᖅᐸᓐ ᓯᕗᓕᖅᑎᑦ ᐊᔪᓚᐅᕐᒪᑕ”. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐸᓇᐸᔅ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 366 - 2(3): ᐃᓅᓇᓱᓐᓂᐅᑉ ᐊᑭᑐᓂᐊᓗᐊ ᓄᓇᕘᒥ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᓕᕐᒥᔪᖓ ᐃᓱᒫᓗᒋᔭᐅᖃᑦᑕᓗᐊᕐᓕᖅᑐᒥᒃ ᒫᓐᓇ ᑕᐃᒃᑲᓐᖓᑦ 
ᓂᕈᐊᖅᑎᒋᓯᒪᔭᒃᑲᓐᓂ ᐊᕐᕕᐊᓂ. ᑕᒪᓐᓇ ᐃᑲᔫᓯᐊᖃᑦᑕᕐᓂᖅ ᐱᑦᔪᑎᒋᓪᓗᒍ, ᓂᕿᑖᕈᑎᓂᓪᓗ. ᑕᒪᓐᓇ 
ᐱᓕᕆᐊᖑᖃᑦᑕᖅᑐᖅ ᒐᕙᒪᓃᖔᖅᖢᓂ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᖃᐅᔨᒪᓪᓚᕆᒻᒪᑕ ᑐᓴᐅᒪᑦᓯᐊᖅᑐᑎᓪᓗ ᖃᓄᖅ 
ᐊᑭᑐᓪᓗᐊᖅᑎᒋᒻᒪᖔᖅ ᑕᒫᓂ ᐃᓅᓇᓱᐊᖅᖢᓂ ᐅᑭᐅᖅᑕᖅᑐᒥ. ᐊᒻᒪᓗ ᐊᒥᓱᐊᓗᐃᑦ ᓱᓇᓗᒃᑖᑦ ᓲᓗ 
ᐱᔭᕆᐊᖃᖃᑦᑕᓕᕐᒪᑕ ᐅᓪᓗᒥ ᐃᓅᓇᓱᒍᓐᓇᓂᐊᕐᓗᓂ ᓄᓇᕗᒻᒥ ᑕᒫᓂ ᐅᑭᐅᖅᑕᖅᑐᒥ. 
ᓱᓇᖃᓗᒃᑖᑎᐊᕐᒪᕆᓪᓗᓂ ᑭᓯᐊᓂᐅᔮᖃᑦᑕᓕᕐᒪᓐ. ᑕᐃᒃᓱᒪᓂᒋᐊᓪᓚᒃ ᓱᕐᓗ ᓱᓇᖃᓗᐊᖏᒃᑲᓗᐊᖅᖢᑎᒃ 
ᐊᔪᖅᓴᖅᑑᕙᓚᐅᕐᒥᒻᒪᑕ ᐃᓄᐃᑦ ᐃᓕᖅᑯᓯᖏᑎᒍᑦ.  
 
ᑭᓯᐊᓂ ᒪᑯᐊ ᓂᖀᓪᓗ, ᐅᖅᓱᕐᓗ, ᐊᓐᓄᕌᖅᑖᕆᐊᖃᕐᓃᓪᓗ ᓲᕐᓗ ᑕᑯᒋᐊᖅᓯᒪᖏᓗᐊᖅᑰᕋᑦᑎᒍ ᐃᓛᓐᓂᒃᑯᑦ. 
ᐊᓐᓄᕌᑐᕋᓗᓐᓂᒃ ᐊᑐᕆᐊᔅᓴᖅ ᑲᓐᖑᓇᓪᓚᑦᑖᓕᖅᑰᒻᒪᓐ ᓄᓇᕗᑦ ᐃᓗᐊᓂ ᐊᒥᓱᐊᓗᓐᓂ ᓄᑖᒃᓴᔭᓂᒃ ᐊᑐᖅᑐᑦ 
ᐊᒥᓲᓕᖅᑎᓪᓗᒋᑦ. ᑮᓇᐅᔭᓕᐅᑎᐊᑐᓪᓗ ᐊᒥᓲᓂᖅᓴᐅᓕᖅᑎᓪᓗᒋᑦ. ᑕᒪᓐᓇ ᐊᖏᓕᒋᐊᒃᑲᓐᓂᖅᓯᒪᓪᓚᕆᓕᕐᒪᓂᓛᒃ 
ᐃᓅᓇᓱᐊᕐᓂᖅ ᐅᕙᓂᓗᐊᖅ ᐅᑭᐅᕆᖅᑲᐅᔭᑦᑎᓐᓂᓗᐊᕐᕌᓗᒃ ᓲᕐᓗ ᑕᒪᓐᓇ 
ᐊᑭᑦᑐᕆᐊᑳᓪᓚᓗᐊᖅᑐᐊᓘᔮᖅᑲᐅᒻᒪᑕ ᓱᓇᓗᒃᑖᑦᑎᐊᖅ. ᐊᑕᐅᑦᑎᒃᑰᕌᓗᒃᑐᑎᓪᓗ ᓲᕐᓗ ᑕᒪᒃᑯᐊ 
ᐃᑲᔫᓯᐊᖃᑦᑕᖅᑐᑦ ᓲᕐᓗ ᐊᒃᑐᖅᑕᐅᓂᖅᐹᖑᓪᓗᑎᒃ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓄᓇᑦᑎᓐᓂᓖᓛᒃ ᐅᕙᖓ ᖃᐅᔨᒪᒐᒃᑭᓐ, ᑕᑯᓯᒪᑦᑎᐊᖅᑐᒋᓪᓗ ᐃᔨᓐᓄᑦ. ᐃᒫᒃ, 
ᐊᔪᖅᓴᓚᑦᑖᑑᔭᕐᓂᖅᓴᐅᖃᑦᑕᓕᕐᓂᖏᓐᓄᑦ ᐅᑦᔨᕈᓱᒃᑲᒪ. ᐅᖃᖅᑎᑦᑎᔩ, ᐱᐅᓚᐅᖅᑑᒐᓗᐊᖅ 
ᑐᓴᕐᓂᑐᓪᓚᕆᐊᓘᓪᓗᓂᓗ 2005-ᖑᑎᓪᓗᖑ 5-ᐳᓴᒻᒥᒃ ᓂᕿᑖᕈᑎᓐ ᐊᑭᑦᑐᕆᐊᖅᑕᐅᓚᐅᖅᓯᒪᒻᒪᑕ ᐊᒻᒪᓗ 
ᐊᑭᑦᑐᕆᐊᖅᑕᐅᑲᓐᓂᖅᓯᒪᓚᐅᖅᑐᑎᒃ ᓱᓇᓗᒃᑖᖅᑖᕈᑎᒃᓴᐃᓐ 10-ᐳᓴᒻᒥᓂᒃ ᔫᓐᖑᓚᐅᖅᓯᒪᔪᒥ.  
 
ᑭᓯᐊᓂ ᐅᖃᖅᑎᑦᑎᔩ, ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓈᒻᒪᐅᑎᓐᖏᒻᒪᑕ ᑕᐃᒃᑯᐊ ᐊᑭᑦᑐᕆᐊᖅᑐᑦ, ᒫᓐᓇ 
ᐊᑭᑦᑐᕆᐊᖅᓯᒪᓕᖅᑐᓐ, ᑕᐅᑐᓐᖑᐊᖅᖢᒋᑦ. ᐅᖃᖅᑎᑦᑎᔩ, ᐅᑉᐱᕈᓱᒃᑲᒪᓗ ᒐᕙᒪᒃᑯᑦ 
ᑕᑯᒋᐊᒃᑲᓐᓂᕆᐊᖃᓪᓚᑦᑖᖅᑰᓕᖅᑕᖓᓐ ᑕᒪᓐᓇ ᐃᑲᔫᓯᐊᖅᑕᕐᓂᖅ ᓂᕿᑖᕈᑎᓄᑦ ᐱᓗᐊᖅᑐᒥᒃ 
ᐊᑭᓗᓗᐊᖃᑦᑕᓕᕐᓂᖓ ᐅᑦᔨᕐᓇᓗᐊᕐᓕᕐᒪᓐ.  
 
ᒫᓐᓇ ᐅᖃᕈᒪᔪᖓ ᑖᒃᑯᓄᖓ ᐃᓛᒃ ᑐᐊᕕᐊᖑᖁᓪᓚᒃᖢᒍ ᑕᒪᓐᓇ ᐊᑭᑦᑐᕆᐊᕆᐊᖃᕐᓂᖓ ᐃᑲᔫᑦ 
ᓂᕿᑖᕈᑎᐅᖃᑦᑕᖅᐸᓐ ᐃᑲᔫᑎᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 367 - 2(3): ᐋᓐᓂᖅᑎᕆᓂᕐᒥᒃ ᓄᖅᑲᖅᑎᑦᑎᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᖁᕕᐊᓱᒃᑎᐊᖏᑦᖢᖓ 17-ᒋᓕᖅᑕᖓᓂ ᐊᕐᕌᒍᒥ 
ᒫᑐᕆᐊᒥ ᐃᓅᔪᓐᓃᖅᑐᓐ ᖁᑭᐊᔪᖃᓚᐅᖅᓯᒪᒻᒪᓐ ᐱᕙᓪᓕᐊᔪᑎᒍᑦ ᓴᖅᑭᔮᖅᑎᑕᐅᓚᐅᖅᓯᒪᒻᒪᓐ. 

ᐅᖃᖅᑏ, ᑖᒃᑯᐊ ᐋᓐᓂᖅᓯᕆᖃᑦᑕᕐᓂᐅᑉ ᒥᒃᓵᓄᑦ ᑐᕌᖓᓯᒪᔪᓐ ᐃᓅᔪᓐᓃᑎᑦᑎᖃᑕᓚᐅᖅᓯᒪᔪᓐ ᐅᓄᖅᑐᐊᓗᓐᓂᒃ 
ᓄᓇᕗᒻᒥᓗ ᑕᐃᒪᓐᓇᐃᓕᐅᖃᑦᑕᒥᒻᒪᑕ. ᒪᒥᐊᓇᖅᑑᒐᓗᐊᖅ. 
 
ᐅᖃᖅᑏ, ᐅᖃᓕᒫᖃᑦᑕᖅᑐᓐ, ᑐᑭᓯᐊᔪᓪᓗ ᑲᓇᑕᓕᒫᒥ ᐋᓐᓂᖅᓯᕆᓂᐅᑉ ᒥᒃᓵᓄᑦ ᐃᓚᖏᑦ ᖃᐅᔨᒪᓚᐅᖅᐱᓯ 
ᓇᓗᓇᐃᖅᑕᐅᓯᒪᔪᓐ ᑎᑎᕋᖅᑕᐅᓯᒪᔪᓐ.  
 
ᖃᐅᔨᒪᕕᓰ: 
 

• ᐊᑕᐅᓯᖅ ᐊᕐᓇᖅ ᑎᓴᒪᓄᑦ ᐋᓐᓂᑎᖅᑕᐅᓲᖑᔪᑦ ᐃᓅᓯᖏᓐᓂ.  
 
• ᐅᓄᓐᖏᑦᑐᑯᓗᐃᑦ ᐊᕐᓇᐃᑦ ᐋᓐᓂᑎᖅᑕᐅᖃᑦᑕᖅᑐᓐ ᐅᓐᓂᓗᖃᑦᑕᕐᒪᑕ.  

 
• ᐊᕐᓇᐃᑦ ᐅᑭᐅᖃᑦᑐᓐ 25-ᓂᒃ 35-ᓄᑦ ᐊᑯᓐᓂᐊᓂ ᓄᓇᖃᖅᑳᖅᓯᒪᔪᓐ ᑕᒪᒃᑯᐊ 

ᐋᓐᓂᓯᖅᑕᐅᓂᖅᐹᖑᔪᓐ.  
 

• ᐊᕐᓇᐃᑦ ᐅᑎᖃᑦᑕᖅᑐᓐ ᐊᐃᑉᐸᒥᓄᑦ, ᕿᑐᓐᖓᒥᓐᓂᒃ ᐱᖃᑎᖃᑦᑐᑎᒃ 
ᐃᑲᔪᖅᑕᐅᓇᓱᒍᒪᓚᐅᕐᕋᓗᐊᖅᑐᑎᒃ ᕿᒫᕕᒻᒧᓐ, ᐃᓅᓯᓕᕆᔭᐅᓗᑎᒃ. 

 
• ᑕᒪᒃᑯᐊ ᑲᓐᖑᓱᓕᖃᑦᑕᕐᒪᑕ ᐃᑲᔪᖅᑕᐅᔭᕆᐊᖃᕋᓗᐊᖅᖢᑎᒃ, ᐃᓪᓗᓂᓪᓗ ᐊᑭᑐᖅᓴᖅᑐᑎᒃ.  

 
• ᐃᒻᒪᖃ 1 ᒥᓕᐊᓐᖑᔪᑦ ᐊᕐᓇᐃᓐ, ᓱᕈᓰᓪᓗ ᐊᕐᕌᒍᑕᒫᑦ ᐋᓐᓂᓯᖅᑕᐅᔪᓂᒃ ᑕᑯᖃᑦᑕᖅᑐᓐ.  

 
• ᐊᕐᓇᐃᓪᓗ 7-ᐸᐅᔪᓐ ᑐᖁᑕᐅᓴᕋᐃᓐᓂᖅᓴᐃᑦ ᐋᓪᓚᒧᑦ.  

 
• ᐊᖑᑏᓪᓗ ᐋᓐᓂᓯᖅᑕᐅᖃᑦᑕᖅᑐᓐ ᐱᖓᓱᐊᖅᑎᓗᐊᕐᓗᒋᑦ ᐃᓐᓇᕈᕈᑎᒃ ᐋᓐᓂᖅᓯᕆᔨᓐᖑᒐᔭᖅᑐᓐ.  

 
• ᓱᕈᓰᓪᓗ 15-ᖑᖅᓱᕐᓗᑎᒃ ᐃᓚᒌᓂᒃ ᐋᓐᓂᑎᖅᑕᐅᔪᓂᒃ ᑕᐅᑐᖃᑦᑕᖅᑐᓐ. 

 
ᐅᖃᖅᑏ, ᑕᒪᓐᓇ ᐊᒃᓱᐊᓗᒃ ᐊᖏᔫᖕᒪᑦ ᐃᓛᒃ ᐅᒃᐱᕐᓇᑦᑎᐊᖏᒪᕆᒃᑐᕐᓘᓐᓃᑦ.  
 
ᑖᒃᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐋᓐᓂᖅᓯᖅᑕᐅᖃᑦᑕᖅᑐᑦ ᑲᓇᑕᒥ ᓄᓇᖁᑎᒋᔭᖏᓐᓂᑦ ᐅᖃᖅᓯᒪᔪᑦ 
ᐅᑭᐅᖅᑕᖅᑐᕐᒥᐅᑦ ᐊᐃᑉᐸᖏᓐᓄᑦ ᐋᓐᓂᖅᓯᖅᑕᐅᕙᖕᓂᖅᓴᐃᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᑦ. 
 
ᐅᖃᖅᑏ, ᖁᕕᐊᓱᓚᐅᖅᑐᖓ ᐅᖃᕋᕕᑦ ᓯᐱᓰᒃᑯᑦ ᐅᖃᓪᓚᓚᐅᕋᕕᑦ ᐋᓐᓂᖅᓯᕆᖃᑦᑕᕐᓂᐅᑉ ᒥᒃᓵᓄᑦ. 
ᐃᑲᔪᖅᑐᐃᔪᖓᑦᑕᐅᖅ ᓴᖅᑭᓚᐅᖅᑕᐃᑦ ᐱᖁᔨᕗᖔᕈᑎ.  

ᑕᕝᕙᓂ ᒪᓕᒐᓕᐅᕐᕕᖕᒥ ᓂᕈᐊᖅᑕᐅᓯᒪᑎᓪᓗᑕ ᑕᒪᑐᒥᖓ ᐅᖃᐅᓯᖃᕆᐊᖃᕋᑦᑕ ᐃᑲᔪᖅᑐᐃᓗᑕ 
ᐃᖅᑲᓇᐃᔭᖅᐸᒃᑐᓂᒃ ᐋᓐᓂᖅᓯᖅᑕᐅᑦᑕᐃᓕᒪᑎᑦᑎᖃᑦᑕᖅᑐᓂᒃ ᐃᓚᒌᖕᓂᒃ ᐃᑲᔪᖃᑦᑕᕐᓗᑕᓗ ᑕᐃᒃᑯᓂᖓ. 
ᑕᐃᒪᓕ ᐃᓘᓐᓇᐃᔅᓯᓐᓂᑦ ᐊᐱᕆᔪᒪᕗᖓ ᐃᑲᔪᖅᑕᐅᔪᒪᓪᓗᖓ ᑖᒃᑯᓄᖓ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. (ᑐᓵᔨᒃᑯᑦ ᓄᖅᑲᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 368 - 2(3): Eastmain-1-A ᐱᓇᓱᐊᒐᐅᑉ ᖃᓄᐃᓕᖓᓂᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ ᐊᒻᒪᓗ ᑕᐃᓇ ᒪᐃᔭ ᑯᔾᔪᕌᐱᖕᒦᑦᑐᖅ ᖁᕕᐊᓱᒃᕕᐅᑦᓯᐊᖁᕙᕋ.  
 
(ᑐᓵᔨᒃᑯᑦ) ᐅᓪᓗᒥ ᓇᖏᖅᓯᕗᖓ ᐅᓂᒃᑳᕈᒪᓪᓗᖓ ᒪᓕᒐᓕᐅᕐᕕᖕᒧᑦ ᖃᓄᐃᓕᐅᓕᕋᓗᐊᕐᒪᖔ ᓴᓂᑭᓗᐊᕐᒥᐅᑦ 
ᐱᔾᔪᑎᒋᓪᓗᒍ East Main 1A ᐊᒻᒪᓗ Rupert Diversion-ᒥ ᓯᒥᒃᑐᐃᓂᖅ ᐱᓕᕆᐊᕆᔭᐅᔪᖅ.  
 
ᐅᓪᓗᑐᐃᓐᓇᒥ ᓄᕚᒻᐸ 24ᖑᑎᓪᓗᒍ ᑯᐸᐃᖕᒥᐅᑕᐃᑦ ᒐᕙᒪᖏᑦᑕ ᕿᒥᕐᕈᔨᖏᑦ ᑯᒥᒃᓯᓂᒃ ᐊᑎᓖᑦ ᑕᖅᑲᒃᑯᓄᖓ 
ᓴᖅᑭᑦᑎᓚᐅᖅᓯᒪᔪᑦ ᐅᓂᒃᑳᒥᖕᓂᑦ ᐊᒻᒪᓗ ᐊᓕᖅᓯᓂᕐᒥᒃ ᑕᐃᔅᓱᒥᖓ ᓯᒥᒃᑐᐃᓐᓂᐊᕐᓂᕐᒥᒃ. 
 
ᐅᖃᖅᑏ, ᑖᓐᓇ ᐅᓂᒃᑳᖅ ᑕᐃᓯᓯᒪᒐᓗᐊᖅᖢᓂ ᓄᓇᕗᒻᒥ ᑕᓯᐅᔭᖅᔪᐊᑉ ᐱᔭᕆᐊᑭᓪᓕᑎᑦᑎᔨᖏᓐᓄᑦ ᒪᑭᕕᒃᑯᓪᓗ 
ᑎᑎᕋᖅᓯᒪᔭᖏᓐᓂᑦ. ᓱᓖᓛᒃ ᑕᒪᓐᓇ ᓯᒥᒃᑐᐃᓐᓂᖅ ᐃᓱᒫᓘᑎᒋᔭᕋ. ᑖᒃᑯᐊ ᑯᒥᒃᔅᑯᑦ ᐅᓂᒃᑳᖏᑦ 
ᓇᓗᓇᐃᖅᓯᓚᐅᖅᑑᒐᓗᐊᑦ ᐃᓱᒫᓘᑎᕗᑦ ᐱᓕᕆᐊᕆᔭᐅᔭᕆᐊᖃᕐᓂᖓᓂᑦ ᑭᓯᐊᓂ ᑖᓐᓇ ᓯᒥᒃᑐᐃᓐᓂᖅ 
ᐱᒋᐊᖁᔭᐅᓚᐅᖅᑐᖅ. 
 
ᐅᖃᖅᑏ, ᑲᓇᑕᐅᑉ ᒐᕙᒃᑯᖏᑦᑕ ᕿᒥᕈᔨᖏᑕ ᐅᓂᒃᑳᖏᑦ ᑕᒪᑐᒥᖓ ᐱᓕᕆᔪᑦ ᑐᓐᓂᖅᑯᑕᐅᓚᐅᖅᑐᑦ 
ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑐᓐᓂᖅᑯᑕᐅᒋᓪᓗᓂ ᐃᖃᓗᓕᕆᓂᕐᒧᑦ 
ᒥᓂᔅᑕᕆᔭᐅᔪᒧᑦ ᐊᒻᒪᓗ ᑲᓇᑕᐅᑉ ᒥᓂᔅᑕᖓᓐᓄᑦ ᐃᖏᕐᕋᔭᒃᑐᓕᕆᔨᒃᑯᑦ ᒥᓂᔅᑕᖓᑦ ᐱᓇᓱᐊᕈᓯᐅᓚᐅᖅᑐᒥ 
ᓄᕚᒻᐸ 30. 
 
ᑐᑭᓯᐅᒪᓂᕋ ᒪᓕᒃᖢᒍ, ᑖᓐᓇᒎᖅ ᐅᓂᒃᑳᖅ ᐃᓄᒃᑎᑑᓕᖅᑎᑕᐅᕙᓪᓕᐊᔪᖅ ᐊᑐᐃᓐᓇᕈᖅᑎᑕᐅᓛᖅᖢᓂᓗ 
ᑕᖅᑲᒃᑯᓄᖓ ᒫᓐᓇᕈᓘᓚᐅᖅᑐᖅ.  
 
ᐅᖃᖅᑏ, ᑕᐃᒃᑯᐊ NTK-ᒃᑯᑦ ᕿᒥᕐᕈᓇᖕᓂᐊᖅᑐᑦ ᑖᒃᑯᓂᖓ ᐅᓂᒃᑳᓂᒃ ᐊᒻᒪᓗ ᓂᕆᐅᒃᐳᖓ 
ᐃᖅᑲᓇᐃᔭᖃᑎᖃᕐᓂᐊᕐᓂᓐᓂᑦ NTK-ᒃᑯᓐᓂᑦ ᑕᖅᑭᓂᒃ ᐊᒡᒋᖅᑐᓂᒃ ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᑲᑎᒪᕕᒃᔪᐊᒃᑲᓐᓂᓕᖅᐸᑕ ᐅᓂᒃᑳᕆᐊᖅᑐᒃᑲᓐᓂᕐᓂᐊᖅᖢᖓ.  
 
ᖁᔭᓐᓇᒦᒃ, ᐅᑲᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 369 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᖁᕐᓗᖅᑑᒧᑦ ᓅᓚᐅᖅᓯᒪᔪᖅ ᒫᓐᓇᕈᓘᓚᐅᖅᑐᖅ 
ᑕᐃᒃᑯᐊ ᖁᕕᐊᓱᑦᑎᐊᖁᕙᒃᑲ. 
 
ᖁᕕᐊᓱᒃᕕᒃ ᐊᒃᓱᐊᓗᒃ ᐱᖅᔪᐊᖑᔪᖅ ᖃᑕᓐᖑᑎᒌᓄᑦ. ᖁᕕᐊᓱᖕᓇᓕᕌᖓᑦ ᐃᓅᓯᖅᐳᑦ ᓱᒃᑲᐃᒃᓕᕚᓪᓕᖅᑯᐃᔨᓲᖅ 
ᒪᒃᑯᐊᓗ ᐃᓕᓴᖅᑐᑦ ᓄᖅᑲᖓᑲᐃᓐᓇᖅᖢᑎᒃ, ᐃᓐᓇᐃᓪᓗ ᐃᖅᑲᓇᐃᔭᓐᖏᑲᐃᓐᓇᖅᖢᑎᒃ. ᖁᕕᐊᓱᒃᕕᐅᑎᓪᓗᒍ 
ᖃᑕᓐᖑᑎᒌᑦ ᑲᑎᓐᖓᔭᕆᐊᓖᑦ ᐊᒻᒪᓗ ᐃᓚᒌᒃᓗᑎᒃ ᓇᒧᓐᖓᐅᖃᑎᒌᖃᑦᑕᕐᓗᑎᒃᓗ. 
 
ᐅᖃᖅᑏ, ᐊᑕᐅᓯᐊᕐᓇᖓ ᐅᖃᐅᓯᖃᖃᑦᑕᖅᑐᖓ ᖃᓄᖅ ᐱᖅᔪᐊᖑᖕᒪᖔᖏᑦ ᐃᓐᓇᐃᑦ ᐊᒻᒪᓗ 
ᐃᓕᕝᕕᒋᔪᓐᓇᕐᓂᑦᑎᓐᓂᑦ ᐱᔭᒃᓴᖅᑖᕆᓯᒪᔭᑦᑕ ᒥᒃᓵᓄᑦ, ᐅᖃᐅᓯᖃᖃᑦᑕᕐᒥᔪᖓ ᐱᔭᒃᓴᖅᑖᖅᑎᑕᐅᓯᒪᒐᑦᑕ 
ᒪᒃᑯᒃᑐᓄᑦ ᐊᔾᔪᒥᓇᕆᐊᖃᖅᖢᑕ ᐊᒻᒪᓗ ᐅᖃᐅᓯᕆᖃᑦᑕᕐᓗᒋᑦ ᑕᐃᒃᑯᐊ ᖃᐅᔨᒪᔭᕗᑦ.  
 
ᖁᕕᐊᓱᒃᕕᐅᑎᓪᓗ ᑲᑎᓐᖓᐃᓐᓇᖃᑦᑕᕆᐊᖃᖅᑐᒍ ᐊᕐᕌᒍᒐᓴᓄᑦ ᑕᒪᓐᓇ ᐊᔾᔨᒋᔭᐅᖏᖅᖢᓂ 
ᑕᑯᓐᓇᖅᑕᐅᖃᑦᑕᕐᒪᑦ ᑕᖅᑲᒃᑯᓄᖓ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᕐᓗᒋᑦ, ᖁᕕᐊᓱᒃᕕᓯᐅᑦᑎᐊᖁᕙᒃᑲ ᓴᐃᒪᔪᒧᓪᓗ ᑎᑭᑕᐅᓯᒪᖁᓪᓗᒋᑦ 
ᓂᕈᐊᖅᑎᒃᑲ ᖁᕐᓗᖅᑐᕐᒥ ᐊᒻᒪᓗ ᐱᐅᓂᖅᐹᒥᒃ ᓄᑖᒥᒃ ᐊᕐᕌᒍᒥ ᑎᑭᐅᔾᔭᐅᓂᐊᖅᐳᑦ ᐃᓚᕗᑦ ᐊᒻᒪᓗ 
ᐱᖃᓐᓇᕆᔭᕗᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᒃᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 370 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᕙᖓᑦᑕᐅᖅ ᓂᑯᕕᔾᔪᑎᖃᕈᒪᕗᖓ ᑖᓐᓇ ᖁᕕᐊᓱᒡᕕᒃ ᐊᓂᕝᕕᐊᓗ 
ᐅᑭᐅᖅᑖᓵᖑᓂᐊᖅᑐᓪᓗ ᖃᓂᑦᑑᓕᖅᑎᓪᓗᒋᑦ ᐅᖃᖅᑎᑦᑎᔩ, ᓯᕗᓪᓕᖅᐹᕐᒥ ᑖᒃᑯᐊ ᐃᒡᓗᒥᐅᑕᖃᑎᒃᑲ 
ᖁᕕᐊᓱᒡᕕᖕᒥ ᖁᕕᐊᓱᖃᑎᒋᑦᑎᐊᕈᒪᓪᓗᒋᑦ ᐊᒻᒪᑦᑕᐅᖅ ᑖᒃᑯᐊ ᓄᑲᒃᑲᓗ ᓇᔭᒃᑲᓗ ᑕᒪᕐᒥᒃ ᑕᐃᒪᓐᓇᑦᑎᐊᖅ 
ᖁᕕᐊᓱᒡᓯᐅᑦᑎᐊᖁᓪᓗᒋᑦ. 
 
ᐊᒻᒪᑦᑕᐅᖅ ᓂᕈᐊᖅᑕᐅᕝᕕᒋᓯᒪᔭᒃᑲ ᑕᒪᕐᒥᒃ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ ᖁᕕᐊᓱᒡᕕᖕᒥᑦ 
ᖁᕕᐊᓱᒡᕕᖃᑦᑎᐊᕐᓂᐊᖅᐳᓯ ᐊᒻᒪᓗᑦᑕᐅᖅ ᑎᓕᐅᕆᔪᒪᒋᕗᖓᑦᑕᐅᖅ ᓄᓇᕘᕐᒥᐅᑕᓂᒃ ᑕᒪᐃᓐᓂᒃ 
ᖁᕕᐊᓱᒡᕕᒃᓯᐅᑦᑎᐊᖁᔨᓪᓗᖓ ᐊᒻᒪᓗ ᐋᓐᓂᕐᓇᖅᑐᓂᒃ ᑕᑯᖁᔨᓇᖓ ᑕᒪᒃᑯᓂᖓ ᐅᖃᐅᓯᐅᕙᓗᐊᖅᑐᓂᒃ 
ᐋᓐᓂᖅᑎᕆᓂᐅᖃᑦᑕᖅᑐᓂᒃ ᑕᒪᓐᓇ ᑕᐃᒪᐃᓐᓇᐃᑦᑐᖅ ᖁᕕᐊᓇᖏᓪᓚᕆᖕᒪᑦ ᖃᐅᔨᓯᒪᓪᓗᒍ. 
 
ᐊᒻᒪᓗ ᖁᕕᐊᓱᒡᕕᖕᒥ ᐋᖓᔮᕐᓗᑎᒡᓗ ᑕᒪᒃᑯᓂᖓ ᐊᖁᑦᑕᐃᓕᖃᑦᑕᕐᓕᑦ ᐃᒻᒥᓂᒃ ᒥᐊᓂᕆᑦᑎᐊᕐᓗᑎᒃ. 
 
ᐅᖃᖅᑎᑦᑎᔩ, ᓄᓇᕗᕐᒥᐅᑕᓗᒃᑖᑦᑎᐊᒻᒪᕇᑦ ᑕᒪᕐᒥᒃ ᖁᕕᐊᓱᒡᕕᒃᓯᐅᑦᑎᐊᕐᓂᐊᖅᐳᑦ ᐊᒻᒪ ᐊᕐᕌᒍᑖᓵᕐᒥᒃ.  

ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 371 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ ᓂᕈᐊᖅᑎᓄᑦ 

ᖃᑕᓐᖑᑎᖏᓐᓄᓪᓗ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᑦᑕᐅᖅ ᖁᕕᐊᓱᒡᕕᖕᒥ ᖁᕕᐊᓱᒡᕕᒃᓯᐅᑦᑎᐊᖁᔨᖕᒥᒐᒪ, 
ᕿᑭᖅᑕᕐᔪᐊᒥᐅᓂᒃ ᐱᓗᐊᖅᑐᒥᒃ ᑕᐃᒃᑯᐊ ᐅᐸᓚᐅᖃᑦᑕᕐᒥᒐᒃᑭᑦ ᐊᒻᒪᑦᑕᐅᖅ ᐊᖏᕐᕋᓐᓄᑦ ᐊᐃᑉᐸᕆᑎᑉᐸᓕᕐᒥᒐᒃᑯ 
ᑲᖏᖅᑐᒑᐱᖕᒥᐅᓪᓗ ᑕᐃᒃᑯᐊ ᑕᑯᔭᐃᓐᓇᕆᖃᑦᑕᔾᔮᖏᒻᒥᒐᒃᑭᑦ ᓄᓇᑦᑎᓐᓂᒥᐅᑕᑦ ᐊᑕᖏᑦᑎᐊᖅᑐᒋᑦ Merry 
Christmas-ᐸᒃᑲ ᕿᑐᕐᖓᒃᑲ ᐃᕐᖑᑕᒃᑲ ᐊᓈᓇᒐ ᐊᒻᒪᓗᑦᑕᐅᖅ ᖃᑕᕐᖑᑎᒐᓛᓗᒃᑲ.  
 
ᐊᒻᒪ ᑰᒡᔪᐊᒦᑦᑐᖅᑕᐅᑦ ᑕᐃᒪ ᓇᔮᒃᑲ ᒪᕐᕉᒃ ᐅᔪᕈᒃᑲᓗ ᓂᖓᐅᒃᑲᒡᓗ ᑕᐃᒃᑯᐊ ᒥᐊᓕᑲᓚᓯᒪᓰᑦᑎᐊᕆᕙᒃᑲ 
ᖁᕕᐊᓱᒡᕕᒃᓯᐅᑦᑎᐊᖁᒋᕙᒃᑲ ᑕᐃᒫᒃ ᑲᑎᒻᒪᖏᒃᑲᓗᐊᕐᓗᑕ ᑲᑎᒻᒪᔪᖅᑎᑐᑦ ᐊᔪᙱᓐᓂᐊᕐᒥᒐᑦᑕ 
ᖁᕕᐊᓱᖃᑎᒌᖕᓂᐊᖅᐳᒍᑦ ᑖᑦᓱᒥᖓᑦᑕᐃᓐᓇᖅ ᖁᕕᐊᓲᑎᖃᕐᓂᐊᕋᑦᑕ. 
 
ᐊᒻᒪᑦᑕᐅᖅ ᑕᐃᒪ ᑕᐃᖕᓇ ᐅᐱᒋᓚᐅᖅᑕᕋ ᑕᒫᓂ ᒪᓕᒐᓕᐅᖅᑎᐅᖑᐊᓚᐅᖅᑐᖅ ᐊᐃᑐᕆᐊᓐ ᑑᒪᓯ, ᐅᕙᖓᕋᓛᖅ.  
 
>>ᐃᒡᓚᖅᑐᑦ 
 
ᒥᐊᓕ ᑲᓚᓯᒪᓰᑦᑎᐊᕆᕙᕋ ᑕᕝᕙᓂ ᑕᐃᒪᐃᓕᐅᖅᑎᓪᓗᒋᑦ ᒪᒃᑯᒃᑐᐃᑦ ᐃᓚᐅᖃᑕᐅᑦᑎᐊᓚᐅᕐᒪᑦ ᐃᓱᒫᓗᑎᒋᔭᒥᓂᒃ 
ᐅᖃᓪᓚᑦᑎᐊᖅᐸᒃᖢᑎᒃ ᑕᐃᒃᑯᐊ ᐅᐱᒋᔭᐃᓐᓇᕆᓚᐅᖅᑕᕋᓗᐊᒃᑲ ᑕᐃᓐᓇ ᐅᐱᒋᓗᐊᖑᐊᓚᐅᕋᒃᑯ ᐊᐃᑐᕆᐊᓐ. 
ᐊᒻᒪᑦᑕᐅᖅ ᑕᐃᒃᑯᐊ ᐃᓄᑑᓱᕆᕙᒃᑐᑦ ᐃᒫᒃ ᐃᓄᑑᓱᕆᕙᒃᑑᒐᓗᐊᑦ ᐃᓄᑑᖏᑦᑐᑦ ᑕᒫᓂ ᖃᐅᔨᒪᑦᑎᐊᕐᓕᑦ 
ᑕᐃᒫᒃᑕᐅᖅ ᐅᕙᑦᑎᑐᑦ ᐃᓅᔪᑦ ᓇᓪᓕᒋᔭᐅᑎᒋᔪᑦ ᐅᕙᑦᑎᑐᑦ ᓇᓪᓕᒋᔭᐃᓐᓇᕆᕙᕗᑦ 
ᐃᓱᒪᒋᔭᐃᓐᓇᕆᖂᒐᓗᐊᖅᐸᕗᑦ ᑕᒫᓂ ᑭᒃᑯᓕᒫᑦᑎᐊᑦ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 372 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒡᕕᐅᑉ ᒥᒃᓵᓄᑦ ᐅᖃᕈᒪᖕᒥᒐᒪ, ᐊᒻᒪᓗ ᖃᐅᒃᐸᑦ ᐊᖏᕐᕋᕐᓂᐊᓕᕋᑦᑕ 
ᐃᕐᓃᒃ ᓯᕙᓂᑲᑕᒍᓐᓃᕆᑦ. ᖁᔭᓕᓐᓇᕐᒪᑦ ᐊᓂᒍᖅᑎᑕᐅᓐᓇᓲᖑᖕᒪᑦ ᖁᕕᐊᓱᒡᕕᒃ ᓇᓪᓕᐅᑎᓪᓗᒍ 
ᐃᖅᑲᐅᒪᓐᓇᖅᖢᓂ ᑕᒪᒃᑯᐊ ᐃᓅᓯᕆᕙᒃᑕᕗᑦ ᐃᓛᓐᓂ ᓈᒻᒪᖏᑦᑐᑦ ᐊᓂᒍᖅᑎᑦᑎᔨᖃᕐᒪᑦ ᐱᓕᕆᐊᖑᓲᖑᒐᑦᑕ 
ᖁᔭᓕᔾᔪᑎᒋᔭᕗᑦ. 
 
ᐊᒻᒪᓗ ᑕᐃᒃᑯᐊ ᖁᕕᐊᓱᒡᕕᒃᓯᐅᑦᑎᐊᖁᔭᒃᑲ ᐅᓄᑲᓪᓚᒃᑐᑦ ᑲᑎᖃᑎᒋᓚᐅᖅᑕᕗᑦ 6:30-ᒧᐊᖅᑎᓪᓗᒍ 
ᐃᓕᖅᑯᓯᖅᓱᖏᑦᑐᑦ, ᖁᔭᓐᓇᒦᒃ ᖃᐃᓚᐅᕋᔅᓯ ᐊᒻᒪᓗ ᐳᐃᒍᖅᑕᐅᔾᔮᕈᓐᓃᖅᐳᓯ ᕿᖑᓂᖓᒍᑦ. ᐊᒻᒪ, ᑳᒃᑐᑦ 
ᑕᒪᒃᑯᐊ ᐊᒻᒪ ᐱᖁᑎᖃᖏᓗᐊᖑᐊᖅᑐᑦ ᐃᑲᔪᕋᓱᖕᓂᐊᖅᐸᕗᑦ ᐃᓱᒪᒋᓗᑎᒍᓗ ᑕᐃᒪ ᐊᒃᓱᕈᑦᑎᐊᖅᖢᑎᒃ 
ᑭᓱᖃᖏᓪᓚᑦᑖᕐᓂᐊᕐᒥᖕᒪᑕ ᐃᓚᖏᑦ, ᐃᓱᒪᒋᑦᑎᐊᕐᓂᐊᖅᐸᕗᑦ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑭᖑᓪᓕᖅᐹᒥᒃ ᖁᕕᐊᓱᖃᑎᒋᔪᒪᕙᒃᑲ, ᑯᕆᔅ ᒥᖅᑯᓵᖅ ᒥᑦᑎᒪᑕᓕᒻᒥᐅᑕᖅ 
Canada Games ᓄᓇᕗᒻᒧᑦ ᐃᓚᐅᓂᐊᕐᒪᑦ ᑕᐃᑲᓂ ᐅᐊᐃᑦᕼᐅᐊᔅᒥ ᐱᓐᖑᐊᓯᒋᐊᕐᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 373 - 2(3): ᐃᖅᑲᓇᐃᔭᑯᑖᕐᓂᕐᒧᑦ ᐱᒃᑯᒍᓯᔾᔪᓯᐊᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᓂᓪᓕᐅᑎᖃᓚᐅᖏᖏᓐᓂᑦ 
ᓈᓚᑦᑐᓕᒫᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᖁᕕᐊᓱᒃᕕᒃᓯᐅᑦᑎᐊᓂᐊᖅᐳᓯ. 
 
ᐅᖃᖅᑏ, ᐱᕝᖃᓂᕐᓂᑦ ᓇᖏᖅᓯᔪᖓ ᖁᔭᓐᓇᒦᕈᒪᓪᓗᖓᓗ ᒐᕙᒪᒃᑯᑦ ᐱᓕᕆᐊᕆᓚᐅᖅᑕᖏᑦ ᐅᓐᓄᒃ. 
ᐃᓚᖏᓂᒃᑯ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑯᑖᑦ ᐃᓕᓴᕆᔭᐅᓚᐅᕐᒪᑕ ᐅᑯᐊ ᐊᑎᖏᑦ ᑕᐃᓂᐊᕋᒃᑭᑦ ᑕᒻᒪᕈᒪ 
ᒪᒥᐊᓇᖅ. 
 
15-ᓄᑦ ᐊᕐᕌᒍᓄᑦ ᐃᖅᑲᓇᐃᔭᖅᑐᒥᓃᑦ: 
 

• ᕉᔅᒥᐅᕆ ᑮᓇᐃᓐᓇᖅ 
• ᓖᓴ ᒥᑭᔾᔪᒃ 
• ᕋᐅᓪᕝ ᕼᐊᒻᒪᓐ 
• ᑕᐃᔮᓐ ᐸᒃᓚᓐ 
• ᒫᓯᐊᓗ ᐸᐃᕋᖓᐅ 

 
ᑖᒃᑯᐊ 15-ᓄᑦ ᐊᕐᕋᒍᓄᑦ ᐃᖅᑲᓇᐃᔭᖅᑐᒥᓃᑦ ᒐᕙᒪᒃᑯᓐᓄᑦ. 
 
20-ᓄ ᐊᕐᕌᒍᓄᑦ: 
 

• ᓇᐅᓪᓚᖅ ᐊᕐᓇᖅᑯᖅ 
• ᓕᐊᔅᓕ ᓯᖅᑯᐊᖅ 
• ᐲᑕ ᒌᑭ 
• ᐃᐳᕈᓪ ᖃᐅᕐᓂᖅ 
• ᓯᑳ ᒥᐅᕆᐊᑦ 
• ᒥᐅᕆ ᓘ ᓴᑕᓐ-ᕕᓄᓪ 
• ᕉᑕ ᐅᖔᓛᖅ 
• ᐅᓘᑕ ᒫᑎᐅᓯ 
• ᐃᕙ ᓄᐊ 
• ᐲᑕ ᓯᑳᑦ  

 
ᑖᒃᑯᐊ ᐊᕙᑎᓄᑦ ᐊᕐᕋᒍᓄᑦ ᐃᖅᑲᓇᐃᔭᓚᐅᖅᑐᑦ ᒐᕙᒪᒃᑯᓐᓄᑦ.  
 
ᐊᒻᒪᓗ ᐃᓕᓴᕆᔭᐅᓯᒪᔪᑦ 25-ᓄ ᐊᕐᕌᒍᓄᑦ ᐅᑯᐊᖑᕗᑦ: 
 

• ᑲᓛᒃ ᕗᓪᕝ 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2800

• ᔩᑕᓘ ᑲᒃᑭᒃ 
• ᓱᕕᓇᐃ ᒪᐃᒃ 
• ᔮᓐ ᒍᕌᒻ 
• ᓵᓐᑎ ᑏᒪᓐ 
• ᔮᓐ ᑭᐊᓇᑎ 
• ᒥᐅᕆ ᑲᓴᓐᔅ 
• ᔭᐃᓐ ᑰᐳ 
• ᑎᒻ ᓃᓕ 
• ᓅᓪ ᒪᒃᑑᒪᑦ 

 
ᑕᐃᒪᓱᓕᒃᑲᓐᓂᖅ ᐊᑯᓂᒻᒪᕆᐊᓗᒃ ᐃᖅᑲᓇᐃᔭᖅᓯᒪᔪᑦ 30-ᓄᑦ ᐊᕐᕌᒍᓄᑦ ᐃᓕᓴᕆᔭᐅᓚᐅᖅᑑᒃ ᒪᕐᕉᒃ: 
 

• ᔩᓂ ᐊᐃᔪ 
• ᐹᓪ ᕌᑎ 

 
ᐅᖃᖅᑏ, ᐃᓕᓴᕆᔭᐅᔪᖃᓚᐅᕐᒥᔪᖅ 40-ᓄᑦ ᐊᕐᕋᒍᓄᑦ ᐃᖅᑲᓇᐃᔭᖅᑐᕕᓂᖅ ᒐᕙᒪᒃᑯᓐᓄᑦ ᐊᒻᒪᓗ ᓯᕗᓕᖅᑎ 
ᐅᖃᐅᓯᕆᖅᑲᐅᔭᖓ ᐃᓛᒃ ᐅᖃᐅᑎᒋᓚᐅᖅᑕᖓ ᐅᓐᓄᒃ ᑖᓐᓇ ᐊᓈᓇᑦᑎᐊᕆᔭᐅᔪᕉᖅ ᒐᕙᒪᒃᑯᓐᓄᑦ: 
 

• ᒥᔅ ᒫᒋ ᒍᐊᑕᓐ.  
 
ᒪᓕᒐᓕᐅᖅᑎᓕᒫᑦ ᖁᕕᐊᓲᑎᓚᕗᑦ ᑖᒃᑯᐊ ᐃᑯᓂᐊᓗᒃ ᐊᖏᖅᓯᒪᑦᑎᐊᖅᑐᑎ ᐃᖅᑲᓇᐃᔭᖃᑦᑕᖅᑐᕕᓃᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐱᔨᑦᑎᖅᑐᓪᓗ ᑕᖅᑲᒃᑯᓄᖓ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 374 - 2(3): ᐃᖅᑲᓇᐃᔭᑯᑖᕐᓂᕐᒧᑦ ᐱᒃᑯᒍᓯᔾᔪᓯᐊᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅᐱᒋᐊᕈᑎᖃᕈᒪᒻᒥᔪᖓ ᓇᓗᓇᐃᖅᓱᕐᓗᒋᑦ 
ᑕᐃᒃᑯᐊ ᒪᕐᕉᒃ ᐃᓕᓴᕆᔭᐅᓚᐅᖅᑑᒃ ᒥᔅᑕ ᑐᑐ ᑕᐃᓯᖅᑲᐅᒻᒪᑦ ᑕᐃᒃᑯᓂᖓ ᐃᖅᑲᓇᐃᔭᖁᑖᑐᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᓚᐅᕐᒪᑕ ᑕᐃᒃᑯᐊ ᐃᓕᓴᕆᔭᐅᓪᓗᑎᑦ. ᑕᓪᓕᒪᑦ 5-ᓂ 40-ᓄᑦ ᐊᕐᕋᒍᓄᑦ 
ᐃᑉᖅᑲᓴᐃᔭᖅᑐᕕᓃᑦ. 
 
ᓂᕈᐊᖅᑎᓐᓃᑦᑐᑦ ᒫᒋ ᒍᐊᑕᓐ, ᑖᓐᓇ ᐊᕐᕋᒍᓄᑦ ᐃᖅᑲᓴᐃᔭᖅᑐᕕᓂᐅᓪᓗᓂ ᐃᓕᓴᕆᔭᐅᓚᐅᖅᑐᖅ ᒫᒋ, ᐊᑯᓂᐊᓗᒃ 
ᐃᖅᑲᓇᐃᔭᓕᖅᑐᖅ ᒐᕙᒪᒃᑯᓐᓄᑦ. ᐅᖃᖅᑏ, ᒫᒋ ᑯᐸᐃᒃ ᑕᕐᕋᖓᓂᒻᒥᐅᑕᕕᓂᖅ ᐊᒻᒪᓗ 1960 ᐊᑐᖅᑎᓪᓗᒋ 
ᑕᒪᐅᖓ ᐊᐅᓪᓚᓚᐅᖅᓯᒪᔪᖅ ᑕᒪᐅᖓ ᑎᑭᓚᐅᖅᓯᒪᔪᖅ. ᑕᐃᑲᓂ ᓄᓇᑦᓯᐊᖑᓱᖓᖅᑎᓪᓗᒋᑦ ᐅᐊᓴᕐᕕᒻᒥᑦ 
ᐃᖅᑲᓇᐃᔭᖅᓯᒪᔪᑦ ᐊᒻᒪᓗ ᔫᒥᐅᑉ ᐃᓕᓐᓂᐊᕐᕕᖓᓂ ᐊᑯᓂᐊᓗᒃ ᐃᖅᑲᓇᐃᔭᓕᖅᑐᓂᑦ. ᑕᐃᑲᓂ ᔫᒥᐅᑉ 
ᐃᓕᓐᓂᐊᕐᕕᖓᓂ ᓯᕗᓕᖅᑎᓪᓚᕆᐊᓗᒃ ᐱᓕᕆᒃᑲᐅᓪᓗᓂᓗ ᐊᒻᒪᓗ ᐸᓚᐅᒑᓕᐅᒃᑳᓘᓪᓗᓂ ᒪᒪᕐᓂᖅᐹᓂᑦ. 

ᑮᓇᐅᔭᓂ ᐱᕈᖅᓴᐃᓇᓱᓕᕌᖓᑕ ᐸᓚᐅᒑᓕᐅᓲᖅ ᑕᐃᓐᓇ ᐊᒻᒪᓗ ᐳᐊᓗᓕᐅᒃᑳᓘᓪᓗᓂ ᐱᐅᓛᑦᑎᐊᓂᑦ 
ᐊᐅᓚᖅᑐᖅᓯᐅᓂᑦ ᒪᕐᕉᓂ ᐱᖃᕋᒪ ᖁᕕᐊᓲᓯᐊᕕᓂᒃᑲ ᑕᐃᒃᓱᒪᖓᑦ. 
 
ᐅᖃᖅᑏ, ᐅᓐᓄᑦᑕᐅᖅ ᐃᖃᓗᐃᑦ ᓄᓇᓕᐸᐅᔭᖏᑦ, ᖁᔭᓐᓇᒦᕈᓯᐊᖅᑖᖅᑎᑦᑎᓚᐅᕐᒥᔪᑦ ᐃᖃᓗᒻᒥᐅᒥᑦ 
ᐊᑭᓕᖅᓱᑕᐅᖏᑦᑐᑎ ᐃᖅᑲᓇᐃᔭᖃᑦᑕᖅᑐᑦ ᓄᓇᑦᑎᐊᕙᐅᓂᐊᕐᒪᑦ.  
 
ᐱᕕᖃᓂᕐᓂᑦ, ᖁᕕᐊᓲᑎᔪᒪᔭᒃᑲ ᑕᐃᒃᑯᐊ ᐊᑭᓕᖅᓱᑕᐅᖏᒃᖢᑎ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ ᒫᒋ ᒍᐊᑕᓐ 
ᐃᓕᓴᕆᔭᐅᓚᐅᕐᒪᑦ ᐊᒻᒪᓗ ᐱᕕᖃᓂᕐᓂᑦ ᑕᖅᑲᒃᑯᐊ ᐃᕝᕕᓪᓗ ᐃᓚᑎᓪᓗ ᐃᖅᑲᓇᐃᔭᖅᑏᑦ, ᒪᓕᒐᓕᐅᖅᑏᑦ, 
ᐃᖃᓗᒻᒥᐅᑕᓕᒫᑦᑎᐊᑦ ᓄᓇᕗᒻᒥᐅᓪᓗ ᖁᕕᐊᓱᒃᕕᒃᓯᐅᑦᑎᐊᖁᕙᒃᑲ ᐊᑦᑕᓇᖏᑎᐊᖅᑐᒥᓪᓗ ᕿᑲᓐᓂᐊᕐᓗᓯ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 
ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 375 - 2(3): ᐊᕐᓇᐃᑦ ᐃᖅᑲᐅᒪᓗᒋᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑦᑕᐅᖅ ᓄᓇᕗᒻᒥᐅᑕᐅᔪᖅ 
ᖁᕕᐊᓱᒃᑎᐊᖁᕙᒃᑲ ᖁᕕᐊᓱᒃᕕᐅᓂᐊᖅᑐᒥ. (ᑐᓵᔨᑎᒎᕈᓐᓃᖅᑐᖅ) ᑕᓗᕐᔪᐊᕐᒥᐅᑦ ᒥᐊᓕ ᑲᓚᓯᒪᓰᓪᓗᐊᖅᐸᒃᑲᑦ, 
ᐅᖅᓱᖅᑑᕐᒥᐅᓪᓗ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᓗᕐᔪᐊᕐᒥ ᐃᖅᑲᓇᐃᔭᖅᑎᒐ, ᔮᓂ ᐊᒻᒪᓗ ᕼᐃᐊᓚᓐ, 
ᐊᒻᒪᓗᒃᑕᐅᖅ ᑖᒃᑯᐊ ᖁᓛᓂ ᐃᖅᑲᓇᐃᔭᖅᑎᒃᑲ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲᓪᓗ 
ᐊᖏᕐᕋᐅᓂᐊᓕᕋᔅᓯ, (ᑐᓵᔨᑎᒍᑦ) ᖁᕕᐊᓱᓐᓂᐊᖅᐳᓯ ᐊᒻᒪᓗ ᐊᐅᓛᑎᐊᕐᓂᐊᖅᐳᓯ ᐃᓚᓯ ᐱᖃᑎᒋᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᑕᒑᖅᑕᐅᖅ ᑕᐃᓐᓇ ᑐᕼᐋᒃᐸᑦ, ᒥᐊᓕ ᑲᓚᓯᒪᓰᓗᐊᖅᐸᒋᑦ, ᐃᓚᑎᓪᓗ ᑕᒪᕐᒥᒃ ᒥᐊᓕ 
ᑲᓚᓯᒪᓰᓗᐊᖅᐸᒃᑲᑦ. 
 
(ᑐᓵᔨᑎᒍᑦ) ᐊᒻᒪᓗᒃᑕᐅᖅ ᐱᖓᓱᓂᒃ ᑖᒃᑯᓂᖓ ᑕᕝᕙᓃᒍᓐᓇᖏᑦᑐᑦ ᐃᖅᑲᐅᒪᒍᒪᔭᒃᑲ, ᐅᖃᐅᓯᖃᓚᐅᕋᒪ 
ᐃᖅᑲᐅᒪᔭᐅᓚᐅᖅᑐᓂᒃ. ᑖᒃᑯᐊ ᐱᖓᓱᓂᒃ ᐃᖅᑲᐅᒪᒍᒪᒐᒪ, ᑎᓯᕙ 6-ᖑᑎᓪᓗᒍ, ᐅᕙᓐᓄᑦ ᑖᓐᓇ ᐊᒃᑐᐊᒻᒪᕆᒻᒪᓐ. 
 
ᐃᖅᑲᐅᒪᒍᒪᔭᕋ ᓯᐅᕕᐊᓪ ᓚᐃᐅᓪ, ᖃᐅᔨᒪᓗᒃᑖᓚᐅᕐᕋᑦᓯᐅᒃ ᐃᖅᑲᓇᐃᔭᖅᑎᒋᓚᐅᖅᓯᒪᔭᕋ 
ᐃᓄᐊᖅᑕᐅᓚᐅᖅᓯᒪᒻᒪᓐ ᐅᓪᓗᓕᒫᖅ ᐃᖅᑲᐅᒪᖃᑦᑕᕋᒃᑯᑦ.  
 
ᐊᒻᒪᓗᒃᑕᐅᖅ ᐃᖅᑲᐅᒪᒍᒪᓪᓗᒍ ᐱᖃᕐᓂᕆᔭᒻᒪᑦᑕᐅᖅ, ᑖᓇ ᑯᓱᒐᖅ, ᑕᐃᓐᓇ ᐃᓄᐊᖅᑕᐅᓚᐅᖅᓯᒪᒻᒥᔪᖅ 
ᓂᖓᖅᑕᐅᓪᓗᓂ. 
 
ᐊᒻᒪᓗ ᐃᓕᓐᓂᐊᖃᑎᒋᓚᐅᖅᓯᒪᔭᕋᑦᑕᐅᖅ ᓂᖓᖅᑕᐅᓪᓗᓂ ᕉᑕ ᒪᕼᐋᒐᖅ ᐃᖃᓗᒃᑑᑎᐊᕐᒥᐅᑕᖅ.  
 
ᐊᐃᑦᑖᖑᒐᓗᐊᖅ ᑕᐃᒪᓐᓇ ᐱᕙᓪᓕᐊᓂᖃᖃᑦᑕᑎᓪᓗᑕ ᓲᕐᓗ ᓄᓇᑖᖅᓯᒪᓪᓗᑕᓗ ᑕᒫᓂ, ᓄᑖᓂᓪᓗ 
ᒐᕙᒪᖃᓕᖅᖢᑕ. ᐊᕐᓇᐃᑦ ᑕᐃᒪᓐᓇ ᐊᒃᓱᕈᐃᓐᓇᖃᑦᑕᖅᖢᑎᒃ ᐱᒻᒪᑕ ᑕᒪᒃᑯᐊ ᓂᖓᖅᑕᐅᕙᑦᑐᓐ. 
ᒪᓕᒐᓕᐅᖅᑎᐅᓪᓗᑕ ᑕᐃᒪᓐᓇ  

ᑕᒪᐃᓐᓂᒃ ᐱᒍᓐᓇᖏᓐᓇᑦᑕ. ᐊᖏᕐᕋᑎᓐᓂ ᑲᒪᑦᓯᐊᕆᐊᖃᑉᐳᒍᑦ.  
 
ᐊᑏ, ᑕᐃᒪ ᑕᒪᒃᑯᐊ ᓂᖓᖃᑦᑕᖅᑐᑦ ᐋᓐᓂᑎᖅᑕᐅᖃᑦᑕᖅᑐᓐ ᐃᑲᔪᖅᐸᓪᓕᐊᓚᐅᕐᓚᕗᑦ. ᓯᐅᕕᐊ, ᑖᓐᓇ ᐊᒻᒪᓗ 
ᕉᑕ, ᑕᕝᕙᓃᒐᔭᓚᐅᕐᕋᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 376 - 2(3): ᐸᓐᓂᖅᑑᒥᐅᑦ ᖁᔭᒋᔭᐅᓂᖏᑦ (ᐅᑲᓕᖅ) 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᓯᔩ. ᑕᒫᓃᑦᑐᓪᓗ ᑐᓐᖓᓱᒃᑎᐊᕆᑦᓯ ᐅᓪᓗᒥ. ᐅᓪᓗᒥᑦᑕᐅᖅ 
ᖁᔭᓐᓇᒦᖃᑕᐅᔪᒪᓪᓗᖓ ᓂᑯᕕᑉᐳᖓ, ᖃᐅᔨᒪᔪᒐᓚᐅᒐᑦᓯ ᓇᔭᑯᓗᒐ ᐊᒃᓱᕈᓐᓇᓱᖅᓯᐅᓚᐅᕐᖓᓐ 
ᐱᓐᓇᐅᕈᓯᐅᖅᓯᒪᒻᒪᓐ ᐅᓪᓗᒥᒧᓐ. ᖁᔭᓐᓇᒦᕕᔾᔪᐊᕈᒪᔭᒃᑲ, ᐅᖃᖅᑎᑦᑎᔩ, ᓄᓇᖅᑲᑎᑎᓐ ᑕᐃᒃᑯᐊ 
ᐃᑲᔪᕕᔾᔪᐊᕐᓂᓚᐅᕐᖓᑕ ᓇᔭᑯᓗᓐᓂᒃ, ᕿᑐᓐᖓᓕᒫᑎᐊᖏᑦ ᒪᐅᖓᕈᓐᓇᖅᑐᓐ ᒪᐅᖓᖅᑎᑕᐅᓚᐅᕐᖓᑕ 
ᐃᑲᔪᖅᑕᐅᓪᓗᑎᒃ ᓄᓇᖅᑲᑎᖏᓐᓄᑦ, ᑖᓐᓇ ᐅᐱᓐᓇᕕᔾᔪᐊᕐᓚᐅᕐᖓᑦ ᑐᓴᖅᑐᒍ. 
 

ᒫᓐᓇ ᐅᐱᒋᕕᔾᔪᐊᖅᓯᒪᔭᕋ ᓇᔭᑯᓗᒐ, ᓴᓐᖏᑎᐊᖅᓯᒪᒻᒪᓐ ᐊᒻᒪᓗ ᐊᒃᓱᕈᕋᓗᐊᖅᑐᓂ ᑎᒥᖓᒍᑦ ᑭᓯᐊᓂ 
ᕿᑐᓐᖓᑯᓗᒻᒥᓄᑦ ᒪᑭᑎᑦᑎᐊᕐᖓᓐ. ᑖᓐᓇ ᖁᕕᐊᒋᕕᔾᔪᐊᖅᑕᕋ ᐃᓕᓴᐱ ᑰᓂᓘᓯ, ᓇᔭᑯᓗᒐ. ᐊᒻᒪᓗ ᑖᒃᑯᐊ 
ᐊᐱᕆᖃᑦᑕᖅᑐᓐ, ᓂᕈᐊᖅᑕᐅᖃᑎᒋᓯᒪᔭᒃᑲ ᖁᔭᓐᓇᒦᒃ, ᐃᑲᔪᖃᑦᑕᖅᓯᒪᒐᑦᓯ. ᑖᓐᓇ ᓂᖓᐅᑯᓗᒐ ᒫᓐᓇ 
ᖃᐅᔨᓴᖅᑕᐅᑲᓐᓂᐸᓪᓕᐊᔪᖅ ᐱᐅᓯᕙᓪᓚᐃᕙᓪᓚᐃᒻᒪᑦ ᑖᓐᓇ ᖁᕕᐊᓇᑦᑎᐊᖅᑐᖅ ᑐᓴᖅᑲᐅᒐᒃᑯ ᑕᐃᒫᒃ. 
ᖁᔭᓐᓇᒦᕕᔾᔪᐊᖅᑲᑦᓯ.  
 

ᐊᒻᒪᓗ ᑕᐃᒃᑯᐊ ᐱᓗᐊᖅᑐᒥᒃ ᑭᒡᒐᑐᖅᑕᑯᓗᑦᓯ ᖁᔭᓐᓇᒦᓪᓚᕆᑦᑕᒃᑲ ᐃᑲᔪᑦᑎᐊᕈᓐᓇᓚᐅᕐᖓᑕ ᓇᔭᑯᓗᓐᓂᒃ. 
 

ᐊᒻᒪᓗ ᑖᒃᑯᐊ ᑕᒫᓃᖃᑎᒃᑲ ᖁᕕᐊᓱᒃᕕᓯᐅᑦᑎᐊᕐᓂᐊᕐᕆᕗᓯ ᐊᒻᒪᓗ ᓄᓇᕗᒻᒥᐅᓕᒫᑦᑎᐊᑦ 
ᖁᕕᐊᓱᖃᑎᒋᓂᐊᕐᕆᕙᒃᑲ ᖁᕕᐊᓱᒃᕕᐅᓂᐊᖅᑐᒥ. ᖁᔭᓐᓇᒦᒪᕆᐊᓗᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᓂᔅᑕ 
ᐊᑭᓱᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 377 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ ᐊᒻᒪ ᖁᔭᓕᓂᖅ ᓂᕈᐊᖅᑎᓂᑦ 
(ᐊᑭᓱᒃ) 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᖓᑦᑕᐅᖅ ᑕᐃᒃᑯᐊ ᑭᒡᒐᑐᖅᑕᒃᑲ ᑭᒻᒥᕈᒻᒥ ᐊᒻᒪ 
ᑭᓐᖓᕐᓂ ᑕᐃᒃᑯᐊ ᖁᕕᐊᓱᒃᕕᒻᒥᑦᑕᐅᖅ ᖁᕕᐊᓴᒃᑎᐊᖁᒋᕙᒃᑲ ᑕᒪᐅᖓ ᐅᓪᓗᒥᒧᑦ 
ᑕᕝᕙᓃᑎᑦᓯᒍᓐᓇᖑᐊᖅᑕᓯᓐᓇᕐᒪᑕ ᐅᕙᓐᓂᒃ. ᑕᒪᓐᓇᓗ ᐃᑲᔪᖅᑐᐃᖃᑦᑕᕐᓂᕆᔭᖓᓐ ᐅᕙᓐᓂᒃ 
ᓴᓐᖏᔫᓂᖃᑦᑎᓯᓪᓚᕆᖃᑦᑕᕐᒪᑕ ᐃᓅᓯᕆᔭᑦᑎᓐᓂᒃ. ᐊᒻᒪ ᑕᒫᓐᖓᑐᐃᓐᓇᐅᒐᓗᐊᖅ ᓄᓇᕘᓕᒫᒥ 
ᐃᓕᑕᕆᔭᐅᑦᓯᐊᖃᑦᑕᕋᑦᑕ ᐃᓘᓇᑕ ᑕᕝᕙᓃᑦᑐᒍᑦ ᐃᒻᒪᖄ ᑕᒪᓐᓇ ᐃᓕᑕᕆᔭᐅᓂᕆᕙᑦᑕᕗᑦ 
ᐊᑑᑎᖃᓪᓚᕆᑉᐸᑦᓱᓂ ᐃᓅᓯᑦᑎᓐᓄᑦ, ᑕᒪᒃᑯᐊ ᐱᔭᕆᐊᑐᔪᕐᔪᐊᖑᒐᓗᐊᖅᑎᓪᓗᒋᑦ ᐱᓕᕆᐊᕆᒋᐊᓕᕗᑦ ᑕᑉᕙᓂ 
ᒪᓕᒐᓕᐅᕐᕕᒻᒥ. ᑭᓯᐊᓂ ᑕᒪᓐᓇ ᑲᔪᓯᑎᑕᐅᑦᓯᐊᖃᑦᑕᕐᒪᑦ ᐃᓄᖕᓄᑦ ᐃᑲᔪᖅᑐᖅᑕᐅᓂᕗᓪᓗ 
ᑕᑯᑦᓴᐅᑦᓯᐊᖃᑦᑕᖅᓱᓂ. 
 

ᑕᐃᒃᑯᐊ ᓄᓇᕗᑦᒥᐅᓕᒫᑦ Merry Christmas-ᐸᒃᑲ ᐃᒻᒪᖄᓗ ᑕᐃᒃᑯᐊ ᐃᖅᑲᓇᐃᔭᖅᑎᒋᔮᒃᑲ ᓄᓇᓕᓐᓂ 
ᑭᒡᒐᑐᖅᑕᓐᓂᕙᖓ ᓂᑯᒃᑕᐃ ᑯᓗᓛ ᒪᐃᑯᒃᑯᒃ ᐅᐃᒌᒃ, ᕿᑐᕐᖓᖏᓪᓗ ᒥᐊᓕ ᑲᓇᓯᒪᓰᑦᑎᐊᖅᐸᒃᑲ ᐊᒻᒪᓗ 
ᐊᖅᑲᓚᔪᖅ ᖃᕙᕙᐅᖅ ᓵᓐᑎ ᑭᐊᓕ, ᕿᑐᕐᖓᖏᓪᓗ. 
 

ᑕᐃᒃᑯᐊ ᖁᔭᓐᓇᒦᓪᓚᕆᑉᐸᒃᑲ ᑖᒃᑯᐊᖏᓛᒃ ᐃᑲᔪᖅᑐᐸᒻᒪᑎᒃ ᓄᓇᓕᓐᓂ ᐃᖅᑲᓇᐃᔭᖅᓱᑎᒃ ᐊᒻᒪᓗ ᑭᐅᕋᓐ 
ᖃᑉᓗᓈᖅ ᐊᒻᒪᓗ ᓲᓯ ᐊᓚᐃᖓ ᑕᕝᕙᓂᑦᑕᐅᖅ ᐊᓪᓚᕕᓐᓃᕙᖓ ᐃᖅᑲᓇᐃᔭᖅᑎᒋᓕᖅᑖᒃᑲ, 
ᖁᔭᓐᓇᒦᕕᔾᔪᐊᕆᕚᒃᑲ.  

ᐊᒻᒪᓗ ᐃᓕᑦᓯ ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᐊᒻᒪ ᐃᕝᕕᑦ ᒥᔅᑕ ᐅᖃᖅᑎ, ᖁᔭᓐᓇᒦᕕᔾᔪᐊᖅ 
ᓂᑯᕕᑦᑎᒍᓐᓇᕋᕕᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᓂᔅᑕ ᐸᕋᐅᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 2(3): ᖁᕕᐊᓱᕝᕕᒃᓯᐅᑦᑎᐊᖁᔨᓂᖅ (ᐸᕋᐅᓐ) 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᖓᑦᑕᐅᖅ ᓂᑉᓕᖏᑦᑐᑑᔭᖤᕐᒥᒐᒪ 
ᓂᑉᓕᐊᕐᔪᒍᒪᓪᓗᖓ ᑖᒃᑯᐊᒃ ᑲᑎᒪᔨᐅᖃᑎᓗᒃᑖᒃᑲ ᖃᖓᑕᑦᑎᐊᕐᓂᐊᖅᐳᑦ ᐊᖃᒍ ᐊᐅᓪᓚᕐᓂᐊᖂᓕᕋᔅᓯ, ᐊᒻᒪ 
ᐊᓂᕝᕕᐊᖅᓯᐅᑦᑎᐊᕐᓂᐊᖅᐳᓯ ᐃᓚᓯᓗ ᑕᒪᔅᓯ. ᐃᖅᑲᐅᒪᒋᔭᕋᑦᑕᐅᖅ ᑕᒑᖅ ᑰᓕ ᑕᒡᕙᓃᖏᑦᑐᒐᓗᐊᖅ ᑭᓯᐊᓂ 
ᑭᖑᓚᐅᕋᑉᑯ ᑕᒡᕙᓃᖏᒻᒪᑦ, ᐃᑲᔪᖅᑎᐊᓗᒋᖃᑦᑕᕋᒃᑯ ᑲᖏᖅᖠᓂᖅ ᐊᖏᔫᖕᒥᖕᒪᑦ ᑕᐃᖕᓇ ᑭᒡᒐᖅᑐᕋᑉᑎᒍᑦ. 
 

ᐊᔾᔨᐅᖏᑦᓯᐊᖅᑐᒥᒃ ᐅᖃᕈᒪᑉᓗᖓ ᖁᕕᐊᓱᖃᑎᒋᔪᒪᑉᓗᓯ ᓇᖏᖅᓯᔾᔪᑎᒋᖃᐅᔭᕋ ᐃᕐᖑᑕᖃᕋᒪ ᑕᐃᓐᓇ 
ᐃᕐᖑᑕᕋᖃᐃ ᑕᒫᓂᖃᐃ 18-ᓂᒃ ᐅᑭᐅᖃᓕᖅᑐᖅ University-ᒥᒻᒪᑦ ᐃᓅᓚᐅᖅᓯᒪᖕᒪᓂᓐᓇ ᑎᓯᐱᕆ 19, 1988 
ᑕᐃᑲᓂ ᐃᐊᑦᒪᓐᑕᓐᒥ ᓱᓇᐅᕝᕙ ᐃᓅᖃᑎᖃᑦᓯᐊᕐᓂᖅᓱᓂ ᐅᐊᐃᓐ ᑯᕆᑦᔅᑭᐅᑉ ᐸᓂᑯᓗᐊᓂᒃ ᑕᐃᖕᓇ ᔮᓇᑦ ᔫᓐ 
ᐊᒻᒪᓗ ᐅᐊᐃᓐ ᑯᕆᑦᔅᑭ ᐸᓂᒃᑖᓚᐅᖅᓯᒪᖕᒪᑕ ᑕᐃᑲᓂ ᐃᐊᑦᒪᓐᑕᓐ ᐋᓐᓂᐊᕐᕕᖓᓂ ᐅᑉᓗᖅ ᐊᑕᐅᓯᕐᒥ ᐊᔾᔨᒌᒃᑐᒥ 
ᐃᓅᓚᐅᕐᒪᑎᒃ ᑕᐃᒃᑯᐊ ᑎᓯᐱᕆ ᖃᒡᓕᒑᖓᑦ ᐊᓂᕝᕕᐊ ᐃᖅᑲᐃᓐᓇᓲᕋ ᑕᐃᖕᓇ ᐅᐊᐃᓐ ᑯᕆᑦᔅᑭᐅᑉ ᐸᓂᐊ ᐊᒻᒪ 
ᑕᐃᓐᓇ ᑯᕆᔅᑕᓪ ᐳᕋᐅᓐ ᐃᕐᖑᑕᕋ ᐃᓕᓐᓂᐊᕋᓱᒃᑐᖅ University-ᒥ ᐃᓱᐊᖅᓴᐃᔨᖑᔪᒪᕋᓗᐊᖅᓱᓂ 
ᖃᓄᐃᓐᓂᐊᖅᐳᑭᐊᖅ ᒫᓐᓇ ᒪᕐᕉᖕᓂ ᐅᑭᐅᓂ ᐃᓕᓐᓂᐊᓕᖅᑑᒐᓗᐊᖅ. ᐃ, ᑖᒃᑯᐊ ᐃᖃᐅᒪᒍᒪᖃᐅᒐᒃᑭᑦ 
ᐊᔾᔨᐅᖏᑦᓯᐊᖅᑐᖅ. 
 

ᑕᐃᒃᑯᐊᓗ ᐊᕐᓇᐃᑦ ᐅᑉᓗᕆᓂᐊᖅᑕᖓ ᓇᓪᓕᕐᓂᐊᕐᒪᑦ ᐊᖃᒍ ᐃᖅᑲᐅᒪᑦᓯᐊᕐᓱᕆ ᑕᐃᒃᑯᐊᓗ ᑲᑎᒪᔨᐅᖃᑎᒪ 
ᓕᐅᓇᐅᑉ ᐃᖅᑲᖃᐅᔭᖏᑦ ᐃᖃᐅᒪᒋᑦᓯᐊᖅᐸᒃᑲ ᐃᓚᒋᓚᐅᕐᒥᒐᒃᑭᑦ ᑕᐃᒃᑯᐊ ᒪᕐᕈᓗᐊᒃ ᐊᑕᐅᑦᑎᒃᑯᑦ 
ᐃᓅᔪᓐᓃᓚᐅᖅᑑᒃ ᐅᑭᐅᒥ 2004-ᒥ ᐊᒃᓱᕈᕐᓇᓚᐅᖅᑐᖅ ᓱᓇᑐᐃᓐᓇᐅᔪᑦ ᐊᓂᒍᖅᐸᖕᒪᑕ ᐊᒻᒪ 
ᐅᖃᐅᔾᔪᖅᑕᐅᓯᒪᑉᓗᖓ ᐊᕗᖓᓗᒃᑖᕌᓗᒎᖅ ᕿᒃᓵᒃᐸᖕᓂᐊᖏᓚᖓ ᓱᕈᕈᑎᒋᑐᐃᓐᓇᕐᓂᐊᕋᒃᑯᒍᖅ ᑭᓯᐊᓂ 
ᐃᖅᑲᐅᒪᓇᖅᑑᔫᑦ ᐊᕐᓇᓗᒃᑖᑦ ᑕᒪᕐᒥᒃ ᐃᖅᑲᐅᒪᓂᐊᖅᑐᑦ ᓇᓗᓇᖏᒻᒪᑦ ᓇᒡᓕᒋᕙᑉᑲ, ᓇᒡᓕᒋᕙᑉᓯ ᑕᒪᑉᓯ 
ᐃᓅᖃᑎᒌᑦᓯᐊᖅᑕ.  
 

ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐳᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓂᑦ. 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᐊᐱᖅᑯᑎᒧᑦ 366 - 2(3): ᖃᑦᓯᐅᓂᖏᑦ ᓯᓂᓕᖅᑎᑕᐅᕙᑦᑐᑦ ᓇᓄᐃᑦ (ᓇᑦᑎᖅ) 
 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑎᒃᓴᖃᕋᒪ, ᑖᓐᓇ ᖁᑦᑎᒃᑐᒥ ᑲᑎᒪᔨᐅᔪᒥᒃ ᓄᕙᒻᒪ 27-
ᖑᑎᓪᓗᒍ ᑖᒃᑯᐊ ᓇᓄᐃᑦ ᓯᓂᒃᑎᑕᐅᖃᑦᑕᕐᓂᖏᑦ. 
 

ᑖᓐᓇ ᓇᓗᓇᐃᔭᖅᓯᒪᔪᒻᒪᕆᐊᓘᖕᒪᑦ ᑖᒃᑯᐊ ᐊᔾᔨᖏᓐᓂᒃ ᑐᓂᒐᒃᑭᑦ ᑕᐃᒃᑯᐊ ᑎᑎᕋᖅᑏ, 
ᑎᑎᕋᖅᑕᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐊᒡᓘᒃᑲᖅ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᒪᕐᕉᒃ ᑕᓗᕐᔪᐊᕐᒥᐅᑕᓐ ᑕᒫᓐᓃᒻᒪᑕ 
ᑲᑎᒪᔭᖅᑐᖅᕼᐃᒪᓪᓗᑎᒃ ᑕᐃᒃᑯᐊ ᑎᒥᒥᖕᓄᑦ ᐊᔪᕈᑎᖃᑦᑐᓄᑦ. ᐃᑉᐸᕼᐊᒃ ᑲᑎᒪᑖᕋᑦᑕ ᐃᖅᑲᐅᒪᓇᕼᐅᐊᖅᑐᖓ 
ᐃᓚᓐᓂᐊᖅᕼᐃᒪᓕᖅᑕᓐᓂᒃ ᐆᑦᑐᕐᓂᐅᕐᕋᒃᑯᑦ ᑕᐃᓐᓇ ᑕᒫᓃᑦᑐᖅ ᑕᓗᕐᔪᐊᕐᒥᐅᑕᖅ ᑐᕼᐊᖏᒻᒪᑦ. ᐅᖃᐅᓯᒃᑯᑦ 
ᑐᕼᐊᓂᐊᖏᒻᒪᑦ, ᐊᒡᒐᒃᑯᑦ ᐃᓕᕼᐊᕼᐊᑐᐊᖅᑕᕋ ᐅᓐᓄᐊᖅ ᐊᑐᕐᕼᐊᕼᐅᐊᓐᓂᐊᕐᕋᒃᑯᑦ. ᓯᕗᓪᓕᐅᑎᒥᒃ ᑕᐃᓐᓇ 
ᔨᐅᓯ ᐃᑦᓚᐅᖅ ᑕᓗᕐᔪᐊᕐᒥᐅᑕᖅ, ᑐᓐᖓᕼᐅᖁᕙᕋ ᑕᒪᐅᖓ. ᓄᓕᐊᖓᓄᓪᓗ ᒪᐃᓕᐅᖅᑯᖓ. (Sign Language) 
ᒪᓕᒐᓕᐅᖅᕕᒻᒧᑦ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᒥᐊᓇᖅ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᑎᕕᒻᒧᑦ. ᐊᑯᓪᓕᕐᒧᓐ 
ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᑦᑎᐊᕐᒪᕆᒻᒥᓪᓕ ᑕᒪᐅᖓᕆᐅᖅᓯᒪᓪᓗᓂ ᒪᓕᒐᓕᐅᖅᑎᓐᖑᕋᒪ 
ᐊᔪᕈᑎᖃᖃᑦᑕᓚᐅᖅᓯᒪᒻᒪᓐ ᐱᓪᓚᕆᒻᒥᒃ ᐊᔪᓐᖏᓕᑕᐃᓐᓇᕐᒪᑦ ᒫᓐᓇ ᑕᒪᐅᖓ ᑕᕝᕗᖓ, ᑕᕝᕗᖓ ᐃᓘᑉ 
ᐃᓗᐊᓅᓐᖓᕐᓂᖅ ᐱᖃᑎᒋᓯᒪᓕᖅᑕᕋ 28-ᓂᑦ ᐅᑭᐅᓂᒃ, ᑕᖅᑭ ᐃᑳᑉᐸᓐ 29-ᓂᑦ ᐅᑭᐅᓂᑦ 
ᐱᖃᑎᒋᓯᒪᓕᕐᓂᐊᖅᑕᕋ, ᓄᓕᐊᕋ ᐃᓕᑕᕆᔭᐅᖁᓪᓗᒍ ᐊᒻᒪ ᑕᕝᕗᖓ ᑐᓐᖓᓱᖁᑦᑎᐊᖁᓪᓗᒍ, 
ᑐᓐᖓᓱᑦᑎᐊᖁᓪᓗᒍᓗ, ᒫᓂ ᐃᓕᓴᐱ ᒪᒃᓴᓛᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᑕᓯᐅᔭᕐᔪᐊᕐᒧᓐ ᒪᓕᒐᓕᐅᖅᑎ, ᒥᔅᑕ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓕᑕᖅᓯᓚᐅᓲᖑᒐᒪ ᑕᒫᓃᑦᑐᖃᒻᒪᑦ ᓴᓂᑭᓗᐊᕐᒥᓂᐅᑕᕐᒥᒃ, ᐃᓕᓴᖅᓯᒍᒪᒐᒪ. 
ᑖᓐᓇ ᐅᐱᒋᔭᕋ ᐅᕕᒃᑲᖅ ᐊᒻᒪ ᑕᐃᒃᓱᒪᓂ ᓄᑕᕋᐅᑎᓪᓗᒍ ᐊᐅᓚᔨᔭᕋ. ᐅᐱᒋᒐᒃᑯ ᐅᓪᓗᒥ ᑖᒃᑯᓇᓂ ᖁᓖᑦ 
ᐊᕐᓇᓄᑦ ᑲᑐᔾᔨᖃᑎᒌᓂᖏᓐᓄᑦ ᑲᑎᒪᔨᐅᖃᑕᐅᒻᒪᓐ. ᑕᒫᓂᒻᒪᑦ ᑖᓐᓇ ᐅᐱᒋᒐᒃᑯ ᐊᒻᒪ ᐃᑲᔪᖅᑐᓗ 
ᐃᓕᓴᑕᕆᔪᒪᔭᕋ ᑯᕇᔅᑏᓇ ᑭᓚᒃ, ᓂᑯᕕᒋᑦ. ᓇᑯᕐᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᖁᓪᓗᖅᑑᒧᓐ 
ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐃᓕᑕᖅᓯᔪᒪᔪᖓ ᑕᕝᕙᓃᑦᑐᒥᒃ ᐳᓛᕆᐊᖅᓯᒪᔪᒥᒃ 
ᖃᐅᔨᒪᔭᐅᑦᓯᐊᖅᓱᓂᓗ ᕿᑭᖅᑖᓗᒻᒥᐅᓄᑦ, ᓄᓇᕗᒻᒥᐅᓄᓪᓗ. ᑖᓐᓇ ᑎᑎᕋᖅᑎ ᖁᓪᓗᖅᑑᒥᒃ ᐹ ᕙᐃ, ᑐᓐᖓᓱᒋᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ): ᑐᓐᖓᓱᒋᑦ ᑕᕝᕗᖓ. (ᑐᓵᔨᒃᑰᕈᓐᓃᖅᐳᖅ) ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᒻᒥᒐ ᑖᒃᑯᓂᖓ ᐅᓪᓗᒥ ᑕᕝᕙᓃᑐᓇᖅᑐᓂᒃ ᖁᕕᐊᒋᓪᓗᒋᓪᓗ. 
ᓯᕗᓪᓕᕐᒥ ᐃᓕᓴᕆᔪᒪᓪᓗᒍ ᑖᓐᓇ SAO-ᖑᔪᖅ ᑕᑉᐱᑲᓂ ᖃᐅᓱᐃᑦᑐᒥ, ᔮᓱᐊ ᕼᐊᓐᑐᕐ. ᐊᒻᒪᑦᑕᐅᖅ ᑖᓐᓇ 
ᓴᓂᑦᑎᐊᖓᓃᑦᑐᖅ ᐸᓂᖓ ᑯᕆᔅᑏᓐ ᐃᑲᓗᒃ ᕼᐊᓐᑐᕐ. 
 
ᐊᒻᒪᓗᒃᑕᐅᖅ ᐅᖃᖅᑎᑦᑎᔩ, ᐃᓪᓗᕋ ᐃᓕᓴᕆᔪᒪᒋᓪᓗᒍ, ᓴᐃᒪᓐ ᓇᑖᖅ, ᐅᕙᖓ ᑐᓄᑦᑎᐊᖓᓃᑦᑐᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯ. ᐃᓕᑕᕆᔭᐅᓐᓇᑦᑎᐊᕐᕆᒐᓗᐊᖅᑲᓯ ᑕᒫᓃᖑᐊᑕᖅᓯᓇᖅᑐᓯᐊᓯᓐ. 
ᑖᒃᑯᐊᑕᐅᖅ ᐃᓕᓴᕆᓂᐊᕐᒥᒐᒃᑭᑦ ᐃᖃᓗᓐᓂᒥᐅᑕᐅᖃᑦᑎᒃᑲ, ᑖᓐᓇ ᓯᕗᓪᓕᖅ ᐃᖅᑲᓇᐃᔭᖅᑎ ᑖᒃᑯᓄᖓ ᖁᓪᓕᖅ 
ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ, ᓯᑎᐊᕙᓂ ᐅᐃᓕᐊᒻᔅ, ᑕᒫᓃᑦᓴᔪᖅ ᑐᓐᖓᓱᒋᑦ. ᐊᒻᒪᓗ ᑖᓐᓇ ᓴᓂᑦᑎᐊᖓᓃᑦᑐᖅ 
ᑭᒡᒐᑐᖅᑕᑯᓗᒐ, ᐃᖅᑲᓇᐃᔭᖃᑎᕗᑦ ᑕᕝᕙᓂᑦᓴᐃᓐᓇᖅ ᑖᓐᓇ ᕉᑕ ᐸᓪᓗᖅ, ᑐᓐᖓᓱᑦᑎᐊᕐᕆᑦ ᑕᕝᕗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᒻᒥᔪᖓᑦᑕᐅᖅ ᑐᓐᖓᓱᑦᑎᑦᑎᒍᒪᓪᓗᖓ 
ᒪᓕᒐᓕᐅᕐᕕᒻᒧᑦ, ᒥᔅ ᑳᑎ ᕼᐊᓐᓴᓐ ᑖᓐᓇ ᑭᒡᒐᑐᖅᑕᐅᕋ ᐃᖃᓗᐃᑦ ᑲᓇᓐᓇᖓᓄ ᑕᕝᕙᓂ ᐊᐅᓚᑦᑎᔨᐅᓪᓗᓂ 
ᐊᕐᓇᐃᑦ ᑲᑎᒪᔨᖏᓐᓄᑦ.  
 
ᐱᖃᑎᐊᓗᒐᓗ ᓴᐃᒪᓐ ᓇᑖᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᑐᓐᖓᓱᑦᑎᐊᒋᑦᓯ ᒪᓕᒐᓕᐅᕐᕕᒻᒧᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᑦᑕᐅᖅ ᐃᓕᓴᖅᓯᔪᒪᒻᒥᔪᖓ ᑕᕝᕙᓂ ᒪᓕᒐᓕᐅᕐᕕᒻᒥᑦ ᑭᒡᒐᑐᖅᑕᕋ 
ᑕᕝᕙᓃᑦᑐᖅ ᒪᓕᒐᓕᐅᕐᕕᒻᒥ ᒥᔅ ᑰᐳ. 
 
ᓴᓂᐊᓃᑦᑐᖅ ᐊᖑᑦ ᐹᓪ ᒥᐊᑐᓪ ᑖᓐᓇ ᒪᓕᒐᕐᓂᑦ ᑐᑭᓯᓂᐊᕕᑯᓐᓄᑦ ᐃᖅᑲᓇᐃᔭᓕᕋᑖᕐᓂᑯᒃ.  
 
ᐄ, ᐅᕗᖓ ᐃᓯᕆᐅᖅᑐᒃᓴᐅᔫᒐᓗᐊᖅ ᑭᓯᐊᓂ ᒪᓕᒐᓕᐅᖅᑎᒥᓂᐅᕐᒥᔪᖅ ᐳᕆᑎᔅ ᑲᓚᒻᐱᐊᒥ 1996-ᒥ 
ᓂᕈᐊᖅᑕᐅᓚᐅᖅᓯᒪᔪᖅ ᑭᒡᒐᖅᑐᐃᓪᓗᓂ Prince George. ᐅᒦᓂᑲ ᓄᕈᐊᖅᑕᐅᑲᓐᓂᓚᐅᕆᓪᓗᓂ 2001-ᒥ 
ᐊᕐᕋᒍᓂ 9-ᓂ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑭᓯᐊᓂ ᒪᓕᒐᓕᐅᕐᕕᒻᒧᑦ ᐃᓯᕆᐅᖏᑦᑐᖅ ᑭᓯᐊᓂᓕ ᐅᕗᖓ 
ᒪᓕᒐᓕᐅᕐᕕᒻᒧᓪᓚᑦᑖᒧᑦ ᐃᓯᕆᐅᖅᑑᒐᓗᐊᖅ ᑐᓐᖓᓱᑦᑎᒍᒪᔭᕋ. ᑖᓐᓇ  

ᒪᓕᒐᓕᕆᔨᐅᖃᑦᑕᓂᐊᖅᑐᖅ ᑕᐃᒃᑯᓄᖓ ᒪᓕᒐᕐᓂᑦ ᑐᑭᓯᓂᐊᕐᕕᑯᓐᓄᑦ ᑐᓐᖓᓱᑦᑎᒍᒪᔭᕋ ᓄᓇᕗᒻᒧᑦ 
ᒪᓕᒐᓕᐅᕐᕕᒧᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑐᓂᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᒻᒧᑦ.  
 
ᖁᔭᓐᓇᒦᒃ. ᐃᓕᓴᕆᔭᐅᖏᑐᖅᑕᖃᓂᖅᑲᑦ ᑐᓐᖓᓱᑦᑎᐊᕆᑦᓯ ᑕᒪᑦᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 420 - 2(3): ᐃᑯᒻᒪᖅᑯᑎᓯᐅᑎᓄᑦ ᐊᑭᓕᐅᑕᐅᕙᒃᑐᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᓲᓂᐊᕋᓱᒋᓪᓗᒋᑦ ᐃᓵᑲᐅᑎᒋᖅᑲᐅᖏᓐᓇᒪ ᐃᓲᓪᓕᐊᓂᐊᖅᑐᑦ 
ᓇᓗᓇᖏᒻᒥᔫᒐᓗᐊᑦ. 
 
ᐅᖃᖅᑎᑦᑎᔩ, ᐊᖏᔪᑲᓪᓚᒻᒥᑦ ᐃᓛᒃ ᐃᓱᒫᓗᓕᕐᐸᓪᓕᐊᑐᐃᓐᓇᕐᒪᑕ ᑕᒫᓂ ᓄᓇᑦᑎᓐᓂᑦ ᑕᐃᒃᑯᐊ ᐅᒃᑳᓂᑦ 
ᖃᐅᒪᖅᑯᑎᓄᑦ ᐊᑭᓖᖃᑦᑕᖅᑐᐃᑦ ᐃᓂᒻᒥᓂᓪᓗ ᐊᑭᓖᓗᑎ ᓇᖃᖅᑐᒥᑦ ᐊᒻᒪᓗ ᑕᐃᒃᑯᐊ 
ᐊᑭᓖᔭᖅᑐᕐᕕᐅᖃᑦᑕᖅᑐᑦ ᐊᐅᓪᓚᑎᑦᑎᔪᒫᓂᐊᖅᑐᑎ ᐊᑭᓕᒃᓴᑦ ᑕᒪᒃᑯᓄᖓ ᐅᒃᑳᓕᕆᔨᒃᑯᑦ ᑎᑎᕋᕐᕕᖏᓐᓄ.  
ᑕᒪᓐᓇ ᐱᔾᔪᑎᒋᓪᓗᒍ ᐅᑭᐅᖑᖅᑲᐅᔪᖅ ᑖᒃᓱᒧᖓ ᒥᓂᔅᑕᒧᑦ ᐅᒃᑳᓕᕆᓂᕐᒧᑦ 
ᓇᓗᓇᐃᔭᖅᑕᐅᖏᓐᓇᖃᑦᑕᓚᐅᖅᓱᓂ ᒫᓐᓇᒧ ᓱᓕ ᓱᒋᐊᖅᓯᒪᔫᔭᖏᒻᒪᑦ ᑕᐃᒃᑯᓄᖓᓗ ᐃᑲᔫᓯᐊᖃᑦᑕᖅᑐᑦ 
ᐊᑭᓖᖃᑦᑕᒥᒻᒪᑕ ᐃᓚᖓᓂ ᐊᖏᕋᕆᔭᕐᒥᑦ ᑕᐃᒃᑯᐊ ᐱᓗᐊᖅᑐᒥᐅᔮᖅᑐᖅ ᐊᑭᓕᐅᑎᔭᖏᑦ ᐊᑯᓂᕐᔪᐊᕌᓗᒻᒪᕆᒃ 
ᑎᑭᐅᑎᖃᑦᑕᖏᒻᒪᑕ ᑕᒪᕐᖢᑎᓪᓗ ᑲᖏᕐᓯᓂᕐᒧᓘᓐᓃᑦ ᓲᕐᓗ ᐃᓛ ᑐᕌᕈᑎᖃᕐᒥᒻᒪᑦ ᖃᒪᓂᑦᑐᐊᒧᓪᓗ. 
ᑕᐃᒪ ᐅᑎᖅᑕᕋᔭᓕᖅᑐᓂ ᑕᐃᓐᓇ ᐴᖃᑦᑕᖅ ᐊᓯᐊᓄᑦ ᐴᖅᑕᐅᓕᖅᑐᓂ ᑕᐃᒪᓘᑐᐃᓐᓇᕐᖢᓂ ᑕᐃᓐᓇ 
ᑮᓇᐅᔭᖃᐅᖅ ᐃᓛ ᐊᑭᓕᒃᓴᖃᐅᑎᒡᕕᒋᔭᖓ ᑕᐃᒪᓐᓇ ᓱᖁᓯᕈᓐᓃᕌᖓᑦ ᓇᑲᑎᖅᑕᐅᓕᒑᓕᖅᑐᑎᓪᓗ ᐅᒃᑳᖏᑦ 
ᖃᐅᒻᒪᖅᑯᑎᖏᑦ ᐅᕝᕙᓘᓐᓃ ᐊᑐᖅᑐᐊᕈᒻᒪᓯᐊᓕᖅᑐᑎ ᑖᒃᑯᐊ ᐅᒃᑳᓕᕆᔨᒃᑯᑦ ᑕᐃᒪᓐᓴᐃᓕᖃᑦᑕᕐᒪᑕ.  
 
ᒥᓂᔅᑕ ᖃᓄᐃᓕᒋᐊᖅᓯᒪᓕᕐᒪᖔᖅ ᑕᒪᑐᒧᖓ ᐊᐱᕆᔪᒪᓪᓗᒍ ᓯᕗᓪᓕᕐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᔪᒍᑦ ᑕᒪᒃᑯᐊ ᐆᒻᒪᖅᑯᑎᓄᑦ 
ᑮᓇᐅᔭᑎᒍᓪᓗᐃᓛᒃ ᐊᒃᓱᕈᑎᒋᓪᓗᒍ 2003-ᒥ $22-ᖑᒻᒪᑦ ᖃᑕᐅᔭᖅ, ᒫᓐᓇᓕ $68-ᖑᓕᕐᒥᒻᒪᑦ ᖃᑕᐅᔭᐅᔪᖅ. 
 
ᑕᒪᒃᑯᓇᖓᑦ ᐊᑭᓕᐅᔾᔭᐅᕙᑦᑐᓂ ᑕᐃᒃᑯᐊ ᐱᒋᐊᖅᑎᓯᒪᓕᕐᑕᕗᑦ. ᑭᓇᑐᐃᓐᓇᖅ ᑯᐊᐸᒃᑯᓐᓄᑦ 
ᓂᐅᕕᖅᑎᒃᑯᓐᓄᓪᓘᓐᓃᑦ ᐊᑭᓖᔭᖅᑐᕈᓐᓇᖅᑐᖅ. ᓇᒡᒐᔾᔭᐅᓕᖅᑭᒥ ᐊᑭᓖᒍᑎᒃ ᐊᐅᓪᓚᖅᑎᑦᑎᒍᑎᒃ ᓂᐅᕕᖅᑎᒃᑯᑦ, 
ᐆᒻᒪᖅᑯᑎᓕᕆᔨᒃᑯᓐᓄᑦ ᐅᓪᓗᑐᐃᓐᓇᕐᒥ ᑕᐃᒪ ᐊᑭᓕᖅᓯᒪᓂᖓ ᓇᓗᓇᐃᖅᑕᐅᓲᖅ.  
 
ᑕᐃᒪᓕ ᐊᑲᐅᓐᖏᓕᐅᕈᑎᐅᔪᖅ ᑎᑎᖅᑲᑎᒍᓪᓕ ᐊᐅᓪᓚᖅᑎᑦᑎᓲᖑᒐᒪ ᖃᓄᑎᒋ ᐊᑯᓂᐅᓂᐊᕐᒪᖔᑦ. 
ᐃᒪᐃᒐᔪᒃᑐᖅ ᓯᑭᓕᐅᕋᐃᒐᒪ ᐱᓇᓱᐊᕈᓯ ᐱᖓᓱᑦ ᑎᓴᒪᓪᓘᓐᓃᑦ ᓴᖅᑭᑕᔅᓯᓐᓇᓕᖅᐸᒃᑐᑦ. 

ᐅᖃᖅᑏ, ᐊᒻᒪᓗ ᐅᖃᐅᓯᕆᔭᐅᖃᑦᑕᖅᓯᒪᓕᖅᑐᖅ ᑕᐃᒃᑯᓄᖓ ᑕᐃᒃᑯᐊᓗ ᐊᑭᓖᒐᐃᖕᒪᑕᐃᓛᒃ ᐊᑭᓕᒃᓴᖏᓐᓂᑦ 
ᐊᒻᒪᓗ ᕿᓚᒻᒥᐅᓂᖅᓴᐅᖃᑦᑕᕐᓂᐊᖅᑐᒃᓴᐅᓕᕋᓗᐊᖅᑯᖅ ᑕᐅᕙᓂ ᓄᓇᕘᒥ ᑭᒡᒐᖅᑐᑕᖏᓐᓂ ᑕᑯᑲᐅᑎᒋᓂᖅᓴᖅ- 
ᐊᑭᓕᖅᓯᒪᓂᖏᑦ ᓇᓗᓇᐃᖅᓯᒪᑦᑕᐅᑎᒋᓂᖅᓴᐅᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑕᐃᒪᐃᓕᐅᓚᐅᕐᒥᔫᒐᓗ ᑭᓯᐊᓂ ᑕᐃᒃᑯᐊ ᐴᒃᓴᐅᑎᑦ ᑕᐃᒃᑯᐊ 
ᐊᑭᓕᒃᓴᐃᑦ ᐴᒃᓴᖏᑦ ᑐᑭᖃᑦᑕᕐᒪᑕ ᑲᖏᖅᖠᓂᕐᒥᑦ ᖄᖓᒍᑦ ᑎᑎᕋᖅᓯᒪᓪᓗᑎᒃ “ᐅᑎᕈᒫᓕᖅᐸᑦ ᑖᓐᓇ” 
ᐊᑐᕈᒫᖅᑐᒃᓴᒪᐅᑕᐅᓪᓗᓂ ᐊᒻᒪ ᐊᖕᒪᕈᖕᓂᑦ ᐃᓗᐊᓂ ᐅᖃᖅᓯᒪᓪᓗᓂ ᖃᒪᓂᑦᑐᐊᕉᖅ Box 420 ᑖᓐᓇ 
ᐅᑎᕆᐊᕐᕕᒃᓴᐅᑕᐅᓪᓗᓂ ᐊᒻᒪᓗ ᑖᓐᓇ ᐊᑐᖅᖢᓂᐅᒃ ᑕᐃᑯᖓ payment agency. 
 
ᑕᐃᒃᑯᓄᖓ ᐊᑭᓕᒐᒃᓴᓂᒃ ᐃᓛᒃ ᑲᒪᔨᐅᖃᑦᑕᖅᑐᑦ ᑕᒪᒃᑯᐊ ᑲᒻᐸᓂᐅᔪᑦ ᓄᓇᓕᖕᓂᑦ ᑯᐊᑉᓗ ᐃᓚᒋᔭᐅᖅᑰᖅᖢᑎᒃ 
ᐊᒻᒪᓗ Northern ᐃᓚᖏᑦ ᐊᒻᒪᓗ ᐊᓯᖏᑦ. ᑕᐃᒪ ᑲᑎᖅᓯᑐᐃᓐᓇᓚᐅᖅᑳᖅᖢᑎᒃ ᑐᓴᕐᓇᖃᑦᑕᕐᒪᑦ 
ᐊᑯᓂᑲᓪᓚᐅᓕᕐᒪᑦ ᐊᐅᓪᓚᖅᑎᓕᑕᐃᓐᓇᖅᖢᑎᒃ ᐊᐅᓪᓚᖅᑎᑕᖓ ᑲᖏᖅᓯᓂᕐᒧᐊᖔᖅᐸᑦ ᑕᒻᒪᖅᑐᖅ. ᐴᒃᓴᐅᑎᐅᑉ 
ᐅᑎᕈᑖ ᐊᑐᖅᐸᒍ ᑕᒻᒪᖅᑐᖅ, ᐊᒻᒪᓗ ᐃᓗᐊᓃᑦᑐᒥᒃ ᐊᑐᓕᕋᓗᐊᕐᒥᒍᓂ ᐊᒻᒪ ᑕᒻᒪᕐᓂᕋᖅᑕᐅᒋᓪᓗᓂ ᓲᕐᓗ 
ᑕᐃᓐᓇ ᐱᕈᖅᐸᓪᓕᐊᑐᐃᓐᓇᓕᖅᖢᓂ ᐃᓛᒃ ᓇᑲᑕᐅᓕᒐᓕᖅᖢᓂᓗ ᑕᐃᓐᓇᓗ ᕿᓂᖅᑕᐅᓕᖅᖢᓂ 
ᐊᑭᓕᐅᑎᕕᓂᖅ.  
 
ᒥᓂᔅᑕ ᑭᐅᑦᑎᐊᒃᑲᓐᓂᖁᔭᕋ ᑖᑦᓱᒥᖓ ᑕᑯᓇᒃᑕᐅᑦᑎᐊᒋᐊᓪᓚᑦᑖᖅᓯᒪᒐᓗᐊᕐᒪᖔᑦ ᐊᑯᓂ ᓱᖁᓯᕈᓐᓃᕐᒪᑦ ᑕᕝᕙᓂ 
ᓴᖅᑭᑎᑕᐅᖃᑦᑕᓕᕋᓗᐊᖅᖢᓂ ᑕᐃᒃᑯᐊ ᐊᒃᓱᕈᐊᓪᓚᑐᐃᓐᓇᓕᕐᒥᖕᒪᑕ ᐅᑭᐅᖑᓪᓗᓂᓗ ᓇᑲᑕᐅᓕᒐᓕᖅᖢᑎᒃᓗ. 
ᓱᓇᓗᒃᑖᓪᓗ ᖁᐊᕋᔭᖅᖢᑎᒃ ᐃᒡᓗᖓᓐᓂᑦ. ᑕᒪᓐᓇ ᖃᖓᑭᐊᖓᖅ ᖃᐅᔨᓴᖅᑕᐅᓚᐅᖅᐸ? ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᐅᓯᕙᓪᓕᐊᕋᖅᔪᒃᑑᒐᓗᐊᖅ. ᒪᒥᐊᒃᑲᓗᐊᖅᑐᖓ 
ᑕᐅᕙᓂ ᓄᓇᖁᑎᖓᓂ ᑖᒃᑯᐊ ᐊᑭᓕᒃᓴᖃᕐᕕᐅᒐᑦᑕ ᖃᒪᓂᑦᑐᐊᕐᒨᖓᔫᓕᕐᖓᑕ 80ᐳᓴᖏᖅᑲᐃ 
ᐃᓕᓐᓂᐊᖅᑎᑕᐅᓯᒪᓪᓗᑎᒃᓗ ᑕᕝᕙᓐᖓᑦ ᖃᒪᓂᑦᑐᐊᕐᒥ ᐊᓪᓚᕝᕕᖃᖅᑐᑕ.  
 
ᑲᖏᖅᓯᓂᕐᒥ ᐃᖃᓗᖕᓂᓗ ᑕᐃᒃᑯᐊ ᑕᐃᒪ ᓂᐅᕕᕐᕕᖕᒨᖅᑲᑦ ᑯᐊᐸᒃᑯᓪᓄᓪᓘᓐᓃᑦ ᐊᑭᓖᔭᖅᑐᕐᓗᑎᒃ. 
 
ᓂᐅᕕᖅᑎᒃᑯᑦ ᐅᖃᐅᔾᔭᐅᓯᒪᒍᑎᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ ᐅᓪᓗᖅᑲᐃᑦ 7 ᖁᓕᓪᓘᓐᓃᑦ 
ᓇᓗᓇᐃᖅᓯᕕᐅᓂᐊᕐᓗᓂ. 
 
25ᒥ ᐊᑭᓖᓐᓂᕈᕕᑦ 27ᒥ ᑕᐃᒪ ᑕᕝᕙᓂ ᐱᓇᓱᐊᕈᓯᕐᒥ ᐊᐅᓪᓚᖅᑎᑕᐅᒐᔭᖅᑯᖅ ᖃᒪᓂᑦᑐᐊᒧᑦ. ᑕᐃᒪᓕ 
ᐃᓱᒫᓘᒍᑕᐅᔪᖅ ᑕᑯᖃᑦᑕᖅᑕᕗᑦ ᐅᖃᐅᓯᕆᖅᑲᐅᖕᒥᔭᕋ ᐊᐅᓪᓚᖅᑎᑦᑎᖃᑦᑕᕋᐃᒐᑦᑕ ᐃᖃᓗᖕᓂᑦ 
ᐱᔮᕆᓪᓗᖓᓘᓐᓃᑦ ᐊᐅᓪᓚᖅᑎᑦᑎᓯᒪᖕᒥᔪᖓ ᑐᕌᓐᑐᒥᑦ  ᑲᐅᓪᒍᕆᒥᓪᓗ ᖃᓄᑎᒋᑦᑕᕐᓂᐊᕐᒪᖔᑦ ᑕᒪᐅᖓ 
ᑎᑭᒐᓱᓪᓗᓂ. 

ᐅᖃᖅᑏ, ᐃᓱᒫᓗᒍᑎᒋᔭᐅᔪᑦ ᑕᒪᒃᑯᐊ ᑎᑎᖅᑲᓂᐊᕐᕕᒃᑰᖅᑐᑦ ᓱᒃᑲᐃᓐᓂᖅᓴᐅᕙᖕᒪᑕ ᐊᓪᓚᕝᕕᒋᔭᕋᓗ 
ᖃᐅᔨᒋᐊᖁᓯᒪᔭᒃᑲ ᐊᕐᕌᒍᑲᐃ ᐱᒋᐊᓕᖅᐸᑦ ᑕᒪᓐᓇ ᐊᑲᐅᓯᕚᓪᓕᓛᖅᑐᒃᓴᐅᕗᖅ. ᑭᓯᐊᓂ 
ᐊᐅᓚᑦᑎᓂᖃᕈᓐᓇᖏᒻᒥᒐᒪ ᑕᐃᒃᑯᓄᖓ ᑎᑎᖅᑲᓂᐊᕐᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᖁᔭᓐᓇᒦᓪᓚᕆᐊᓗᒃ ᑖᓐᓇ ᐊᒃᓱᕈᕆᐊᓪᓚᒃᑲᓐᓂᓚᖓᖕᒪᑦ ᒥᓂᔅᑕ 
ᐅᖃᖅᑑᒐᓗᐊᖅ. ᑭᓯᐊᓂ ᑕᒻᒪᖅᓯᒪᓪᓚᕆᒐᓱᒋᒐᒃᑭᑦ ᑕᐃᒃᑯᐊ. (ᑐᓵᔨᒃᑯᑦ) ᐊᑲᐅᓐᖏᓕᐅᕈᑕᐅᔪᖅ ᑕᒻᒪᖅᓯᒪᔪᖅ 
ᑕᐃᒃᑯᐊ ᐴᒃᓴᐃᑦ ᐊᒻᒪᓗ ᑎᑎᕋᖅᓯᒪᓂᖏᑦ ᑲᖏᖅᓯᓂᕐᒨᓯᒪᔪᑦ ᖃᒪᓂᑦᑐᐊᕐᒨᖅᑕᐅᓚᐅᕐᖓᑕ ᑕᐃᓐᓇ 
ᓄᒃᑎᖅᑕᐅᓚᐅᖕᒪᑦ.  
 
(ᑐᓵᔨᒃᑯᑦ ᓄᖅᑲᖅᑐᖅ) ᐄ ᑕᐃᒪᐃᑦᑑᓂᖓᓄᑦ ᑕᒪᕈᑕᐅᓯᒪᓪᓗᐊᒃᑲᓐᓂᖅᑰᕐᒪᑦ ᑕᐃᒃᑯᐊ ᑎᑎᖅᑲᕕᓂᕈᓗᐃᑦ 
ᐃᒋᑕᐅᔭᕆᐊᖃᓚᐅᖅᑐᑦ ᑕᑉᐱᑯᖓ ᓅᑕᐅᖃᑕᐅᓂᕐᒪᑕ ᐃᓅᓇᓱᒋᔭᐅᕙᓪᓚᐃᓪᓗᑎᒃ. ᑕᐃᒃᑯᐊᖃᐃ ᑎᑎᖅᑲᑦ 
ᐴᒃᓴᐅᑎᕕᓂᑐᖃᕈᓗᐃᓪᓗ ᐊᒻᒪᓗ ᐊᑭᓕᒃᓴᒧᑦ ᑎᑎᕋᕐᕕᕈᓗᐃᑦ ᐃᒋᑕᐅᔪᓐᓇᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᕝᕙᓂᖃᐃ. 
 
ᐃ ᓱᓕᔪᖅ ᑕᐃᒃᑯᐊ ᑎᑎᕋᕐᕕᒃᓴᐅᔪᕈᓗᐃᑦ ᐊᓯᔾᔨᖃᑦᑕᕐᖓᑕ ᓄᑖᖑᔪᒥ ᐅᐱᕐᖓᔅᓵᖑᓚᐅᖅᑐᒥ ᓴᖅᑮᓕᓚᐅᕐᒥᔪᒍᑦ 
ᖃᐅᔨᒪᒐᔅᓯ ᐃᓄᑦᑎᑑᖓᖃᑦᑕᕐᖓᑕ ᖃᓪᓗᓈᑎᑐᓪᓗ. 
 
ᑎᑎᖅᑲᒃᑯᕕᕈᓗᒻᒥ ᐃᓗᐊᓂ ᐱᑕᖃᕈᓐᓃᖅᑐᖅ ᒪᓐᓇᐅᔪᖅ ᑭᓯᐊᓂ ᑐᕌᕈᑎᖓ ᐊᓯᔾᔨᖅᓯᒪᔪᖅ ᑎᑎᖃᖃᐅᒻᒧᑦ 
ᖃᒪᓂᑦᑐᐊᕐᒧᑦ.  
 
ᐊᖏᖃᑎᒋᓪᓗᒍ ᑕᐃᒃᑯᐊ ᐊᐅᓪᓚᑎᑦᑎᒐᐃᒻᒪᑕ ᑎᑎᖃᓂᐊᕐᕕᒃᑯᑎᒍᑦ ᑕᐃᓐᓇ ᖁᓛᓃᒻᒪᑦ ᒐᕙᒪᒃᑯᑦ ᓄᓇᕗᑦ 
ᐊᓪᓚᕕᒋᔭᖓ ᖃᒪᓂᑦᑐᐊᕐᒥ ᑕᐃᓐᓇ ᐆᒻᒪᖁᑎᓕᕆᔨᒃᑯᑦ ᐊᑭᓕᒃᓴᓂᒃ ᑕᐅᕙᖓᑦ ᐊᐅᓪᓚᑎᑦᑎᕙᒻᒪ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒫᓐᓇ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 421 - 2(3): ᐋᓐᓂᐊᔪᓂᑦ ᑐᐊᕕᕐᓇᖅᑐᓕᕆᓂᕐᒧᑦ ᑳᓐᑐᕌᒃᑕᐅᔪᑦ ᐱᔨᑦᑎᕋᐅᑎᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ.  
 
ᐅᖃᖅᑎ, ᐃᑉᐸᔅᓴᖅ ᑲᑎᒪᓕᖅᑎᓪᓗᑕᐃᓛᒃ ᐊᐱᖅᓱᖃᑦᑕᓚᐅᕋᒪ ᖃᖓᑕᓲᒃᑯᑦ ᐊᐅᓪᓚᑎᑦᑎᖃᑦᑕᓂᐊᖅᑐᓂᒃ 
ᐋᓐᓂᐊᕕᓕᐊᖅᑐᓂᒃ ᖃᖓᑕᓲᒥᒃ ᐊᑐᖅᑕᐅᖃᑦᑕᓂᐊᖅᑐᒥᒃ ᑳᓐᑐᕌᒃᑕᕈᑎᐅᒐᔭᖅᑐᒥᒃ ᕿᑭᖅᑖᓗᒻᒥ. 

ᐊᒻᒪᓗ ᕿᓂᕐᓗᑎᒃ ᐱᐅᓂᖅᐹᖑᔪᓂ ᐃᓛ ᐊᑭᑭᓐᓂᖅᐹᖑᑐᐃᓐᓇᖏᑦᑐᒥᖕ ᑭᓯᐊᓂ ᐱᐅᓂᖅᐹᖑᒐᔭᖅᑐᒥᒃ. 
 
ᐅᖃᖅᑎ, ᑐᓴᖅᑎᑕᐅᓯᒪᓕᕐᒥᒐᒪ ᒥᓂᔅᑕᒧᑦ ᖃᐅᔨᒪᓐᓂᖏᓐᓇᒥ ᖃᓄᖅ ᑕᒪᒃᑯᐊ ᑲᒪᒋᔭᐅᕙᒻᒪᖔᑕ 
ᖃᖓᑕᓲᖃᖅᑐᒥ ᑕᐅᓇᓂ ᖃᓪᓗᓈᓂᕐᒥᐅᑕᐅᓪᓗᑎᒃ ᐱᔨᑦᑎᓂᐊᖅᑐᑎᒃ ᐊᒻᒪᓗ ᐊ, ᐅᕙᓃᑦᑐᑎᒃ ᓄᓇᕗᒻᒥ, 
ᖃᓄᐃᒻᒪᑦ ᐃᓱᒪᒋᔭᐅᒋᐊᒃᑲᓐᓂᕐᓂᖏᒻᒥᒻᒪᖔᖅ. 
 
ᐊᒻᒪᓗ ᐊᑕᐅᓯᖅ ᑳᓐᑐᕌᒃᑖᕋᓱᐊᕈᑕᐅᔪᖅ ᓇᓕᐊᓐᓂᑐᐃᓐᓇᖅ ᓄᓇᓕᓐᓂ ᕿᑭᖅᑖᓗᒻᒥᑦ ᐋᓐᓂᐊᕕᒻᒧᑦ ᐃᑲᕐᕋᓂᒃ 
3ᒥ 12 ᐃᑲᕐᕋᓄᑦ ᓱᑲᓐᓂᖅᓴᐅᔪᓐᓇᕋᔭᖅᑐᒥᒃ ᑕᐃᔅᓱᒪᖓᑦ ᑲᓐᑐᕌᒃᑕᐅᓯᒪᔪᓂᑦ.  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᑕᒪᒃᑯᐊ ᐊᔾᔨᒌᖏᑎᓪᓗᒋᑦ ᐋᓐᓂᐊᕕᓕᐊᕐᓂᐊᑎᓪᓗᒍ ᐃᒫᒃ 
ᐃᓅᒍᓐᓃᕈᓐᓇᕐᖓᑕᓘᓐᓃᑦ ᐅᕝᕙᓘᓐᓃᑦ ᑎᒥᖓ ᐋᖅᑭᒃᑕᐅᒍᓐᓇᐃᓪᓕᒃᑲᓐᓂᑐᐃᓐᓇᕆᐊᖃᕋᔭᕐᖓᑦ 
ᐊᑯᓂᐅᓂᖓᓄᑦ. 
 
ᑕᒪᒃᑯᐊᖃᐃ ᕿᓚᒥᐅᔪᓐᓇᕐᓂᖏᑦ ᐃᓱᒪᒋᔭᐅᒋᐊᖅᓯᒪᒐᓗᐊᖅᐳᑦ ᑕᕝᕙᓂ ᑳᓐᑐᕌᒃᑖᕋᓱᐊᕈᑎᓂᒃ ᕿᓂᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᓪᓗᖓ ᑖᔅᓱᒥᖓ ᐃᑉᐸᔅᓴᖅ ᐅᖃᓚᐅᕐᒥᒐᒪ 
ᕿᒥᕐᕈᔭᐅᓂᖓᓄᑦ ᑳᓐᑐᕌᒃᑖᓯᐅᕐᓂᕐᒧᑦ ᐋᓐᓂᐊᔪᓄᑦ ᐅᓯᔾᔪᑕᐅᖃᑦᑕᓂᐊᖅᑐᓄᑦ ᐅᖃᓚᐅᕋᒪᐃᓛᒃ 
ᖃᐅᔨᒪᖏᓐᓂᕋᖅᑐᖓ ᖃᓄᐃᑦᑐᓂᒃ ᒪᓕᒋᐊᖃᕐᓂᖏᓐᓂᒃ ᑭᓱᓂᓗ ᐱᔾᔪᑎᖃᖅᑐᑎᒃ ᑳᓐᑐᕌᒃᑖᑎᑦᑎᖃᑦᑕᕐᒪᖔᑕ 
ᒪᓕᑦᑕᐅᒋᐊᖃᖅᑐᓂᒃ. 
 
ᐃᑉᐸᔅᓴᖅ ᐅᖃᐅᑎᓚᐅᕋᒃᑯ ᑐᑭᓯᒋᐊᕐᓂᐊᕐᓂᕋᖅᑐᒍᑦ ᖃᓄᐃᑦᑐᓪᓗ ᒪᓕᒋᐊᖃᖃᑦᑕᕐᒪᖔᑕ. 
 
ᐅᖃᓚᐅᕐᒥᔪᖓᑦᑕᐅᖅ ᓇᓗᓇᐃᖅᑕᐅᓯᒪᔪᑦ ᐱᔨᑦᑎᓂᕐᒧᑦ ᑕᐃᒃᑯᐊ ᐱᔨᑦᑎᖃᑦᑕᖅᑐᑦ ᐊᑭᖏᓪᓗ 
ᐱᔾᔪᑕᐅᒍᓐᓇᕐᒥᔪᑦ ᐊᔾᔨᒌᖏᕈᓘᔭᕐᒪᑕ ᐊᐱᖅᑯᑎᖓᓄᓪᓕ ᑕᐃᒃᑯᐊ ᕿᒥᕐᕈᓪᓚᕆᖃᑕᐅᕙᖏᓐᓇᒪ ᑕᐃᒃᑯᐊ 
ᐱᓯᒪᖏᑕᒃᑲ. 
 
ᐊᒻᒪᓗ ᐅᖃᐅᑎᓚᐅᖅᑕᕋ ᐱᔪᓐᓇᖅᓯᒍᒪ ᑖᓐᓇ ᖃᐅᔨᒃᑲᓛᕋᒃᑯ ᐱᑎᓛᕋᒃᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᔅᓴᖅ ᐅᖃᓚᐅᕐᒥᒻᒪᑦ ᒥᓂᔅᑕ ᐃᓕᖅᑯᓯᐅᖃᑦᑕᖅᓯᒪᔪᑐᖃᐅᒐᓗᐊᑦ 
ᐊᑐᓐᖏᓪᓗᒋᑦ ᒥᓂᔅᑕᓅᖅᑕᐅᓪᓗᑎᒃ ᑕᒪᒃᑯᐊ ᐱᑦᔪᑎᐅᔪᓐ ᕿᒥᕐᕈᔭᐃᓐᓇᒥᓂᐅᓪᓗᑎᒃ. 
 
ᐃᒫᒃ ᐃᑉᐱᒋᔭᐅᖏᑦᑐᒥᓂᐅᔮᓕᕐᖓᑕ ᑳᑦᑐᓛᒃᑎᑦᑎᓂᐊᕐᓗᑎᒃ ᓄᓇᓕᓐᓂ, ᐃᓛᒃ ᓄᓇᖃᑦᑐᓐ ᐱᓕᕆᕕᖃᑦᑐᓐ. 
 
ᐃᑉᐸᔅᓴᖅ ᐅᖃᓚᐅᕐᒐᓐ ᒥᓂᔅᑕᒨᓚᐅᖏᑦᑑᒐᓗᐊᖅ. ᑕᐃᒪᓐᓂᖃᓪᓕ ᑕᐃᒪᐃᒐᔪᖃᑦᑕᕐᖓᓐ. ᐊᐱᕆᔪᒪᓕᕐᒥᔭᕋ 
ᑕᕝᕙᓂ ᓱᒻᒪᑦ ᑖᓐᓇ ᑳᑦᑐᓛᖑᔪᖅ ᒥᓂᔅᑕᓅᖅᑕᐅᓚᐅᖏᒻᒪᖔᖅ ᑐᓂᔭᐅᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᔅᓴᖅ ᐅᖃᓚᐅᕐᕋᒪᐃᓛᒃ ᑕᒪᓐᓇ 
ᕿᒥᕐᕈᓇᒃᑕᐅᒻᒪᑦ ᓄᓇᕗᒻᒥᓗ ᓇᒻᒥᓂᖃᑦᑏᑦ ᐃᑲᔪᕈᑎᖓ ᐊᑐᐊᒐᖅ ᐊᑐᖅᑕᐅᓪᓗᓂ. ᑕᐃᒃᑯᐊ 
ᐊᑐᓕᖁᔭᓕᐊᕆᔭᐅᔪᓐ ᓴᖅᑭᑕᐅᖃᑦᑕᕐᒪ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓂᔭᐅᓂᐊᖅᑐᑦ ᑭᖑᓪᓕᖅᐹᖅᓯᐅᒻᒥᒃ 
ᐊᖏᖅᑕᐅᓂᐊᕐᒪᑕ. ᒫᓐᓇᐅᔪᖅ ᐊᔪᐃᓐᓇᖅᑕᐅᒻᒪᑕ ᓱᓕ. ᐊᒻᒪᓗᒃᑕᐅᖅ ᕿᒥᕐᕈᓇᒃᑕᐅᓪᓗᑎᒃ 
ᐊᑐᓕᖁᔭᓕᐊᕆᔭᐅᓯᒪᔪᑦ ᒪᓕᓪᓗᒋᓐ ᓄᓇᕗᒻᒥ ᓇᒻᒥᓂᕆᔭᐅᔪᑦ. ᖃᐅᔨᒪᖏᓐᓇᑕ ᑖᒃᑯᓂᖓ 
ᐱᓕᕆᖃᑕᐅᖃᑦᑕᖏᓐᓇᒪ. ᑖᓐᓇ ᐱᑦᔪᑎᒋᓪᓗᒍ ᑭᐅᒍᓐᓇᖏᓚᒃᑲ ᐊᐱᖅᑯᑎᒋᔭᖏᑦ ᕿᒥᕐᕈᓇᑦᑕᐅᒻᒪᑕ.  
 
ᓄᓇᕘᒥ ᓇᒻᒥᖃᑦᑐᑦ ᐃᑲᔪᕈᑎᖏᑦ ᐊᑐᐊᒐᖁᑎᒋᔭᖏᑦ ᑕᐃᒃᑯᐊ. ᕿᒥᕐᕈᓇᒃᑕᐅᔭᕇᖅᐸᑕ 
ᐊᑐᓕᖁᔭᓕᐊᕆᔭᐅᓯᒪᔪᑦ ᑕᐃᒃᑯᓇᓐᖓᑦ ᕿᒥᕐᕈᓇᓕᖅᐸᑕ ᑐᓂᔭᐅᓂᐊᖅᑑᒐᓗᐊᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᒥᓂᔅᑕᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐊᐱᖅᓱᑎᓪᓗᖓ ᒥᓂᔅᑕᖓᓂᒃ, ᐱᕙᓪᓕᐊᔪᓕᕆᔨᒃᑯᑦ 
ᑐᓴᒐᒃᓴᓂᒎᖅ ᐱᓯᒪᓚᐅᖏᒥᒻᒪᓐ. ᓴᖅᑭᑕᐅᒐᒥᒃ ᑕᒪᓐᓇ. ᐃᓱᒪᒐᔭᓚᐅᕐᕋᓗᐊᕋᑦᑕ ᒥᓂᔅᑕᐅᔪᖅ 
ᐅᓂᒃᑳᖅᕕᐅᖃᑦᑕᕋᓱᒋᓪᓗᒍ ᐱᓕᕆᕕᒻᒧᓐ. ᑖᒃᓱᒪ ᒥᒃᓵᓄᑦ. ᐃᓚᐅᖏᑦᑐᖔᓚᑐᐃᓐᓇᓂᐊᕐᖏᒻᒪᑕ.  
 
ᑖᓐᓇ ᑳᑦᑐᓛᖑᒻᒪᑦ ᑐᓂᔭᐅᓚᐅᖅᑐᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓄᑦ. ᑕᐃᒪᓐᓇ 
ᐱᑦᔪᑎᒋᓪᓗᒍ ᒥᓂᔅᑕ ᖃᐅᔨᒪᔭᕆᐊᓕᒃ ᐃᓗᓕᕆᔭᖏᓐᓂᒃ ᑐᓂᔭᐅᓚᐅᖅᑐᖅ ᑳᑐᓛᖑᔪᖅ ᑭᓱᒥᒃ 
ᓴᖅᑭᑦᑎᖃᑦᑕᖅᓯᒪᓚᐅᕐᒪᑕ ᐱᓇᓱᐊᕈᓯᕆᕋᑖᓚᐅᖅᑕᑎᓐᓂᒃ. ᖃᓄᐃᒻᒪᒃᑭᐊᖓᐃ ᐅᓂᒃᑳᖅᕕᐅᓯᒪᓕᖏᓚᖓᐃ 
ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᐅᓂᖅᐹᒥᒃ ᐱᔪᒪᓇᓱᒍᑎᐅᔪᓂᒃ 
ᑐᓂᓯᒐᓱᐊᕐᓂᖅ ᑐᒃᓯᕋᐅᑎᓂᒃ ᑕᒪᒃᑯᐊ ᐊᑐᖅᑕᐅᓪᓗᑎᒃ ᐃᖏᕐᕋᓂᖃᖃᑦᑕᕐᒪᑕ ᓴᖅᑭᑦᑎᖁᓪᓗᒋᑦ ᑕᖅᑲᒃᑯᐊ 
ᐱᔪᒪᓇᓱᒍᑎᒥᒃ. ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓂᐊᕐᒪᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ ᕿᒥᕐᕈᓇᒃᑕᐅᔭᕇᓐᓂᐊᕐᒪᑦ. 
ᑕᐃᒃᑯᐊ ᑲᑎᒪᔨᕋᓛᑦ ᕿᒥᕐᕈᓇᖃᑦᑕᖅᑐᓐ ᐃᖏᕐᕋᓂᕆᔭᖓ ᑕᐅᓐᓇ  

ᐊᔪᐃᓐᓇᕆᐊᖅᑕᐅᖃᑦᑕᖅᑐᓐ ᓄᓇᕗᒻᒥ ᓇᒻᒥᓂᓖᑦ ᐊᑐᐊᒐᖓ ᐊᑐᖅᑕᐅᓪᓗᓂ. ᐃᒻᒥᒃᑰᖅᑐᓂᓗ ᑕᒪᓐᓇ 
ᒥᓂᔅᑕᐃᑦ ᑲᑎᒪᔨᑎᒍᑦ. ᑕᒪᑐᒪ ᐃᖏᕐᕋᓂᕆᔭᖓ ᑕᒪᓐᓇ ᐅᖃᐅᔾᔭᐅᓯᒪᔪᖓ ᑕᐃᓐᓇ ᓴᖅᑭᑕᐅᓚᐅᕐᒪᑕ 
ᐱᐅᓂᖅᐹᒥ ᕿᓂᕋᓱᒃᑐᓐ ᑐᒃᓯᕋᐅᑎᓂᒃ. 
 
ᑕᒪᒃᑯᐊ ᓄᓇᕗᒻᒥ ᓇᒻᒥᓂᖃᑦᑐᑦ ᐃᑲᔪᕈᑏᑦ ᐊᑐᐊᒐᖏᑦ ᐊᑐᖅᑕᐅᖃᑦᑕᕐᒪᑕ ᑕᐃᒃᑯᐊᓗ ᐊᑐᐊᒐᐃᑦ 
ᕿᒥᕐᕈᓇᒃᑕᐅᕙᓪᓕᐊᓪᓗᑎᒃ ᐊᑐᓕᖁᔭᐅᕙᓪᓕᐊᔪᑦ ᕿᒥᕐᕈᓇᒃᑕᐅᔪᓂᓛᑦ ᖃᐅᔨᒪᔪᖓ, ᑭᓯᐊᓂ 
ᐃᓚᐅᖃᑦᑕᖅᓯᒪᖏᓐᓇᒪ ᑐᓂᓯᐅᖅᑲᐃᓂᕐᒥᒃ ᑕᒪᒃᑯᓇᓐᖓ ᑐᐊᕕᓐᓇᖅᑐᒃᑯᑦ ᖃᖓᑕᓲᒃᑯᑦ ᐊᐅᓚᐅᔾᔨᖃᑦᑕᓂᕐᒥᒃ 
ᑲᑉᐸᓂᐅᔪᒥᒃ.  
 
ᑭᓯᐊᓂ ᐃᖏᕐᕋᓂᑦᑕᖃᒻᒪᓐ ᑕᖅᑲᒃᑯᓇᓐᖓᑦ ᓴᖅᑭᑦᑎᖁᔨᓪᓗᑎᒃ ᐱᐅᓂᖅᐹᒥᒃ ᑐᒃᓯᕋᐅᑎᓕᐅᖁᔨᖅᑳᓚᐅᖅᖢᑎᒃ 
ᑖᒃᑯᐊ ᓄᓇᕗᒻᒥᓗ ᓇᒻᒥᓂᖃᑦᑏᑦ ᐃᑲᔪᕈᑎᖏᑦ ᐃᓛᒃᑰᖓᓪᓗᑎᒃ. ᑲᑎᒪᔨᕋᓛᑰᖃᑦᑕᖅᖢᑎᓐᓗ ᑖᒃᑯᐊᓗ 
ᕿᒥᕐᕈᓇᑦᑕᐅᖃᑦᑕᖅᖢᑎᒃ ᑭᖑᓪᓕᖅᐹᖅᓯᐅᑎᓂᒃ. ᐃᓱᒪᓕᐅᓂᐊᕐᑐᑦ ᓇᒻᒥᓂᖃᑦᑐᑦ ᓄᓇᕗᒻᒥ ᐊᑐᐊᒐᖁᑎᖏᓐᓄᑦ 
ᐱᓕᕆᔾᔪᑎᖏᑦ ᐊᑐᕐᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᐃᓱᒪᖃᑦᑕᕋᒪ ᓱᒻᒪ ᐊᐱᖅᓱᖅᑕᓕᕆᕗᖓ 
ᐊᑑᑎᖃᕐᓂᐊᖏᑦᑐᖅ ᑭᒡᒍᓯᖓ. ᑕᐃᒪᓐᓇᐃᓕᖓᑎᓪᓗᒍ ᑕᕝᕙᓂᓕ ᑕᒪᓐᓇ ᓴᖅᑭᑕᐅᖃᑦᑕᖅᓯᒪᓕᕇᖅᑐᖅ 
ᐊᐱᖅᑯᑕᐅᓯᒪᓕᕇᕆᓪᓗᓂ. 
 
ᒥᓂᔅᑕᒧᑦ ᓂᑯᕕᑦᖢᓂ ᕿᒥᕐᕈᓇᒍᓐᓇᖏᓐᓇᒃᑯᑦ ᐃᓚᐅᖏᓐᓇᒫᓚᒍᓐᓇᖏᒻᒪᓐ. ᐱᓕᕆᕕᖓ ᑖᓐᓇ 
ᐃᓱᒪᓕᐅᕈᑎᒋᓚᐅᖅᑕᖓ ᒪᓕᒐᖏᓐᓂᒃ ᐊᑐᖅᖢᑎᒃ ᑐᓂᓯᓪᓗᑎᓪᓗ ᑳᑦᑐᓛᒥᒃ. ᐃᑉᐸᒃᓴᖅ ᐅᖃᓚᐅᕐᕋᒪ 
ᒥᓂᔅᑕᖓᓄᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᑕᐃᑲᓐᖓᑦ ᓲᕐᓗ ᒥᓂᔅᑕᐅᒐᕕᓐ ᓄᖅᑲᖅᕕᐅᕗᑎᓐ.  
 
ᐊᓯᒃᑲᓐᓂᐊᓄᑦ ᐊᐱᕆᔪᓐᓇᔾᔮᖏᓐᓇᑦᑕ ᑲᑎᒪᔨᕋᓛᓄᑦ ᖃᓄᐃᒻᒪᑦ ᑕᐃᒪᓐᓇ ᐃᓱᒪᓕᐅᕈᑎᖃᓚᐅᕐᒪᖔᑕ. 
ᐃᖅᑲᓇᐃᔮᕆᒐᒃᑯᓕ ᒥᓂᔅᑕᒥ ᐊᐱᖁᓯᖃᑦᑕᕐᓗᖓ ᖃᓄᐃᒻᒪᑦ ᑕᐃᒪᐃᓘᖅᑕᐅᓂᕐᒪᖔᑦ ᑕᐃᒪᐃᓘᖅᐳᖓ. 
 
ᑕᕝᕙ ᐊᐱᕆᔪᒪᔭᕋ ᒥᓂᔅᑕ ᐊᖏᖅᓯᒪᕚ ᑕᐃᒃᑯᐊ ᑐᓴᒐᒃᓴᐃᑦ ᑐᓂᔪᓐᓴᕐᓂᐊᖅᐸᐃᑦ ᐅᕙᓐᓄᑦ ᐊᐱᕆᔪᒪᔭᕋ 
ᖃᖓᒃᑯᑦ ᓂᕆᐅᒍᓐᓇᓂᐊᕐᒃᒪᖔᕐᒪ ᑕᐃᒃᑯᐊ ᐅᕙᓪᓗᑦ ᓴᖅᑭᑕᐅᖁᓪᓗᒋᑦ ᐅᕝᕙᓘᓐᓃᑦ ᑳᓐᑐᕌᖅ 
ᑐᓂᔭᐅᓚᐅᖏᑎᓪᓗᒍ.  
 
ᐅᕝᕙᓘᓐᓃᑦ ᖃᓄᐃᓕᓂᐊᕐᐸ ᒫᓐᓇᐅᔪᖅ, ᒪᕐᕉᒃ ᑲᒻᐸᓂᐅᔪᑦ ᐃᑦᓯᓚᖅᑕᐅᓯᒪᒻᒪᑕ ᐱᖃᑖ ᑳᓐᑐᕌᖅᑕᐅᓯᒪᓪᓗᓂ 
ᖃᓪᓗᓈᑦ ᓄᓇᖓᓃᖔᖅᓯᒪᓪᓗᑎ ᐊᒻᒪᓗᑦᑕᐅᖅ $5 ᒥᓕᐊᓂᑦ ᑮᓇᐅᔭᑦ ᐊᑐᖅᓯᒪᓪᓗᑎ ᑕᒪᐅᖓᓕ ᑐᓴᒐᒃᓴᐃᑦ 
ᑕᐃᒃᑯᐊ ᐱᔪᓐᓇᕐᓂᐊᖅᐸᑲ ᕿᒥᕐᕈᓇᒍᓐᓇᕐᓂᐊᕋᒃᑭᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖏᕋᓂᕆᔭᐅᔪᑦ ᐊᑐᖅᑕᐅᓕᕇᕐᒪᑕ, 
ᑐᓂᔭᐅᓯᒪᔪᑦ ᕿᒥᕐᕈᓇᑦᑎᐊᖅᑕᐅᖃᑦᑕᖁᓪᓗᒋᑦ ᐅᖃᐅᓯᕆᔭᐅᖁᓪᓗᒋᓪᓗ ᐊᖅᑯᑦᑎᒋᔭᐅᓪᓗᑎᑦ ᑕᐃᒃᑯᐊ 
ᑲᑎᒪᔨᕋᓛᑦ ᐱᓇᓱᒍᑎᓄᑦ ᕿᒥᕐᕈᓇᖅᑐᓄᑦ ᑕᐃᒃᑯᓂᖓ ᐊᕝᕕᐊᕈᑎᖃᕐᔮᖏᓐᓇᒪ ᓇᒻᒥᓂᓕ ᓄᓇᕗᒻᒥ 
ᐃᑲᔪᕈᑎᖏᑕ ᐊᑐᐊᒐᖏᓐᓄᑦ ᑕᖅᑲᒃᑯᐊ ᐊᔾᔨᒌᑦᑐᓂᑦ ᐱᔭᐅᔪᓐᓇᓂᐊᕐᒪᑕ ᐊᔪᐃᓐᓇᕆᐊᖅᑐᑦ. 

ᑕᐃᒃᑯᐊ ᐊᔪᐃᓐᓇᕆᐊᖅᑕᐅᓯᒪᓕᕇᖅᑐᑦ ᐊᑐᓕᖁᔭᓕᐊᖅᓯᒪᔪᓪᓗ ᐊᔪᐃᓐᓇᕆᐊᕈᑕᐅᓚᐅᖅᑐᓂᑦ. ᐅᕙᖓᓕ ᒫᓐᓇ 
ᑐᓴᒐᒃᓴᓂᑦ ᐱᓯᒪᖏᓐᓇᒪ ᐊᑐᓕᖁᔭᓕᐊᕆᔭᐅᓚᐅᖅᑐᓂᑦ ᑭᓲᖕᒪᖔᑕ ᑕᐃᒃᑯᐊ ᓯᕗᒧᐊᑦᑕᐅᑉᐸᑕ ᒥᓂᔅᑕᐃᑦ 
ᑲᑎᒪᔨᖏᓐᓄᓪᓗ.  
 
ᑐᓂᓯᓂᕐᒥᑦ ᐅᓂᒃᑳᕐᒥᑦ ᐃᓘᓐᓇᖏᓐᓂ, ᑭᓯᐊᓂ ᑭᖑᓕᕐᒥᑦ ᑐᓂᔪᓐᓇᔮᖏᑕᒃᑲ ᑲᑎᒪᕐᔪᐊᓕᕈᑦᑕ ᑭᓯᐊᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓗᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 422 - 2(3): ᐃᓐᓇᑐᖃᕐᓄᑦ ᐊᖏᕐᕋᒥ ᐋᓐᓂᐊᓯᐅᖅᑕᐅᓂᕐᒧᑦ ᐃᑲᔫᑎᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᕐᒥᔭᕋ ᒥᓂᔅᑕᖓᓐᓄ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐃᓐᓇᑐᖃᐃ ᓂᕈᐊᖅᑕᐅᕕᒋᓯᒪᔭᕐᓂᑦ ᐃᓄᑑᓪᓗᑎ ᐃᓪᓗᖃᓲᖑᒻᒪᑕ ᐃᓚᖏᓐᓂ ᐊᖏᕋᖏᓪᓗ 
ᐃᓄᓕᓴᖅᑕᐅᓂᕐᒧᓪᓗ ᐱᔨᖅᓯᑦᑕᐅᔭᕆᐊᖃᖅᑐᑎ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒃᑯᐊ ᒪᕐᕈᐊᖅᑎ ᐱᓇᓱᐊᕈᓯᖅ ᐊᑕᐅᓯᐊᕐᓗᒍ ᐃᑲᕐᕋ ᐊᑕᐅᓯᖅ 
ᐱᖓᓱᓄᑦ ᑲᒪᒋᔭᐅᖃᑦᑕᕐᒪᑕ. ᑕᐃᒃᑯᐊᓕ ᑎᒥᒥᑎᒍᑦ ᐊᔪᕈᑎᖃᖅᑐᑎ ᐃᑲᕐᕋᓄᑦ 24-ᓄᑦ ᐸᕐᕆᔭᐅᔭᕆᐊᖃᖅᑐᑎ 
ᓴᓗᒻᒪᓴᖅᑕᐅᔭᕆᐊᖃᖅᑐᑎᓪᓗ. 
 
ᒥᓂᔅᑕ ᐅᖃᓚᐅᕐᒪᑦ ᐃᖃᓗᑦᑑᑦᑎᐊᕐᒥᒎᖅ ᑕᐃᒪᐃᑦᑐᖅᑕᖃᕐᒪᑦ ᒥᓂᔅᑕᒧᑦ ᐊᐱᖅᑯᑎᒋᓂᐊᓕᖅᑕᕋ ᐃᓐᓇᑐᖃᕐᓄᑦ 
ᐱᑦᓯᕈᑎᐅᔪᑦ ᐃᑲᔪᕈᑎᐅᔪᑦ ᖃᓄᑎᒋ ᐊᑯᓚᐃᑎᒋᔪᒥᑦ ᐃᑲᔪᕈᑕᐅᖃᑦᑕᕐᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒃᑯᑐᐃᓐᓇᐃᑦ ᑕᒪᒃᑯᐊ ᐊᖏᕋᖏᓐᓂ 
ᐸᕐᕆᔭᐅᔭᕆᐊᓖᑦ ᐊᖏᕐᕋᓕᕆᔨᖃᕋᑦᑕ ᐳᓚᕋᖃᑦᑕᖅᑐᓂᑦ ᑕᐃᒃᑯᐊ ᓴᓇᔭᐅᓯᒪᔪᑦ ᓄᓇᓕᓐᓂ ᐊᖏᕐᕋᕆᔭᐅᔪᓂᑦ 
ᐳᓚᕋᖅᑎᒋᔭᐅᓂᐊᖅᑐᑎᑦ ᐳᓛᕆᐊᖃᑦᑕᓂᐊᕐᓗᑎ ᑎᒥᒥᒍᑦ ᐊᔪᕈᑎᖃᖅᑐᓄᑦ. 
 
ᒪᓕᓪᓗᒋᓪᓗ ᑭᓐᖒᒪᒃᓴᖅᑐᑦ ᖃᓄᖅ ᐃᓅᓕᓴᖅᑕᐅᔭᕆᐊᖃᕐᒪᖔᑕ ᐃᓛᓐᓂᑯᓪᓗ ᖃᐅᑕᒫᖅᑕᐅᔭᕆᐊᖃᖅᑐᑎ 
ᐃᓛᓐᓂᑯᓪᓗ ᑕᐃᒃᑯᐊ ᐃᑲᕋᓄᑦ 24-ᓄ ᐅᓪᓗᓄ 7-ᓄ ᑲᒪᒋᔭᐅᔭᕆᐊᖃᕐᖢᑎᒃ ᑕᐃᒪᓐᓇ ᐱᔨᑦᓯᕈᓐᓇᖏᓐᓇᑦᑕ 
ᕿᒥᕈᓇᒋᐊᖃᖅᑐᒍᑦ ᓇᐅᒃᑯᑦ ᐱᔨᑦᓯᕈᓐᓇᕐᒪᖔᑦᑕ ᐃᓐᓇᑐᖃᕐᒧᑦ. ᓄᓇᓕᓐᓂ ᐊᑐᐃᓐᓇᐅᔪᓐᓇᖏᒻᒪᑕ ᑕᐃᒃᑯᐊ 
ᐱᔨᑦᑎᕈᑎᐅᔪᑦ ᓄᓇᓕᖓᓂ ᑖᒃᓱᒪ ᐃᓐᓇᑐᖃᐃᑦ. 
 
ᑭᓯᐊᓂᓕ ᐊᖏᕐᕋᕆᔭᐅᔪᓂᑦ ᐳᓚᕋᖅᑎᐅᔪᑦ ᐃᓛᒃ ᐊᖏᕐᕋᓕᕆᔨᐅᔪᑦ ᑕᐃᒃᑯᐊ ᐱᔨᑦᓯᕈᑎᖃᖃᑦᑕᖅᑐᑦ 
ᐃᑲᔪᕈᑎᖃᖅᑐᑎ ᐃᓐᓇᑐᖃᕐᓄᓪᓘᓐᓃᑦ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᖅᑐᓂᑦ ᐃᑲᔪᖅᑕᐅᔭᕆᐊᓕᓐᓂ 
ᐊᖏᕐᕋᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓗᑳᖅ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑖᓗ, ᖁᔭᓐᓇᒦᒃ. ᐊᐱᖅᑯᑎᒐᓗ ᐃᒪᓐᓇ ᐊᑐᖃᑦᑕᖅᓯᒪᔭᒃᑲ 
ᒪᓕᒃᖢᒋᑦ ᐃᓐᓇᑐᖃᕐᓂᑦ ᐱᓕᕆᖃᑎᖃᖅᑎᓪᓗᑕ ᑖᒃᑯᐊ ᐊᖏᕐᕋᖅᓯᑎᑕᐅᖁᖃᑦᑕᕋᑦᑎᒍᑦ 
ᐃᓅᒃᓲᔭᕐᓂᖅᓴᐅᓂᐊᕐᒪᑕ ᑐᔪᕐᒥᖏᓪᓗᑎ.  
 
ᐅᖃᖅᑏ, ᑕᐃᒃᑯᐊ ᐊᖏᕐᕋᓂ ᖃᓂᒃᓴᕐᓗᑎ ᐃᓐᓇᒃᑯᕕᒻᒦᑦᑐᓐᓇᕐᒥᒻᒪᑕ ᓄᓇᕗᒥ. ᐄ, 
ᐊᖏᕐᕋᖅᓯᒪᑎᓐᓇᓱᑉᐸᑲᑦᑎᒍᑦ ᐱᔪᓐᓇᕐᓂᓕᒫᑦᑎᐊᖏᑎᒍᑦ ᓂᖁᐊᖅᑕᐅᕕᒋᓯᒪᔭᕐᓂᑦ. 
 
ᐃᖃᓗᑦᑑᑦᑎᐊᖅᒥ ᐃᓐᓇᑐᖃᐃᑦ ᐊᖏᕋᖅᓯᒪᐅᒡᒍᒻᒪᑕ. ᐃᓐᓇᑐᖃᒃᑯᕕᒻᒦᖏᑦᑐᑎ ᐊᓂᔪᓐᓇᖏᒻᒪᑕᓘᓃᑦ 
ᖃᐅᔨᓴᖅᑕᐅᔭᖅᑕᐅᖃᑦᑕᕆᐊᖃᖅᑐᑦ ᐱᓇ)ᐊᕈᓯᑕᒫᑦ ᐃᓐᓇᑐᖃᓕᕆᔨᒧᑦ.  
 
ᐅᖃᖅᑏ, ᒥᓂᔅᑕ ᐅᖃᕈᓐᓇᕐᐹ ᖃᓄᖅ ᓄᓇᓕᓐᓂ ᑕᐃᒃᑯᐊ ᐋᓐᓂᐊᖅᑕᐃᓕᒪᑎᑦᑎᓂᕐᒧ ᑦᑭᒡᒐᖅᑐᖅᑎᑦᑎᔨᐅᔪᑦ 
ᐳᓚᕋᖃᑦᑕᕐᐹ ᐋᓐᓂᐊᕕᓕᐊᕈᓐᓇᖏᑦᑐᓄᑦ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓖᑦ ᐃᓚᖏᑦ ᐃᓅᓕᓴᐃᖃᑦᑕᖅᖢᑎᒃ 
ᐋᓐᓂᐊᕕᖕᒥ ᑕᐃᒪᓐᓇ ᐅᓪᓗᖁᑎᖃᖃᑦᑕᕐᒪᑕ ᐊᕐᓇᐃᓪᓘᓐᓃᑦ ᐊᖑᑏᓪᓘᓐᓃᑦ ᓱᕈᓰᓪᓘᓐᓃᑦ ᓄᓇᓕᖕᓂ ᑕᐃᒃᑯᐊ 
ᐋᖅᑭᒃᓱᐃᓯᒪᖃᑦᑕᕐᒪᑕ ᐃᓐᓇᑐᖃᕐᓄᑦ ᐳᓚᕋᔾᔪᑎᒋᔭᐅᓂᐊᖅᑐᓂᒃ ᐅᓪᓗᖃᐃᖅᖢᑎᒃ ᐊᑐᓂ. 
 
ᑭᒃᑯᑐᐃᓐᓇᐃᑦ ᐊᖏᕐᕋᒥᓂᒃ ᕿᒪᐃᔪᓐᓇᖏᒃᑯᑎᒃ ᐋᓐᓂᐊᓯᐅᑎ ᑖᓐᓇ ᓄᓇᓕᖕᓃᑦᑐᖅ ᐳᓛᕆᐊᖃᑦᑕᖅᑐᖅ 
ᑖᔅᓱᒧᖓ ᐃᓄᖕᒧᑦ ᐃᓅᓕᓴᖅᑕᐅᔭᕆᐊᓕᖕᒧᑦ ᐊᑐᐃᓐᓇᐅᔭᕌᖓᑕ ᓄᓇᓕᖕᓂᑦ ᑕᐃᒃᑯᐊᓗ ᓄᓇᓕᖕᓂ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑭᒡᒐᖅᑐᐃᔨᐅᔪᑦ ᐋᓐᓂᐊᓯᐅᖅᑎᒥᒃ ᐱᖃᑎᖃᖅᖢᑎᒃ ᐳᓚᕋᖃᑦᑕᖅᑐᑦ 
ᐊᖏᕐᕋᕆᔭᐅᔪᓄᑦ ᐳᓚᕋᑕᐅᔭᕆᐊᓕᖕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒡᓗ, ᒥᓂᔅᑖ, ᑐᓴᒐᒃᓴᒥ ᖃᐃᑦᑎᒐᕕᖓ ᑖᔅᓱᒥᖓ. ᐃᓚᖏᓐᓂ 
ᓄᓇᕘᒻᒥ ᐊᖏᕐᕋᓕᕆᔨᐅᔪᑦ ᓯᕗᒧᐊᑦᑎᐊᖅᑑᒐᓗᐊᑦ ᐃᖃᓗᒃᑑᑦᑎᐊᕐᒥ ᐃᓚᖏᑦ ᑕᐃᒪᐃᑦᑎᐊᖅᑑᒐᓗᐊᑦ 
ᑭᓯᐊᓂᓕ ᐃᓐᓇᑐᖃᐃᑦ ᐃᑲᔪᖅᑕᐅᓂᖅᓴᐅᔭᕆᐊᖃᕋᓗᐊᕐᒪᑕ. 
 
ᐃᓐᓇᑐᖃᐃᑦ ᐃᖃᓗᒃᑑᑦᑎᐊᕐᒦᑦᑐᑦ ᐱᔨᑦᓯᖅᑕᐅᓂᖅᓴᐅᔭᕆᐊᕋᖃᓗᐊᕐᒪᑕ ᑕᒪᒃᑯᓇᖓᑦ ᐊᖏᕐᕋᓕᕆᔨᐅᔪᓂᒃ 
ᐅᐸᒃᑕᐅᓂᖅᓴᐅᖃᑦᑕᕐᓗᑎᒃ ᓲᕐᓗ. ᐊᖏᕐᕋᓕᕆᔨᐅᔪᑦ ᐃᖅᑲᓇᐃᔭᖏᑦᑑᖏᑦᑐᓚᖏᑦᑐᖓ ᑕᐃᒪᓐᓇᐃᓕᐅᖏᑦᑐᖓ 
ᑭᓯᐊᓂ ᐃᓐᓇᑐᖃᐃᑦ ᑭᙳᒪᔭᖏᓐᓂᒃ ᑭᐅᓯᖁᔨᑐᐃᓐᓇᖅᑐᖓ. 
 
ᐅᖃᖅᑎ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒥ ᕿᒥᕐᕈᓇᓛᖅᐸᑦ ᐊᖏᕐᕋᓕᕆᔨᓂᒃ ᐳᓚᕋᑎᐅᔪᓂᒃ ᑕᒪᒃᑯᓂᖓ? 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐃᒪᐃᓕᖓᖕᒪᑦ 1 ᑕᐅᓴᓐ ᐅᖓᑖᓃᒻᒪᑕ 
ᓄᓇᕘᕐᒥ ᑕᐃᒃᑯᐊ ᐊᖏᕐᕋᖏᓐᓄᑦ ᐳᓛᕆᐊᖅᑕᐅᖃᑦᑕᖅᑐᑦ ᑕᐃᒃᑯᐊᓗ ᐱᓕᕆᕕᑦᑎᓐᓂ ᐊᐅᓚᔾᔭᒋᐊᖅᓯᓯᒪᒐᑦᑕ 
ᑖᒃᑯᐊ ᒪᕐᕉᖕᓂᑦ ᓱᕐᓗ ᐊᖏᕐᕋᒥᒃ ᐳᓛᕆᐊᖃᑦᑕᕐᓗᑎᒃ ᑭᙳᒪᔭᐅᔪᓄᑦ. 
 
ᐊᒻᒪᓗ ᐊᑕᐅᑦᑎᒃᑯᑦ ᐊᖏᓕᒋᐊᖅᑎᑦᑎᓇᓱᒃᑐᒍᑦ ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥ ᐃᖃᓗᖕᓂᓗ 
ᐳᓚᕋᖃᑦᑕᕐᓂᖅᓴᐅᖁᓪᓗᒋᑦ ᓄᓇᓕᖏᓐᓂ ᑖᒃᑯᐊ ᐊᐅᓚᔾᔭᒃᑕᐅᒋᐊᖅᓯᒪᔪᑦ ᓄᓇᓕᖕᓂᕐᒥᐅᑕᐃᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ ᐃᓐᓇᑐᖃᓕᕆᔨᒥᒃ ᐋᓐᓂᐊᓯᐅᑎᒥᒃ, ᐊᑕᐅᑦᑎᒃᑯᑦ, ᓯᕗᒧᒃᐸᓪᓕᐊᑎᓪᓗᑕ 
ᐃᖅᑲᓇᐃᔭᖃᑎᒋᓂᐊᖅᑎᓪᓗᒋᑦ ᓄᓇᓕᖕᓂ ᐋᓐᓂᐊᖃᕐᑕᐃᓕᒪᑎᑦᑎᓂᕐᒧᑦ ᑭᒡᒐᖅᑐᖅᑎᒋᔭᐅᔪᑦ ᑭᐅᕚᓪᓕᖁᓪᓗᒋᑦ 
ᐃᓱᒫᓗᑎᒋᔭᐅᔪᓂᒃ ᑕᒪᒃᑯᓂᖓ. 
 
ᑐᑭᓯᒪᔭᒃᑯᑦ ᐃᖃᓗᒃᑑᑦᑎᐊᕐᒥ ᐅᓪᓗᖁᑎᖃᕐᒥᖕᒪᑕ ᐃᓐᓇᑐᖃᕐᓄᑦ ᐅᐸᒃᑕᐅᖃᑦᑕᖅᑐᓄᑦ ᐃᓐᓇᑐᖃᐃᑦ 
ᑲᒪᒋᔭᐅᓪᓗᑎᒃ ᑕᐃᑲᓂ ᐃᓐᓇᒃᑯᕕᖕᒧᑦ ᐅᐸᒃᑕᐅᕕᒋᖃᑦᑕᖅᑕᖓᓂ, ᐱᕕᒃᓴᖃᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᓗ ᖁᔭᓐᓇᒦᖅᐸᕋ ᑭᐅᔪᐊᐃᓐᓅᖕᒪᓈᓯᓐ. ᑕᐃᒃᑯᐊ ᐊᖏᕐᕋᖏᓐᓂ 
ᐸᖅᑭᔭᐅᖃᑦᑕᖅᑐᑦ ᑕᒪᑐᒧᖓ ᐱᓕᕆᔾᔪᑎᐅᔪᖅ ᓱᕐᓗ ᐊᓯᐊᒍᑦ ᓇᓖᕋᕈᑎᒃᓴᖃᕈᓐᓃᕐᒪᑦ ᓱᕐᓗ ᐃᓐᓇᕈᖅᐸᓪᓕᐊᔪᑦ 
ᐅᓄᖅᓯᕙᓪᓕᐊᑐᐃᓐᓇᖅᖢᑎᒃ ᐸᖅᑭᔭᐅᔭᕆᐊᓖᓪᓘ ᐱᒻᒪᕆᐅᔪᑦ ᑭᙳᒪᒃᖠᖅᖢᑎᒃ ᓄᓇᓕᖕᓃᑦᑐᑦ.  
 
ᐱᒻᒪᕆᐅᖂᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ ᐱᒋᐊᖅᐹᓪᓕᕐᓗᑎᖃᐃ ᐊᐅᓪᓚᔾᔭᐃᒋᐊᕐᓗᑎᒃ ᕿᒥᕐᕈᓕᕐᓗᑎᒃ 
ᐊᖏᕐᕋᕆᔭᖏᓐᓂ ᐳᓚᕋᖅᑕᐅᖃᑦᑕᕆᐊᖃᖅᑐᑦ ᓯᕗᓂᒃᓴᑦᑎᓐᓂ ᐸᕐᓇᒃᑕᐅᖁᓪᓗᒋᑦ. ᒥᓂᔅᑕᒧᑦ ᐊᐱᖅᑯᑎᒋᔭᕋ: 
ᒥᓂᔅᑕᓕ ᑖᓐᓇ ᕿᒥᕐᕈᓇᒋᐊᖃᖅᑎᑕᐅᕙ ᐊᖏᕐᕋᒥ ᐳᓚᕋᑕᐅᔭᕆᐊᓖᒃ ᐸᖅᑭᔭᐅᔭᕆᐊᓖᑦ ᓄᓇᕗᑦ 
ᐅᓄᕐᓂᕆᓂᐊᖅᑕᖏᓐᓂ ᓄᓇᕗᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᕐᕋᕆᔭᐅᔪᓃᑦᑐᑦ ᐱᔨᑦᓯᖅᑕᐅᔭᕆᐊᓖᑦ 
ᒫᓐᓇ ᐃᓕᓐᓂᐊᖅᑎᑦᑎᓇᓱᖃᑦᑕᕋᑦᑕ ᓄᓇᓕᖕᓂᕐᒥᐅᑕᐅᔪᓂᒃ ᐆᑦᑑᑎᒋᓗᒍ ᐃᓕᓐᓂᐊᖅᑎᑦᑎᖃᑦᑕᓚᐅᕐᒥᔪᒍᑦ 
ᕿᑭᖅᑖᓗᖕᒥ ᓄᕕᐱᕆᐅᑎᓪᓗᒍ ᐸᖕᓂᖅᑑᕐᒥᓗ. 
 
ᑭᙳᒪᒃᖠᖅᑐᑦ ᑕᒪᒃᑯᓂᖓ ᐊᖏᕐᕋᓕᕆᔨᐅᖃᑦᑕᕐᓂᐊᖅᑐᓂᒃ ᓄᓇᓕᖕᓂ. ᑕᒪᒃᑯᐊ ᒪᓕᓪᓗᒋᑦ ᖃᑦᓯᐅᒐᔭᕐᒪᖔᑕ 
ᓄᓇᓕᓐᓂ ᐃᑲᔪᖅᑕᐅᔭᕆᐊᓖᑦ ᐳᓚᕋᑕᐅᔭᕆᐊᓖᑦ ᐊᐅᓚᑦᔭᐃᖃᑦᑕᖅᓯᒪᒻᒥᒻᒪᑕ ᑕᒪᒃᑯᓂᖓ ᐃᓅᑦᑎᐊᕋᓱᓐᓂᕐᒧᓐ 
ᐊᖅᑯᑎᖃᑦᖢᑎᒃ ᑖᒃᑯᓂᖓ ᓄᓇᓕᓐᓂ ᐋᓐᓂᐊᖃᑦᑕᐃᓕᒪᑎᑦᑎᔩᑦ ᑲᑎᒪᔨᕋᓛᖏᓐᓂᒃ.  
 
ᑖᒃᑯᐊᓗ ᐅᓪᓗᖁᑎᖃᑉᐸᑦᑐᑎᒃ ᐃᓐᓇᓕᕆᓂᐊᖅᑎᓪᓗᒋᑦ ᐊᒻᒪ ᐋᓐᓂᐊᓯᐅᖅᑏᑦ ᐳᓚᕋᖅᐸᑦᖢᑎᒃ ᐃᓐᓇᑐᖃᕐᓄᑦ, 
ᐱᔨᑦᓯᕋᕆᐊᖅᑐᑦᖢᑎᒃ. ᐄ, ᖃᐅᔨᒪᔪᒍᑦ ᑭᓐᖒᒪᑦᑎᖅᖢᑦ ᓄᓇᓕᓐᓂ ᑕᐃᒪᓐᓇᐃᑦᑐᓂᒃ ᐱᔨᑦᓯᖅᑕᐅᖁᓪᓗᒋ 
ᓄᓇᕗᓕᒫᒥ.  

ᒫᓐᓇᐅᔪᖅ 1,000 ᐃᓚᖏᑦ ᐅᖓᑖᓃᒻᒪᑕ ᐳᓛᕆᐊᖅᑕᐅᖃᑦᑕᕆᐊᓖᓐ, ᐸᖅᑭᔭᐅᔭᕆᐊᓖᑦ ᐊᖏᕐᕋᕆᔭᖏᓐᓂᒃ. 
ᑕᐃᒃᑯᐊ ᐃᓐᓇᑐᖃᐅᒋᐊᑐᓐᖏᑦᑐᑦ. ᑖᒃᑯᐊ ᑭᒃᑯᑐᐃᓐᓇᐃᑦ ᐃᑲᔪᖅᑕᐅᔭᕆᐊᖃᑦᑐᑦ ᑎᒥᒥᒍᑦ, 
ᐃᓅᓕᓴᖅᑕᐅᓗᑎᓪᓘᓐᓃᑦ ᑖᒃᑯᐊ ᐱᓕᕆᔾᔪᑏᓐ ᐊᑐᖅᑕᐅᔭᕆᐊᖃᒻᒪᖔᑕ ᖃᐅᔨᓴᖅᑕᐅᖃᑦᑕᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᔮᓐ, ᓯᖅᑭᓐᖑᔭᖅ ᓄᖅᑲᑲᐃᓐᓇᕈᒃ. ᒪᓕᒐᓕᐅᖅᑏᑦ, (ᑐᓵᔨᑎᒎᕈᓐᓃᖅᑐᖅ) 
ᖃᐅᔨᒪᖁᑐᐃᓐᓇᕆᑦᓯ ᓯᕿᓐᖑᔭᐅᑉ ᐊᐱᖅᓱᕐᓂᖓ ᐊᕐᕙᔅᓯᔭᕇᓐᖓᑦ ᐱᖓᓱᐃᓐᓇᐃᑦ ᒪᓕᒐᓕᐅᖅᑏᑦ 
ᐊᐱᕆᓯᒪᓪᓗᑎᒃ. ᑖᒃᑯᐊ ᒪᓕᒐᓕᐅᖅᑏᑦ ᐊᑕᖏᓐᓂᐊᖅᑲᑕ ᐊᐱᖅᑯᑎᖏᓐᓄᑦ ᐅᓪᓗᒥ ᑲᔪᓯᓂᒃᑯᑦ 
ᑭᖑᓪᓕᖅᐹᓐᓂᑎᓐᓄᑦ ᑭᓯᐊᓂ ᐊᑕᖏᕋᓱᓐᓂᐊᖅᑲᑕ ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᑯᑎᒋᔭᓯ, ᐅᐃᒍᔾᔪᑎᖏᓪᓗ 
ᓇᐃᓪᓕᒋᐊᕐᓗᒋᑦ ᐊᒻᒪᑦᑕᐅᖅ ᑭᐅᔾᔪᑏᓐ ᓇᐃᓪᓕᒋᐊᕐᓗᒍ ᐅᓪᓗᒥ ᐊᑕᖐᔪᓐᓇᕐᓂᐊᕐᓕᕋᑦᑕ. ᖁᔭᓐᓇᒦᒃ.  
 
ᐊᑏ ᐅᑦᔨᓱᑦᑎᐊᕆᑦ. ᒥᔅᑕ ᑲᑦᑐᒃ. 
 
ᐊᐱᖅᑯᑦ 423 - 2(3): ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᐅᓂᕐᒧᑦ ᐊᑭᖏᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᑖᓐᓇ 
ᐊᐱᖅᑯᑎᒐ ᐱᑦᔪᑎᖃᕐᓂᐊᖅᑐᖅ ᐃᖅᑲᓇᐃᔭᖅᑏᑦ ᐃᓪᓗᖏᑕ ᒥᒃᓵᓄᑦ  ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ 
ᐃᓪᓗᓐ ᐊᑭᓕᕆᐊᖃᕐᓂᕐᖏᑦ ᐊᑐᖅᑐᐊᕈᑎᖏᑦ ᑮᓇᐅᔾᔭᔅᓵᖏᓐᓄᑦ ᒪᓕᒃᓯᒪᖏᒻᒪᑕ ᐋᖅᑭᒃᑕᐅᓯᒪᔪᓐ ᒪᓕᒐᖏᓐᓂᒃ 
ᒪᓕᒃᓯᒪᖔᒻᒪᑕ. ᕼᐃᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓄᓇᕘᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᖃᓄᖅ ᑮᓇᐅᔭᐃᑦ ᑮᓇᐅᔭᐃᔭᐅᑎᓂᒃ 
ᐊᐱᖅᑯᑎᖃᑉᐸᓚᐃᒻᒪᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ. ᑖᒃᑯᐊ ᐃᖅᑲᓇᐃᔭᖅᑏ ᖃᓄᖅ ᑮᓇᐅᔭᐃᔭᖅᐸᒻᒪᖔᑕᖃᐃ 
ᑖᓐᓇ ᐊᐱᖅᑯᒋᕙᓪᓚᐃᒻᒪᒍ ᑕᕝᕗᖓ ᐃᖅᑲᓇᐃᔭᖅᑎᐅᔪᒧᑦ ᐃᓪᓗᒥᒃ ᐊᑐᖅᑕᒥᓄᑦ. ᑕᒪᓐᓇ ᑕᕝᕙᓂ 
ᐋᖅᑭᒋᐊᖅᓯᒪᒐᓱᐊᖅᓯᒪᔭᕗᑦ ᐊᕐᕌᒎᑦᑎᓐᓂᒃ ᑕᒪᓐᓇ ᖃᓄᖅ ᑮᓇᐅᔭᐃᔭᓐᓂᐅᔪᖅ ᐊᒃᑑᑎᖃᕐᓂᐊᕐᒪᖔᖅ 
ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ. ᑕᒪᓐᓇ ᑕᐃᒪᐃᓕᖓᔪᖅ ᒫᓐᓇᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒥᒃ, ᐅᖃᖅᑎᑦᓯᔩ. ᑐᑭᓯᑦᓯᐊᖂᖏᓐᓇᒪ ᐅᖃᖅᑐᖑᓈ ᑖᒃᑯᐊᒎᖅ ᐃᓪᓗᐃᑦ ᐊᑭᓕᐅᖅᑕᐅᓯᒪᒻᒪᑕ ᑖᓐᓇ 
ᐃᓪᓘᓂᖓ ᒪᓕᒃᖢᒍ. ᑕᐃᒫᒃ ᐅᖃᖅᐲᓐ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᓪᓗᐃᑦ ᑕᐅᑐᒃᑕᐅᖏᑦᓱᑎᒃ ᐃᖅᑲᓇᐃᔮᖏᑦ ᑕᐅᑐᒃᑕᐅᔅᓱᑎᒃ 
ᐊᑭᓕᖅᑐᐃᕙᑦᑐᓐ. ᑖᒃᑯᐊ ᐃᓪᓗᓕᕆᔨᕐᑯᓐᓂᑦ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂᑦ ᐊᑐᖅᑎᓪᓗᒋᑦ ᐱᕙᑦᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕᖃᐃ ᐅᖃᐅᑎᒍᓐᓇᖅᐹᖓ ᐅᕙᓐᓄᑦ ᐊᒻᒪᓗ ᐃᓪᓗᒧᑦ, ᑖᒃᑯᐊ ᐱᓕᕆᔩᑦ 
ᑮᓇᐅᔭᓕᐊᖏᑦ ᖃᓄᐃᓪᓗᐊᖅᑐᒥᒃ ᑕᐃᒃᑯᖓ ᐃᓪᓗᒧᑦ ᐊᑐᖅᑕᒥᓄᑦ ᐊᑭᓖᒍᑎᖃᑉᐸᒻᒪᖔᑕ. ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᓪᓗᒥᒃ ᐊᑐᖅᑐᐊᖅᑐᑦ ᑮᓇᐅᔾᔭᔅᓵᖏᑦ ᒪᓕᒃᑕᐅᑦᓱᑎᒃ ᐃᒻᒪᖄ 
ᑖᒃᑯᐊᓗ ᕿᑐᓐᖓᒋᑦ ᒪᓕᒃᑕᐅᑦᓱᑎᒃ ᖃᓄᑎᒋ ᑮᓇᐅᔭᐃᔭᕆᐊᖃᒻᒪᖔᑕ ᑖᒃᓱᒪ ᑮᓇᐅᔾᔭᔅᓵᖏᑦ ᑕᐅᑐᒃᑕᐅᓗᑎᒃ 
ᑕᒪᓐᓇ ᑮᓇᐅᔭᐃᔭᕈᑕᐅᕙᑦᑐᖅ ᖃᑦᑎᓪᓚᕆᓐᓂᒃ ᐳᓴᓐᑎᖓᓂᒃ ᑐᑭᓯᐅᒪᖏᓚᖓ ᒫᓐᓇ. ᑕᒪᓐᓇ 
ᖃᐅᔨᒋᐊᑦᓯᐊᕈᓐᓇᕆᓪᓗᒍ ᑖᒃᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ ᐅᕙᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦ, ᐅᖃᖅᑎᑦᓯᔩ. ᐃᓛᒃ ᑕᐃᒃᑯᐊ ᐃᓚᖏᑦ ᖃᐅᔨᒪᓇᖅᐸᒻᒪᑕ ᐊᖅᓱᕈᖅᑐᐃᑦ ᑖᒃᑯᓇᓂ ᓄᓇᓕᓐᓂ 
ᐱᓕᕆᒋᐊᖅᑐᖅᓯᒪᔪᑦ ᐊᓇᕐᕋᖅᓯᒪᒐᑎᓪᓗ ᐃᒻᒪᖄ ᑖᓐᓇ ᑕᐃᒃᑯᐊ ᖃᐅᔨᒪᓇᖅᑐᖅ ᑕᒫᓂ 30 ᐳᓴᓐᓂᒥᖃᐃ 
ᐱᔨᑦᑎᐅᖂᕐᒪᑕ ᑮᓇᐅᔭᓕᐊᖏᑦ ᒪᓕᑦᓱᒋᑦ. ᑖᓐᓇᖃᐃ ᒥᓂᔅᑕ ᑖᑦᓱᒥᖓ ᕿᒥᕐᕈᒋᐊᓚᖓᓐᓂᐸᑦ ᑖᓐᓇ 30 ᐳᓴᓐᑦ 
ᐃᓚᖓᒍᑦ ᐊᖏᓗᐊᖅᑰᒪᑦ ᑖᓐᓇᖃᐃ ᑕᑯᒋᐊᕈᓐᓇᐸᐅᒃ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᒻᒪᖃ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᕗᑦ 90 ᑕᐅᓵᓐ ᐅᖓᑖᓂ 
ᑮᓐᓇᐅᔾᔭᓴᖅᑐᑦ 90 ᑕᐃᓴᓐ ᐊᑖᓄᑦ ᑮᓐᓇᐅᔾᔭᓴᖅᐸᑕ ᑕᒫᓂ 20-ᐳᓴᓐᒦᒐᔭᖅᓱᑎᒃ ᑕᒫᖓᑦ 90 ᑕᐅᓴᓐᒥ 110 
ᑕᐅᓴᓐᒧᑦ 25-ᐳᓴᓐᒦᒐᔭᖅᓱᑎᒃ ᐊᒻᒪᓗ ᑖᒃᑯᐊ 100 ᑕᐅᓴᓐ ᐅᖓᑖᓃ ᑮᓐᓇᐅᔾᔭᒐᔭᕐᓂᕐᐸᑕ ᑕᕝᕙᓂ ᐃᓪᓗᒥ 
ᑕᕝᕙᓂ 30-ᐳᓴᓐᒦᒐᔭᖅᓱᑎᒃ ᑕᐃᒪᐃᓕᖓᔪᑦ ᑖᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᑲᔪᖅᑑᑎᒋᕙᑦᑕᕗᑦ. 
ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 424 - 2(3): ᐃᖅᑲᖅᑐᐃᕕᓕᐊᖅᑎᑕᐅᓂᕐᒧᑦ ᑭᖑᕙᕆᐊᖅᑕᐅᕙᓐᓂᐅᔪᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒪᓕᒐᓕᐅᕆᔨᒃᑯᑦ 
ᒥᓂᔅᑕᖓᓐᓄᑦ, ᐅᖃᖅᑎᑦᑎᔨ ᑕᒪᓐᓇ ᐃᖅᑲᖅᑐᐃᓂᖅ ᐃᖅᑲᖅᑐᐃᔩᑦ ᐃᖏᕐᕋᓂᕆᖃᑦᑕᖅᑕᖓ ᓄᓇᕗᒻᒥ 
ᐃᓚᖓᒍᑦ ᐃᓱᒫᓗᖕᓇᖅᑐᒻᒪᕆᐊᓘᖃᑦᑕᕐᒪᑦ ᓇᓗᓇᖏᒻᒪᑦ ᐃᖅᑲᖅᑐᒐᒃᓴᓄᑦ. 
 
ᐱᔾᔪᑎᒋᓗᐊᖅᖢᒍ ᑎᑭᖏᑐᐊᕌᖓᑕ ᓯᓚᒧᓪᓘᓐᓃᑦ ᐅᕝᕙᓘᓐᓂᑦ ᖃᓄᐃᓕᔪᖃᕐᓚᒃᑳᖓᑦ ᑭᖑᕙᕆᐊᖅᑎᑦᑎᒑᖓᒥᒃ 
ᐊᑯᓂᓗᐊᕌᓗᒃ ᑭᖓᕙᕆᐊᖅᑎᑦᑎᓯᒪᓲᖑᖕᒪᑕ ᐃᓚᖏᑦ ᐅᑭᐅᒧᑦ ᐊᑕᐅᓯᕐᒧᑦ ᐅᑕᖅᑭᓲᖑᖕᒪᑕ ᐊᐱᕆᔪᒪᔭᕋ 
ᒥᓂᔅᑕ ᓱᖕᒪᑭᐊᖅᒪᒃᑯᐊ ᑕᐃᒪᓐᓇ ᑕᐃᒪᓐᓇᐃᓕᒑᖓᒥᒃ ᑭᖑᕙᕆᐊᖅᑎᑦᑎᓗᐊᖅᓯᒪᖃᑦᑕᖤᖅᐸᑦ ᑕᐃᒃᑯᖓ 
ᓄᓇᓕᖕᓂ ᑎᑭᕝᕕᒃᓴᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᕋᑖᕋᓗᐊᕐᖓᒍᑦ ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᒪ. ᐃ, 
ᑕᒪᒃᑯᐊᖏᓛᒃ ᐊᔾᔨᒌᖏᑦᑐᒐᓚᐃᑦ ᐊᑐᖅᑕᐅᕙᑦᑐᑦ ᐃᓛᓐᓂᒃᑯᑦ ᑕᒪᒃᑯᐊ ᐱᖁᔭᓕᕆᔨᖏᑦ 
ᐊᑐᐃᓐᓇᐅᖏᓗᐊᕐᓂᕋᐃᒻᒪᑕ ᐃᓛᓐᓂᒃᑯᓪᓗ ᓴᖅᑭᖐᓐᓇᖅᑐᖃᕐᓂᕋᐃᒻᒪᑦ ᑕᒪᒃᑯᐊ ᐊᔾᔨᒌᖏᑦᑐᒐᓚᐃᑦ 
ᓴᖅᑭᓲᖑᖕᒪᑕ ᐃᖅᑲᖅᑐᐃᔨᑦ ᓄᓇᓕᓐᓂ ᐳᓛᕆᐊᖅᓯᒪᑎᓪᓗᒋᑦ ᐅᒡᒍᕐᓇᓲᑦ, ᓯᓚᕈᔪᒻᒧᑦ ᑎᑭᑕᐅᓐᓂᕋᐃᒻᒪᑕ ᑖᒃᑯᐊ 
ᑭᖑᓂᖓᒍᑦ ᐃᓛᒃ ᓅᑕᐅᒋᐊᓲᖑᒐᓗᐊᑦ ᐋᖅᑭᒋᐊᖅᑕᐅᓇᓱᑦᑐᑎᒃ ᐊᒻᒪᓗ ᒫᓐᓇ ᑖᒃᑯᐊ ᒐᕙᒪᑐᖃᒃᑯᑦ 
ᐊᐱᕆᓯᒪᓕᕐᒥᔭᕗᑦ ᐃᖅᑲᖅᑐᐃᔨᒃᑲᓐᓂᕐᒥᒃ ᑎᒃᑯᐊᖅᓯᖁᓪᓗᒋᑦ ᑖᓐᓇ ᐃᑲᔫᑎᐅᒃᑲᓐᓂᕐᓂᐊᕐᒪᑦ ᑕᒪᒃᑯᓂᖓ 
ᓄᓇᓕᓐᓄᑦ ᐳᓚᕋᑉᐸᑦᑐᓄᑦ ᑖᒃᑯᐊ ᐅᓄᖅᓯᒋᐊᒃᑲᓐᓂᖅᑎᒐᓱᓪᓗᒋᑦ ᓄᓇᓖᑦ ᐅᑕᖅᑭᑯᑖᓗᐊᖃᑦᑕᓂᐊᖏᒻᒪᑕ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ, ᑭᐅᑦᑎᐊᕐᒪᑦ ᐊᐱᖅᑯᑎᒋᓂᐊᖅᑕᕋ 
ᑭᐅᖃᑕᐅᕙᒋᐅᔭᖅᖢᓂᐅᒃ ᐃᓛᒃ, ᑭᓯᐊᓂ ᑕᒪᓐᓇ ᐊᐱᕆᔪᒪᔭᕋ, ᑭᖑᕙᕆᐊᖅᑎᑦᑎᒑᖓᒥᒃ ᐊᑯᓂᓗᐊᖅ ᐃᓚᖏᑦ 
ᐊᒃᓱᕈᓕᓲᖑᖕᒪᑕ ᒪᒃᑯᒃᑐᑦ ᐱᓗᐊᖅᑐᒥᒃ ᐃᓚᖏᑦ ᑲᔪᓯᐊᓂᖕᓂᖅ ᐊᔪᓕᖃᑦᑕᕐᒪᑕ ᐅᒡᒍᕐᓇᖃᑦᑕᖅᑑᒐᓗᐊᖅ 
ᑎᑭᓚᐅᖄᖅᑎᓐᓇᒋᑦ.  
 
ᒥᓂᔅᑕᖃᐃ ᑕᕝᕗᖓ ᐃᒡᓗᒧᑦ ᑐᓂᓯᔪᓐᓇᕋᔭᖅᐳᖅ ᑕᐃᒪᓐᓇᒧᑦ ᐃᖅᑲᖅᑐᖅᑕᐅᔪᒃᓴᐅᑕᐅᓪᓗᑎᒃ ᖃᑉᓯᑦ ᑕᐃᑯᖓ 
ᐃᖅᑲᖅᑐᖅᑕᐅᕝᕕᒃᓴᒥᓄᑦ ᑎᑭᐅᑎᖏᓯᒪᖕᒪᖔᑦ ᓱᕐᓗ ᐃᖕᒥᓃᕈᑕᐅᓲᖑᓪᓗᓂᓗ ᑕᒪᓐᓇ. ᑖᓐᓇ ᒥᓂᔅᑕᖃᐃ 
ᑐᓐᓂᔾᔪᑎᒋᔪᓐᓇᕋᔭᖅᐸ ᖃᑉᓯᐅᖕᒪᖔᑖ ᓄᓇᕗᕐᒥᑦ ᑕᐃᒪᖓᑦ ᑕᐃᒪᐃᓐᓇᐃᓐᓂᑯᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇᐃᓛᒃ ᖃᐅᔨᒪᓪᓚᕆᖏᑕᕋ ᒫᓐᓇᒃᑯᑦ 
ᖃᐅᔨᓴᖅᑕᐅᑎᒋᐊᖃᕋᔭᖅᑕᒃᓴᕆᔭᕋ ᐊᑐᐃᓐᓇᐅᒍᓐᓇᕐᒪᖔᑕ ᖃᐅᔨᒪᖏᑕᒃᑲ ᑭᓯᐊᓂ ᖃᐅᔨᒪᔪᖓ ᐊᕐᕌᓂ 
ᑕᑯᓐᓇᖑᐊᖅᑐᒍᑦ 49-ᕋᖅᑎᖅᑐᑎᒃ ᑖᒃᑯᐊ ᐃᖅᑲᖅᑐᐃᔩᑦ ᐳᓚᕋᖅᐸᓚᐅᕐᖓᑕ ᑕᒫᓂ ᐊᕐᕌᒍᒥ ᐊᑐᓕᖅᑕᑎᓐᓂ 
55-ᖃᕐᓗᑕ ᐊᐅᓪᓚᖃᑦᑕᕐᓂᐊᖅᑐᑦ. ᑖᓐᓇ ᓱᒃᑲᓐᓂᖅᓴᐅᒋᐊᖅᓯᒪᓕᖅᑑᒐᓗᐊᖅ ᐊᐅᓚᔾᔪᓯᖏᑦ ᑐᓴᖃᑦᑕᕐᖓᑕ 
ᑕᒪᒃᑯᓂᖓ ᐊᑐᖅᑕᑦᑎᓐᓂᑦ. 
 
ᐊᒻᒪᓗ ᖁᔭᓕᔪᒪᖕᒥᔭᒃᑲ ᓈᓚᒃᑕᐅᖃᑎᒋᓯᒪᔭᒃᑲ ᐊᖏᓐᖑᐊᖅᑕᖅᓯᓇᖅᐸᖕᒪᑕ ᑖᒃᑯᓄᖓ ᑮᓇᐅᔭᖅᑐᑦᑕᑎᓐᓄᑦ 
ᐊᑐᖅᑕᑎᓐᓄᑦ ᐊᖏᒡᓕᒋᐊᕈᑕᐅᕙᖕᒥᖕᒪᑦ ᑕᒪᓐᓇ ᐳᓚᕋᖃᑦᑕᕐᓂᖅ ᑖᒃᑯᓐᓈᖅᑐᒍ. ᑖᒃᑯᐊ ᓇᓗᓇᖏᑦᑐᖅ 
ᕿᒥᕐᕈᒃᑲᓐᓂᕈᓐᓇᖅᑕᕗᑦ ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᒪᕗᖅ ᑕᒪᒃᑯᓂᖓ ᐃᖅᑲᖅᑐᖅᑕᐅᔪᒃᓴᐅᑎᓄᑦ 
ᐊᒃᓱᕈᓗᐊᓕᕌᖓᑕ ᐃᑲᔪᖅᑎᒃᓴᓂᒃ ᐱᑕᖃᖃᑦᑕᕐᒪᖔᑦ. ᐱᑕᖃᖃᑦᑕᕐᓂᖅᐸᑕᓗ ᖃᔅᓯᑦ ᐃᓄᓪᓚᕆᐅᕙᑦ 
ᑕᐃᒪᐃᑦᑐᓂᒃ ᐱᓕᕆᔨᐅᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᒪᓕᒐᒃᑯᑦ ᑖᒃᑯᐊ ᐱᖁᔭᓕᕆᔩᑦ 
ᐃᖅᑲᖅᑐᖅᑕᐅᓂᐊᖅᑲᑕ ᑖᒃᑯᐊ ᐊᑐᐃᓐᓇᐅᑏᓐᓇᖅᑕᕗᑦ ᑮᓇᐅᔭᒃᑯᓪᓗ ᐊᑭᑦᑐᐊᕆᐊᖐᓐᓇᖅᑐᑎᒃ ᑕᕝᕙᓂ 
ᐊᐅᓚᔾᔪᓯᑦᑎᓐᓂᑦ. ᑖᒃᑯᐊ ᐱᖁᔭᓕᕆᔨᖅᑖᕆᐊᖃᖅᐸᒃᑐᑦ ᐃᒫᒃ ᐃᖅᑲᖅᑐᖅᑕᐅᕕᒃᓴᖃᓕᑐᐊᕋᐃᒻᒪᑕ ᑖᓐᓇ 
ᒪᓕᒐᒃᑯᑦ ᐊᑐᐃᓐᓇᕆᐊᓕᕗᑦ ᐊᑐᐃᓐᓇᕋᓱᒃᐸᒃᑐᑎᒍᓪᓗ ᖃᐅᔨᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐃᑲᔪᖅᑕᐅᕝᕕᒃᓴᖃᓲᖑᕚᑦ ᐃᑲᔪᖅᑎᒃᓴᖓᑕ ᐊᓯᖔᖓᓂᑦ ᓲᕐᓗ 
ᐊᒃᓱᕈᓗᐊᓕᕌᖓᒥᒃ ᐃᑲᔪᖅᑎᒃᓴᒥᒃ ᐱᑕᖃᖃᑦᑕᖅᐸᑦ ᐅᖃᓪᓚᒃᕕᒃᓴᕆᔪᓐᓇᖅᑕᒥᓂᒃ ᐊᒃᓱᕈᕐᓂᑐᐃᓐᓇᕐᒧᑦ 
ᐊᒃᓱᕈᓕᕌᖓᒥᒃ ᐃᓱᒪᒃᑯᑦ, ᑕᐃᒪᐃᑦᑐᓂᒃ ᐃᑲᔪᖅᑎᒃᓴᓂᒃ ᐱᑕᖃᖅᑐᖃᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐊᐅᓚᓪᓚᕆᓐᖏᑕᕋᓗᐊᕗᑦ ᑭᓯᐊᓂ ᑖᒃᑯᐊ 
ᐃᑲᔪᖅᑏᑦ ᖁᔭᒋᕙᒃᑕᕗᑦ ᑕᒪᒃᑯᐊ ᐅᖄᓚᐅᑎᒃᑯᑦ ᐃᑲᔪᕈᓐᓇᖅᐸᒃᑐᑦ. 

ᑲᒪᑦᓯᐊᖅᑐᑦ Hotline-ᖑᓂᕋᖅᑕᐅᔪᑦ ᑖᒃᑯᐊ ᑭᒃᑯᑐᐃᓐᓇᑦᑎᐊᓄᑦ ᒪᑐᐃᖓᕙᒃᑐᑦ ᐊᒻᒪᓗ ᐃᓚᖓᒍᑦ 
ᑲᒪᒋᕙᓪᓕᐊᒃᑲᓐᓂᕋᓱᒃᑕᕋᓗᐊᕗᑦ ᒪᓕᒐᔅᓴᒃᑯᑦ ᑖᓐᓇ ᐅᕙᒍᑦ ᑲᑎᒪᕕᑦᑕ ᓵᖓᓃᑦᑐᖅ ᐋᓐᓂᖅᑎᕆᕙᒃᑐᓄᑦ ᑖᓐᓇ 
ᑐᕌᖓᓗᐊᖅᑑᒐᓗᐊᖅ. ᓇᓗᓇᖏᑦᑐᖅ ᐃᓚᖏᑦ ᑖᒃᑯᐊ ᑕᕝᕗᖓᐃᓐᓇᖅ ᑐᕌᖓᓂᐊᖏᒻᒥᔫᒐᓗᐊᑦ ᑭᓯᐊᓂ 
ᑖᒃᑯᓄᖓ ᐃᑲᔫᑎᖃᒻᒪᕆᖕᓂᐊᖅᑐᖅ ᐃᑲᔪᒃᑲᓐᓂᕋᓱᒃᑐᓂᑦ ᐃᓚᒌᓂᑦ ᑖᒃᑯᓂᖓ ᐸᓯᔭᒃᓴᓂᑦ ᐊᒻᒪᓗ ᑖᒃᑯᓂᖓ 
ᐋᓐᓂᖅᑕᐅᓯᒪᔪᓄᑦ ᑖᒃᑯᓄᖓ ᑐᕌᖓᔪᖅ. ᑖᓐᓇ ᓇᓗᓇᖏᑦᑐᖅ ᐃᑲᔫᑎᖃᕕᒃᔪᐊᕐᓂᐊᕐᒥᔪᖅ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 425 - 2(3): ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖓᓐᓂᑦ ᐱᖁᔨᕗᖔᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᕼᐊᒻᓚᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᓕᕋᑦᑕᐃᓛᒃ ᑖᒃᑯᐊ ᕼᐊᒻᓚᐃᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᖅᑎᓪᓗᒋᑦ ᑖᒃᑯᐊ ᓄᓇᕗᑦ 
Advisory Committee-ᒃᑯᑦ ᐊᑐᓕᖁᔭᓕᐅᓚᐅᕐᒪᑕ ᑖᒃᑯᓇᓐᖓᑦ ᒪᓕᒃᖢᑎᒃ ᕼᐊᒻᓚᐃᑦ ᑲᑐᔾᔨᖃᑎᒌᖏᑕ 
ᐱᔪᒪᔮᕆᔭᖏᓐᓂᑦ. ᑖᓐᓇᖃᐃ ᑖᒃᑯᐊ ᓄᓇᕗᑦ ᐱᖁᑎᖅᔪᐊᓄᑦ ᐅᖃᐅᔾᔨᔩᑦ ᑲᑎᒪᔨᕋᓛᖏᑦ ᑐᓂᓯᓯᒪᓕᖅᐸᑦ 
ᑖᒃᑯᓄᖓ ᐃᓱᒪᒃᓴᖅᓯᐅᕈᑕᐅᓂᐊᖅᑐᓄᑦ ᒐᕙᒪᒋᔭᑦᑕ ᒥᓂᔅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ, ᖁᔭᓐᓇᒦᖔᒃ, ᐅᖃᖅᑎᑦᑎᔩ. ᑕᐃᓐᓇ ᑲᑎᒪᔨᐅᖃᑎᒪ ᐊᐱᖅᑯᑎᒋᔮ 
ᐱᖁᑎᖅᔪᐊᓄᑦ ᓄᓇᕘᒧᓗᒃᑖᖃᐃ ᑐᕌᖓᔪᒧᑦ ᐊᐱᖅᓱᕐᒪᖓᑦ ᑖᓐᓇ ᓇᓗᓇᐃᖅᐹᓪᓕᒃᑲᓗᐊᖅᓱᒍ. 
ᑐᑭᓯᑦᑎᐊᖏᓐᓇᒃᑯᑦ ᐃᓚᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᓇᓗᓴᐃᕆᐊᒃᑲᓐᓂᕈᒃ 
ᒥᓂᔅᑕᒧᑦ. ᖁᔭᓐᓇᒦᒃ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᓇᖅ, ᑐᑭᓯᓇᑦᑎᐊᕐᓂᖏᒃᑯᒪ, ᐅᖃᖅᑏ. ᑕᐃᑲᓃᓛᒃ ᕼᐊᒻᓚᒃᑯᑦ 
ᑲᑐᔾᔨᖃᑎᒌᖏᑦ ᑕᐃᒃᑯᐊ NAM ᑲᑎᓐᖓᓚᐅᖅᓯᒪᖕᒪᑕ ᐊᒻᒪᓗ ᑖᒃᑯᐊ ᕼᐊᒻᓚᐃᑦ ᒪᐃᔭᖏᑦ ᐱᔪᒪᔭᒥ̀ᖕᓂᑦ 
ᑕᒪᒃᑯᓂᖓ ᐱᖁᑎᖅᔪᐊᓄᑦ ᑕᐃᑲᓂ ᓇᓗᓇᐃᖅᓯᓚᐅᖅᓯᒪᓪᓗᑎᒃ ᐊᒻᒪᓗ ᑖᒃᑯᐊ Nunavut Infrastructure 
Advisory Committee-ᖑᔪᐃᑦ ᑕᒪᑐᒥᖓ ᐃᓱᒪᒃᓴᖅᓯᐅᕆᐊᖃᓚᐅᖅᓯᒪᖕᒪᑕ ᑖᒃᑯᓄᖓ Cabinet-ᑯᓐᓄᑦ 
ᑐᓂᓯᔭᕆᐊᖃᖅᑐᑎ. 
 
ᑖᒃᑯᐊ ᑐᓂᔭᐅᓯᒪᔪᑦ ᐃᓱᒪᖅᓴᖅᓯᐅᕈᑕᐅᓯᒪᓕᕐᒪᖔᑕ ᑖᒃᑯᐊᓂᖓ Cabinet-ᖑᔪᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᓇᓗᓇᐃᑦᑎᐊᖅᑖᓗᒋᒻᒪᒍ 
ᑲᑎᒪᔨᐅᖃᑎᖓ ᑕᐃᓐᓇ ᐊᐱᖅᑯᑕᐅᔪᖅ ᑐᓐᓂᕈᑕᐅᓚᐅᖅᑐᑦ ᑖᒃᑯᓄᖓ ᒐᕙᒪᒃᑯᓐᓄᑦ ᐊᒻᒪ ᓱᓕ 
ᐋᖔᖅᑭᒃᓱᐃᕙᓪᓕᐊᒻᒪᑕ ᒫᓐᓇᒧᑦ ᐅᕙᓐᓄᑦ ᐅᑎᖅᑎᑕᐅᓚᐅᖏᒻᒪᑕ ᖃᓄᓗᐃᓪᓚᕆᓐᓂᐊᕐᒪᖔᑕ ᐃᓚᖓ ᓱᓕ 
ᐋᖅᑭᓱᖅᑕᐅᓂᐊᕐᓂᖓ ᐅᑎᓗᑦᑖᕐᐸᑦ ᑕᑯᓂᐊᖅᑕᕋᓗᐊᕆᒻᒥᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2819

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᓇᓗᓇᕐᒪᑦ ᑖᓐᓇ ᖃᓄᖅ ᐊᑯᓂᐅᑎᒋᓂᐊᕐᒪᖔᑕ ᑖᒃᑯᐊ 
ᐃᓱᒪᖅᓴᖅᓯᐅᕈᑕᐅᔪᑦ ᑖᒃᑯᐊᓗ ᑭᒡᒐᖅᑐᒃᑕᒃᑲ ᒪᐃᔭᐃᑦ ᐊᒻᒪ SAO ᑖᒃᑯᐊ ᑕᒪᑐᒥᖓ ᑐᑭᓯᔪᒪᓪᓗᑎᒃ 
ᖃᓄᐃᓕᖓᒐᔭᕐᒪᖔᑦ ᑖᒃᑯᐊ ᓲᕐᓗ ᐱᖁᑎᕐᔪᐊᖅᑖᕈᑎᒋᓇᓱᑦᑕᖏᑦ.  
 
ᑖᓐᓇᖃᐃ ᒥᓂᔅᑕ ᓇᓗᓇᕈᓐᓃᑐᐊᖅᐸᑕ ᐅᕗᖓᓘᓐᓃᑦ ᐃᓪᓗᒧᑦ ᐅᕝᕙᓘᓐᓃᑦ ᑭᒐᖅᑐᕐᕕᒋᔭᕐᓄᑦ 
ᐅᖃᐅᔨᔪᓐᓇᕋᔭᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᓐᓇ ᐊᐱᖅᑯᑎᒋᔭᖓ ᑲᑎᒪᔨᐅᖃᑎᒋᔭᕐᒪ 
ᑕᐃᒪᓐᓇ ᕿᒥᕈᔪᓐᓇᕐᓂᐊᖅᐸᕋ ᐊᒻᒪᓗ ᐱᐊᓂᒃᓴᐅᑎᐊᖅᑲᑕ ᓄᓇᓕᖏᑦ ᕼᐊᒻᒪᓚᒃᑯᓐᓂ ᐱᑖᑦᑎᑕᐅᓂᐊᕐᐳᑦ 
ᐊᔾᔨᖓᓂᑦ ᑕᒪᒃᑯᐊ ᐊᔾᔨᓗᑦᑖᖏᓐᓂ ᐱᑖᕆᐊᖃᓂᐊᒥᒻᒪᑕ ᓄᓇᕗᑦ ᕼᐊᒻᒪᓚᒃᑯᓗᑦᑖᖏᑦ ᑕᑯᒃᓴᕈᑐᐊᕐᐸᑦ 
ᐊᑐᐃᓐᓇᐅᓕᑐᐊᕐᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑰᑦ. (ᑐᓵᔨᑎᒍᑦ) ᐊᐃᑉᐹᕆᓕᖅᑕᖓ. (ᑐᓵᔨᑎᒎᕈᓐᓃᖅᑐᖅ) 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 426 - 2(3): ᐃᓄᐃᑦ ᐃᓅᖃᑎᒌᒍᓯᖏᑎᒍᑦ ᐊᖏᓛᖑᔪᑦ ᐊᖏᖅᑕᐅᓯᒪᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᑐᕌᖅᑐᖅ ᓯᕗᓕᖅᑎᒧᑦ. ᐅᖃᖅᑏ, ᐱᓇᓱᐊᖅᑕᕗᑦ 
ᑎᑎᕋᖅᓯᒪᔪᓂᑦ 2004-09-ᒧᑦ ᑎᑭᑦᑐᒍ ᐅᖃᐅᓯᖃᕐᒪᑦ ᑕᕝᕙᓂ ᓄᓇᕗᒻᒥ ᐃᒡᓗᒃᔪᐊᓕᐅᑐᒃᓴᐅᓂᐊᖅᑐᓂᑦ ᐊᒻᒪᓗ 
ᐅᖃᖅᑏ, ᐅᖃᐅᓯᕆᔭᐅᓯᒪᔭᐅᔪᖅᑕᖃᕐᒪᑕ ᑕᕝᕙᓂ ᐃᓗᐊᓂ ᒐᕙᒪᕗᒡᒎᖅ ᑐᒡᓕᐊᓂ ᐱᓕᕆᓕᕐᒪᑕ ᑕᐃᒪ 
ᓴᓐᓂᖏᓂᖅᓴᒥᑦ ᐱᕙᓪᓕᐊᓂᖃᖅᑎᑕᐅᒋᐊᖃᕐᒪᑕ ᐃᓕᖅᑯᓯᑐᖃᐃᑦ ᒪᓕᓪᓗᒋᑦ ᐱᕙᓪᓕᐊᑎᑦᑎᓗᑎᓪᓗ 
ᑮᓇᐅᔭᒃᓴᐅᑎᒃᓴᓂᑦ ᑖᒃᑯᐊ ᓯᕗᓪᓕᐸᐅᑎᓂᕋᖅᑕᐅᒻᒪᑕ. 
 
ᐊᐱᕆᔭᕋ ᓯᕗᓕᖅᑎ ᑖᒃᑯᐊ ᒐᕙᒪᒃᑲᑦ ᖃᓄᖅ ᐱᓕᕆᐊᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ ᐊᕐᕌᒍᓯᒪᓕᖅᑐᒥᑦ ᖃᐅᔨᓇᖅᓯᒪᕗᖅ 
ᐱᓕᕆᓪᓗᐊᕋᓱᒃᑲᓗᐊᖅᑐᒍᑦ ᒫᓐᓇᐅᔪᕐᓘᓐᓃᑦ ᑕᐃᓐᓇ ᐃᓕᖅᑯᓯᑐᖃᕐᕕᐅᓂᐊᖅᑐᖅ 
ᓴᖏᓐᓂᖅᐹᓪᓕᑎᑦᑎᓂᐊᖅᑐᖅ ᐃᓕᖅᑯᓯᑦᑎᓐᓂᑦ ᐃᓕᓪᓂᐊᑎᑦᑎᓂᐊᖅᑐᑕᓗ ᐃᓄᒃᓯᐅᑎᓂ ᑲᖏᓱᒑᐱᒻᒥ ᐊᒻᒪᓗ 
ᐃᓕᓐᓂᐊᑎᑦᑎᕙᓪᓕᐊᓂᐊᖅᑐᑕ ᐊᒻᒪᓗᑦᑕᐅᖅ ᓴᓇᒋᐅᖅᓴᓂᕐᒥᑦ ᒪᒃᑯᑦᑐᓄᑦ ᐃᓕᓐᓂᐊᕐᕕᑦᑖᕐᓂᐊᖅᑐᑕ 
ᐱᓕᕆᐊᒃᓴᑦᑖᕈᓐᓇᖁᓪᓗᒋᑦ ᐅᔭᕋᓐᓂᐊᕐᕕᓐᓂ. 
 
ᐄ, ᑕᒪᒃᑯᐊ ᑕᕝᕙ ᖃᐅᔨᓐᓇᕈᑕᐅᕗᑦ ᒪᓕᒃᑲᑦᑕ ᑖᒃᑯᓂᖓ ᐱᓇᓱᐊᖅᑕᕗᒃᑯᓐᓂ ᑎᑎᕋᖅᓯᒪᔪᓂᑦ ᐊᒻᒪᓗᑦᑕᐅ 
ᐱᓕᕆᔪᑎᒋᔭᕗᑦ ᒪᓕᓪᓗᒋᑦ ᐱᓕᕆᐊᖃᕋᓱᓐᓂᐊᖅᑲᕗᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᓯᕆᔭᖏᑦ ᓯᕗᓕᖅᑎᐅᑉ ᐱᔾᔪᑎᖃᖅᑰᒻᒪᑕ ᐃᓄᐃᑦ 
ᐱᖅᑯᓯᑐᖃᖏᓐᓂᑦ ᐱᓕᕆᔨᐅᒃᓴᓂᕐᒧᓪᓗ ᐃᓕᓐᓂᐊᓂᐊᖅᑐᓂᑦ. 
 
ᐃᒪᓐᓇ ᓴᖏᓂᖅᐹᓕᖅᐊᓪᓕᐊᒐᓱᓐᓂᖅ ᑮᓇᐅᔭᒃᓴᐅᑎᑦᑎᓐᓄᑦ ᑖᒃᑯᐊ ᑐᓴᕈᒪᒐᓗᐊᕋᒃᑭᑦ ᑕᕝᕙ 
ᑎᑎᕋᖅᓯᒪᔪᖅᑕᖃᕆᓪᓗᓂᑦᑕᐅᖅ ᐃᒻᒥᒃᑰᐸᓪᓕᐊᒐᓱᒋᐊᖃᓕᕋᑦᑕ ᑮᓇᐅᔭᓂᔾᓗ ᐊᑐᑦᑎᐊᕐᓗᑕ ᓄᓇᕗᑦ 
ᒐᕙᒪᒃᑯᖏᓐᓃᖔᖃᑦᑕᖅᑐᓂᑦ.  
 
ᐅᖃᕈᓐᓇᖅᐹ ᖃᓄᐃᓘᕈᑎᖃᖅᓯᒪᓕᕐᒪᖔᑕ ᒐᕙᒪᒃᑯᑦ ᑖᒃᑯᐊ ᐱᓇᓱᐊᖅᑕᕗᑦ ᑎᑎᕋᖅᓯᒪᔪᑦ ᒪᓕᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐄ, ᐱᓕᕆᕈᓘᔭᖅᓯᒪᓕᖅᑐᒍᑦ ᑕᒪᑐᒪ ᒥᒃᓵᓄᑦ, 
ᕿᒥᕐᕈᓯᒪᓪᓗᑕ ᐃᓪᓗᓕᕆᓂᕐᒥᒃ. ᑖᒃᑯᐊ ᑮᓇᐅᔭᑦ ᐃᓚᖏᑦ ᐃᓕᓐᓂᐊᕐᑎᑦᑎᒍᑎᒋᓂᐊᕐᕋᑦᑎᒍ ᓄᓇᓕᓐᓂ 
ᓴᓇᕙᓪᓕᐊᔪᓐᓇᖁᓪᓗᒋᑦ ᐃᓪᓗᓕᐅᕐᓂᕐᒧᑦ.  
 
ᑕᒪᓐᓇ ᐅᖃᐅᓯᕆᓯᒪᒐᑦᑎᒍᑦ ᒥᓂᔅᑕᐅᑉ ᐃᓪᓗᓕᕆᔨᒃᑯᖏᓐᓄᑦ ᐊᓯᖏᑦᑕᐅᖅ ᑖᒃᑯᐊ ᐅᔭᕋᕐᓂᐊᖅᑐᓕᕆᓂᕐᒧᑦ, 
ᑖᒃᓰᔭᐃᔭᕈᑎᓂᒃ ᐃᓕᓯᓯᒪᓕᖅᐳᒍᑦ. ᑕᒪᒃᑯᓄᖓ ᑲᑉᐸᓂᓄᑦ ᐱᓕᕆᒍᒪᔪᓄᑦ ᑕᕝᕙᓂ ᑖᒃᓰᔭᐃᔭᓗᐊᖅᑕᐃᓕᒪᓂᕐᒧᑦ 
ᐱᑦᔪᑎᖃᑦᑐᓂᒃ ᐃᑲᔪᕈᑎᑖᖅᑎᑦᑎᓯᒪᓪᓗᑕ.  
 
ᐊᒻᒪᓗᒃᑕᐅᖅ ᑖᓐᓇ ᓇᒻᒥᓂᖅ ᓄᓇᕗᒻᒥᐅᑦ ᓇᒻᒥᓂᖃᑦᑐᑦ ᐊᑐᐊᒐᖓ, ᐊᒻᒪᓗᒃᑕᐅᖅ ᐊᑭᑐᔫᑎᓂᒃ 
ᓴᖅᑭᔮᖅᑎᑎᓪᓗᑕᓗ. ᑕᒪᒃᑯᐊ ᑕᕝᕙ ᐃᓚᑐᐃᓐᓇᕋᓗᐊᖏᑦ ᐊᕐᕌᒎᓯᒪᓕᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ Business-ᖃᑦᑐᓄᑦ, Business-ᖃᑦᑐᓐ ᐅᖃᐱᓗᖃᑦᑕᖅᓯᒪᒻᒪᑕ 
ᒐᕙᒪᕗᒡᒎᖅ ᐃᒪᓐᓇ ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ ᐊᑭᑐᔪᒻᒪᕆᐊᓘᒻᒪᓐ ᐊᒻᒪᓗ ᐊᐅᓚᑦᓯᓪᓗᓂ ᒐᕙᒪᒃᑯᓐᓂᑦ 
ᐱᓕᕆᓪᓗᓂᓗ ᐊᑭᑐᓂᖅᓴᐅᑎᓪᓗᒍ.  
 
ᑖᒃᑯᐊ ᐱᑦᔪᑎᒋᓪᓗᒋᑦ ᖃᓄᐃᓕᐅᕈᑎᖃᕐᓂᐊᖅᐸᓐ ᒐᕙᒪᒃᑯᓐ ᐸᕐᓇᒍᑎᖃᑉᐸᓪᓗ ᖃᓄᐃᑦᑐᓂᒃ, Business-ᓂᒃ 
ᐱᓕᕆᖃᑎᖃᕐᓂᐊᕐᓗᑎᒃ ᑕᒫᓂ ᓄᓇᕗᒻᒥ. ᑕᒪᒃᑯᐊ ᐱᑕᖃᐅᒻᒪᑕ ᓲᕐᓗ ᐃᑲᔪᖅᑎᐅᖃᑦᑕᖅᑐᓐ ᑕᒫᓂ 
ᑎᑎᕋᖅᕕᕋᓛᖃᑦᖢᑎᒃ ᑕᒫᓂ ᓴᓇᖃᑦᑕᖅᖢᑎᓪᓗ ᖃᓪᓗᓈᑦ ᓄᓇᖓᓐᓂ ᐱᓕᕆᕕᔾᔪᐊᖃᕐᓂᖅᓴᐅᓗᑎᒃ. 
ᓯᕗᓕᖅᑎ, ᐅᖃᕈᓐᓇᖅᑳ ᖃᓄᖅ ᑕᒪᓐᓇ ᐋᖅᑭᒃᑕᐅᕙᓪᓕᐊᑲᓐᓂᕈᓐᓇᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖃᐅᔨᒪᔪᖓ ᑖᓐᓇ ᓄᓇᕗᒻᒥᐅᑕᐃᑦ ᓇᒻᒥᓂᖃᑦᑐᑦ ᐊᑐᐊᒐᖏᑦ ᑕᒪᒃᑯᐊ 
ᐱᓕᕆᐊᕐᕆᓯᒪᔭᕋᓗᐊᖅᐳᓐ ᕿᒥᕐᕈᔭᐅᓪᓗᓂᓗ ᐊᕐᕌᒍᑕᒫᑦ ᑕᒪᓐᓇ ᐊᑐᐊᒐᖅ ᐊᒻᒪᓗ ᐊᑕᐅᓯᒃᑲᓐᓂᖅ 
ᐊᒃᓱᕈᓐᓇᖃᑦᑕᕐᒪᑕ ᑕᒪᒃᑯᐊ ᑲᒪᒋᓇᓱᐊᖅᑐᒋᑦ, ᐃᓱᒫᓗᒍᑎᖃᑉᐸ ᑲᑎᒪᔨᐅᔪᖅ ᖃᓄᐃᓕᐅᖅᐸᓪᓕᐊᓯᒪᒻᒪᖔᑦᑕ 
ᑕᐃᒪ ᕿᒥᕐᕈᔭᐅᓯᒪᓕᖅᐸᑕ ᑐᓐᓂᐅᑕᐅᔪᓐᓇᓂᐊᖅᑐᑦ ᐋᖅᑭᓱᖅᑕᐅᓯᒪᓕᖅᑎᓪᓗᒋᑦ ᑖᒃᑯᐊ ᓄᓇᕗᒻᒥᐅᑦ 
ᓇᒻᒥᓂᖃᑦᑎᑦ ᐊᑐᐊᒐᖓᓐ ᐊᒻᒪᓗᒃᑕᐅᖅ ᐋᖅᑭᐹᓪᓕᖅᓯᒪᓕᖅᑕᕋᓗᐊᖅᐳᓐ ᑕᐃᒪᓐᖓᓂᒃ 
ᐱᒋᐊᖅᑳᓚᐅᖅᓯᒪᑎᓪᓗᑕ.  
 
ᐅᖃᐱᓘᑎᖃᓗᐊᖃᑦᑕᖏᑦᑐᓂᓗ ᐋᖅᑭᐸᓪᓕᐊᒍᓐᓇᖅᑐᓂᓗ ᖃᐅᔨᒪᓇᖅᑐᖅ ᑖᓐᓇ ᓇᒻᒥᓂᖃᑦᑐᑦ ᓄᓇᕗᒻᒥ 
ᐊᑐᐊᒐᖓ ᕿᒥᕐᕈᔭᐅᓂᐊᕐᒪᑕ ᑲᑎᒪᖃᑦᑕᖅᑐᑎᓪᓗ ᒫᓐᓇ ᐊᒃᓱᕈᖅᑎᑲᓐᓂᕋᓱᐊᒃᑲᓂᕐᓂᐊᐸᒃᑲ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᒃᑰᕈᓐᓃᖅᐳᖅ): ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 427 - 2(3): ᐊᕐᓇᐃᑦ ᑲᑎᒪᔨᖏᓐᓄᑦ ᐊᑐᓕᖁᔭᐅᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐊᕐᓇᐃᑦ ᑲᑎᒪᔨᖏᓐᓄᑦ ᓄᓇᕗᒻᒥ ᑕᐃᒃᑯᐊ 
ᐊᕐᓇᐃᑦ ᑲᑎᒪᔨᖏᑦ ᐃᓱᒫᓗᒍᑎᖃᒻᒪᑕ ᐃᒪᓐᓇ ᐊᕐᓇᐃᑦ ᓲᕐᓗ ᐱᔪᓐᓇᕐᓂᖏᓐᓂᒃ ᐊᒃᓱᕉᑎᖃᖃᑦᑕᕐᒪᑕ.  
 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᑕᒪᒃᑯᐊ ᐋᓐᓂᑎᖅᑕᐅᖃᑦᑕᕐᓂᖏᓐᓄᑦ 
ᐊᕐᓇᐃᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐱᕙᓪᓕᐊᑎᑕᐅᓯᒪᔪᑦ ᖁᓪᓕᖅ ᐊᕐᓇᐃᑦ 
ᑲᑎᒪᔨᖏᓐᓄᑦ ᑕᒪᒃᑯᐊ ᐊᕐᓇᐃᑦ ᐋᓐᓂᑎᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ ᖃᐅᔨᕚᓕᑎᑦᑎᓇᓱᐊᖅᓯᒪᓪᓗᑎᒃ. 
ᐊᕐᕌᓂᐅᓚᐅᖅᑐᖅ ᐋᖅᑭᒃᓯᓯᒪᓚᐅᕐᒪᑕ ᑲᑎᒪᔾᔪᐊᕐᑎᑦᓯᓪᓗᑎᒃ ᐊᕐᓇᐃᑦ ᐋᓐᓂᑎᖅᑕᐅᑕᐃᓕᒪᒋᐊᖃᕐᓂᖏᑕ 
ᒥᒃᓵᓄᑦ. ᑕᐃᑲᓐᖓᑦ ᓴᖅᑭᑎᑦᑎᓚᐅᖅᓱᑎᓪᓗ ᓯᕗᓕᖅᑎᒧᓐ.  
 
ᓴᖅᑭᑎᑕᐅᓂᐊᖅᑐᑎᓪᓗ ᑖᒃᑯᐊ 100 ᐅᖓᑖᓂ ᑲᑎᒪᖃᑕᐅᓚᐅᖅᑐᑎᑦ ᐊᒻᒪᓗᑦᑕᐅᖅ ᐊᑕᐅᑦᑎᒃᑯᑦ ᐊᕐᓇᐃᑦ 
ᐋᓐᓂᑎᖅᑕᐅᒋᐊᖃᓐᖏᓐᓂᖏᑕ ᒥᔅᓵᓄᑦ ᓱᕐᓗ ᐅᓪᓗᒥ ᐱᖁᔭᕐᔪᐊᕐᒥ ᓴᖅᑭᑎᑦᑎᓂᐊᕋᑦᑕ. 
 
ᐊᒻᒪᓗᑦᑕᐅᖅ ᐊᔅᓱᕉᑎᖃᖅᓯᒪᓪᓗᑎᑦ ᒐᕙᒪᑐᖃᒃᑯᓐᓂ ᐋᑐᕚᒥ ᖃᐅᔨᒪᑎᑦᑎᒐᓱᐊᖅᑐᑎᑦ ᐊᓯᖏᓐᓂᓪᓗ 
ᐱᖃᑎᖃᕐᑐᑎᑦ ᒐᕙᒪᑐᖃᒃᑯᓐᓂ ᑎᒥᐅᔪᓂᑦ ᑕᒪᒃᑯᓂᖓ ᓇᑲᑎᕆᓯᒪᓂᖏᓐᓄᑦ ᑮᓇᐅᔭᓂᑦ 
ᐅᑐᖅᑎᑦᑎᓇᓱᐊᖅᓯᒪᖁᔨᓪᓗᑎᑦ. 

ᐊᒻᒪᓗᑦᑕᐅᖅ ᑕᒪᒃᑯᐊ ᐱᕙᓪᓕᐊᔾᔪᑎᒋᔭᐅᔪᑦ ᐊᑐᓕᖁᔭᐅᓯᒪᔪᓂᑦ ᓴᖅᑭᑎᑕᐅᓂᐊᕐᒪᑕ ᖁᓪᓕᒃᑯᑦ ᑲᑎᒪᔨᖏ. 
 
ᐊᒻᒪᓗᑦᑕᐅᖅ ᐊᑕᐅᑦᑎᒃᑯᑦ ᑲᑎᒪᖃᑎᒋᓚᐅᕋᒃᑭᑦ ᐱᓇᓱᐊᕈᓯᐅᑉ ᓄᓐᖑᐊᓂ ᐅᖃᕈᓐᓇᖅᑐᖓ 
ᓇᓗᓇᐃᔭᐃᓂᐊᕐᒪᑕ ᐊᕐᕌᒎᓂᐊᖅᑐᒥᑦ ᖃᓄᐃᓕᐅᕈᒪᓂᐊᕐᒪᖔᕐᒥ ᐋᓐᓂᑎᖅᑕᐅᖃᑦᑕᕐᓂᕆᔭᖏᑦ ᐊᕐᓇᐃᑦ 
ᐱᔾᔪᑎᒋᓪᓗᒋᑦ. ᑖᓐᓇ ᓯᕗᓪᓕᖅᐸᐅᑎᑕᐅᒃᑲᓂᕐᓂᐊᖅᑐᓂ ᑲᑎᒪᔨᐅᔪᓄᑦ ᐊᕐᓇᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑖᒃᑯᓂᖓ ᐃᑲᔪᕈᑕᐅᓂᐊᖅᑐᓂᑦ. ᐅᖃᖅᑏ, 
ᑖᓐᓇ ᐅᖃᐅᓯᕆᓯᒪᓐᖏᑕᖓ ᕿᒫᕕᖃᕆᐊᖃᕐᓂᖅ ᐃᓚᖏᑦ ᓄᓇᓕᐅᔪᑦ ᑕᐃᒪᓐᓇ ᕿᒫᕕᑦᑕᖃᓐᖏᒻᒪᑕ 
ᓱᕈᓯᖏᓪᓗ ᕿᒫᒋᐊᖃᖃᑦᑕᕆᓪᓗᑎᑦ.  
 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐊᕐᓇᐃᑦ ᑲᑎᒪᔨᖏᑦ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᑕᒪᒃᑯᓇᓂ 
ᕿᒫᕕᑦᑕᖃᓐᖏᑦᑐᓂᑦ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᒪᒃᑯᐊ ᐅᖃᐅᓯᕆᓯᒪᔭᖅᐳᑦ ᓱᕐᓗ 
ᑕᒪᒃᑯᐊ ᐱᕙᓪᓕᐊᑎᑦᑎᓂᖅ ᐊᖏᕐᕋᓂ ᓱᕐᓗ ᕿᒫᕕᐅᒍᓐᓇᕋᔭᖅᑐᓂᑦ ᑕᐃᒪᓐᓇ ᑲᑉᐱᐊᓵᖅᑕᐅᓕᖅᐸᑕ. 
 
ᐊᒻᒪᓗᑦᑕᐅᖅ ᐊᑐᓕᖁᔭᐅᓯᒪᔪᑦ ᖁᓪᓕᖅ ᑲᑎᒪᔨᖏᓐᓄᑦ ᐃᒪᓐᓇ ᐱᓕᕆᕕᑐᐃᓐᓇᐅᖏᑦᑐᑦ ᑕᐃᒪᓐᓇ 
ᐃᓪᓗᔾᔪᐊᑐᐃᓐᓇᕐᓂᑦ ᓇᑉᐸᖅᑎᕆᑐᐃᓐᓇᖏᓪᓗᑎᑦ ᐱᓕᕆᐊᖃᕈᒪᓯᒪᒻᒪᑕ ᐊᑯᓂᐅᔪᒃᑯᑦ ᓱᕐᓗ ᑕᒪᒃᑯᐊ 
ᐃᑲᔪᖅᑕᐅᖃᑦᑕᕐᓗᑎᑦ ᐋᓐᓂᖅᑎᕆᓲᑦ. 
 
ᐊᒻᒪᓗᑦᑕᐅᖅ ᐊᓯᖏᑦ ᐊᑐᓕᖁᔭᐅᓯᒪᔪᑦ ᓱᕐᓗ ᐱᕙᓪᓕᐊᑎᑕᐅᓂᖅᓴᐅᓗᑎᑦ ᓱᕐᓗ ᓂᐊᖁᓕᕆᔩᑦ 
ᓴᖅᑭᐸᓪᓕᐊᑎᑕᐅᓗᑎᑦ ᐃᑲᔪᖃᑦᑕᓂᐊᕐᒪᑕ ᓱᕐᓗ ᐃᑲᔪᖅᑕᐅᒋᐊᖃᕐᑐᓂᑦ. 
 
ᑖᒃᑯᐊ ᑕᕝᕙ ᐅᓪᓗᒥᐅᒃᑲᓂᖅᑐᖅ ᖃᐅᔨᕚᓪᓕᑲᓐᓂᓂᐊᖅᐳᓯ ᓄᓇᓕᓐᓂ ᖃᓄᐃᓕᐅᖅᐸᓪᓕᐊᒻᒪᖔᑕ 
ᑲᑎᒪᕐᔪᐊᕈᑕᐅᓚᐅᕐᒪᑕ ᐊᓯᖏᓪᓗ ᐱᓕᕆᐊᕈᑕᐅᓪᓗᑎᑦ ᓱᕐᓗ ᕿᒫᕕᓕᐅᑐᐃᓐᓇᖏᓪᓗᑎᑦ ᑕᒪᒃᑯᐊ ᐊᑯᓂᐅᔪᒃᑯᑦ 
ᐊᑐᖅᑕᐅᔪᓐᓇᕐᑐᓂᑦ ᓱᕐᓗ ᐃᑲᔪᖅᑕᐅᕕᖃᕈᓐᓇᖁᓪᓗᒍ ᐅᖃᐅᔾᔪᐃᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᒻᒪᑦ.  

ᐊᖏᖃᑎᒋᔭᕋ ᒥᓂᔅᑕ ᑕᐃᒪᓐᓇ ᐃᒪᓐᓇ ᐃᓪᓗᕐᔪᐊᖅᑖᑎᑕᐅᒍᓐᓇᔮᓐᖏᒻᒪᑕ ᕿᒫᕕᔅᓴᐅᓂᐊᖅᑐᓂᑦ 
ᐃᓕᓐᓂᐊᑎᑕᐅᑲᓐᓂᕆᐊᖃᕐᖓᑕ.  
 
ᐊᕐᕌᒍᒐᓴᐅᓚᐅᖅᓯᒪᔪᓂᑦ ᑕᐃᓐᓇ ᒥᓂᔅᑕᐅᓚᐅᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᓚᐅᖅᓯᒪᒻᒪᑕ 
ᑕᒪᒃᑯᓇᓐᖓᑦ ᓂᓐᖓᖃᑦᑕᓂᕐᒧᑦ ᐱᔾᔪᑎᖃᕐᐸᑦᑐᓂᑦ. ᑖᒃᑯᐊᓗ ᖁᓖᑦ ᐊᕐᓇᐃᑦ ᑲᑎᒪᔨᖏᑦ ᑎᑎᕋᖅᓯᒪᓪᓗᑎᑦ 
ᑖᒃᑯᐊ ᖃᐅᔨᓴᕈᑎᒋᔭᐅᓯᒪᒻᒪᑦ. 
 
ᐊᕐᓇᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ ᐃᒻᒥᓂᒃ 
ᐃᑲᔪᖅᐸᓪᓕᐊᔪᓐᓇᖅᓯᕙᓪᓕᐊᖁᓪᓗᒋᑦ ᑭᒃᑯᑐᐃᓐᓇᐃᑦ ᑕᒪᒃᑯᐊ ᐋᓐᓂᖅᑎᕆᕙᑦᑐᑦ ᐋᓐᓂᖅᑕᐅᕙᑦᑐᓪᓗ.  
 
ᒥᓂᔅᑕ ᐅᖃᕈᓐᓇᖅᐹ ᑮᓇᐅᔭᓂᑦ ᓇᓂᓯᓂᐊᕐᓂᕐᒥᓄᑦ ᑕᐃᒪᓐᓇ ᖃᐅᔨᓴᕈᑎᒋᔭᐅᓂᐊᖅᑐᓂᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᓂᓐᖏᑦᑐᒥᓂᐅᓐᓂᖅᐸᑕ ᐊᕐᓇᐃᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᑕᒪᒃᑯᐊ ᐃᑲᔪᖅᓯᒪᒻᒪᑕ 
ᖁᓪᓕᖅ ᐊᕐᓇᐃᑦ ᑲᑎᒪᔨᖏᑦ ᐃᑲᔪᖅᓯᒪᒻᒪᕆᒻᒪᑕ ᐋᓐᓂᖅᑎᕆᔾᔪᑎᒧᑐᐃᓐᓇᐅᖏᑦᑐᖅ ᑕᒪᒃᑯᓂᖓᑦᑕᐅᖅ 
ᓯᖓᐃᒋᔭᐅᔪᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓄᑦᑕᐅᖅ. 
 
ᑕᓪᓕᒥᕐᒥ ᓯᕙᑖᕐᕕᖕᒥᓪᓗ ᐅᖃᐅᓯᖃᓚᐅᕋᑦᑕ ᑲᑎᒪᖃᑎᒋᓪᓗᒋᑦ ᐃᑲᔪᖅᑕᐅᒋᐊᖃᕐᓂᖏᓐᓄᑦ ᖁᓪᓕᕐᒥ ᐊᕐᓇᐃᑦ 
ᑲᑐᔾᔨᖃᑎᒌᖏᒃᑯᖏᑦ. 
 
ᑕᐃᒪᓕ ᑲᓇᑕᒥ ᑕᒪᒃᑯᐊ ᐱᕙᓪᓕᐊᓂᐊᕆᕙᐅᔪᑦ ᓱᕐᓗ ᐊᑐᖅᑕᐅᒍᓐᓇᕐᓂᐊᕐᒪᑕ ᑲᑎᖅᓱᐃᓗᑎᒃ ᑕᒪᒃᑯᓂᖓ 
ᑐᑭᓯᕚᓪᓕᕈᑎᒃᓴᐅᒐᔭᖅᑐᓂᒃ ᐊᒻᒪᓗᑦᑕᐅᖅ ᑕᒪᒃᑯᐊ ᐱᓕᕆᐊᕆᒐᓱᐊᕈᒪᓯᒪᔭᖅᐳᑦ ᐊᒻᒪᑦᑕᐅᖅ 
ᐃᓱᒫᓗᒍᑎᒋᓪᓗᒍᑦᑕᐅᖅ ᓇᖕᒥᓂᖅ ᑕᐃᒪ ᑕᒪᓐᓇ ᐱᓕᕆᖃᑎᒌᒐᓱᖃᑦᑕᐃᓐᓇᕐᓂᐊᖅᑕᕗᑦ. 
 
ᐊᓯᖏᑦ ᒐᕙᒪᒃᑯᑦ ᖁᓪᓕᒃᑯᓪᓗ ᓯᕗᓪᓕᖅᐹᖑᑎᑕᐅᒍᒪᔪᓂᒃ ᑎᑎᕋᖅᓯᒪᖕᒪᑕ, ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 
ᓴᖅᑭᑕᐅᓚᐅᖅᖢᑎᒃ ᐅᓪᓗᒥ. 
 
ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᑖᒃᑯᓇᖓᑐᐃᓐᓇᐅᖏᑦᑐᖅ ᐃᑲᔪᕈᑎᖃᔾᔮᖏᒻᒪᑕ ᐱᓕᕆᖃᑎᒋᓂᐊᖅᐸᒃᑲ, ᑖᒃᑯᐊ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ ᐱᔾᔪᑎᒋᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᓗ ᖁᔭᓐᓇᒦᖅᑐᒍ. ᑖᓐᓇ ᐊᕐᓇᐃᑦ ᑲᑎᒪᔨᖏᓐᓂ 
ᐱᓕᕆᖃᑎᓕᒻᒪᕆᐅᕙᓪᓚᐃᖃᑦᑕᖅᑐᖅ, ᐊᒻᒪᓗ ᐱᔭᒃᓴᓕᒻᒪᕆᐊᓘᔮᖅᑐᖅ. 
 
ᒥᓂᔅᑕᐅᔪᖅ ᐅᖃᕋᑖᕐᖓᑦ ᐱᓕᕆᐊᖑᔪᒪᔪᓂᒃ ᓄᓇᕗᒥ ᐊᕐᓇᐃᑦ ᑲᑎᒪᔨᖏᓐᓄᑦ. ᑕᐃᒪᓕᖃᐃ ᐅᖃᖁᓐᓇᖁᖃᐃ, 
ᑖᒃᑯᐊ ᑲᑐᔾᔨᖃᑎᒌᖑᔪᓂᓛᒃ ᑲᑎᒪᔨᐅᔪᑦ ᐊᕐᓇᓄᑦ ᑕᒪᒃᑯᓇᓂ ᓄᓇᓕᖏᓐᓂ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ 
ᐊᕐᓇᐃᑦ ᑲᑎᒪᔨᖏᓐᓂᒃ ᐱᓕᕆᐊᕆᔪᒪᔭᖏᓐᓂ. 
 
ᐊᒻᒪᓗ ᐱᓕᕆᐊᕆᓯᒪᔭᕗᓪᓕ ᓄᓇᓕᓐᓂ ᐃᓅᓯᓕᕆᓂᕐᒧᑦ ᐃᑲᔪᖅᑕᐅᖃᑦᑕᓂᕐᒧᑦ ᖁᓪᓖᑦ ᑲᑎᒪᔨᖏᑦ 
ᐱᓕᕆᖃᑎᒋᓪᓗᒋᑦ ᑕᒫᓂ ᓄᓇᕗᒻᒥ ᐊᑐᖅᑕᐅᒐᔪᑦᑐᒥᒃ ᓴᖅᑮᓯᒪᒻᒪᑕ ᓂᖓᐅᔾᔨᑦᑕᐃᓕᒪᓂᕐᒧᑦ ᐊᕐᓇᐅᔪᓂᒃ 
ᐊᒻᒪᓗ ᑕᒪᒃᑯᐊ ᐱᔨᑦᑎᕈᑎᒋᒃᑲᓐᓂᕆᐊᖃᖅᑕᕗᑦ ᑕᐃᒃᑯᓄᖓᑑᖏᑦᑐᖅ ᐋᓐᓂᖅᑎᖅᑕᐅᕙᑦᑐᓄᑦ ᓱᕈᓯᕐᓄᓪᓗ 
ᐊᒻᒪᓗ ᑕᐃᒃᑯᓄᖓ ᐋᓐᓂᖅᑎᕆᕙᑦᑐᓄᑦ. 
 
ᑖᒃᑯᐊ ᐊᑐᓕᖁᔭᐅᔪᑦ ᐅᕙᑦᑎᓐᓄᑦ ᐃᑲᔪᕐᓂᐊᕐᒥᔪᑦ ᑕᒪᓐᓇ ᑲᒪᒋᓇᓱᐊᖅᑎᓪᓗᒍ ᐋᓐᓂᖅᑎᕆᖃᑦᑕᕐᓂᐅᔪᖅ 
ᓄᓇᓕᓐᓂ. 
 
ᐋᓐᓂᖅᑎᕆᓃᓐᓇᒨᖏᑦᑑᒐᓗᐊᖅ ᐱᓕᕆᐊᖃᖃᑦᑕᖅᓯᒪᔪᒍᑦ ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᓂᒃ ᓱᕈᓯᕐᓂᒃ 
ᐊᑦᑕᓇᕐᓂᖓᓂᒃ ᐃᒥᖃᑦᑕᖅᑐᑦ ᓇᔾᔨᓪᓗᑎᒃ. 
 
ᐊᒻᒪᓗ ᐅᕕᒃᑲᐅᓗᐊᖅᑐᑦ ᓇᔾᔨᖃᑦᑕᕐᓂᖏᓐᓄᑦ, ᑕᐃᒃᑯᐊᓗ ᓯᕗᓕᖅᑎᐅᕙᑦᑐᑦ ᐊᒥᓱᑲᓪᓚᐅᒻᒪᑕ 
ᐱᓕᕆᐊᖑᕙᓪᓕᐊᔪᑦ. 
 
ᐱᕙᓪᓕᐊᑎᓪᓗᑕᓗ ᑕᒪᒃᑯᐊ ᑲᒪᒋᓕᖅᐸᓪᓕᐊᓇᓱᓐᓂᐊᖅᑕᕗᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐅᔾᔨᕆᓂᐊᖅᐸᓯ ᑖᓐᓇ ᓯᕿᕐᖑᔭᖓ ᐊᐱᖅᓱᕐᓇᐅᑉ ᓄᖑᓯᒪᓕᕐᒥᒻᒪᑦ.  
 

ᐅᖃᖅᑎᐅᑉ ᐋᖅᑭᒃᑕᖓ 
 
(ᑐᓵᔨᒃᑯᑦ) ᑕᐃᒪ ᓇᓗᓇᐃᖅᓯᒪᓂᐊᕐᖓᑦ ᐃᓂᖅᑎᕆᔾᔪᑕᐅᖃᐅᔪᒧᑦ ᐃᑉᐸᔅᓴᖅ ᒥᓂᔅᑐ ᐲᑯᒧᑦ 
ᐃᓂᖅᑎᕆᒋᐊᖃᓚᐅᖏᑦᑐᖅ.  

ᒪᓕᑦᑐᑦ ᐃᓄᑦᑎᑑᖓᔪᓂᒃ ᑲᑎᒪᔾᔪᑎᒥᓂᕐᓂᒃ ᑭᓯᐊᓂ ᑖᒃᑯᐊ ᖃᓪᓗᓈᑎᑑᖓᔪᑦ ᐋᖅᑭᒋᐊᖅᑕᐅᖔᓛᖅᑐᑦ. 
ᖁᔭᓐᓇᒦᒃ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 7. ᑎᑎᖃᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 021 - 2(3): ᖃᓄᐃᓕᖓᓕᕐᒪᖔᑦ ᓯᐊᒻᒪᒃᑎᕆᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᖓᓄᑦ. 
ᖃᓄᐃᓕᖓᓕᕐᒪᖔᑦ ᓄᓇᓕᓐᓅᖅᑐᓄᑦ ᓯᐊᒻᒪᖅᓯᕙᓪᓕᐊᓂᖅ. 
 
1) ᓇᓗᓇᐃᖅᑕᐅᑎᓪᓗᒋᑦ ᖃᕆᑕᐅᔭᒃᑯᑦ ᐋᖅᑭᒡᓱᕐᓯᒪᓂᕆ.ᖓᑦ ᑐᓴᒐᒃᓴᐅᔪᑦ ᑐᓂᔭᐅᓚᐅᖅᑐᑦ ᑎᑎᖅᑲᑎᒍᑦ 

ᐊᐱᖅᑯᒻᒧᑦ ᑭᒡᒍᓯᐅᓪᓗᓂ 026 - 2(2), ᖃᓄᐃᓕᖓᓕᖅᐸ ᓄᓇᕗᑦ ᒐᕙᒪᒃᑯᖏᑕ ᓯᐊᒻᒪᒃᑎᕆᓂᕐᒧᑦ 
ᐱᓕᕆᐊᕆᖃᑦᑕᕐᓯᒪᔭᖏᑦ ᓯᑎᐱᕆ 30, 2006?  

 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 7. ᑭᐅᔾᔪᑏᑦ ᒪᑐᐃᖅᓯᒋᐊᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. 
ᑭᐅᔾᔪᑎᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. (ᑐᓵᔨᒃᑰᕈᓐᓃᖅᐳᖅ) ᑲᑎᒪᔾᔪᑎᒃᓴᕗᑦ 
11. ᑐᓴᖅᑎᑎᔾᔪᑏᑦ ᑲᑎᒪᔨᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᕗᑦ 12. (ᑐᓵᔨᒃᑯᑦ) ᐅᓂᑳᖏᑦ 
ᑲᑎᒪᔨᕌᓛᑦ ᕿᒥᕐᕈᓂᕐᒧᑦ ᐱᖁᔭᒃᓴᓂᒃ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 013 - 2(3): ᒪᓕᒐᒃᓴᖅ 28 ᐊᑭᓕᒃᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᓵᑕᔅᓴᐅᓂᖏᓐᓄᑦ ᕿᒥᕐᕈᓯᒪᒻᒪᑕ 
ᒪᓕᒐᒃᓴᖅ 28, ᑖᓐᓇ ᐱᔭᐅᑐᐃᓐᓇᕆᐊᖃᓕᕐᖓᑦ ᑲᑎᒪᑐᐃᓐᓇᑎᓪᓗᒋᑦ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(6) ᐊᒻᒪ ᒪᓕᒐᒃᓴᖅ 28 
ᐅᓪᓗᒥ ᑲᑎᒪᑐᐃᓐᓇᑎᓪᓗᑕ ᑲᒪᒋᔭᐅᓂᐊᕐᓗᓂ.  
 
ᐅᖃᖅᑎ: ᐊᐱᕆᔪᖃᓐᖓᑦ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(5) ᑖᒃᑯᐊ ᑲᑎᒪᔩᑦ ᑐᓴᖅᑎᑦᑎᔾᔪᑎᓕᐊᖏᑦ. 
ᐱᖁᔭᒃᓴᖅ 28 ᐅᓪᓗᒥ ᑐᓐᓂᖅᑯᑕᐅᒍᓐᓇᖁᓪᓗᒍ ᑲᑎᒪᑐᐃᓐᓇᑎᓪᓗᒋᑦ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ. 
ᑖᓐᓇ Bill 28, ᐱᖁᔭᒃᓴᖅ 28 ᑐᓐᓂᖅᑯᑕᐅᓂᐊᖅᑐᑦ ᑲᑎᒪᑐᐃᓐᓇᑎᓪᓗᒋᑦ ᐅᓪᓗᒥ.  
 
ᑲᑎᒪᔾᔪᑐᒃᓴᕗᑦ 12. (ᑐᓵᔨᒃᑯᑦ) ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᒃᓴᖏᑦ. ᒥᔅᑕ ᑐᑐ. 
 
ᑲᑎᒪᔨᕋᓛᑦ ᐅᓂᒃᑳᖓᑦ 014 - 2(3): ᒪᓕᒐᒃᓴᖅ 29 ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᕐᒥᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᓵᑕᔅᓴᐅᓂᕐᒧᓐ 
ᕿᒥᕐᕈᖃᐅᒻᒪᑕ ᒪᓕᒐᒃᓴᖅ 29 ᐋᖅᑭᒋᐊᕆᓂᐅᔪᖅ Income Tax-ᓰᔭᕐᓂᕐᒧᑦ  

ᐱᖁᔭᒧᑦ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᑲᑎᒪᑐᐃᓐᓇᑎᓪᓗᑕ. 
 
ᐅᖃᖅᑏ, ᐊᖏᖅᑕᐅᔪᒪᒐᒪ ᒪᓕᒐᓕᐅᖅᑎᓕᒫᓄᑦ ᐊᑐᓐᖏᑲᐃᓐᓇᕐᓗᒍ 68(6) ᑖᓐᓇ ᐱᖁᔭᒃᓴᖅ 29 
ᑲᑎᒪᑐᐃᓐᓇᕈᑕᐅᓂᐊᕐᓗᓂ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑐᓐᖏᑲᐃᓐᓇᕈᒪᒻᒪᓐ ᒪᓕᒐᕐᒥᒃ 68(6) ᑖᓐᓇ ᐱᖁᔭᒃᓴᖅ 29 ᐅᓪᓗᒥ 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᓂᐊᕐᓗᓂ. ᐋᒑᖅᑐᖃᖅᑳ? ᐋᒑᖅᑐᖃᖏᒻᒪᑦ. ᐱᖁᔭᒃᓴᖅ 29 
ᑲᑎᒪᑐᐃᓐᓇᕈᑕᐅᓂᐊᕐᓕᖅᑯᖅ. ᒪᓕᒐᒃᓴᖅ 29 ᑲᑎᒪᑐᐃᓐᓇᕈᑕᐅᓂᐊᖅᑐᖅ ᐅᓪᓗᒥ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᐅᓂᒃᑳᖑᓂᖏᑦ ᖃᑎᒪᔨᕋᓛᑦ ᕿᒥᕐᕈᓂᖏᓐᓄᑦ ᒪᓕᒐᒃᓴᓄᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᓐ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 223 - 2(3): ᐃᓅᖃᑎᒌᑦᑎᐊᕐᓂᖅ - ᑭᖑᓪᓕᖅᐹᖅ ᐅᓂᒃᑳᓕᐊᖅ ᑲᑎᒪᓂᕐᒥ 

ᐃᖃᓗᐃᑦ, ᓄᓇᕘᒥ - ᔭᓐᓄᐊᕆ 17ᒥᒃ 20ᒧᑦ, 2006ᒥ; ᐊᑐᓕᒐᒃᓴᐃᑦ ᐃᓕᖅᑯᓯᒃᓴᒥᒃ 
ᓄᖅᑲᖅᑎᑕᐅᖁᓪᓗᒍ ᓂᓐᖓᐅᒪᖃᑦᑕᕐᓂᖅ ᐊᕐᓇᓂᑦ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᕕᐊᓱᑉᐳᖓ ᓴᖅᑮᔭᕆᐊᔅᓴᖅ ᐃᓅᖃᑎᒌᑦᑎᐊᕐᓂᒃ ᑭᖑᓪᓕᖅᐹᒥ 
ᐅᓂᒃᑳᖑᔪᑦ ᑲᑎᒪᕕᐅᓚᐅᖅᓯᒪᔪᒥᒃ ᐃᖃᓗᓐᓂ ᓄᓇᕘᒥ ᔮᓄᐊᕆ 17-20, 2006, ᐊᑐᓕᖁᔭᐅᔪᓐ 
ᐋᓐᓂᑎᖅᑕᐅᖃᑦᑕᖁᔭᐅᖏᑦᑐᑎᒃ ᐊᕐᓇᐅᔪᓐ. 
 
ᐊᒻᒪᓗᒃᑕᐅᖅ ᑖᒃᑯᐊ ᐃᓚᖏᑦ ᑲᑎᒪᔨᐅᔪᑦ ᐃᓛᒃ, ᐱᖃᑕᐅᓚᐅᖅᓯᒪᔪᑦ ᒫᓐᓇ ᐅᕙᓃᑦᑐᓐ ᐊᒃᓱᐊᓗᒃ ᐅᐱᒋᔭᒃᑲ. 
ᑕᐃᒃᓱᒪᓂ ᐱᖅᓯᖅᑐᐅᓘᓚᐅᖅᓯᒪᒐᓗᐊᖅᑎᓪᓗᒍ ᑲᑎᒪᓚᐅᖅᓯᒪᒻᒪᑕ, Storehouse-ᒥ ᑕᐃᒫᑎᒋ ᐱᕕᓪᓚᕆᑦᑐᑎᒃ 
ᑲᑎᒪᔪᒪᓚᐅᖅᑐᓐ ᑖᒃᑯᓄᖓ ᐃᑲᔪᖅᑎᐊᕐᓚᐅᕐᖓᑎ ᐅᕙᑦᑎᓐᓂᒃ… 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓴᖅᑭᑕᐃᑦ ᒪᐅᖓᖅᑕᐅᓚᐅᕐᒥᓕᑦ. ᖁᔭᓐᓇᒦᒃ.   
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 224 - 2(3): ᓄᓇᕗᑦ ᒐᕙᒪᒃᑯᑦ ᑐᓴᒐᒃᓴᖓᑦ ᑲᔪᓯᓯᒪᔪᓄᑦ ᒫᓐᓇᒧᑦ 

ᐊᑐᓕᒐᒃᓴᓕᐊᖑᓯᒪᔪᓂᑦ 2005ᒥ ᐅᓂᒃᑳᒥᒃ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᐅᑐᐱᕆ 31, 2006ᒧᑦ 
ᑎᑭᑦᑐᒍ (ᓯᒪᐃᓚᒃ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 225 - 2(3): ᑎᑎᖅᑲᐃᑦ ᓂᕆᐅᔾᔪᑎᑦ ᓄᕘᒥ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐊᕐᕌᒍᒧᑦ 2006ᒥᒃ 2007ᒧᑦ (ᓯᒪᐃᓚᒃ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 226 - 2(3): ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᔾᔪᑎᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ, 

2006 (ᓯᒪᐃᓚᒃ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 227 - 2(3): ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᒃᓴᒧᑦ ᑐᑭᑖᕈᑎᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᓴᒪᓂᒃ. ᓄᓇᕗᑦ ᒐᕙᒪᒃᑯᖏᑕ 
ᐱᕙᓪᓕᐊᓂᖏᓐᓄᑦ 2005, ᑕᒻᒪᖅᓯᒪᔪᖅᓯᐊᖑᔪᑦ ᐊᑐᖁᔨᓚᐅᖅᑕᖏᓐᓂᒃ, ᖃᐅᔨᓴᓚᐅᖅᑕᖏᓐᓂᒃ ᐊᒃᑑᕙ 31, 
2006.  
 
ᐊᒻᒪᓗ ᓄᓇᕗᑦ ᓯᓚᑦᑐᓴᖅᕕᒻᒥᑦ, ᖁᓪᓕᖅ ᐆᒪᖅᑯᑎᓕᕆᔨᒃᑯᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᑦ 
ᐱᕙᓪᓕᐊᔪᓕᕆᓂᖅ ᑯᐊᐳᕋᐃᓴᓐ ᐊᒻᒪ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᑎᑦᑎᕕᐅᔪᓂᒃ. 
 
ᐊᕐᕌᒍᐊ 2006-07 ᐊᒻᒪᓗ ᓴᖅᑮᔪᒪᒋᓪᓗᖓ ᑎᑎᖅᑲᐅᔪᓂᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥ, ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ, ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ 
ᐊᕐᕌᒍᖓᓄᑦ 2005-06 ᐊᒻᒪᓗ 2006-07 ᐊᒻᒪᓗ ᓄᓇᕗᒻᒥ ᐱᓕᕆᕕᒻᒧᑦ ᐊᑐᖅᑐᐊᕐᕕᐅᔪᓄᑦ.  
 
ᐊᒻᒪᓗ ᑭᖑᓪᓕᖅᐹᖑᔪᒥᑦ ᐹᕐᓇᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 228 - 2(3): ᒥᓂᔅᑕᐃᑦ ᑲᒪᒋᔭᓖᑦ ᓄᓇᓕᓐᓂ ᒐᕙᒪᓂᑦ, ᓯᑎᐱᕆ 18-21, 

2006ᒥ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 229 - 2(3): ᓄᓇᕗᑦ ᒐᕙᒪᒃᑯᑦ ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᐅᓂᒃᑳᖓᑦ 

ᐊᕐᕌᒍᒧᑦ 2005-06 (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯ)ᖁᕕᐊᓱᑐᖓ ᓴᖅᑮᒋᐊᔅᓴᖅ ᐅᑯᓂᖓ ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᕐᑐᒥᓗ ᒥᓂᔅᑕᐅᔪᑦ Local Governmentᔪᓄᑦ ᒥᓂᔅᑕᖏᑦ ᑲᑎᒪᓂᖏᓐᓄᑦ ᓯᑎᕝᕙ 
18-21, 2006 ᔭᓗᓇᐃᕝ-ᒥᑦ ᓄᓇᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐊᐃᑉᐸᖓ ᓴᖅᑭᕈᒪᒻᒥᔭᕋᑦᑕᐅᖅ, ᓄᓇᕗᑦ ᒐᕙᒪᒃᑯᓐᓂ ᐊᑐᖅᑐᐊᓂᕐᒧᑦ ᖃᓄᐃᓕᐅᖃᑦᑕᖅᓯᒪᓂᖏᓐᓄᑦ 2005-06-
ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᐃᑦ ᒪᐅᓐᖓᖅᑕᐅᓂᐊᕐᖓᑕ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 230 - 2(3): ᓄᓇᕗᒥ ᐃᒡᓗᓂᑦ ᐸᐸᑦᑎᔨᒃᑯᑦ ᓴᖅᑭᑎᑦᑎᓂᒃᓴᒧᑦ ᐃᓕᖅᑯᓯᖓᑦ, 

ᐅᑐᐱᕆ 2006 (ᐊᑭᓱᒃ) 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑎᑦᑎᔪᒪᕗᖓ ᑖᒃᑯᓇᓐᖓᑦ ᐃᓪᓗᓕᕆᔨᕐᔪᐊᒃᑯᑦ 
ᖃᓄᖅ ᑖᒃᑯᐊ ᐃᓪᓗᐃᑦ ᐊᓚᒃᑲᖅᑕᐅᓂᐊᕐᒪᖔᑕ ᑖᓐᓇ ᐊᒃᑑᕝᕙ 2006 ᐱᓕᕆᐊᕆᔭᐅᓚᐅᖅᑐᑦ.  
 
ᑖᓐᓇ ᑕᐅᑐᒐᖃᑦᑎᐊᖅᑐᖅ ᒪᔅᓱᒪᓐᖓᑦ ᐃᖅᑲᓇᐃᔮᔅᓴᓂᑦ ᐊᓚᒃᑲᐅᒪᑎᑦᑎᑎᐊᕋᓱᐊᕐᓂᖅ ᓄᓇᓕᓐᓄᑦ 
ᐊᓚᒃᑲᐅᒪᑎᑦᑎᓯᐊᕐᓂᖅ ᖃᓄᖅ ᑕᒪᓐᓇ ᐃᓪᓗᓕᕆᓂᖅ ᐱᓕᕆᐊᕆᓂᐊᕐᒪᖔᑎᒍᑦ ᐊᒻᒪᓗ ᑕᒪᐅᖓ ᓄᓇᓕᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᑕᒪᓐᓇ ᐋᖅᑭᓱᔅᓯᒪᑦᑎᐊᕋᓗᐊᕐᒪᖔᖅ ᐃᓚᒍᑎᓯᒪᔅᓱᒋᑦ ᑖᒃᑯᐊᓗ ᐃᓕᓐᓂᐊᓂᐊᖅᑐᐃᑦ 
ᑖᓐᓇ ᐃᓪᓗᓕᐅᕐᓂᖅ ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᐅᓐᖓᖅᑕᐅᓚᐅᕐᒥᓕ ᑎᑎᖅᑲ. ᖁᔭᓐᓇᒦᒃ.  
 
ᓴᖅᑭᖅᑕᐅᓂᖏᑦ ᑎᑎᖅᑲᐃ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. 
ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ. ᑲᑎᒪᔾᔪᑎᔅᓴᕗᑦ 16. 
ᐱᒋᐊᖅᑎᑕᐃᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᕗᑦ 19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 
ᐃᓱᒪᖅᓴᖅᓯᐅᕐᓂᖏᑦ. ᒪᓕᒐᒃᓴᐃᑦ 8, 16, 23, 24, 25, 26, 28, ᐊᒻᒪᓗ 29 ᒥᔅᑕ ᐋᕆᐊᒃ 
ᐃᒃᓯᕙᐅᑕᕆᔭᐅᓂᐊᖅᑐᖅ ᑲᑎᒪᑐᐃᓐᓇᑎᓪᓗᒋᑦ.  
 
ᖃᒥᓐᖓᑲᐃᓐᓇᖅᑐᐊᓘᒻᒪᑦ. (ᑐᓵᔨᑎᒍᑦ) ᒪᓕᑦᑐᒋᑦ ᐱᔪᓐᓇᕐᓂᖅ ᑐᓂᔭᐅᓯᒪᔪᖅ ᐱᖁᔨᕗᖔᕈᑎᒃ 12 - (2)(3) 
ᑲᑎᒪᑐᐃᓐᓇᕐᓂᖅ ᑲᑎᒪᓂᐊᖅᐳᒍᑦ ᐃᖅᑲᓈᑕᐅᓇᓱᓐᓂᖓᓂ ᐱᔭᕆᐊᔅᓴᓕᒫᑦ. 
 
ᑲᑎᒪᑐᐃᓐᓇᓚᐅᓐᖏᓐᓂᖏᓐᓂ ᕿᑲᑲᐃᓐᓇᓂᐊᖅᑐᑦ 20-ᒥᓂᑦᔅ.  
 
ᐃᖅᓱᒃᑏ. 
 
>>ᓄᖅᑲᖓᑲᐃᓐᓇᖅᑐᑦ 15:29ᒥ ᐅᓐᓄᓴᒃᑯᑦ ᐊᒻᒪ ᑲᔪᓯᒃᑲᓐᓂᖅᑐᑎᑦ 15:56ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᓈᒻᒪᒃᓯᔫᑦ? ᖁᔭᓐᓇᒦᒃ, ᐅᑎᕐᒥᒐᑦᓯ. (ᑐᓵᔨᒃᑯᑦ) ᑲᑎᒪᓂᑐᐃᓐᓇᕐᒧᑦ ᐱᒋᐊᕐᓂᐊᓕᕋᑦᑕ 
ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᑎᒪᒋᓂᐊᖅᑕᕗᑦ: ᒪᓕᒐᒃᓴᐃᑦ 8, 16, 23, 24, 25, 26, 28, ᐊᒻᒪᓗ 29. 
ᖃᓄᐃᓕᐅᕈᒪᓕᖅᐱᓯ? ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 26 ᑲᒪᒌᓐᓇᕈᒪᔭᕗᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᒻᒪᓗ ᑭᖑᓂᐊᒍᑦ ᒪᓕᒐᓕᐅᕐᕕᒃ. ᑖᒃᑯᐊ ᓈᓴᐅᑏᑦ 
ᐊᑐᓃᖅᑕᕐᓗᒋᑦ ᑲᒪᒋᓂᐊᖅᑕᕗᑦ ᒪᓕᒐᒃᓴᐃᑦ 8, 16, 23, 24, ᒪᓕᒐᒃᓴᖅ 25, ᒪᓕᒐᒃᓴᖅ 26, 28, ᐊᒻᒪᓗ 29. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᖏᖃᑎᒌᒃᐱᑖ ᑲᒪᒋᓂᐊᖁᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐊᑭᑐᔪᖅᑐᕈᑎᒃᓴᖏᓐᓂ ᕿᒥᕐᕈᓇᒡᓗᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᑭᓱᒃ, ᐅᓄᙵᖃᑎᖃᕈᒪᕖᑦ?  

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. (ᑐᓵᔨ ᓄᖃᖅᐳᖅ) ᐃᖅᓱᒃᑏ, ᑖᒃᑯᐊ ᐃᓯᕋᓱᒃᑎᓪᓗᒋᑦ 
ᐃᑲᔪᑲᐃᓐᓇᒃᑭᑦ.  
 
ᑐᙵᓱᒋᑦ ᒥᓂᔅᑕ. ᑐᓴᐅᒪᔭᐅᑦᑎᐊᕐᓂᐊᕐᒪᑕ ᑖᒃᑯᐊ ᐃᑲᔪᖅᑏᒃᑭᒃ ᑭᒃᑰᖕᒪᖔᑕ ᐅᖃᐅᓯᕆᑲᐃᓐᓇᒃᑭᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᓐᓇ ᓴᐅᒥᓐᓃᑦᑐᖅ ᑐᖏᓕᕐᒪ ᑐᖏᓕᖓ ᒪᑑᓴᓚ ᑯᓄᒃ, 
ᐊᒻᒪᓗ ᑕᓕᖅᐱᓃᑦᑐᖅ ᔮᓐ ᕼᐊᑭᓐᔅ Director of Policy (ᑐᓵᔨ) ᐊᐅᓚᑦᑎᔨᒋᔭᐅᔪᖅ ᐊᑐᐊᒐᓕᕆᓂᕐᒧᑦ 
ᐸᕐᓇᐃᓂᕐᒧᓪᓗ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ K-7-ᒦᓚᐅᖅᑐᒍᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: 1 ᒥᓂᑦ 24 ᓴᑲᓐᔅᖃᖂᓚᐅᕋᒪ ᓱᓕ. ᑲᔪᓯᒋᐊᓪᓚᒍᒪᑐᐃᓐᓇᖅᑐᖓ ᑕᐃᒃᑯᐊ ᓴᖅᑭᓚᐅᖅᑕᒃᑲ ᑎᑎᖃᑦ 
ᖃᐅᔨᓴᖅᑕᐅᔾᔪᑎᒋᓚᐅᖅᑕᖏᑦ ᑐᓚᒃᑕᕐᕕᒃᓴᐅᑉ, ᐱᓂᐊᖅᑐᒃᓴᒪᐅᑕᐅᓪᓗᓂ ᑕᒪᓐᓇ ᐱᒋᐊᖅᑐᒃᓴᒪᐅᑕᐅᓪᓗᓂ 
2004, ᑕᐃᒃᑯᐊ department-ᑯᓐᓄᑦ ᑕᑯᔭᐅᓯᒪᓕᕐᒪᖔᑕ, ᓱᕐᓗ ᓇᒃᓯᐅᔾᔭᐅᓯᒪᓂᑰᖕᒪᖔᑕ ᒥᑦᑎᒪᑕᓕᖕᒥᐅᓂᒃ 
ᑖᓐᓇ ᐱᓕᕆᐊᕆᔪᒪᔭᑎᒃ Feasability Study-ᐅᓂᕋᖅᑕᐅᔪᖅ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᑉᐸᐅᖓ ᒥᑦᑎᒪᑕᓕᓕᐊᖅᓯᒪᑎᓪᓗᒋᑦ 
ᑕᐃᑦᓱᒪᓐᖓᑦ ᑐᓂᔭᐅᓚᐅᖅᓯᒪᔪᒥᒃ ᑕᐃᓐᓇ ᑎᑎᕋᖅᑕᐅᓯᒪᔪᖅ ᒐᕙᒪᑐᖃᒃᑯᓐᓂᑦ ᑕᐃᑲᓐᖓᑦ ᑎᑎᕋᖅᓯᒪᔭᖏᓐᓂᑦ 
ᑕᑉᐱᑲᓂ ᒥᑦᑎᒪᑕᓕᖕᒥᐅᑕᐃᑦ ᐃᓚᐅᓯᒪᑎᓪᓗᒋᑦ ᑕᐃᓐᓇ ᑎᑎᕋᖅᓯᒪᔭᕗᑦ ᑕᐃᑯᖓ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᐃᒪ ᑖᒃᑯᐊ ᑮᓇᐅᔭᑦ ᐊᖏᖅᑕᐅᓇᓱᓕᖅᐸᑕ ᒐᕙᒪᑐᖃᒃᑯᓂᑦ ᐱᔭᐅᓇᓱᓕᖅᐸᑕ ᑖᒃᑯᐊ 
ᐸᕐᓇᒃᓯᒪᓂᖏᑦ ᒪᓕᒃᖢᒋᑦ substantiation sheet capital projects-ᒥᒃ ᑕᐃᓯᒪᔪᐃᑦ ᑕᐃᒃᑯᐊ 
ᖃᐅᔨᓴᖅᑕᐅᓯᒪᔪᑦ ᐊᑐᕐᓗᒋᑦ ᑐᒃᓯᕋᕋᓱᒍᒪᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᐊᑐᖅᓱᑎᒍᑦ ᑐᒃᓯᕋᖅᓯᒪᔪᒍᑦ 
ᐊᒻᒪ ᐅᖃᖃᑎᒋᒐᒃᑯᑦ ᑕᐃᓐᓇ DFO-ᑯᑦ ᒥᓂᔅᑕᒋᔭᖓᑦ ᑕᐅᕙᓂ ᐋᑐᕚᒥ ᐅᖃᐅᑎᓚᐅᖅᓯᒪᒐᒃᑯᑦ, ᑕᐃᒃᑯᐊ 
ᑐᒃᓯᕋᐅᑎᕗᑦ ᐊᑭᑦᑐᖅᐸᓪᓕᐊᓂᖏᑦᑐᑦ? ᑕᒪᓐᓇ ᐊᕐᕌᒍᑕᒫᑦ ᑕᒪᓐᓇ ᒪᓕᒃᑕᐅᑦᓯᐊᖁᓇᕐᓂᐊᖅᐳᖅ ᖃᓄᑎᒋ 
ᑕᒪᓐᓇ ᐊᑭᖓ ᐊᖏᒡᓕᑲᓪᓚᖕᓂᖅᓴᐅᑦᑕᕐᓂᖅᐸᑦ ᓴᓇᔭᐅᒋᐊᖃᕐᓂᕕᓂᖓ ᑕᐃᑦᓱᒪ ᑐᓚᒃᑕᕐᕕᐅᑉ 
ᑕᐅᑐᒃᑕᐅᖃᓯᐅᑎᓗᑎ ᑕᐃᒫᒃ ᐅᖃᐅᓯᕆᓚᐅᖅᓯᒪᔪᖕᒥᔭ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᕐᕚᕐᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᕐᖓᐃᑦ ᖃᐅᔨᔪᓐᓇᖅᐸᑦ ᑖᓐᓇ ᖃᓄᖅ 
ᐊᑭᑦᑐᖅᐸᓪᓕᖅᓯᒪᓕᖅᑎᒋᓐᓇᔭᕋᔭᕐᒪᖔᑦ ᓲᕐᓗ ᐊᕐᕌᒍ ᒪᕐᕉᒃᓘᓐᓃᑦ ᐊᓂᒍᖅᐸᑦ ᓴᓇᔭᐅᓇᔭᖅᐸᑦ ᐅᕝᕙᓘᓐᓃᑦ 
ᐊᕐᕌᒍᑦ ᓴᓇᔭᐅᓇᔭᖅᐸᑦ, ᖃᐅᔨᔪᓐᓇᕐᓂᐊᖅᐳᖅᑲᐃ ᑖᔅᓱᒥᖓ? ᖃᐅᔨᒍᑎᒃᓗ ᐅᑎᕈᓐᓇᕐᓂᐊᖅᐳᖅᑲᐃᑦ 
ᒥᑦᑎᒪᑕᓕᖕᒥᐅᓄᑦ ᐅᖃᖃᑎᒋᒃᑲᓐᓂᕐᓗᒋᑦ ᓇᐅᒃᑯᑦ ᐊᑭᑭᓐᓂᖅᓴᒃᑯᑦ ᐅᕝᕙᓘᓐᓃᑦ ᐊᑯᓂᐅᓂᖅᓴᒥᒃ 
ᐊᑐᕈᓐᓇᖅᑐᒥᒃ ᑐᓚᒃᑕᕐᕕᒃᓴᒥᒃ ᖃᐅᔨᒪᓂᖅᓴᐅᓕᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᑖᒃᑯᐊ ᑮᓇᐅᔭᐃᑦ ᖃᑦᓰᓐᓇᐅᓂᖅᓴᐅᓚᐅᖅᓯᒪᔫᒐᓗᐊᑦ 
ᑕᐃᑦᓱᒪᓂᓂᑦ ᑐᒃᓯᕋᕆᐊᓐᖓᑎᓪᓗᑕ ᐊᖏᓂᖅᓴᒐᓛᖑᓕᖅᑎᓪᓗᒋᑦ ᑐᒃᓯᕋᐅᑎᒋᒃᑲᓐᓂᖅᓯᒪᓕᕋᑦᑎᒍᑦ ᒪᓕᒃᓱᑎᒍᑦ 
ᑕᒪᓐᓇ ᐊᑭᒋᓐᖑᐊᕋᔭᖅᑕᖓ ᓴᓇᔭᐅᒐᔭᕐᓂᖅᐸᑕ ᑖᒃᑯᐊ ᑐᓚᒃᑕᕐᕖᑦ. ᓴᓇᔭᐅᓪᓚᕆᖁᓇᓕᕋᓗᐊᕐᒪᑕ ᒫᓐᓇᒃᑯᑦ 
ᑕᐃᓐᓇ 1 ᒥᓕᐊᓐᑖᓚᔅ ᐊᑑᑎᒋᓪᓚᕆᖕᓂᐊᕐᒥᒐᑦᑎᒍᑦ ᐊᕐᕋᒍᑕᒫᑦ 1 ᒥᓕᐊᓐᑖᓚᓂᒃ ᐃᑲᔪᖅᑐᕈᒪᓂᐊᓕᖅᑐᒍ 
ᐃᓕᑦᓯᓐᓄᑦ. ᑖᓐᓇᓗ ᒪᓕᒐᓕᐅᕐᕕᒃᑯᑦ ᐊᖏᖅᑕᐅᓯᒪᓕᖅᓱᓂ-ᓚᒋᐊᕈᑎᒋᒍᓐᓇᕐᓂᐊᕆᓪᓗᒍ ᑕᐃᓐᓇ ᒥᓂᔅᑕᖓ 
ᑎᑎᕋᕐᕕᒋᓕᕐᒥᒍᒃᑯᑦ ᐅᕝᕙ ᑕᑯᓕᕐᒥᒍᒃᑯᑦ ᓇᒥᑐᐃᓐᓇᖅ ᑕᑯᔪᓐᓇᖅᓯᓐᓂᕈᒃᑯᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗ. 
 

ᐊᕐᕚᕐᓗᒃ: ᖃᐅᔨᒪᖅᑰᕋᑦᑕ ᒫᓐᓇᓱᓕ ᑎᑭᖢᒍ ᐅᔭᕋᒃᑕᕆᐊᖅ ᑮᓇᐅᔾᔭᒃᓴᓕᕌᖓᑕ ᒐᕙᒪᑐᖃᒃᑯᑦ ᓂᖏᖅᑕᕐᒪᑕ.  
 

ᑭᓯᐊᓂ ᑖᓐᓇ ᓄᓗᔮᑦ ᓄᓇᖁᑎᒋᔭᐅᖕᒪᑦ ᐃᓄᖕᓄᑦ ᐊᒡᓛᑦ ᐃᓗᐊ ᐃᓛᒃ ᖄᖓ ᐱᔭᐅᒐᓗᐊᕆᓪᓗᓂ. ᑕᐃᒪ 
ᑮᓇᐅᔭᒃᓴᕈᑕᐅᔪᓐᓇᓛᕐᒪᑦ ᒐᕙᒪᑐᖃᒃᑯᓐᓄᓪᓗ ᐃᓄᖕᓄᓪᓗ ᓄᓇᕗᒻᒥᐅᓄᑦ ᐊᒻᒪᓗ ᑖᒃᑯᐊ ᑎᓕᔭᐅᖃᑦᑕᓕᕇᕐᒪᑕ 
ᐅᒥᐊᖃᖅᑐᑦ ᑕᑉᐱᑯᖓ ᕿᓐᖑᐊᓄᑦ ᐋᑦᑎᔪᓐᓇᕋᔭᕐᒪᖔᑕ ᐱᖁᑎᓂᒃᓗ ᐃᓄᖕᓂᒃᓗ ᑕᕝᕙᓐᖓᑦ ᒥᑦᑎᒪᑕᓕᖕᒧᑦ 
ᑎᑭᑦᑐᓂᒃ ᐅᔭᕋᒃᑕᕆᐊᖅ ᐃᖅᑲᓇᐃᔭᖅᑐᓂᒃ ᐱᖁᑎᖏᓐᓂᒃᓗ.  
 

ᑕᒪᓐᓇᖃᐃ ᓲᕐᓗ ᐃᒪᐃᓕᓇᓱᒃᐳᖓ ᐅᖃᖅᓯᒪᖕᒪᑦ ᐃᖃᓗᒐᓱᖕᓂᕐᓗᒎᖅ, ᐳᓚᕋᖅᑐᓕᕆᓂᕐᓗ, 
ᐅᒥᐊᖅᔪᐊᖃᑦᑕᕐᓂᕐᓗ, ᐅᒥᐊᖅᔪᐊᖃᑦᑕᕋᑦᑕ ᐊᒥᓱᒻᒪᕆᐊᓗᖕᓂᑦ ᐊᐅᔭᒃᑯᑦ, ᒪᑯᓂᖓ ᐳᓚᕋᖅᑎᓂᒃ ᒪᑯᐊᓗ 
ᑎᖏᕐᕋᐅᑎᓕᑯᔅᓱᕈᓗᖕᓂᒃ ᑕᐃᒪᐃᑦᑐᓂᒃ ᑎᑭᑦᑐᖃᒡᒍᔪᒻᒪᕆᐊᓘᓪᓗᓂ ᑕᑉᐱᑯᖓ Northwest Passage ᐊᒻᒪ 
Lancaster Sound-ᑯᓪᓗ ᐊᖅᑯᓵᖅᑐᓂᒃ ᑕᒪᒃᑯᐊᖑᖕᒪᑕ.  
 

ᐊᒻᒪ ᑖᒃᑯᓄᖓᐃᓛᒃ ᑐᕌᖓᓂᖅᓴᐅᖅᑯᐃᔨᓪᓗᒍ ᒐᕙᒪᑐᖃᒃᑯᑦ ᐋᖅᑭᒃᓱᐃᓯᒪᖕᒪᑕ ᑖᔅᓱᒥᖓ Program-ᒥᒃ. 
ᑖᓐᓇᖃᐃ ᐃᓚᐅᖃᑕᐅᒐᓗᐊᖅᐸ ᐊᒃᔭᖅᑐᖃᑦᑕᕆᐊᖃᕐᓂᖅ ᐱᖁᑎᓂᒃ, ᒥᑦᑎᒪᑕᓕᖕᒥᑦ ᕿᓐᖑᐊᓄᑦ ᑕᑉᐱᒃᓱᒪ 
ᓄᓇᒃᑰᕈᑎᖅᔪᐊᑉ train ᐱᒋᐊᕐᕕᒃᓴᖓᓂᑦ. ᐃᓚᐅᖃᑕᐅᒐᓗᐊᖅᐸᑦ ᐊᔪᕐᓇᓕᕈᑕᐅᕚᓪᓕᕋᔭᖏᒻᓚᖅ ᑮᓇᐅᔭᑦ 
ᑐᒃᓯᕋᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐅᔭᕋᕐᓂᐊᖅᑏᑦ ᐱᒋᐊᕐᓚᕆᓚᐅᖅᑎᓐᓇᒋᑦ 
ᐃᖏᕐᕋᕙᓪᓕᐊᓯᒪᒐᓗᐊᖅᑎᓪᓗᒋᑦ ᑕᑉᐸᔅᓱᒧᖓ ᑕᒪᓐᓇ ᑎᑎᕋᖅᑕᐅᓯᒪᓚᐅᖅᓯᒪᒻᒪᓐ ᑕᐃᒪᓐᓇ 
ᑕᐅᑐᖃᓯᐅᑎᓗᐊᓚᐅᖏᓇᑦᑎᒍ ᑕᒪᓐᓇ ᑎᑎᕋᖅᑕᐅᑎᓪᓗᒍ. ᑭᓯᐊᓂ ᑕᐃᒃᑯᐊ 65-foot ᐅᒥᐊᕐᓄᑦ ᓈᒻᒪᑦᑐᓂᒃ, 
oh, 65 metres ᐅᒥᐊᓄᑦ ᓈᒻᒪᑦᑐᓂᒃ ᑐᓚᒃᑕᖅᕕᐅᒍᓐᓇᑎᓪᓗᒍ ᓴᓇᔭᐅᓇᓱᐊᕐᓂᐊᕐᒪᓐ. ᑕᒪᓐᓇ ᐃᒻᒪᖄ 
ᑕᐅᑐᒃᑕᐅᖃᓯᐅᔾᔭᐅᓯᒪᔪᖅ ᐳᓚᕋᖅᑐᓕᕆᓂᖅᑕᐅᖅ ᐱᒻᒪᕆᐅᑎᓪᓗᒍ ᑕᒫᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ ᒪᑉᐱᒐᖅ 7. (ᑐᓵᔨᒃᑯᑦ) ᐱᕙᓪᐊᓕᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 
ᐊᑭᑐᔪᖅᑐᕈᑎᒃᓴᐃᑦ ᓇᐃᓈᖅᓯᒪᔪᓐ. ᐃᖏᕐᕋᔾᔪᑎᓕᕆᓂᖅ. ᒥᔅᑕ ᑲᑦᑐᒃ. 
 

ᑲᑦᑐᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᑭᓇᐅᒐᕕᑦ? 
 
>>ᐃᓪᓚᖅᑐᑦ 

ᐃᒃᓯᕙᐅᑖᖅ, ᐊᑖᓂ ᒪᑉᐱᒐᖅ 7, Candian Drivers License Agreement, ᖃᓄᑭᐊᕐᖑᓇ ᑖᓐᓇ ᓄᓇᓕᓕᒫᓅᑦ 
ᐊᑐᕈᑕᐅᓂᐊᖅᑐᑦ ᐅᕝᕙᓗ ᑕᒫᓂ ᑭᓯᐊᓂ ᐃᖃᓗᓐᓄᑦ ᐊᑐᕈᑕᐅᓚᖓᔫᖅ. ᖃᓄᖅᑎᐊᖑᓇᑭᐊᖅ ᑖᓐᓇ $800 
ᑕᐅᓴᓐ ᐊᑐᕐᓂᖃᕐᓂᐊᖅᑐᖅ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒫᓂ ᓄᓇᕗᓕᒫᒧᑦ ᑐᑭᒪᑎᓪᓗᒍ ᑖᓐᓇ ᐱᓕᕆᐊᕆᐊᒐᓱᐊᖅᑕᕗᑦ 
ᑕᒪᒃᑯᐊ ᓄᑖᕈᖅᑎᒋᐊᔾᔫᒥᓗᒋᑦ ᐊᖁᑦᑐᖅᓯᐅᑎᓕᕆᐅᑎᒋᔭᕗᑦ ᑕᒫᓂ ᓄᓇᕗᒻᒥ. ᑕᒪᓐᓇ 
ᐱᔭᕆᐊᑭᓐᓂᖅᓴᐅᒍᓐᓇᖁᓪᓗᒍ ᓯᕗᓂᒃᓴᑎᓐᓂ ᐊᖁᑦᑐᖅᓯᐅᑖᕐᓂᖅ. ᐊᖁᑦᑐᖅᓯᐅᑎᑐᐃᓐᓇᐅᖏᑦᑐᓄᑦᑕᐅᖅ 
ᑕᐃᒃᑯᐊ ᐊᐅᓚᖃᑦᑕᖅᓱᑎᒃ ID ᓇᓗᓇᐃᒃᑯᑕᖏᓐᓂᒃ ᐱᑕᖃᕆᐊᖃᓲᖑᓕᕐᒪᑕ ᑕᐃᒪᐃᑦᑐᒧᑦ 
ᐃᓚᐅᓯᓐᓈᓕᕋᔭᖅᓱᓂ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒥᒃ, ᐃᒃᓯᕙᐅᑖᖅ. ᐃᓛᒃ ᑖᒃᑯᐊ ᖃᐅᔨᒪᓐᖏᒻᒪᑕ ᐃᖃᓗᐃᑦ ᓯᓚᑖᓃᑦᑐᑦ ᓄᓇᓖᑦ ᑕᒪᐅᖓ 
ᐃᖃᓗᓐᓄᑦ ᓚᐃᓴᔅᓯᑖᕋᓱᐊᕐᕈᑎᓂᒃ ᐊᐅᓚᑲᐃᑦᓱᑎᒃ ᑭᓯᐊᓂᐅᒻᒪᑕ. ᑖᓐᓇᖃᐃ ᑕᐃᒃᑯᓇᓐᖓᑦ ᓄᓇᓕᓐᓂᒃ 
ᐊᐅᓚᑎᑦᓯᒋᐊᖃᕐᓂᕐᒥᒃ ᑲᐃᓐᓇᕆᐊᖃᖃᐃ ᑕᐃᒃᑯᓂᖓ ᐊᐅᓚᑎᑦᑎᒋᐊᖃᑉᐸᑦᓱᓂᒃ ᓚᐃᓴᔅᓯᑖᕋᓱᐊᕈᑎᒥᓂᒃ. 
ᓇᑯᕐᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓕᓕᒫᑦ ᖃᕋᑕᐅᔭᖅᑖᖁᓇᕐᒪᑕ ᑕᕝᕗᖓ 
ᐊᐅᓚᑎᑦᑎᖃᑦᑕᕋᔭᖅᑎᓪᓗᒋᑦ ᓇᓕᐊᓐᓄᑐᐃᓐᓇᖅ Headquarters-ᖑᓂᕋᖅᑕᐅᔪᓂᒃ ᑕᒫᓂ ᓄᓇᕗᒻᒥ. ᑖᓐᓇ 
ᖃᕋᓴᐅᔭᖅᑖᑎᑦᑎᓗᑕᓗ ᐊᒻᒪᓗ ᑕᒪᒃᑯᐊ ᓄᐃᔭᐅᔭᕆᐊᓖᓐ ID-ᑖᕋᓱᐊᕐᓂᕐᒧᑦ Driver’s License-ᑖᕋᓱᐊᕐᓂᕐᒧᑦ 
ᐊᑕᖏᑦᓯᐊᖅᓯᒪᒐᓗᐊᕐᒪᖔᑕ ᖃᐅᔨᓴᓲᖑᓗᓂ ᑖᓐᓇ ᖃᕆᑕᐅᔭᖅ ᑕᐃᒪᐃᓕᖓᔪᒥᒃ ᑕᑯᒐᓱᐊᖅᑐᒍᑦ ᑕᒫᓂ 
ᓄᓇᕗᒻᒥ. ᑕᒪᓐᓇ ᐱᔭᕆᐊᕿᓐᓂᖅᓴᐅᒍᓐᓇᖁᓪᓗᒍ ᓄᓇᕗᒻᒥᐅᑦ ᐊᖁᑦᑐᖅᓯᐅᑎᑖᕋᓱᐊᖅᑎᓪᓗᒋ ᐅᕝᕙᓘᓐᓃᑦ 
ᓇᓗᓇᐃᒃᑯᑕᖅᑖᕋᓱᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐄᓛᒃ ᓄᓇᓕᓐᓂ ᐱᔭᕆᐊᔅᓴᖃᓗᐊᕐᖓᓐ ᑕᐃᒃᑯᐊ ᓚᐃᓴᓐᓯᑖᕋᓱᒃᑐᐃᓐ ᐊᑯᓂᒃ 
ᐅᑕᖅᑭᔭᕆᐊᖃᓲᖑᒻᒥᒻᒪᑕ. ᐆᑦᑑᑎᒋᓗᒍ, ᑎᑎᖅᑲᓂᐊᖅᕕᒃᑰᕐᓂᐊᖅᐸᑦ ᓴᓂᑭᓗᐊᕐᓕᐊᕋᓱᐊᖅᑐᑦ ᒪᕐᕉᒃ 
ᐱᓇᓱᐊᕈᓯᕐᓂᒃ ᑎᑭᒐᓱᐊᓲᖑᒻᒪᑕ ᑕᐅᓄᖓ ᓄᓇᓕᐊᖅᑎᓄᑦ ᑕᒫᓂ ᐃᖃᓗᓐᓂ. ᑐᑭᓯᕗᖔ ᑖᓐᓇ 
ᐋᖅᑭᒋᐊᓚᐅᖏᑦᑐᖅ ᓄᓇᓕᓐᓂ License-ᑖᕋᓱᐊᕈᑎᓂᒃ ᑭᓯᐊᓂ ᐃᖃᓗᓐᓄᑦ ᐊᐅᓚᖅᑎᓐᖏᖔᖃᑦᑕᕐᓗᒋᑦ. 
 
ᑖᓐᓇ $800 ᑕᐅᓴᓐ ᐊᑐᖅᑐᒥᓂᐅᒐᓗᐊᖅᐸᑕ; ᒥᓂᔅᑕᖃᐃ ᑕᐃᒪᐃᓕᕚ? ᓇᑯᕐᒥᒃ, ᐅᖃᖅᑎᑦᓯᔩ, ᐃᓛᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑕᐃᓐᓇ ᓄᓇᓕᓐᓂ ᓴᓇᒍᓐᓇᐅᑎᐅᑎᓪᓗᒍ ᐱᓕᕆᐊᕐᕆᓇᓱᐊᖏᑕᕗᑦ ᑕᒪᐅᖓ 
ᑭᓯᐊᓂ Regional Offices-ᓅᖓᑎᓪᓗᒋᑦ ᐱᓕᕆᐊᕐᕆᓇᓱᐊᖅᑕᕗᑦ ᑭᓯᐊᓂ ᓱᑲᓐᓂᖅᓴᐅᑎᒐᓱᐊᖅᑕᕋᓗᐊᕐᕗᑦ 
ᑕᒪᓐᓇ ᖃᕋᑕᐅᔭᖅ ᐊᑐᕐᓗᒍ. 
 
ᑖᒃᑯᐊ Drivers License-ᕗᑦ ᐅᕝᕙ ᓇᓗᓇᐃᒃᑯᑕᕗᑦ ᐃᓕᑕᕆᔭᐅᒪᑦᓯᐊᖃᓐᓂᕈᓐᓇᖁᓪᓗᒍ ᓯᓚᕐᔪᐊᕐᒧᓐ 
ᐊᐅᓚᖃᑦᑕᕋᔭᓕᕐᒥᒍᑦᑕ-ᓂᐊᕈᑦᑕᓗ ᑖᓐᓇ ᐃᓕᑕᕆᔭᐅᒪᑦᓯᐊᖅᑐᒥᒃ ᐱᑕᖃᕆᐊᖃᒻᒪᑦ ᑕᒪᓐᓇ ᑲᓇᑕᒃᑯᑦ 
ᒪᓕᒐᖁᑎᖓ ᒪᓕᒋᐊᕋᓱᐊᖅᓱᑎᒍ ᐊᒻᒪ ᑕᐃᒪᐃᓕᐅᖁᔭᐅᓂᕆᓯᒪᔭᕗᓐ ᑕᒪᓐᓇ ᐱᓕᕆᐊᕆᕙᓪᓕᐊᓇᓱᐊᖅᑕᕗᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᕝᕙᓂ 1 ᒥᓕᐊᓐᑖᓚᓚᓯᒪᖕᒪᑦ ᐅᒥᐊᕋᓛᓄᑦ ᑐᓚᒃᑕᕐᕕᖕᓄᑦ 
ᐃᑲᔫᑏᑦ, ᓇᓃᓐᓂᐊᕐᒪᖔᑦ ᖃᐅᔨᒪᕙᖃᐃ ᑖᓐᓇ ᒥᓂᔅᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᑕᐃᒃᑯᐊ ᓄᓇᓖᑦ ᐊᑎᖏᑦ ᐱᓯᒪᔭᕗᑦ ᓇᓕᐊᒃ ᐅᒥᐊᕋᓛᓄᒃ 
ᑐᓚᒃᑕᕐᕕᓂᒃ ᐃᑲᔫᑎᑖᕐᓂᐊᕐᒪᖔᑦ, ᐃᓚᖓᑦ ᒥᑦᑎᒪᑕᓕᒃ, ᐸᖕᓂᖅᑑᖅ, ᑲᖏᖅᖢᒑᐱᒃ, ᕿᑭᖅᑕᕐᔪᐊᖅ, ᓇᐅᔮᑦ, 
ᐃᒡᓗᓕᒑᕐᔪᒃ ᑰᒑᕐᔪᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᓴᐃᓐᓇᖅ ᒪᒃᐱᒐᕐᒥᒃ 75 ᑕᐅᓴᓐᑕᖃᖅᑐᖅ ᕿᖓᐅᒻᒥ ᐊᖁᒻᒧᑦ 
ᑐᓚᒃᑕᕐᕕᖕᒧᓪᓗ ᖃᐅᔨᓴᐅᑦ ᑖᒃᑯᐊ ᐃᓚᖏᑦ ᓈᓴᐅᑎᖃᖏᖢᑎᒃ ᑭᖑᓪᓖᑦ ᐊᕐᕌᒍᑦ. ᑖᓐᓇ ᓄᑕᐅᖏᑦᑐᖅ 
ᖃᐅᔨᒪᔭᕋᓗᐊᕋ ᑭᓯᐊᓂ ᓄᑖᖑᔮᖅᖢᓂ ᑕᕝᕗᖓ ᐃᓕᔭᐅᓯᒪᔪᖅ. 
 
ᐊᒻᒪᓗ ᐅᐃᒍᖏᓐᓄᑦ ᑕᑯᒋᐊᕈᕕᑦ 2006-07 $326,000-ᓚᓯᒪᓪᓗᓂ ᖃᓄᐃᒻᒪᓪᓕ ᐅᕙᓂ ᑎᑎᖅᑕᐅᓯᒪᖏᓚᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐊᑭᓐᔅ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒥᓂᔅᑕ. ᒥᔅᑕ ᕼᐊᑭᓐᔅ. 
 
Hᐊᑭᓐᔅ (ᑐᓵᔨᒃᑯᑦ): ᐊᑭᓕᖅᓯᖃᑦᑕᓚᐅᖅᑐᑦ $1.704 ᒥᓕᐊᓐᓂᒃ ᑖᔅᓱᒧᖓ ᐱᓕᕆᐊᖃᖅᑎᓪᓗᒋᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐊᑭᓐᔅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᓪᓕᐅᑯᐊ ᓴᖅᑭᔮᖅᑎᑦᑎᖏᓚᑦ ᑭᖑᓂᑦᑎᓐᓂ 
ᖃᔅᓯᑖᓚᕌᓚᕌᖕᓂᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ ᑖᓐᓇ 
ᐱᒻᒪᕆᐅᔪᖅ ᓴᖅᑭᔮᖅᑎᑦᑎᔭᕆᐊᖃᕋᑦᑕ ᑭᖑᓂᑦᑎᓐᓂ ᖃᓄᐃᓕᖃᑦᑕᖅᓯᒪᖕᒪᖔᑦᑕ ᐊᑭᑐᔪᖅᑐᕈᑎᒃᓴᓂᒃ 
ᐱᓕᕆᐊᖃᕆᐊᖃᖅᑎᓪᓗᑕ. 
 
ᑕᐃᒪᓐᓇ ᓴᖅᑭᔮᖅᑎᑦᑎᔪᒫᖅᐳᒍᑦ ᑭᖑᓪᓕᕐᒥ ᐊᑭᑐᔪᖅᑐᕈᑕᒃᓴᓕᕆᓕᕈᑦᑕ ᑕᐃᒪᓐᓇ ᑐᓴᒐᒃᓴᓂᒃ  

ᒪᓕᒐᓕᐅᖅᑎᐅᖃᑕᐅᔪᑦ ᐃᓛᒃ ᑕᑯᒃᑲᓐᓂᕈᒪᓐᓂᕈᑎᒃ. ᑕᐃᒪᓐᓇ ᖁᕕᐊᓱᒃᑲᔭᖅᑐᒍᑦ ᑐᓂᓯᐅᖃᐃᔭᕆᐊᒃᓴᖅ 
ᑭᖑᓪᓕᕐᒥᖃᐃ ᑲᑎᒪᕐᔪᐊᓕᕈᑦᑕ, ᖃᐅᔨᒪᑦᑎᐊᖃᑦᑕᕐᓂᖅᓴᐅᓂᐊᕋᔅᓯ ᖃᔅᓯ ᑖᓚᓂᒃ ᐊᑐᖅᑐᖃᕐᓂᕐᒪᖔᑕ. 
 
ᐊᒻᒪ ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᒍᑦ ᓄᓇᓕᖕᓂ, ᐅᔭᕋᖕᓂᐊᕐᓂᕐᒧᑦ ᑲᒻᐸᓂᐅᔪᓂᒃ, ᑕᐃᑲᓂ 
ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᒍᑦ ᖃᓄᖅ ᑕᒪᒃᑯᐊ ᐱᓕᕆᔭᐅᔪᓐᓇᕐᒪᖔᑕ. 
 
ᐱᒻᒪᕆᐅᔪᖅ ᐊᑭᑐᔪᖅᑐᕈᑎᒃᓴᓂ ᓴᖅᑭᔮᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒪᑐᐃᓐᓇᕋᑖᖅᑐᖓ ᑐᓄᐊᓂᑦ ᑕᕝᕙᓂ ᐊᕐᕋᒍᑦ ᑕᓪᓕᒪᑦ ᐃᓗᐊᓄᑦ 
ᐸᕐᓇᐃᑎᑦ ᐃᓗᐊᓂ, 3-17 ᒪᒃᐱᒐᖓᓂ 2006-07-ᒥ ᑮᓇᐅᔭᖅᑐᕈᑎᒃᓴᑦ ᐋᖅᑭᒋᐊᖅᓯᒪᔪᑦ ᐊᑭᑐᔪᖅᑐᕈᑎᒃᓴᓄᑦ 
ᐊᖏᖅᑕᐅᓯᒪᔪᑦ 326 ᑕᐅᓵᐅᓚᐅᖅᑑᒐᓗᐊᒡᒎᖅ 2007-08-ᒧᑦ ᒪᓐᓇ ᑕᑯᓐᓇᖅᖢᒋᑦ 75 ᑕᐅᓴᐅᓕᕐᒪᑕ, ᒫᓐᓇ 
ᐱᓕᕆᕕᐅᔪᑦ ᑮᓇᐅᔭᖅᑐᕈᑎᒃᓴᖏᓐᓂ ᒪᒃᐱᒐᖅ ᑕᕝᕙᓂ ᓵᖅᑭᔮᖅᑎᑦᑎᖏᒻᒪᑦ 326 ᑕᐅᓴᓂᒃ 
ᐊᑐᓚᐅᖅᓯᒪᒍᓗᐊᕐᒪᑕ ᐊᕐᕌᓂ. 
 
ᖃᓄᐃᒻᒪᑭᐊᕐᖓᐃ ᓴᖅᑭᔮᖅᑎᑕᐅᖏᓚᑦ ᑕᒻᒪᕐᓂᖅᐸᓪᓘᓐᓃᑦ ᓇᕿᑕᐅᓂᕐᓗᖕᓂᖅᐸᓪᓘᓐᓃᑦ, ᖃᓄᐃᒻᒪᑦ 
ᑐᓂᐊᓃᖔᖅᖢᓂ ᑮᓇᐅᔭᖅᑐᕈᑎᕕᓃᑦ ᑕᖅᑲᒪᓃᖢᑎᒃ ᐊᕐᕌᓂᓴᐃᑦ ᑕᕝᕙᓃᖏᖢᑎᒡᓗ, ᕿᒥᕐᕈᓇᒃᑕᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐊᑭᓐᔅ ᑭᐅᖁᓂᐊᖅᐸᕋ 
ᓇᓗᓇᐃᖅᓯᓂᐊᕐᒪᑦ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᑭᓐᔅ. 
 
ᕼᐊᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕈᓐᓇᖅᑕᕋ ᑖᒃᑯᐊ ᑕᒻᒪᖅᓯᒪᔪᖅᑕᖃᖅᑰᕐᒪᑦ ᑭᓂᑦᑎᓐᓂ 
ᐊᕐᕌᒍᓂ ᑎᑎᕋᖅᓯᒪᔪᖃᕆᐊᖃᖅᑲᐅᔫᒐᓗᐊ 3-17-ᒥ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐊᑭᓐᔅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᐅᑎᔅᓴᑐᐃᓐᓇᖅ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᕆᔭᖏᓐᓄᑦ 
ᑮᓇᐅᔭᓕᕆᔨᒃᑯᓐᓄᓪᓗ ᒥᓂᔅᑕᖓᓐᓄᑦ, ᐱᒻᒪᕆᐅᒻᒪᑦ ᐊᐅᓚᔾᔪᑎᔅᓴᓄᑦ ᐊᑐᕈᒫᖅᑐᑦ ᑕᒪᒃᑯᐊ 
ᑕᒻᒪᖅᓯᒪᖃᑦᑕᖁᓐᖏᑦᑐᒋᑦ ᑐᓴᒐᔅᓴᓕᒫᑦ ᑕᐃᑲᓃᖁᓪᓗᒋᑦ ᑕᐃᒪᓐᓇᐃᑦᑐᓂᑦ ᑕᑯᒃᑲᓐᓂᓛᓐᖏᓇᑦᑕ. 
 
ᐱᖃᑖᑦᑕᐅᖅ ᐊᐱᖅᑯᑎᒋᔭᕋ ᒪᒃᐱᒐᕐᒥ ᑕᕝᕙᓂ ᐃᒃᓯᕙᐅᑖᖅ ᐊᕐᕌᓂ ᐅᖓᑖᓂᓗᑭᐊᖅ ᐱᓕᕆᕕᒃ 
ᓇᓂᓯᓚᐅᖅᓯᒪᒻᒪᑦ ᑮᓇᐅᔭᓂᑦ ᐃᖃᓗᐃᑦ ᓯᑎᖓᓄᑦ ᐊᑐᖅᑕᐅᓂᐊᖅᑎᓪᓗᒍ ᖃᐃᔨᓴᐃᑎᓪᓗᒍ ᐅᒥᐊᕐᔪᐊᕐᒧᑦ 
ᑐᓚᑦᑕᕐᕕᐅᔪᓐᓇᕐᒪᖔᖅ.  

ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᖅ ᖃᓄᐃᓕᖓᔭᐅᓕᕐᒪᖔᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᑦᑎᐊᕙᒃ ᒥᔅᑕ ᑐᑐ. 
 
ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂ ᑕᑎᖃᐃᓐᓇᐅᔭᕋᑦᑕ ᑮᓇᐅᔭᓄᑦ ᐱᓇᓱᑦᑎᓪᓗᑕ ᓇᒧ ᐃᓂᖃᕐᓂᐊᕐᒪᖔᖅ 
ᐅᒥᐊᕐᔪᐊᕐᒧᑦ ᑐᓚᑦᑕᕕᔅᓴᐅᔪᖅ. ᑐᓴᖅᑎᑦᑎᓛᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐊᕐᕌᒍᒥ ᓄᑖᒥᐅᖁᓇᐅᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᖅᑰᕐᑐᖅ ᑕᐃᒃᑯᐊ ᐅᒥᐊᕐᔪᐊᑦ ᐊᖅᑯᓵᖅᑕᖅᑐᑦ 
ᐅᓄᖅᑐᐋᓘᓕᕐᒪᑕ ᐅᓯᖏᐊᖃᑦᑕᕐᑐᑦ ᑕᒫᓂ ᐃᖃᓗᓐᓂ. 
 
ᐱᓇᓱᐊᕈᓯᕆᓚᐅᖅᑕᑎᓐᓂ ᑐᓴᖅᑎᑎᓂᐊᓚᐅᕋᓗᐊᕐᒪᑕ ᑕᒫᓂ ᐃᓄᐃᑦ ᐃᓅᔪᓐᓃᖅᑐᖃᓚᐅᖅᑐᓂᓗ 
ᑐᓚᑦᑕᕐᕕᖃᓐᖏᓂᑦᑎᓐᓄᑦ ᑕᐃᓐᓇᓗ ᐃᖏᕐᕋᔾᔪᑎᐅᔪᖅ ᐅᖁᒪᐃᑦᑐᖅᓯᐅᑎᐅᔪᖅ ᓱᓕ ᑭᕕᓯᒪᓪᓗᓂᐅᒻᒪᑦ.  
 
ᐃᓱᒫᓘᖃᑦᑕᖁᔨᒍᓐᓃᕋᓗᐊᒪ ᐃᐱᓂᐊᖅᑐᓂᑦ ᐅᒥᐊᕐᔪᐊᒃᑯᑦ. ᓯᓚᑦᑎᐊᕙᐅᖃᑦᑕᓐᖏᕈᓗᑦᑐᓂᓗ ᓯᑯᕙᑦᑐᓂ 
ᓂᓪᓚᓱᑦᑐᓂ ᐊᓄᕌᖅᑐᐋᓘᕙᑦᑐᓂᓗ ᓱᕐᓗ ᐱᓂᕐᓗᒍᑎᔅᓴᒥᑦ. ᐅᑕᖅᑭᑐᐃᓐᓇᕐᒪᑕ ᑕᐃᒪᓕ ᐅᑕᖅᑭᒐᑦᑕ ᓱᓕ. 
 
ᑕᒪᑦᑐᒧᖓ ᐃᓚᒋᓚᐅᖅᓯᒪᔭᖓ ᐱᒋᐊᓕᓵᖅᑎᓪᓗᒋᑦ, ᐅᖃᐅᓯᕆᔭᐅᒋᐊᓕᓵᖅᑎᓪᓗᒍ ᐃᖅᑲᐅᒪᔪᖓ ᐊᕐᕌᒎ 
ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᐅᒥᐊᖅᑐᖅᑐᑎᑦ ᐃᓅᔪᓐᓃᖅᑐᖃᓚᐅᖅᓯᒪᒻᒪᑦ 
ᖃᓄᐃᓕᑲᓪᓚᑦᑐᑎᑦ ᐃᓱᒫᓘᑎᖃᓚᐅᖅᓯᒪᒻᒪᑕ ᐊᒃᑕᓇᓐᖏᑦᑐᓂᑦ ᐅᓯᖏᐊᕐᕕᖃᖃᑦᑕᖁᓪᓗᒋᑦ ᐊᒻᒪᓗ ᐅᒥᐊᑦ 
ᐅᖅᑯᐊᖃᖁᓪᓗᒋᑦ ᒥᑭᔫᑏᑦ. 
 
ᐊᒻᒪ ᑭᖑᓪᓕᖅᐹᒥ ᑐᓴᓚᐅᖅᓯᒪᔭᕋ ᐅᑉᐱᕈᓱᑦᑐᖓ ᕿᒥᕐᕈᓇᓚᐅᖅᓯᒪᒻᒪᑕᒎᖅ ᐅᒥᐊᕐᓄᑦ ᐅᖅᑯᐊᖅ ᑕᐃᓐᓇ 
ᑐᓚᕝᕕᐅᕙᑦᑐᖅ ᐊᖏᓪᓕᒋᐊᖅᑕᐅᖁᓪᓗᒍ ᓄᓇᓯᐅᑏᑦ ᑕᐅᓄᓐᖓᑲᑕᒍᓐᓇᓂᐊᕐᒪᑕ. 
ᑕᐃᒪᓐᓇᐃᓕᔪᖃᒃᑲᓐᓂᓚᐅᕆᓪᓗᓂᓗ ᑐᐊᕕᕐᓇᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑕᐅᓪᓗᑎᑦ ᑭᐅᓇᓱᑦᑐᑎᑦ ᑖᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓅᔪᓐᓃᖅᑐᖃᓚᐅᖅᑎᓪᓗᒍ ᑕᒫᓂ ᑭᖑᕐᖓᒍᑦ 
ᐃᒪᕐᒥᐅᑕᓕᕆᔨᒃᑯᑦ ᓱᕋᔅᓯᒪᔪᒥᑦ ᐋᖅᑭᔅᓯᓚᐅᖅᑐᑦ ᑕᐅᕙᓂ ᑐᓚᕝᕕᒻᒥ ᓄᓇᓯᐅᑏᑦ 
ᑕᐅᓄᓐᖓᕈᓐᓇᖅᓯᑎᑕᐅᓪᓗᑎᑦ ᑕᑲᓄᖓ ᐅᖅᑯᐊᕐᒧᑦ, ᑖᓐᓇ ᐱᐅᓯᒋᐊᑎᑕᐅᖁᓇᐅᒐᓗᐊᖅ. 

ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᖁᓇᖅ ᓄᓇᕗᒻᒥ ᐅᒥᐊᕐᔪᐊᕐᒧᑦ ᑐᓚᑦᑕᕐᕕᓕᐅᕐᕕᒋᓛᖅᑕᖓᓄᑦ ᓇᓃᒃᑲᔭᕐᒪᖔᖅ 
ᖃᐅᔨᒪᓐᖏᑐᖓ ᑭᓯᐊᓂ ᓄᓇᓕᓕᒫᑦᑎᐊᑦ ᓄᓇᕗᒻᒥ ᐅᒥᐊᖏᑦ ᐅᖅᑯᐊᖃᖁᓪᓗᒋᑦ. 
 
ᐊᔅᓱᕈᕐᓇᓯᒻᒪᑦ ᑮᓇᐅᔭᓂᑦ ᓴᖅᑭᖅᑎᓇᓱᑦᑐᓂ ᑖᒃᑯᓄᖓ ᐊᑐᖅᑕᐅᓂᐊᖅᑐᓄᑦ ᓄᓇᕗᑦ ᓄᓇᓕᖏᑕ ᐃᓗᐊᓂ. 
ᐱᓕᕆᓇᓱᑦᑎᐊᓂᐊᖅᑐᒍᑦ ᑭᒡᒐᖅᑐᕐᓗᓯ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᒥᐊᕐᒧᑦ ᐅᖅᑯᐊᖅᑕᖃᕐᑑᒐᓗᐊᖅ ᑭᓯᐊᓂ ᓯᑎᒃᑯᓐᓂ 
ᐱᒋᔭᐅᓐᖏᒻᒪᑦ ᒐᕙᒪᒃᑯᓐᓄᑦ ᐱᒋᔭᐅᒻᒪᑦ. ᖃᐅᔨᒪᔪᖓᓗ ᑕᐃᒃᑯᐊ ᐅᔭᕋᓱᔾᔪᕈᓪᓗᓐᓂ ᐃᓕᓯᐅᖅᑲᐃᑐᐃᓐᓇᕐᒪᑕ 
ᓄᓇᓯᐅᑏᓪᓗ ᑕᐅᕘᓇ ᐊᖅᑯᓵᕈᓐᓇᕋᓗᐊᖅᑐᑎᑦ ᐹᖃᑦᑕᐅᑎᓗᑎᑦ.  
 
ᐊᒻᒪ ᓄᓇᓯᐅᑎᓄᑦ ᐃᓂᖃᕐᕕᐊ ᓄᖅᑲᖔᖅᑐᓄᑦ ᒪᓕᒐᓕᐅᖅᑎᐅᖃᑕᐅᔪᖅ ᑕᐃᑲᓂ ᓄᓇᓯᐅᑎᒥᓂᒃ 
ᕿᒪᐃᓚᐅᕐᒪᑦ ᓄᓇᓯᐅᑎᖓᓘᓐᓃᑦ ᐅᓗᔾᔭᐅᓪᓗᓂ ᑕᑉᐹᓂ ᐅᖅᑯᐊᕐᒥ ᑐᓚᑦᑕᕕᒻᒥ ᓄᖅᑲᖔᖅᑎᑕᕋᓗᐊᖓ 
ᒪᓕᒐᓕᐅᖅᑎᐅᑦᑕᐅᖅ ᐃᓚᖓᑦ ᐅᒥᐊᖓ ᑎᔾᔭᐅᒐᒥ ᑕᑉᐸᐅᖓ ᐊᖅᑯᒻᒧᑦ ᑎᑭᑦᑐᓂ ᑭᐱᔭᐅᒐᒥ ᑕᑉᐱᑯᖓ.  
ᐊᕐᕌᒍᒋᔭᑦᑎᓐᓂ ᑕᒪᓂᕐᒥᐅᑕᐃᖅ ᒥᓂᔅᑕᖓ ᐃᖅᑲᓇᐃᔭᖅᑎᖏᓪᓗ ᐅᓄᖅᑐᐋᓗᓐᓂ ᖃᐅᔨᒪᒻᒪᑕ 
ᐅᓄᖅᑐᐋᓘᓕᕐᒪᑕ ᐅᒥᐊᑦ ᓴᕕᑕᐅᖃᑦᑕᖅᑐᑦ ᐅᒥᐊᖅᑐᕐᓇᓯᑎᓪᓗᒍ. ᓈᒻᒪᑦᑐᒥᓪᓗ ᐱᑕᖃᓐᖏᒻᒪᑦ 
ᐊᑐᖅᑕᐅᔪᓐᓇᕐᑐᓂᑦ ᓱᕐᓗ ᐅᒥᐊᕐᒧᑦ ᑐᓚᕕᔅᓴᒥᑦ ᐊᑐᖏᕐᕕᔅᓴᒥᑦ. 
 
ᒫᓐᓇ ᓱᕐᓗ ᐋᖅᑭᔅᓱᒐᖅᑎᑎᑐᑦ ᐋᖅᑭᓱᖅᓯᒪᒻᒪᑦ ᑕᐃᓐᓇ ᐃᓚᖏᓪᓗ ᐅᒥᐊᑦ ᐅᓯᖓᐃᔭᖅᑐᑦ ᐅᓯᓕᖅᓱᖅᑐᑦ ᐊᒻᒪ 
ᐊᒃᑐᓈᓪᓗ ᐊᔅᓵᖅᑑᔮᓗᐃᓪᓗ ᑕᒪᒃᑯᐊᖑᖃᑦᑕᕐᒪᑕ ᐅᔾᔨᓱᖅᑎᐊᕐᓗᑕ ᑭᓯᐊᓂ ᑕᐃᑰᓈᖃᑦᑕᕆᐊᖃᓲᖑᒐᑦᑕ 
ᐅᒥᐊᑎᓐᓂ ᓱᕋᐃᖁᓇᑕ ᑕᐃᓐᓇᓗ ᐅᖅᑯᐊ ᐅᒥᐊᕐᓄᑦ ᐅᔭᕋᓛᖏᓐᓈᓘᓪᓗᓂ ᐅᒥᐊᕐᒧᑦ ᐅᓕᓕᖅᑎᓪᓗᒍ 
ᐃᑲᕐᕈᖃᐅᕈᓘᔭᖃᕐᓇᖅᑐᕐᓛᓘᒻᒪᑦ. 
 
ᑭᓇᐅᓪᓕ ᒪᑯᐊ ᑲᒪᒋᔭᕋᓗᐊᖏᑦ? ᐊᒃᑕᕐᓇᖏᑦᑎᐊᖁᓪᓗᒋᑦ ᑖᓐᓇ ᐊᑑᑎᖃᑦᑎᐊᕈᓐᓇᓂᐊᕐᒪᑦ ᐅᖅᑯᐊᖅ 
ᑐᓚᑦᑕᕐᕕᒃ. ᑭᓇᒃᑯᑦ ᐅᔭᕋᐃᔭᐃᖃᑦᑕᕐᐸᑦ ᓱᕋᔅᓯᒪᔪᓪᓗ ᓴᓇᔭᐅᖃᑦᑕᕐᐸᑦ ᑭᓇᒃᑯᓐᓄᑦ ᐃᑯᒪᖃᐅᑦᑎᐊᕐᓗᑎᓪᓗ? 
ᑭᓇᒃᑯᑦ ᑕᒪᓐᓇ ᑲᒪᒋᒻᒪᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᐃᒻᒪᖃ ᑮᓇᐅᔭᖁᑎᕗᑦ ᐊᖏᑭᑕᐅᓰᓐᓇᑎᓪᓗᒋᑦ ᑕᒪᒃᑯᐊ 
ᑮᓇᐅᔭᐃᑦ ᖃᐃᑕᐅᔪᐃᑦ ᑕᐃᑲᓐᖓᑦ ᒐᕙᒪᑐᖃᒃᑯᓐᓂ ᐊᑐᕋᓱᐊᖃᑦᑕᕋᑦᑎᒍ ᑕᕝᕗᖓ ᐃᖃᓗᐃᑦ 
ᑐᓚᑦᑕᕐᕕᖁᑎᖓᓄᑦ ᐋᖅᑭᒋᐊᕈᑎᓂᑦ ᐊᒻᒪ ᐋᖅᑭᔅᓯᒪᑦᑎᐊᕈᑎᓂᑦ ᐱᑕᖃᖃᑦᑕᕋᓗᐊᖅᑐᒍᑦ ᑭᓯᐊᓂ 
ᑮᓇᐅᔭᖁᑎᕗᑦ ᑭᐱᔭᐅᖃᑦᑕᕐᒪᑕ ᐊᖏᓗᐊᓐᖏᑦᑐᒥᑦ ᑖᓐᓇ ᐊᑐᖃᑦᑕᕐᒪᑦ. 
 
ᑭᓯᐊᓂ ᐊᕐᕌᒍᓂ ᖃᐃᔪᓂᑦ ᑕᒪᓐᓇ ᕿᒥᕐᕈᒋᐊᑦᑎᐊᕆᐊᖃᕐᓂᐊᖅᑕᕗᑦ ᑕᒪᒃᑯᐊ ᓄᓇᓕᓕᒫᑦ ᑕᒫᓂ 
ᓄᓇᕗᒻᒥᐅᒐᓗᐊᖅ ᑕᐅᑐᒋᐊᖃᕋᓗᐊᕋᑦᑎᒍᑦᑕᐅᖅ ᖃᓄᖅ  

ᑕᒪᒃᑯᐊ ᐋᖅᑭᒋᐊᖅᓯᒪᑦᑎᐊᑲᓐᓂᕈᓐᓇᕐᒪᖔᑕ ᐅᒥᐊᖃᕐᕕᐅᔪᐃᑦ ᐱᐅᑎᓪᓗᒍ ᑕᑯᒍᒥᓇᖅᑐᖅ. ᒥᔅᑕ ᑐᑐᓪᓗ 
ᐊᐱᖅᑯᑎᖓ ᐃᒻᒪᖃ ᑕᒪᓐᓇ ᐋᖅᑭᒋᐊᕈᑎᔅᓴᑲᓐᓂᕐᓂᑦ ᓇᑭᑦ ᐱᑕᖃᕐᒪᖔᖅ ᑮᓇᐅᔭᓂᑦ 
ᑕᑯᒋᐊᑦᑎᐊᕈᑎᒋᒋᐊᓕᕗᑦ ᑕᒪᐅᖓ ᐃᖃᓗᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᑭᓯᒋᐊᒃᑲᓐᓂᕈᒪᓪᓗᒍ ᑕᕝᕙᓂ K-7-ᒦᑦᑐᖅ ᑖᒃᑯᐊ Canadian Driver’s 
Licence Agreement. ᑲᑦᑐᖅ ᐊᐱᖅᑰᑎᒋᖅᑲᐅᔭᕋᓗᐊᖓ ᐅᓇ ID’s-ᖃᐅᕋᑦᑕ ᐸᐃᑉᐹᓂᑦ ᑕᐃᒃᑯᐊ 
ᐸᐃᐹᖑᔪᓐᓃᖅᑎᑕᐅᒐᔭᕐᒪᖔᑕ ID’s ᓱᕐᓗ ᐊᐅᒃᑕᔫᑦ ᓄᖑᓴᕋᐃᖏᓂᖅᓴᐅᒻᒪᑕ ᖃᓄᐃᓕᖓᒐᔭᖅᐳᒃᑭᐊᖅ ᑖᒃᑯᐊ 
ID-ᓄᑦ ᓴᓇᔭᐅᒐᔭᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᒃᑯᑕᓕᐊᕆᒐᔭᖅᑕᕗᑦ ᑕᒪᐅᖓ ᐃᓄᓐᓄᑦ 
ᐃᓕᑕᕆᔭᐅᓂᑦᓴᐅᔪᓐᓇᕆᐊᖃᕐᒪᑕ ᑲᓇᐅᑉ security system ᑕᐅᒪᐅᖓ ᑕᒪᐅᓇ ᐸᐃᑉᐹᓂᑦ ᐸᐃᑉᐹᖑᑎᓐᓇᒍ 
ᓴᓇᒐᔭᖅᑐᒍᑦ driver’s license ᑕᐃᒫᒃ ᓴᓇᒐᑦᑎᒍᑦ ᑭᓯᐊᓂ ID-ᖑᑎᓪᓗᒋᑦ ᐋᖅᑭᒃᓱᕋᔭᖅᑕᕗᑦ ᑕᒪᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓖᑦ ᑕᕝᕙᓂ ᓱᓕ ᐊᐱᕆᔪᒪᔭᕗᑦ K-5ᒦᑦᑐᒥᑦ ᑖᒃᑯᐊ Small 
Craft Harbour contribution ᒥᒃᓵᓄᑦ $1 ᒥᓕᐊᓐ ᑮᓇᐅᔭᖅᑕᖃᖅᓱᓂ ᑕᕝᕘᓇ. ᑎᑎᖃᖅᒥᑦ 
ᓴᖅᑭᑦᑎᖃᑦᑕᖅᓯᒪᒐᓗᐊᕋᒪ ᐊᒻᒪᓗ ᒪᐃᔭᒥᑦ ᑎᑎᕋᕐᕕᐊ, ᒪᐃᔭᕆᔭᐅᓚᐅᖅᑐᒥᑦ ᑎᑎᕋᕐᕕᐅᓯᒪᓪᓗᖓ. 
 
ᐅᓇ ᐊᐅᓱᐃᑦᑐᖅ ᐅᖅᑯᐃᕕᖃᖏᑎᐊᒻᒪᕆᒻᒪᑦ ᑐᓚᑦᑕᕐᕕᖃᔮᕋᓂᓗ ᐃᒪᓐᓇ ᐅᒥᐊᓐ ᐅᑭᐊᒃᓵᑯᑦ ᑕᐃᑲᓃᑦᑐᖓ 
ᐅᒥᐊᑦ, ᑭᓯᐊᓂ ᐊᒧᔭᐅᓇᓱᑦᑐᑦ ᐃᒻᒪᓇ ᐊᒃᓱᕈᓐᓇᑦᑎᐊᒻᒪᕆᑦᑐᓂᑦ ᐱᓕᕆᔪᓂᑦ ᑕᐅᑐᓚᐅᕋᒪ ᐅᒥᐊᓂᑦ 
ᐊᒧᓯᓇᓱᑦᑐᓂᑦ. ᐃᓚᖏ ᐅᒦᔭᖅᐸᓵᖅᖢᑎᒃ ᖃᑦᑕᕐᒪᑕ ᑕᑉᐹᓂ. 
 
ᑕᒪᓐᓇ ᖃᖓᑭᐊᖅ ᑕᒪᒃᑯᐊ ᐃᓱᒪᖅᓴᖅᓯᐅᕈᑕᐅᓐᓂᕐᖓᑕ ᒪᑯᐊᓗ ᐱᖃᖏᑎᐊᒻᒪᕆᑦᑐᓂᑦ ᐊᒻᒪᓗ 
ᐱᖃᖅᐸᒌᖅᑐᐃᑦ ᑐᓚᑦᑕᕐᕕᑖᖅᓕᒐᐅᖄᔪᔨᓪᓗᑎᒃ. 
 
ᐊᒻᒪᑦᑕᐅᖅ ᑎᑎᖃᒥᑦ ᑖᒃᓱᒧᖓ ᒥᓂᔅᑕᒧᑦ ᑎᓂᓯᓚᐅᖅᓯᒪᒐᓗᐊᕐᒥᒐᑦᑕ ᓇᓂᓯᕕᐅᑉ ᑐᓚᑦᑕᕐᕝᖓ 
ᐋᖅᑭᑦᓯᒪᑦᑎᐊᕐᒪᑦ ᐅᒥᐊᕐᔪᐊᓄᑦ ᑐᓚᑦᑕᖅᕕᐅᖃᑦᑕᖅᓯᒪᓂᑰᓪᓗᓂ ᓱᓕ ᐅᓪᓗᒥᒧᑦ ᓱᕋᒃᓯᒪᔮᖏᑎᐊᖅᑐᓂ 
ᐋᖅᑭᒃᓯᒪᓪᓗᓂ. ᖃᓄᑭᐊᖅ ᑖᒃᑯᐊ ᑐᓚᑦᑕᕐᕕᒃᓴᒧᑦ ᐃᓱᒪᖅᓴᖅᓯᐅᕋᒥ ᖃᓄᐃᓘᕈᑕᐅᓐᓂᕋᒥᓕᑭᐊᖑᓇ ᓇᓂᓯᕕᒃ 
ᐊᒻᒪᓗ ᐊᐅᓱᐃᑦᑐᖅ ᑖᒃᑯᐊ ᓯᕗᓪᓕᕐᒥᑦ ᐊᐱᖅᑯᑎᒋᖅᑳᓪᓗᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒥᔅᑕ ᑯᓄᒃ ᑭᐅᒋᐊᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑐᒍᑦ ᑖᒃᑯᐊ ᓄᓇᓖᑦ ᑐᓚᑦᑕᕕᑦᑖᕈᒪᖃᑦᑕᖅᑐᑦ 
ᐅᖁᑕᖅᑖᕈᒪᖃᑦᑕᑐᓪᓗ ᐱᔪᒪᔪᐃᓐᓇᐅᒻᒪᑕ,  

ᐱᔭᕆᐊᖃᖅᑐᐃᓐᓇᐅᓪᓗᑎᓪᓗ. ᑕᐃᒃᑯᐊ ᐱᓇᓲᑎᒋᖅᑳᖅᓯᒪᔭᕗᑦ 7-ᔪ ᐱᔾᔪᑎᖃᓚᐅᕐᒪᑕ DFO-ᑯᑦ ᐱᔪᓐᓇᖅᑕᖓ 
ᐊᑐᕋᓱᐊᖅᑐᒍ ᐱᓇᓲᑎᒋᓯᒪᒐᑦᑎᒍ. ᐊᒻᒪ ᑕᐃᑲᓂ ᐅᖃᓪᓚᖃᑎᒋᖃᑦᑕᖅᑐᑎᒍ ᐱᓕᒻᒪᖅᓯᒪᒐᓗᐊᖅᑐᒍᑦ ᓄᓇᓖᑦ 
ᑕᐃᒃᑯᐊ ᑕᐃᔭᐅᓯᒪᖏᑦᑐᑦ ᐱᒋᐊᕈᑎᒃᓴᖏᓐᓂ ᑖᒃᑯᐊ ᐱᐊᓂᓐᓂᕐᐸᑕ ᐱᓇᓱᑦᑕᕗᑦ ᐃᓕᓯᒪᖃᓯᐅᑎᓯᓇᓱᐊᖅᑐᑕ 
ᐅᓂᒃᑳᒥᑦ ᑕᒪᓐᓇ ᐃᓱᒪᓇᖅᑑᒐᓗᐊᖅ ᒫᓐᓇᐅᔪᖅ ᑭᓯᐊᓂ ᑮᓇᐅᔭᖃᓗᐊᖏᓇᑦᑕ summarize-ᕈᑎᓪᓚᑖᒧᑦ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓄᒃ. ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᑭᐅᔭᐅᑦᑎᐊᕋᒪ. ᑕᒪᑐᒧᖓ ᑕᐃᒪᓕ ᓄᓇᓖᑦ ᐃᓚᖏᑦ 
ᓇᓗᓇᖏᒻᒪᓂᓛᑦ ᑐᓚᑦᑕᕐᕕᖃᕐᐸᒌᖅᑐᐃᑦ ᑭᓯᐊᓂᑦᑕᐅᖅ ᐱᕈᕐᐸᓪᓕᐊᒻᒪᑕ ᑖᒃᑯᐊ ᓄᓇᓖᑦ ᐊᒻᒪᓗ 
ᑐᓚᑦᑕᕐᕕᑭᒃᓴᓕᕐᐸᑦᑐᑕ. ᑭᒡᒐᖅᑐᖅᑕᐃᒪᐃᓛ ᐃᓚᖓᓂ ᓄᓇᓕᓐᓂ ᑐᓚᑦᑕᕐᕕᒃᓴᑭᓪᓚᑦᑖᖃᑦᑕᓕᕋᑦᑕ ᓄᓇᓖᑦ 
ᐱᕈᕐᐸᓪᓕᐊᓂᖓᓄᑦ ᒪᕐᕉᓕᖓᓕᕐᒪᑕ. ᑕᕝᕗᖓᓗ ᐊᑕᐅᓯᕐᒧᑦ ᑐᓚᑦᑕᕐᕕᑯᓗᒻᒧᑦ ᐱᓇᓱᐊᕐᐸᑦᑐᑕ ᐃᑉᐱᐊᕐᔪᒻᒥᑦ. 
ᑕᒪᒃᑯᐊᓕᖃᐃ ᐊᖏᓪᓕᒋᐊᕈᑎᒃᓴᖓᓄᑦ ᑐᒃᓯᕋᖅᓯᒪᖏᓚᓇᐃᑦ ᑕᒪᒃᑯᐊ ᐊᖏᓪᓕᒋᐊᒃᑲᓐᓂᕆᐊᖃᖅᑐᑦ 
ᐅᕙᓪᓘᓐᓃᑦ ᑐᓚᑦᑕᕐᕕᒃᑖᕆᐊᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊᖏᓛᒃ ᑮᓇᐅᔭᖁᑏᑦ ᑕᐃᑲᓐᖓᑦ ᒐᕙᒪᑐᖃᒃᑯᓐᓂᑦ 
ᑐᒃᓯᕌᕆᓯᒪᔭᕗᑦ ᐊᖏᖅᑕᐅᓯᒪᑉᐸᑕ ᑕᒪᒃᑯᐊ ᑎᑎᕋᖅᓯᒪᑦᑎᐊᕋᓗᐊᕋᑦᑎᒍ ᖃᓄᖅ ᐊᖅᑭᒋᐊᒋᐊᖅᑎᓕᑦᑕᓖᑦ 
ᐊᒻᒪᓗ ᐱᑕᖃᖏᑦᑎᐊᒻᒪᕆᑦᑐᑦ ᐱᒻᒥᒻᒪᑕ ᓱᓕ ᑕᒪᓐᓇ ᐊᒃᓱᕉᑎᒌᓐᓇᖅᑕᕋᓗᐊᕗᑦ. 
 
ᐅᖃᖃᑦᑕᕋᒪᐃᓛᒃ ᓄᓇᓕᓕᒫᑦ ᒐᔭᐅᖅᑰᖅᑐᐃᑦ ᑐᒃᓯᕋᖃᑦᑕᕐᒪᑕ ᑐᓚᑦᑕᕕᑦᑎᐊᕙᐅᔪᓂᑦ ᐅᒥᐊᑦᓯᖃᑦᑕᕐᒪᑕ 
ᓇᒥᑐᐃᓐᓇᖅ ᓄᓇᓕᓐᓂᑦ. ᑕᐃᑯᖓ ᑭᓐᖓᓕᐊᖅᓯᒪᑎᓪᓗᖓ ᑎᓴᒪᓂᑦ ᐅᒥᐊᓂᑦ ᐳᓯᖓᔪᓂᑦ ᐃᒫᓐᓃᑦᑐᓂᑦ 
ᑎᑭᓚᐅᖅᓯᒪᔪᖓᑦᑕᐅᖅ ᑐᓚᑦᑕᕐᕕᖃᖏᒻᒪᑦ ᑕᒪᒃᑯᐊ ᐊᑦᑕᓇᖅᑐᒦᑦᑐᑦᑕᐅᖅ ᐱᒻᒥᒻᒪᑕ ᐊᒃᓱᕉᑎᒌᓐᓇᖅᑕᕋᓗᐊᕗᑦ. 
 
ᐊᒻᒪᓗ ᒐᕙᒪᑐᖃᒃᑯᑦ ᑲᑎᒪᓕᕋᐃᒐᑦᑕ federal, territorial, provicial meeting-ᖑᓂᕋᖅᑕᐅᔪᓂᑦ ᑕᒪᓐᓇ 
ᐅᖃᐅᓯᕇᓐᓇᐸᑦᑐᒋᑦ ᑕᒪᒃᑯᐊ ᐃᒪᐅᑉ ᓯᓈᓃᑦᑐᓕᒫᑦ ᖃᓇᑕᒥ ᑐᓚᒃᑕᖅᕕᖃᐅᑦᓯᐊᕐᑎᓪᓗᒋᑦ ᓄᓇᕗᑦ 
ᐱᑕᖃᖏᒻᒪᓐ ᐃᒪᐃᓕᐅᖏᓐᓇᖅᑕᕋᓗᐊᒃᑲ ᐊᓐᖑᑎᑎᑕᐅᒍᒪᒐᓗᐊᖅᑐᒍᑦ ᑕᒪᒃᑯᓇᓐᒐᑦ ᑮᓇᐅᔭᓂᓪᓗ 
ᐊᓚᒃᑲᐅᒪᕕᐅᑦᓯᐊᕈᒪᒐᓗᐊᖅᑐᒎᓚᐃᓐᓇᐸᑦᑕᕋᓗᐊᕐᕗᑦ ᒫᓐᓇᒧᓄᑦ ᑭᓯᐊᓂ ᑕᒪᓐᓇ ᐊᒃᓱᕉᑎᒌᓐᓇᓂᐊᖅᑲᕗᑦ 
ᓂᐊᖅᑲᕋᓗ ᒥᓂᔅᑕᐅᓂᓐᓂ ᑕᒪᒃᑯᐊ ᓄᓇᕗᒻᒥ ᓴᓇᔭᐅᓯᒪᖏᑦᑐᐃᑦ ᐊᒥᓱᖅᔪᐊᖑᒻᒪᑕ ᓴᓇᔭᐅᔭᕆᐊᓖᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᓗ ᑭᐅᑦᑎᐊᕐᒪᒍ ᖁᔭᓐᓇᒦᕈᑎᒋᕙᕋ. ᑕᐃᒪᓕ 
ᐊᐱᖅᑯᑎᒃᓴᖃᕈᑎᒋᔭᕋ ᑖᒃᑯᐊ ᑐᓚᒃᑕᖅᕖᑦ ᐃᓱᒪᔅᓴᖅᓯᐅᕈᑕᐅᓪᓗᑎᒃ ᑕᒪᑐᒧᖓ ᑮᓇᐅᔾᔭᔅᓴᓇᓱᐊᕐᓂᕐᒧᑦ 
ᐃᓱᒪᓕᐅᕈᑕᐅᓂᕐᒪᑕ. ᑖᒃᑯᐊᓕ ᑕᕝᕙ ᓄᓇᓕᓐᓂ ᒥᑭᓐᓂᖅᓴᐅᔪᐃᑦ ᐃᓛᒃ, ᐃᖃᓗᒐᓱᒃᕕᖃᖏᑦᖢᑎᓪᓗ 
ᑕᒪᒃᑯᓂᖓ ᐳᓚᕋᖅᑐᓕᕆᓃᓐᓇᖅ ᒥᑭᑦᑑᓂᖅᓴᐅᓪᓗᓂ ᖃᓄᖅ ᑕᐃᒪ ᑕᒪᑐᒥᖓ ᐃᓱᒪᔅᓴᖅᓯᐅᕈᑎᖃᓛᖅᐸᓐ 
ᑖᒃᑯᐊ ᑐᓚᒃᑕᖅᕕᖃᖏᑦᑐᑦ ᐱᑦᔪᑎᒋᓪᓗᒋᑦ ᒥᑭᓐᓂᖅᓴᐅᔪᐃᓐ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃᒻᒪᖄ ᒪᓐᓇ ᐊᑐᕐᓂᐊᕐᕈᑦᑎᒍ ᒐᕙᒪᑐᖃᒃᑯᓪᓗ ᐅᓂᒃᑳᖅᕕᒋᓗᒋᑦ ᒪᑯᐊ 
ᐊᑦᑕᓇᖅᑐᒦᒻᒪᑕ ᐃᓄᐃᑦ ᑐᓚᒃᑕᖅᕕᖃᑦᓯᐊᖏᑦᑐᒦᓪᓗᑎᒃ ᐊᒻᒪ ᐊᒥᓲᑦᓱᑎᒃ ᐊᐅᓛᖅᓯᒪᕙᑦᓱᑎᒃ ᐅᐱᓐᖔᖅ, 
ᐊᐅᔭᓕᒫᖅ. ᐊᐅᓛᖅᓯᒪᕕᐅᕙᑦᓱᓂ. ᑕᒪᓐᓇ ᐊᑦᑕᓇᖏᓯᐊᖅᑐᒧᑦ ᐃᓅᓯᕐᒧᑦ ᐱᑕᖃᖁᒐᓗᐊᕐᕋᑦᑎᒍᐃᓛᒃ ᑕᒪᒃᑯᐊ 
ᓄᓇᓕᑦ ᑐᓚᒃᑕᕕᑦᓯᐊᖑᒐᔭᖅᑐᒥᒃ.  

ᑕᒪᓐᓇ ᐃᒻᒪᖄ ᐅᖃᐅᓯᕆᒃᑲᓂᕐᓗᑎᒍ ᑕᒪᓐᓇᓗ ᐊᑐᒃᑲᓐᓂᕋᔭᕆᓪᓗᓂ ᐅᒥᐊᖅᑖᖅᑐᐃᓐᓇᐅᖃᑦᑕᕋᑦᑕ ᑕᒫᓂ 
ᓄᓇᕗᒻᒥ ᓄᓇᓕᓕᒫᖑᔪᐃᑦ. ᐊᑑᑎᖃᓪᓚᕆᒐᒥᑦᓱᓂᓗ ᑕᒪᓐᓇ ᓇᓗᓇᖏᑦᑐᖅ ᑕᒪᒃᑯᓄᖓ ᐅᓯᖃᑦᑕᐅᑎᓄᑦ, 
ᑐᓚᖃᑦᑕᖅᕕᐅᒐᔭᕐᓂᖅᐸᑦ. ᐃᓛᓐᓂᒃᑯᑦ ᑎᓂᑦᓰᓯᕙᒻᒪᑕ, ᐅᓂᒃᓰᓯᕙᒻᒪᑕ ᓂᐅᕋᐃᒍᒪᒐᓗᐊᖅᓱᑎᒃ. ᑕᒪᓐᓇ 
ᐊᑑᑎᖃᓪᓚᕆᒐᔭᕐᒥᒪᑦ. 
 
ᐃᒻᒪᖃ ᑕᒪᓐᓇ ᖃᓄᖅ ᐅᖃᐅᓯᕆᒋᐊᑦᓯᐊᕆᐊᖃᕋᔭᕐᒥᔭᕗᑦ ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᑮᓇᐅᔭᓂᒃ 
ᑐᒃᓯᕋᖅᑲᓐᓂᓕᕈᑦᑕ ᓄᓇᓕᓐᓄᑦ ᐊᓯᖏᓐᓄᑦ ᐱᑖᕆᐊᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ ᓴᓐᖏᑦᑎᒋᐊᒃᑲᓂᒍᑎᒃᓴᖓᓂᒃ ᐅᖃᐅᑎᒍᒫᔾᔪᒃᑐᒍ ᒥᓂᔅᑕ. 
ᐊᑐᓕᖁᔭᐅᔪᓂᒃ. ᑕᐃᒃᓱᒪᓂ Provinces ᐊᕕᑦᑐᖅᑕᐅᓕᕐᒪᑕ ᐋᖅᑭᓱᖅᑕᐅᓕᕐᒪᑕ ᑕᒪᒃᑯᐊ Provinces-ᖑᔪᐃᑦ 
network-ᖃᓚᐅᖅᓯᒪᒻᒪᑕ ᑕᒪᒃᑯᐊᓗ Provinces-ᓕᒫᑦᑎᐊᑦ ᐊᖅᑯᑎᑖᖅᑐᕈᓐᓇᓯᓪᓗᑎᒃ ᒐᕙᒪᑐᖃᒃᑯᑎᒍᑦ.  
 
ᑕᒪᓐᓇᓕᖃᐃ ᐊᒃᓱᕉᑎᒋᔪᓐᓇᓐᖏᓚᐅᒃ ᒥᓂᔅᑑᑉ, ᑕᒪᒃᑯᐊ ᐊᖅᑯᑎᒧᓐ ᑎᑭᑕᐅᒍᓐᓇᖏᑦᑐᑦ 
ᑐᓚᒃᑕᕕᒃᑖᑐᖅᑐᐃᓇᐅᔭᕆᐊᖃᕐᓂᖏᑦ ᐱᑦᔪᑎᒋᓪᓗᒋᑦ. ᑖᓐᓇᖃᐃ ᓴᓐᖓᖅᑎᒋᐊᑲᓐᓂᕈᑎᒋᔪᓐᓇᖅᐸᐅᖅ 
ᑕᑲᒃᑯᓄᖓ ᒐᕙᒪᑐᖃᒃᑯᓐᓄᑦ ᑲᑎᒪᖃᑎᒋᓕᕈᓂᐅᒃ.  
 
ᑖᓐᓇ ᐱᑦᔪᑕᐅᓪᓗᓂ P.E.I.-ᒧᑦ ᓄᑖᕈᖅᓯᖅᓯᒪᒻᒪᑕ ᑕᑭᔪᒻᒪᕆᐊᓗᒻᒥᒃ. ᑕᒪᓐᓇᖃᐃ 
ᐅᖃᐅᓯᕆᒋᐊᓪᓚᑲᓐᓂᕈᓐᓇᖅᐸᐅᒃ ᑕᒪᒃᑯᐊ ᓄᓇᕘᒻᒥ ᑭᓯᐊᓂ ᐅᒥᐊᕐᔪᐊᑯᓪᓗ ᑎᑭᑦᑕᑕᐅᓪᓗᑕ, ᖃᖓᑕᓲᒃᑯᓪᓗ 
ᑎᑭᑦᑕᑕᐅᓪᓗᑕ. ᐊᖅᑯᑎᒧᑦ ᑎᑭᑕᐅᔪᓐᓇᖏᓐᓇᑦᑕ ᕿᑭᖅᑕᒦᑦᑐᑎᒍᑦ ᐱᓗᐊᕐᖑᐊᖅᑐᒥᒃ. ᐃᒻᒪᖃ ᑖᓐᓇᖃᐃ 
ᒥᓂᔅᑐ ᑲᑎᒪᖃᑎᖃᓕᕈᓂ ᑖᒃᓱᒥᖓ ᐅᖃᕆᐊᓪᓚᑲᓐᓂᕈᓐᓇᖅᐳᖅ ᐳᐃᒍᖅᑕᐅᓯᒪᓕᕋᑦᑕ ᓄᓇᕘᒻᒥ. ᒐᕙᒪᑐᖃᒃᑯᑦ 
Provinces-ᓕᐅᕋᒥᒃ ᐊᖅᑯᓯᐅᕆᑦᔪᑎᒃᓴᒥᒃ ᐋᖅᑭᓱᐃᑦᑎᐊᓚᐅᖅᓯᒪᔪᑦ ᑲᓇᑕᒥᐅᑕᐅᖃᑕᐅᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓚᒍᑦᓯᐅᑎᓂᐊᖅᑲᕗᑦ. 
ᐃᓚᒍᑦᓯᐅᑎᓯᓐᓈᖅᑕᕋᓗᐊᕗᑦ ᑭᓯᐊᓂ ᓴᖏᔪᕈᕆᐊᒃᑲᓂᖅᑎᓪᓗᒍ ᑕᒪᒃᑯᐊ ᐊᖅᑯᑎᓕᒫᑦ Province to 
Province, ᐃᓛᒃ ᐊᒡᒍᑐᖅᓯᒪᔪᓄᑦ ᐊᒡᒍᑐᖅᓯᒪᔪᒥᒃ ᐊᑐᕆᐊᖃᑉᐸᑕ ᐅᕙᖑᑦ ᑕᐃᒪᓕᖓᒍᓐᓇᑎᓪᓗᑕ, 
ᑐᓚᒃᑕᖅᕕᖃᑦᑕᕈᑦᑕᓘᓐᓃᑦ ᓚᒋᐊᕋᔭᖅᑲᕗᑦ ᑕᐃᒃᑯᐊ ᒐᕙᒪᑐᖃᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑉᐳᒍᑦ K-7, (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
ᐊᒡᒍᖅᑕᐅᓯᒪᔪᑦ ᐊᑭᑐᔫᑎᓄᑦ. ᐃᖏᕐᕋᔪᓕᕆᔨᒃᑯᑦ ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ. ᑲᑎᓪᓗᒋᑦ ᐊᖓᔪᖅᑳᖃᕝᕕᒻᒥ. 
$1,500,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕿᑎᕐᒥᐅᓂ. ᑲᑎᓪᓗᒋᑦ ᕿᑎᕐᒥᐅᓂ. $75,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑐᓕᕐᕈᑏᑦ ᐊᒻᒪᓗ ᐃᑲᔫᑏᑦ. $1,575,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᖏᓖᑦ ᐱᖁᑏᑦ. ᑲᑎᓪᓗᒋᑦ ᐊᖓᔪᖄᖃᕐᕕᖕᒧᑦ. $2 ᒥᓕᐊᓐ. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 8. ᐃᖏᕐᕋᔪᓕᕆᔨᒃᑯᑦ. ᕿᑭᖅᑖᓗᖕᒥ. ᑲᑎᓪᓗᒋᑦ ᕿᑭᖅᑖᓗᖕᒧᑦ. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐱᓕᕆᔨᖏᑦ ᖁᔭᓐᓇᒦᕈᒪᔭᒃᑲ ᖃᐃᔪᓐᓇᖃᐅᖕᒪᑕ ᒥᓂᔅᑕ 
ᐅᖃᕈᓐᓇᖅᐸ ᑲᓇᑕᐅᑉ ᒐᕙᒪᒃᑯᖏᓐᓂ ᑕᒪᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᑐᓴᕈᒪᓂᖅᓴᕋ ᑐᓴᕈᒪᓛᕋ ᓱᓕ 
ᐊᑐᖅᑕᐅᖕᒪᖔᑦ ᓄᓇᕗᒥ ᒥᑦᑕᕐᕖᑦ ᑮᓇᐅᔭᓂᒃ ᐱᑎᑕᐅᒍᓐᓇᕋᔭᕐᒪᖔᑕ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᑮᓇᐅᔭᖁᑎᕗᑦ ᑕᐃᑲᖓᑦ ᒐᕙᒪᑐᖃᒃᑯᓐᓂᑦ 
ᑐᑦᓯᕋᐅᑎᒋᖃᑦᑕᕋᑦᑎᒍᑦ ᐃᒻᒪᖃ ᑖᒃᑯᐊ ᖃᓄᖅ ᐱᔭᐅᒐᓱᐊᓲᖑᖕᒪᖔᑕ ᐅᓂᒃᑳᕆᔭᐅᑦᓯᐊᕋᓱᓐᓂᖅᐸᑕ ᒥᔅᑕ 
ᑯᓄᒃᒧᑦ ᑕᒪᒃᑯᐊ ᑮᓇᐅᔭᓂᒃ ᐱᖃᑦᑕᕈᓐᓇᕐᒪᖔᑕ ᑕᐃᑲᖓᑦ ᒐᕙᒪᑐᒃᑲᓐᓂᑦ ᑕᐃᑲᓂ 
ᐅᓂᒃᑳᕆᒋᐊᒃᑲᓐᓂᕐᓂᐊᕐᒪᐅᒃ ᑐᖏᓕᕐᒪ ᑐᖏᓕᖓᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ACAP-ᖑᓂᕋᖅᑕᐅᖃᑦᑕᖅᑐᖅ ᕿᓄᔾᔪᑎᒋᖃᑦᑕᖅᑕᕗᑦ ᐋᖅᑭᒋᐊᕈᑎᒃᓴᓄᑦ 
ᑕᒪᒃᑯᐊ ᓄᓇᓖᑦ ᒥᕝᕕᖏᑦᑕ, ᒫᓐᓇ ᐊᖏᖅᑕᐅᓯᒪᒐᑦᑕ ᐃᖃᓗᖕᓄᑦ ᐊᒻᒪᓗ ᐃᒡᓗᓕᒑᕐᔪᒃ ᐋᖅᑭᒋᐊᕈᑎᒃᓴᖏᓐᓄᑦ 
ᐊᒻᒪᓗ ᕿᓄᓯᒪᒃᑲᓐᓂᖅᑐᒍᑦ ᓱᓕ ᑕᓗᕐᔪᐊᑦ ᒥᕝᕕᖏᑦᑕ ᐋᖅᑭᒋᐊᕈᑎᒃᓴᖓᓄᑦ ᐊᒻᒪ ᐊᔪᕐᓇᕈᓐᓃᑐᐊᕌᖓᑦ 
ᕿᓄᖃᑦᑕᕐᓂᐊᖅᖢᑕ ᐊᓯᖏᓐᓄᑦ.  
 
ᑭᓯᐊᓂ ᑖᒃᑯᐊ ACAP ᑐᕌᖓᔪᓐᓇᕐᒪᑕ ᑕᒪᒃᑯᓄᖓ ᓴᖅᑭᔮᖅᐸᒌᖅᑐᓄᑦ ᐊᑦᑕᕐᓇᕈᓐᓃᖅᑎᑕᐅᒋᐊᒃᑲᓐᓂᕐᓗᑎᒃ 
ᑕᒪᒃᑯᓄᖓ ᐅᐃᒍᔾᔪᑎᒃᓴᓄᑦ ᓅᔾᔪᑎᒃᓴᓄᓪᓘᓐᓃᑦ ᐅᕝᕙᓘᓐᓃᑦ ᓯᓕᒃᓯᒋᐊᕈᑎᒃᓴᓄᑦ ᑐᕌᖓᓗᐊᖂᖃᑦᑕᖏᒻᒪᑦ 
ᑖᓐᓇ ᐊᐃᑲᑉ ᑕᐃᒪᓐᓇ ᒪᓕᒐᖃᖅᖢᓃᓛᒃ, ᑕᐃᒪᐃᓕᖓᖕᒪᑦ ᑖᓐᓇ ᐊᑐᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᒥᔅᑕ ᑯᓄᒃ ᖁᔭᓐᓇᒦᖅᐸᒃᑲ. ᖃᐅᔨᒪᖕᒪᑦ ᒥᓂᔅᑕ 
ᐃᖃᓗᒃᑑᑦᑎᐊᕐᒥ ᐅᖃᖅᓯᒪᖕᒪᑕ ᐋᖅᑭᒃᑕᐅᕙᓪᓕᐊᔪᓐᓇᖁᓪᓗᒍ ᒥᑦᑕᕐᕕᖓᑦ, ᐋᖅᑭᒃᑕᐅᒃᑲᓐᓂᖁᓪᓗᒍ 
ᒥᑦᑕᕐᕕᖓᑦ 5,000 ᕖᑦ ᑕᑭᓂᖃᖅᖢᓂ ᓇᐃᓗᐊᕐᒪᑦ ᑕᒪᒃᑯᓄᖓ ᓱᐴᔫᓕᖕᓄᑦ. ᕿᓚᒥᐊᓗᒃ ᓄᖃᕈᑎᖏᑦ 
ᐱᔭᐅᑲᐅᑎᒋᖃᑦᑕᕐᒪᑕ ᐊᒻᒪᓗᑦᑕᐅᖅ ᓯᓕᒃᓯᒋᐊᕐᔫᒥᖁᒐᓗᐊᕋᑦᑎᒍᑦ. 
 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᒥᓂᔅᑕᒧᑦ ᑕᐃᔅᓱᒪᓂ ᑕᐃᒪᖃᐃ ᒥᓂᔅᑐ ᑐᓴᖅᑎᑦᑎᒍᓐᓇᖅᐸ 
ᖃᓄᐃᓕᐅᕐᓯᒪᓕᕐᒪᖔᑕ  

ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᖅᑖᕈᑎᒋᒪᓚᐅᖅᓯᒪᒐᑦᑎᒍᑦ ACAP-ᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᒃᑯᐊ ᒥᑦᑕᕐᕖᒃ ᐊᒥᓲᒻᒪᑕ ᑕᒫᓂ ᐋᖅᑭᒋᐊᕆᐊᓖᒃ ᑕᒪᒃᑯᐊᓗ 
ᐊᑐᐊᒐᖁᑎᖏᓐᓂ ᒐᕙᒪᒃᑯᑦ ᓯᖁᑦᑖᕆᒍᒪᖏᑦᓱᑕ ᑕᒪᒃᑯᐊ ᒥᑦᑕᕐᕕᖁᑎᕗᑦ ᐊᑐᖅᑕᐃᖃᑦᑕᖅᑎᓪᓗᒋᑦ ᐃᒻᒪᖃ 
ᑕᒪᓐᓇ ᒫᓐᓇᒧᓄᑦ ᐊᑦᓱᕉᑎᒌᓐᓇᕐᓂᐊᖅᑕᕋᓗᐊᕗᑦ ᑕᒪᒃᑯᐊ ᒥᑦᑕᕐᕕᖁᑏᑦ ᐋᖅᑭᒋᐊᕈᑎᑦᓴᑲᓐᓂᕐᓂᒃ 
ᐱᑕᖃᒃᑲᓐᓂᕈᓐᓇᕐᒪᖔᑦ. 
 
ᐃᒻᒪᖃ ᑖᒃᑯᐊ ᒐᕙᒪᑐᖃᒃᑯᑦ ᐊᑐᐊᒐᖁᑎᖏᑦ ᐃᒪᐃᑦᑑᕐᐸᑕ, ᑭᓯᐊᓂ ᐱᒍᓐᓇᖅᑐᐃᓚᔪᓂᒃ ᑎᑎᕋᓲᖑᒻᒪᑕ 
ᐃᒪᐃᓕᖓᑉᐸᑕ. ᑕᒪᓐᓇ ᐋᖅᑭᒋᐊᕈᑎᒋᒃᑲᓐᓂᕆᐊᓕᖓ ᐃᖃᓗᒃᑑᑦᓯᐊᑉ ᒥᑦᑕᕐᕕᖓ ᑕᐃᒃᑯᓄᖓ ᑮᓇᐅᔭᓄᑦ 
ᐊᖏᖅᑕᐅᓯᒪᖑᓐᓇᓂᖅᐸᑦ ᖁᕕᐊᒋᓪᓚᕆᒐᔭᖅᑕᕗᑦ ᐊᒻᒪᓗ ᕿᓂᒃᑲᓐᓂᕈᓐᓇᐃᓐᓇᕐᓗᑕ ᑕᒪᒃᑯᐊ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕐᒪᖔᑕ ᒥᑦᑕᕐᕕᖁᑎᒋᔭᕗᑦ ᐊᖏᓂᖅᓴᐅᔪᓂᓪᓘᓐᓃᑦ ᑎᒻᒥᔪᓂ 
ᒥᕝᕕᐅᖃᑦᑕᕈᓐᓇᖅᓯᑎᒐᓱᐊᕐᓗᑎᒃ.  
 
ᑖᒃᑯᐊ ᑮᓇᐅᔭᕗᑦ ᐊᖏᖅᑎᑕᐅᑕᓯᓐᓇᓕᖅᑎᓪᓗᒋᑦ, ᑕᕝᕗᖓ ᐱᓕᕆᐊᕇᓐᓇᖅᑕᕋᓗᐊᕗᑦ ᑖᒃᑯᐊ 
ᐃᓱᒫᓗᑎᒋᔭᖏᑦ ᐃᖃᓗᒃᑑᑦᑎᐊᕐᒥᐅᑕᐃᑦ, ᐃᓛᒃ ᓄᓇᕗᓕᒫᒧᑦ ᑐᙵᔪᒥᒃ ᐱᓕᕆᐊᖃᕐᓂᖅᓴᐅᖃᑦᑕᕋᑦᑕ ᑕᒪᒃᑯᐊ 
ᓄᓇᓖᑦ ᐃᓘᓐᓇᑎᒃ ᑭᒡᒐᑐᑦᓯᐊᕈᒪᓪᓗᒋᑦ, ᑕᐃᑯᖓ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᓂᔅᑕ. ᐅᖃᕈᒪᓪᓗᖓᓗ ᒥᓂᔅᑕᒧᑦ, 
ᖃᓄᐃᑦᑐᓂᒃ ᑐᑭᓯᒋᐊᕈᑎᒃᓴᓂᒃ ᐱᒍᓐᓇᖃᑦᑕᕐᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᔪᓚᐃ 2006ᖑᑎᓪᓗᒍ 
ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ ᐅᓂᒃᑳᖅᑕᖃᕐᒪᑦ ᑕᒪᒃᑯᐊ ᖃᖓᑕᔫᑦ ᓄᒃᑕᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 
ᐊᐅᓪᓛᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ, ᔪᓚᐃᑐᐃᓐᓇᐅᑎᓪᓗᒍ ᑕᖅᑭᑕᒫᑦ ᑕᖅᑭᐅᓚᐅᖅᑐᒥ 773ᖑᓚᐅᕐᒪᑕ 
ᑎᑭᖃᑦᑕᖅᑐᑦ ᐊᐅᓪᓚᖃᑦᑕᖅᑐᓪᓗ. Hay River-ᒥ 592-ᖑᑐᐃᓐᓇᖅᖢᑎᒃ ᐊᒥᓱᑦ ᓄᓇᕘᒥ 100 ᐅᖓᑖᓂᒃ 
ᖃᖓᑕᔫᖅᑕᐅᖃᑦᑕᕐᒪᑕ. 
 
ᑖᒃᑯᐊ ᑲᓇᑕᓗᒃᑖᒥᓗ ᑕᐃᒃᑯᐊ ᖃᓄᐃᑦᑑᓂᖏᑦ ᖃᖓᑕᔫᑦ ᒪᓕᒃᖢᒋᑦ ᑕᐃᒪᓐᓇ ᑎᑭᖃᑦᑕᖅᑐᑦ ᑎᑎᖅᑕᐅᓯᒪᖕᒪᑕ 
ᑕᕝᕙᓂ.  
 
ᓄᓇᑦᓯᐊᒥᓗ ᑐᒃᑑᔭᖅᑐᕐᓗ 609ᖑᖃᑦᑕᖅᖢᑎᒃ ᖃᖓᑕᔫᓄᑦ ᑎᑭᑕᐅᖃᑦᑕᖅᑐᑦ. ᒥᓂᔅᑕ ᐅᖃᐅᑎᒍᒪᓪᓗᒍ ᑖᒃᑯᐊ 
ᖃᖓᑕᔫᖅᑕᐅᔪᒻᒪᕆᐊᓘᖃᑦᑕᕋᑦᑕ ᑕᒪᒃᑯᐊ ᑕᑭᒡᓕᒋᐊᖅᑕᐅᒋᐊᖃᕐᒪᑕ ᓯᓕᒃᓯᓕᖅᑎᑕᐅᓗᑎᒃᓗ ᑕᒪᒃᑯᐊ ᓲᕐᓗ 
ᕿᑎᕐᒥᐅᓄᑦ ᑖᓐᓇ ᑐᒃᑕᕐᕕᐅᖕᒪᑦ ᐃᖃᓗᒃᑑᑦᓯᐊᖅ. ᑎᑭᑕᐅᖃᑦᑕᒻᒪᕆᖕᒪᑦ ᖃᓪᓗᓈᑦ ᓄᓇᖓᓐᓂᑦ ᐃᓛᒃ ᐃᓄᐃᑦ 
ᓄᓇᖓᓐᓂᓪᓗ. ᐃᓱᒪᒋᔭᐅᓪᓗᓂᓗ ᐃᒪᓐᓇ ᒥᑦᑕᕐᕕᒃ ᓯᕗᓂᒃᓴᕆᔭᐅᕙᓪᓕᐊᔪᓐᓇᕐᓂᖓᓄᑦ 
ᑮᓇᐅᔾᔭᒃᓴᐅᑎᖃᕐᓂᖏᓐᓄᑦ ᕿᑎᕐᒥᐅᑦ ᓱᕐᓗ ᐳᓚᕋᖅᑐᑦ ᐱᑕᖃᖃᑦᑕᖅᖢᑎᒃ, ᐱᔅᓂᓯᖃᖅᑐᓪᓗ, 
ᐋᓐᓂᐊᕕᓕᐊᖅᑐᑦ ᐃᒪᓐᓇ ᑲᒪᒋᔭᐅᓪᓚᕆᒋᐊᖃᖃᕐᓂᐊᕐᒪᑦ.  
 
ᑎᓕᐅᖅᐸᕋ ᒥᓂᔅᑕ ᑕᐃᒪᓐᓇ ᓯᕗᓪᓕᖅᐸᐅᑎᑕᐅᒃᑲᓐᓂᖁᓪᓗᒍ ACAP-ᒥᒃ ᐅᖃᐅᓯᖃᓕᖅᐸᑕ ᒐᕙᒪᑐᖃᒃᑯᓐᓄᑦ 
ᑮᓇᐅᔭᓂᒃ ᐱᓇᓱᐊᕐᓗᑎᒃ, ᐃᒻᒪᖄ ᒥᓂᔅᑕᐅᑉ ᑭᐅᒍᓐᓇᖅᐹᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᒃᓯᕙᐅᑖᖅ. ᐄ, ᑖᒃᑯᐊ ᒫᓐᓇᒧᓄᑦ ᐃᓛᒃ ᐃᖅᑲᓇᐃᔭᖅᑎᖁᑎᕗᑦ ᑕᐃᑦᓱᒪᓐᖓᑦ 
ᑎᑎᕋᕆᐊᒃᑲᓐᓂᖅᓯᒪᑦᓱᑎᒃ ᐃᖃᓗᒃᑑᑦᓯᐊᑉ ᒥᒃᓵᓅᖓᔪᒥᒃ ᑕᐃᒃᑯᐊ ᑮᓇᐅᔭᐃᑦ ᐊᑭᑐᔪᖅᔪᐊᖑᒐᔭᕐᒥᖕᒪᑕ ᓄᓇᖓᓄᑦ 
ᐋᖅᑭᒋᐊᕈᑎᒋᒐᔭᖅᑕᖓ ᒥᑦᑕᕐᕕᖁᑎᒋᔭᖏᑕ ᑖᒃᑯᐊ ᐃᑲᓗᒃᑑᑦᑎᐊᕐᒥᐅᑕᐃᑦ ᑕᒪᒃᑯᐊ ᑮᓇᐅᔭᐃᑦ 
ᐊᖏᔪᑲᓪᓚᐅᔫᔮᓚᖓᑐᐊᖅᐸᑕ ᒐᕙᒪᑐᖃᒃᑯᓐᓄᑦ ᐊᓚᒃᑲᖅᑕᐅᓂᐊᖅᑐᐃᑦ. ᑕᐃᓐᓇ ᑎᑎᕋᖅᓯᒪᔭᕗᑦ 
ᐊᓚᒃᑲᑦᓴᐅᑎᒋᓂᐊᕋᑦᑎᒍᑦ ᑕᐃᑯᖓ. ᐱᓕᕆᐊᕆᕙᓪᓕᐊᒐᓱᒃᑕᕋᓗᐊᕗᑦ ᓇᓗᓇᖏᑦᑐᖅ ᑖᓐᓇ ᒪᓕᒐᓕᐅᖅᑎᖓᑦ 
ᐃᖃᓗᒃᑑᑦᓯᐊᕐᒥᐅᑕᐃᑦ ᑕᒪᑦᓱᒪᓐᖓᑦ ᐊᒃᓱᕉᑎᖃᑦᓯᐊᖅᓯᒪᔪᖅ ᑕᐃᑲᓂᑦ ᒪᓕᒐᓕᐅᖅᑎᕈᓚᐅᖅᓯᒪᒐᒥᓂ.  
 
ᑕᒪᓐᓇ ᒫᓐᓇᒧᓄᑦ ᐱᓕᕆᐊᕇᓐᓇᕋᓱᒃᑕᕋᓗᐊᕗᑦ ᑭᓯᐊᓂ ᑕᐃᒃᑯᐊ ᑮᓇᐅᔭᖁᑎᖏᑦ ᒐᕙᒪᑐᖃᒃᑯᑦ 
ᐊᖏᒡᓕᑳᓪᓚᖕᓂᖅᐸᑕ ᑐᓂᖃᑦᑕᕋᓱᐊᖅᑕᖏᑦ ᐅᕙᑦᑎᓐᓄᑦ ᑕᒪᐅᖓ ᓄᓇᕘᒧᑦ, ᑖᓐᓇ ᐃᓚᒍᑦᓯᐅᑎᑦᓴᐅᑎᒋᒐᔭᖅᑲᕗᑦ 
ᐋᖅᑭᒋᐊᕈᑕᐅᒐᔭᖅᑐᖅ ᑕᐃᒃᑯᖓ ᐃᖃᓗᒃᑑᑦᑎᐊᑉ ᒥᑦᑕᕐᕕᖓᓄᑦ ᐊᒥᓱᖅᔪᐊᖑᑎᓪᓗᒋᑦ ᑎᖕᒥᔫᑦ 
ᐅᖃᐅᓯᕆᑲᐃᓐᓇᖅᑕᖏᑦ ᑕᐃᑯᖓ ᒥᖃᑦᑕᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᑲᑎᒪᕕᖕᒥ ᐅᖃᐅᑎᐃᓐᓇᖃᐃᓐᓇᕐᓗᑎᓇᐃᑦ, ᐊᐱᕆᒋᐊᕐᓂᐊᖃᒃᑭᑦ 
ᑕᕝᕙᓂᑦᓴᐃᓐᓇᖅ K-8 ᓇᓂᓯᕕᖕᒧᑦ ᑕᐃᒪ ᐅᐊᑦᓯᐊᖅ ᑐᑐ ᐅᖃᐅᓯᕆᖅᑲᐅᔭᖓ ᐃᖅᑲᐃᑎᑦᑎᔾᔪᑎᒋᒋᐊᖅᑲᐅᔭᖓ. 
 
ᑖᓐᓇᑦᓴᐃᓐᓇᖅ ᓱᓕ Highway Upgrades ᐅᑭᐅᖑᑎᓪᓗᒍ ᑕᐃᑲᓂ ᐊᕙᓂ ᑎᑎᕋᖅᓯᒪᔪᓂ 154 ᑕᐅᓴᓐ 2006-07ᒥ 
ᑎᑎᕋᖅᓯᒪᓪᓗᓂ ᑕᕝᕙᓂ ᑎᑎᕋᖅᓯᒪᖏᒻᒥᖕᒪᑦ ᑖᓐᓇ ᑕᑯᒃᓴᕈᖅᑎᑕᐅᒋᐊᖃᑕᐅᒋᐊᕈᒫᖅᐸᓪᓚᐃᖕᒪᑦ ᑎᑎᕋᖅᓯᒪᖏᒻᒥᔪᖅ 
ᐊᕐᕌᓂᑕᕕᓂᖅ ᑮᓇᐅᔭᑦ ᐊᑐᖅᑕᐅᔪᕕᓂᖅ ᐊᒻᒪ ᒫᓐᓇ 100 ᑕᐅᓴᓂᒃ ᐊᐅᔭᐅᓂᐊᖅᑐᒧᑦ ᐅᖃᖅᓯᒪᒐᓗᐊᖅᓱᓂ. ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ.  
 
ᐊᐱᖅᓱᕈᒪᔪᖓᓕ ᐆᒥᖓ. ᑕᐃᒪ 1994ᖑᑎᓪᓗᒍ ᑕᒪᓐᓇ ᒥᑦᑕᕐᕕᒃ ᐊᕐᕕᐊᒥ ᐅᖃᐅᓯᕆᖃᑦᑕᓕᓚᐅᖅᓯᒪᒐᑦᑎᒍᑦ 
ᐅᐃᒍᔭᐅᔭᕆᐊᒃᓴᖓᓂᑦ ᐊᒻᒪᓗ ᖃᐅᔨᓴᖅᑎᓄᑦ MOT-ᑯᓐᓂᑦ ᖃᐅᔨᓴᖅᑕᐅᓯᒪᓕᓚᐅᖅᓱᓂ ᑕᒫᓂ 1,500 ᕖᑦᓂᒃ 11ᓂᒃ 
ᓈᖕᒥᓂᕋᖅᑕᐅᔪᓐᓇᖅᓯᓚᐅᖅᓯᒪᖕᒪᑦ ᑕᒪᒃᑯᓄᖓ ᓱᐴᖅᑐᓄᑦ ᐊᖏᓂᖅᓴᓄᑦ 737-ᓄᑦ ᓈᒻᒪᔅᓯᓗᓂ ᐊᒻᒪᓗ ᑕᒪᒃᑯᐊ 
ᑎᒻᒥᓲᑦ ᐊᖏᔪᕈᓘᔭᐃᑦ ᐊᒥᓲᓐᖏᑦᑐᑦ ᐊᑭᑐᑦᑎᑦᑎᖃᑦᑕᑐᒻᒪᕆᐋᓗᓂᖏᓐᓄᑦ ᑕᐃᒪᓐᓇ ᐃᓱᒪᒋᔭᐅᓪᓗᓂ 
ᐅᖃᓪᓚᖃᑦᑕᒋᖃᑦᑕᖅᑐᒋᑦ, ᑭᓯᐊᓂ ᑮᓇᐅᔭᖃᕐᓂᖏᒻᒧᒡᒎᖅ ᒫᓐᓇᐅᑲᐃᓐᓇᖅᑐᖅ 1994-ᒥᓗ 1997-ᒥᓗ 
ᓄᖅᑲᕐᑎᑕᐅᖃᑦᑕᓚᐅᖅᓯᒪᒻᒪᑦ ᒐᕙᒪᓄᑦ ᓄᓇᑦᓯᐊᖅ ᒐᕙᒪᖏᓐᓄᑦ ᐱᔪᒃᓴᒫᖑᑎᑕᐅᓪᓗᓂ.  
 
ᑭᓯᐊᓂ ᑕᒫᓂ ᑕᖅᑭᑕᒫᑦᑎᐊᖅ ᑕᒫᓂ 600 ᐅᖓᑖᓄᑦ ᑎᒻᒥᓲᓄᑦ ᐊᐅᓚᕝᕕᐅᖃᑦᑕᕐᒪᑦ ᑕᑉᐱᓐᓇ ᑕᒪᒃᑯᐊ ᐃᒫᓂᐅᖏᑦᑐ 
ᐊᐅᔭᒃᑯᑦ ᓈᓴᖃᑕᐅᓐᖏᑎᓪᓗᒋᑦ. ᑕᐃᒪᒃᑯᐊᓗ ᕼᐊᑯᕈᓘᖃᑦᑕᕐᑐᑎᑦ ᐱᖁᑎᓂᑦ ᓂᕿᓂᓪᓗ ᐊᔾᔭᑐᖅᑐᑦ ᐊᒥᓱᐃᖅᓱᑎᑦ 
ᐱᓇᓱᐊᕈᓯᐅᑉ ᐃᓗᐊᓂ ᐊᔾᔭᖅᑐᖃᑦᑕᕐᑐᑎᑦ ᓱᕐᓗ ᐊᑭᑦᑐᖅᑐᕈᔪᒻᒪᕆᐋᓘᒻᒪᑕ ᑕᒪᒃᑯᓂᖓ ᓂᐅᕕᐊᔅᓴᐅᖃᑦᑕᕐᑐᓂᑦ 
ᓂᐅᕕᕐᕕᓐᓂ ᐊᑐᖅᑕᐅᖃᑦᑕᕐᒪᑕ ᑕᒪᒃᑯᐊ ᑎᒻᒥᓲᑦ.  
 
ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ ᑎᑎᖅᑲᐅᑎᖏᑦ ᑕᐅᕙᒃᑯᐊ ᓄᓇᑦᓯᐊᖅ ᒐᕙᒪᒃᑯᑦ ᑖᔅᓱᒧᖓ ᓄᓇᕗᑦ ᒐᕙᒪᒃᑯᓐᓄ 
ᑕᒪᒃᑯᓂᖓ ᓄᓇᕗᒻᒦᑦᑐᓄᑦ ᓄᓇᖓᕗᒻᒥ ᑎᑎᖅᑲᐅᑎᒋᔭᐅᔪᑦ ᖃᓄᐃᓕᓕᒫᖅᑐᔅᓴᐅᑕᐅᓂᖏᓐᓂᓪᓗ ᓇᓗᓇᓐᖏᒻᒪᑦ 
ᒥᓯᒻᒪᑕ. ᑕᒪᓐᓇᓕᑭᐊᖅ ᑕᑯᓇᔅᓯᒪᓐᖏᓚᖅᑲᐃ ᒥᓂᔅᑕ ᑕᒪᑐᒥᖓ ᖃᓄᖅ ᑕᐃᓐᓇ 
ᖃᓄᐃᓕᐅᖅᑕᐅᒋᐊᒃᑲᓐᓂᕈᓐᓇᖅᓯᓯᒪᒻᒪᖔᖅ ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑖᓐᓇ ᒥᓂᔅᑕ ᑭᒡᒍᓯᓴᕆᔭᖓ ᓴᓂᐊᓄ ᖃᐃᖁᔨᒃᑲᓐᓂᕐᓂᐊᕋᒪ 
ᐊᒥᒐᓗᐊᓕᕋᑦᑕ. ᖁᔭᓐᓇᒦᒃ, ᐅᑎᕐᒥᒐᔅᓯ. ᑖᒃᑯᓇᓐᖓᑦ ᓄᓇᕗᒻᒥ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐊᓂᓗᐊᕋᓱᒃᑲᓯ ᐊᒥᓱᓂ 
ᐊᒥᒐᓕᖅᑕᐃᓕᒪᖃᑦᑕᓚᐅᕆᔅᓯᑐᖅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᐊᖅᓯᓂᐅᔪᖅ ᑕᐃᑯᖓ ᒐᕙᒪᑐᖃᒃᑯᓐᓄᑦ 
ᐃᓕᑕᕆᔭᐅᒪᓗᐊᓐᖏᒻᒪᑦ ᑮᓇᐅᔭᓂᑦ ᐊᑐᐃᓐᓇᐅᑎᑦᑎᓕᐅᕆᓂᖅ ᑕᒪᒃᑯᓄᖓ ᒥᑦᑕᕐᕕᓄᑦ ᑭᓯᐊᓂ 
ᐋᖅᑭᒋᐊᕈᑎᑐᐃᓐᓇᕐᓄᑦ ᑕᐃᒃᑯᐊ ᐊᑭᑐᔪᖅᑐᕈᑎᖃᓲᖑᒻᒪᑕ. ᑕᐃᓐᓇ ᐃᓚᒋᐊᖅᑕᐅᒐᔭᕐᓂᖅᐸᑦ ᐃᒻᒪᖃ 1,500 ᕖᑦ 
ᐃᓚᒋᐊᕈᑕᐅᓇᔭᕐᓂᖅᐸᑦ ᒥᑦᑕᕕᒻᒧᑦ ᓇᓕᐊᓐᓄᑐᐃᓐᓇᖅ ᐊᖏᓪᓕᒋᐊᕈᑕᐅᒐᔭᕐᓂᖅᐸᑦ ᑕᒪᓂ $5-6ᒥᓕᐊᓐ ᑕᒫᓂᒐᓚᒃ 
ᐊᖏᓪᓕᖏᐊᕈᑕᐅᔪᑦ ᑖᒃᑯᐊᓗ ᑮᓇᐅᔭᖁᑎᒋᔭᕗᑦ ᑕᕝᕙᓐᖓᑦ ᒐᕙᒪᒃᑯᓃᓐᖔᓚᑦᑖᖅᑐᐃᑦ $10.9ᒥᓕᐊᓐ 
ᑐᐃᓐᓇᐅᖃᑦᑕᕐᑐᑎᑦ ᐃᑲᔪᖅᑑᑎᒋᕙᑦᑕᕗᑦ. ᑕᒪᒃᑯᐊ ᒐᕙᒪᑐᖃᒃᑯᓃᓐᖔᖅᓯᒪᑎᓪᓗᒋᑦ ᑮᓇᐅᔭᐃᑦ ᐱᒋᕙᑦᑕᕋᓗᐊᕗᑦ. 
 
ᑭᓯᐊᓂ ᑕᒪᓐᓇ ᕿᒥᕐᕈᒋᐊᑦᑎᐊᑲᓐᓂᕋᓱᒃᑲᔭᕆᕙᕗᑦ ᑕᐃᒃᑯᐊᓗ ᒐᕙᒪᑐᖃᒃᑯᑦ ᐃᓕᑕᕐᓯᑦᑎᐊᕆᐊᖃᕋᓗᐊᕐᒪᑕ ᑖᒃᑯᓂᖓ 
ᒥᑦᑕᕐᕕᖁᑎᑦᑎᓐᓂ ᖃᓄᖅ ᐱᐅᓂᖅᐹᖑᒃᑲᓐᓂᕋᔭᕐᒪᖓᑕ ᑖᓐᓇ ᐊᔅᓱᕉᑎᒋᒃᑲᓐᓂᓪᓚᕆᒋᐊᖃᕐᓂᐊᕐᒥᔭᕗᑦ 
ᐃᓕᑕᕆᔭᐅᑎᓇᓱᐊᕐᓗᒍ ᐅᖃᖃᑦᑕᕋᑦᑕᐃᓛᒃ  



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᖑᕙᖅᓯᒪᔪᖅᔪᐊᒻᒪᕆᐅᒻᒪᑕ ᑖᒃᑯᐊ ᓄᓇᓕᖁᑎᒋᔭᕗᑦ ᑕᐃᒃᑯᐊ ᓄᓇᓕᖁᑎᒋᔭᖏᑦ ᑲᓇᑕᐅᑉ 
ᐊᒡᒍᑐᖅᓯᒪᔪᖁᑎᖏᑕ ᐊᓯᖏᑦ ᓯᕗᕙᖅᓯᒪᑦᑎᐊᑎᓪᓗᒋᑦ ᐊᒻᒪ ᐱᓕᕆᐊᓕᒻᒥ ᐱᓯᒪᑦᑎᐊᑐᐃᑦ. ᑕᒪᓐᓇ 
ᐊᔅᓱᕉᑎᒌᓐᓇᓂᐊᖅᑕᕋᓗᐊᕗᑦ. 
 

ᑭᓯᐊᓂᓕ ᑖᒃᑯᐊ ᑮᓇᐅᔭᖁᑎᕗᑦ ᑕᐃᑲᓂ ᐊᕕᓚᐅᖅᑎᓐᓇᒋᑦ ᓄᓇᑦᓯᐊᒃᑯᑦ ᓄᓇᕗᒃᑯᑦ ᑮᓇᐅᔭᓂᑦ 
ᐊᑐᐃᓐᓇᖃᕐᕕᓂᕋᓗᐊᕐᒪᑕ ᑕᒪᒃᑯᓄᖓ ᖃᓄᖅ ᑕᑭᓪᓕᒋᐊᕈᑕᐅᒐᔭᖅᑐᓂᑦ ᒥᑦᑕᕕᓐᓄᑦ ᑕᕝᕙᓂ ᓄᓇᕗᑦ 
ᒐᕙᒪᒃᑰᑎᓪᓗᑕ ᐱᑕᖃᓗᐊᓐᖏᒻᒪᑦ ᑮᓇᐅᔭᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᖃᐅᔨᒪᓇᑦᑎᐊᖏᒻᒪᑦ ᒥᑕᕐᕕᐊ 
ᒥᓂᕌᔪᐊᓘᓪᓚᕆᐅᒻᒪᑦ ᑕᐃᒪᓐᓇ ᐊᑭᖃᕋᔭᓐᖏᒻᒪᑦ. ᐊᒻᒪᓗ ᑕᐃᒪᓐᓇ ᐊᑭᖃᕐᓂᐊᑐᒋᔭᐅᓚᐅᖅᓯᒪᒐᓂ ᑕᐃᒪᓐᓈᓗᒃ 
ᐊᖏᑎᒋᔪᒥ ᐊᒻᒪᓗ ᑕᐃᒃᑯᐊ MOT-ᑯᑦ ᑕᑯᒋᐊᖅᓯᒪᓚᐅᖅᓱᓂᔾᔪ ᐊᒻᒪᓗ ᑖᒃᑯᐊ ᖃᖓᑕᔫᓖᑦ 
ᐅᖃᖅᓯᒪᓚᐅᖅᓯᒪᒐᓗᐊᖅᑐᑎ ᑕᐃᒫᒎᖅ ᒥᑦᑕᕐᕕᒃ ᓈᒻᒪᒃᓯᑐᐊᕐᐸᑦ ᓄᓇᕗᒻᒦᑦᑐᖅ ᑕᐃᒪᓐᓇ ᐊᖏᓂᖅᓴᒥᑦ 
ᐊᑐᕆᐊᓪᓚᓕᕋᔭᖅᑐᑎᒍᑦ ᓚᓯᒪᓚᐅᕐᒪᑕ ᐊᒻᒪᓗ ᑲᑎᒪᔨᖏᑦ ᕼᐊᒻᒪᓚᒃᑯᑦ ᐅᖃᖃᑎᖃᖃᑦᑕᖅᓯᒪᒻᒪᑕ ᓂᐅᕕᐊᒃᓴᑦ 
ᐅᑭᓕᖅᓴᕚᕐᓕᕐᓗᑎᓪᓗ ᑖᕙᓂ ᓂᖏᖅᑕᓐᖏᓐᓂᖅᓴᐅᑎᑕᐅᓕᕋᔭᕐᒪᑕ ᑲᖏᕐᖠᓂᖅᑐᑦ. 
 

ᑕᐃᒪᓐᓇᐃᑦᑑᑎᓪᓗᒍ ᓇᓗᓇᖏᒻᒪᑦ ᐃᓱᐊᖅᓯᕚᓪᓕᖅᑑᒪᕆᐊᓘᓂᖓᓂ ᖃᐅᔨᒪᓂᐊᓕᒻᒪᑦ ᑕᐃᑯᐊᓗ 
ᐋᓐᓂᐊᕐᕕᓕᐊᖅᓯᒪᔪᑦ ᐊᒥᓱᐊᓗᐃᑦ ᐊᔪᓕᖅᑐᒻᒪᕆᔪᐊᕌᓘᖃᑦᑕᓕᕐᖓᑕ ᑎᒻᒥᑰᑎᒃᓴᒧᑦ ᐅᕝᕙᓘᓐᓃᑦ ᐊᓯᖏᓐᓂ 
ᐱᔾᔪᑎᖃᖅᑐᑎ ᑖᒃᑯᐊ ᑎᒥᓲᖃᖅᑎᐅᔪᑦ ᐃᒫᒃ ᐱᔪᓐᓇᖏᑕᐃᓐᓇᖅᐳᒍᑦ ᐱᔪᓐᓇᖏᑲᐃᓇᐳᓰᖅᑲᑦᑎᒋᑦ ᐊᕗᖓ 
ᐅᓯᒍᓐᓇᕋᓗᐊᖅᑕᒋ ᐊᕗᖓ ᐅᖓᒻᒧᓪᓗᓯ ᐅᑎᒧᑦ ᐱᔪᓐᓇᓚᔭᖏᑦᑐᓯ ᑕᕝᕙᓂ ᐅᑎᕐᕕᒋᔪᒪᔭᒃᓯᓐᓂ 
ᑕᐃᒪᓐᓇᐃᓘᖅᑕᐅᖑᓇᖅᑐᒻᒪᕆᐊᓘᒻᒪᑕ . 
 

ᐱᓕᕆᔭᕆᐊᖃᕋᓱᒋᓪᓕᓚᕆᑦᑕᑲ ᑐᓴᖅᑕᐅᔭᕆᐊᖃᕋᓱᒋᓕᖅᑕᕋ ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑎᒻᒥᓲᓪᓗ 
ᑕᒃᑯᐊ ᒥᑭᔫᑎᕈᓗᐃᑦ Hawker-ᕈᓗᐃ ᑎᒍᒥᐊᖅᑐᑎ ᐃᓄᐃᑦ ᐊᔾᔨᖏᓐᓂ ᐅᖃᓐᖑᐊᕋᔭᕈᑦᑕ. ᖃᒧᑎᖅᑯᖅᑐᔪᓂ 
ᐱᐊᓂᒃᓴᕋᐃᒐᔭᖅᑐᖓ ᐊᑭᑭᓕᑉᐹᓘᓪᓗᑎᓪᓗ energy-ᒥᑦ ᐊᑐᓗᐊᖏᓪᓗᓂ ᑕᒪᒃᑯᓄᖓ ᐊᒥᓱᑯᓘᔮᓗᓐᓄᑦ 
ᑕᐃᒻᒪᓇ ᓲᕐᓗ ᐱᔾᔪᑎᒃᓴᑲᓐᓇᐅᓇᔭᖅᑐᖅ ᐊᒻᒪᓗ ᐊᒥᓱᐊᓘᓕᖅᑎᓪᓗᒋᑦ ᓄᓇᑦᑎᓐᓂᑦ. 
 

ᑖᒃᑯᐊ ᓱᓕ ᓲᕐᓗ ᐅᑎᖅᑕᕆᐊᓖᑦ ᐋᓐᓂᐊᕕᒻᒧᓪᓗ ᑕᐅᓄᖓᓗ ᖃᓪᓗᓈᑦ ᓄᓇᖓᓐᓄᑦ ᒪᐅᖓᓗ ᐃᖃᓗᓐᓄᑦ 
ᒐᕙᒪᒃᑯᑦ ᓴᓇᔨᖁᑎᖏᑦ ᓲᕐᓗ ᑕᐃᒪᓐᓇ ᐅᕙᓂ ᐱᒍᓐᓇᖏᒃᑯᑎᒃ ᖃᖓᓕᕐᐸᑦ ᑭᓯᐊᓂ 
ᐱᔪᓐᓇᖅᓯᑕᐃᓐᓇᓂᐊᖅᑐᑎ. ᑕᐃᒪᓐᓇᐃᓘᕐᓂᖅ ᐊᖏᓗᐊᖅᑐᐊᓘᓕᖅᑎᓪᓗᒍ. ᓲᕐᓗ ᑐᑭᖃᓗᐊᖅᑑᔭᕈᓐᓃᕋᑦᑕ 
ᑕᒪᒃᑯᐊ ᐱᕚᓪᓕᕈᑎᒃᓴᐃᑦ ᐱᕚᓪᓕᖅᑎᑎᓚᐅᖅᓗᑕ ᓱᓇᒥᑭᐊ ᐊᖏᔪᒥᑦ ᓲᕐᓗ ᐅᖃᖅᑐᖃᖅᑲᐅᒻᒪᑦ ᓄᓇᓕᓕᒫᑦ 
ᐅᒥᐊᕋᓛᖏᑦ ᐳᓯᖓᓕᑦᑖᖃᑦᑕᓕᕐᐸᑕ. ᑭᓯᐊᓂ ᐃᔅᓴᕐᕕᑖᕈᓐᓇᖅᑐᖃᕋᔭᖅᐸᓚᐃᒻᒪᑦ ᓲᕐᓗ ᐅᕙᒍᑦᑕᐅᖅ ᑕᐃᑲᓂ 
ᖃᓄᐃᓗᒐᑦᑕ ᑭᓯᐊᓂ ᐱᓂᕐᓗᑦᑐᐊᓘᒍᑦᑕ ᓱᓇᒧᒃᑭᐊᖅ ᑕᑯᒃᓴᕈᓕᑕᐃᓇᕋᔭᖅᑐᑕ.  
 

ᒥᓂᔅᑕ ᐊᐱᕆᒃᑲᓐᓂᓚᐅᖅᓚᒋᑦ ᑕᒫᓂ ᐅᑭᐅᕆᔭᑦᑎᓐᓂᑦ ᑎᓕᓯᔪᓐᓇᖅᑑᓪᓗᐊᕋᔭᕐᔭᖔᕐᐱᑦ ᑕᒪᓐᓇ ᒥᑦᑕᕐᕕᒋᔭᕗᑦ 
ᐊᕐᕕᐊᓂ ᑕᑯᓂᐊᖅᑕᐅᑲᓐᓂᕋᔭᖏᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓵᑦᑎᐊᖅᑲᕗᑦ ᑕᒪᒃᑯᐊᓗ ᐃᓱᒫᓘᑎᒋᔭᐅᔪᑦ 
ᓄᓇᓕᓐᓂᑦ ᐊᔾᔨᒌᖏᑦᑐᓂᑦ ᒪᓕᒐᓕᐅᖅᑎᓄᑦ ᑎᑎᕋᕐᐸᓪᓕᐊᓯᓐᓈᖅᑐᑎᒎᒐᑦᑎᒍᑦ ᑕᒪᓐᓇ ᑕᑯᒋᐊᑦᑎᐊᕋᔭᕆᕙᕗᑦ 
ᖃᓄᖅ ᐃᓕᕆᐊᕆᒃᑲᓐᓂᕈᓐᓇᕋᔭᕐᒪᖔᑦᑎᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᖑᕆᑎᓕᕋᑦᑕ ᑕᖃᕙᓪᓕᐊᔪᕈᓘᓕᖅᑰᕋᑦᑕ. ᐃᒃᓯᕙᐅᑖᖅ, ᑕᐃᓐᓇ 
ᐅᖃᐅᓯᕆᔭᕋ ᑕᐃᒪᓐᓈᓗᒃ ᓇᓗᓇᖏᒻᒪᑦ ᖃᐅᔨᓴᖅᑕᐅᒋᐊᖃᓕᖅᑰᕐᒪᑦ ᐊᑭᑐᓕᖅᐸᓪᓕᐊᑑᐃᓐᓇᖅᑑᒐᓗᐊᑦ 
ᑕᒪᒃᑯᐊ ᐱᓕᕆᐊᒃᓴᐃᑦ ᐱᓕᕆᐊᖑᔭᕆᐊᓖᑦ ᐊᑭᖓᕐᓂᕋᖅᑐᑎᒍᑦ ᑕᐃᒪᓐᓇ ᐊᑭᑐᑎᒋᔪᐊᓗᓐᓂᑦ 
ᓴᐱᖅᓇᖅᓯᑐᐃᓐᓇᑑᔭᖃᑦᑕᕐᒪᑕ ᑮᓇᐅᔭᖃᑦᑎᐊᖏᑎᓪᓗᒍ ᑖᓐᓇ ᒐᕙᒪᒋᔭᕗᑦ, ᑭᓯᐊᓂ ᐱᓪᓚᕆᐅᑎᓪᓗᒋᑦ  

ᖃᐅᔨᓴᖅᑕᓪᓚᑦᑖᖅᑕᐅᖃᑦᑕᕆᐊᖃᕋᓗᐊᕐᒪᑕ ᐃᒪᓐᓇ ᐃᓱᒪᒋᔭᐅᔪᑦ ᓄᓇᓕᓐᓄᖅᑦ ᑕᐅᑐᑦᑕᖏ ᑭᓯᐊᓂ 
ᐱᕚᓪᓕᕈᑎᒃᓴᓂ ᐊᑭᓕᑉᐹᓪᓕᕈᑎᒃᓴᓂᑦ ᓄᓇᓗᒻᒥᐅᓄᓪᓗ ᐊᓯᖏᓐᓄᓪᓗ ᐊᑲᐅᓯᕚᓪᓕᕈᑎᒃᓴᖓᓂᑦ, 
ᐋᓐᓂᐊᖅᑐᖃᕈᓐᓃᖅᐹᓪᓕᕈᑎᒃᓴᖓᓂᑦ ᐊᖅᑯᑎᖃᑦᑎᐊᓕᖅᐹᓪᓕᕈᑎᒃᓴᖏᓐᓂᑦ ᐱᓪᓚᑦᑖᓕᕋᒥ. 
 

ᑭᓯᐊᓂ ᓂᓪᓕᐊᔾᔪᑕᐅᓕᓲᖑᒻᒪᑕ ᑕᒪᒃᑯᐊ. ᑕᐃᒪᓐᓇᑐᐃᓐᓇᕈᓗᒃ ᐊᑭᖏᓐᓂᑦ ᑐᑭᖃᖏᑎᐊᒻᒪᕆᑦᑐᒥᑦ 
ᖃᐅᔨᓴᖅᑐᑕᖃᖅᑎᓐᓇᒍ ᐅᖃᖃᑦᑕᑎᓪᓗᒋᑦ, ᓯᕗᒧᐊᓇᖅᑕᖃᖏᑎᐊᕐᒪᑦ. ᒥᓂᔅᑕ ᐅᖃᕈᓐᓇᖅᐳᑎᖅᑲᐃ 
ᑕᒪᓐᓇᓘᓐᓃᑦ ᖃᐅᔨᓴᖅᑕᐅᓂᑐᐃᓐᓇᖅ ᑭᓪᓕᓯᓂᐊᕆᐊᒃᑲᓂᕐᓗᒍ ᒫᓐᓇ ᐅᑭᐅᕆᓂᐊᖅᑕᑎᓐᓂᑦ 
ᐱᓕᕆᐊᖑᑎᑦᑑᓪᓗᐊᕋᔭᕐᐱᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᒃᓯᕙᐅᑕᐅᔪᖓ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᖃᐅᔨᓴᑦᓯᐊᖃᑦᑕᕐᒪᑕ ᑕᐃᒫᑐᐃᓐᓇᖅ 
ᐱᓐᖑᐊᖏᒻᒪᑕ. ᐱᓪᓚᕆᓪᓚᑖᕐᒪᑕ ᑕᒪᒃᑯᐊ ᖃᐅᔨᓴᕐᓂᐅᕙᑦᑐᐃᑦ ᓄᓇᓕᓕᒫᓄᑦ ᓱᓇᑐᐃᓐᓇᐃᑦ ᑕᒪᓐᓇ 
ᐱᓕᕆᓂᕆᓇᓱᐊᖅᑕᕗᑦ ᓱᓕᔪᒥᒃ ᐱᓕᕆᒐᓱᐊᕈᑎᒋᖃᑦᑲᕋᑦᑎᒍᑦ ᐱᓐᖑᐊᕆᖏᑦᓱᑎᒍᑦ. ᑖᒃᑯᐊ 
ᐃᖅᑲᓇᐃᔭᖅᑎᖁᑎᕗᑦ ᑕᒪᒃᑯᐊᓗ ᐃᖅᑲᓇᐃᔭᖅᑎᖁᑎᕗᑦ ᑕᕝᕙᓐᖓᑦ ᓄᓇᕗᑦ ᒐᕙᒪᒃᑯᓐᓄᑦ ᑕᒪᒃᑯᓂᖓ 
ᒥᑦᑕᕐᕕᓂᒃ ᑕᑯᒋᐊᖏᓐᓇᖅᑑᒐᓗᐊᑦ ᑕᒫᓂ, ᑕᒪᓐᓇ ᐊᐅᓚᓂᖃᑦᓯᐊᓕᕋᓗᐊᕐᒪᖔᖅ ᑕᒪᒃᑯᐊᓗ ᐊᑐᐊᒐᐃᑦ 
ᒐᕙᒪᒃᑐᖃᒃᑯᓃᖔᖅᓯᒪᔪᑦ ᐊᑐᖅᑎᐊᖅᑕᐅᓕᕋᓗᐊᕐᒪᖔᑕ, ᑖᒃᑯᐊ ᓇᓚᐅᒃᑖᕈᑎᓂᒃ ᑕᒫᓂ. 
 

ᑖᓐᓇ ᐃᖅᑲᓇᐃᔭᖅᑎᒐ ᐊᐱᖅᓱᖅᑲᐅᒐᒃᑯ ᖃᓄᖅ ᐋᖅᑭᒋᐊᖅᑕᐅᒐᔭᕐᓂᖅᐸᑕ ᑕᒪᒃᑯᐊ ᐊᑭᖏᓐᓂᒃ 
ᓇᓚᐅᒃᓵᖅᓯᒪᓂᖅᓴᐅᓇᓱᐊᖃᑦᑕᖅᓯᒪᒻᒪᑕ ᒫᓐᓇᒧᓪᓗ. ᑕᒪᓐᓇ ᖃᐅᔨᓴᕐᓂᕆᕙᑦᑕᕗᑦ ᒥᑦᑕᕐᕕᓂᒃ ᐊᒥᓲᒻᒪᑕ 
ᑕᒪᒃᑯᐊ ᒥᑦᑕᕐᕖᑦ ᖃᐅᔨᓴᖅᑕᐅᒍᒪᓯᒪᔪᐃ. ᒥᔅᑕ. ᐊᕐᕚᕐᓗᒃᑕᐅᖅ ᑕᒪᑦᓱᒥᖓ ᐅᖃᐅᓯᖃᕆᐊᑦᓯᐊᕐᓚᐅᒻᒥᑦᓱᓂ 
ᑕᒪᒃᑯᓄᖓ jets-ᓄᑦ ᑎᑭᑕᐅᒍᓐᓇᓕᕐᒪᖔᕐᒥ ᖃᖓᒃᑯᑦ. ᑕᒪᒃᑯᐊ ᐱᓕᕆᐊᕐᕈᔪᓐᓇᑕᐃᓐᓇᕋᓗᐊᕗᑦ ᒫᓐᓇ ᖃᓄᖅ 
ᐋᖅᑭᒋᐊᕈᑎᒃᑲᓐᓂᐅᒍᓐᓇᕋᔭᕐᒪᖔᑕ ᐊᒻᒪᓗ ᕿᒥᕐᕈᐃᓇᑦᓱᑕ ᐊᒻᒪᓗ ᑕᐃᓐᓇ Transportation Strategy-
ᖑᓂᕋᖅᑕᐅᔪᖅ ᐋᖅᑭᒋᐊᒃᑲᓐᓂᕋᓱᐊᑦᓯᒪᑦᓱᑎᒍ ᑕᒪᐅᖓ ᓄᓇᕗᒻᒧᖓᔪᑦ. ᑖᒃᑯᐊᓗ ᒥᑦᑕᕐᕕᐅᔪᐃᓐ 
ᑕᐅᑐᑦᓯᐊᕈᒪᑦᓱᑎᒍᑦ ᖃᓄᖅ ᐱᒋᐊᒃᑲᓐᓂᕈᓐᓇᕐᒪᖔᑕ. 
 

ᐃᒻᒪᖄ ᑮᓇᐅᔭᓂᒃ ᐊᑐᐃᓐᓇᖃᓕᕐᓂᕈᑦᑕ ᖃᐅᔨᓴᒃᑲᓐᓂᕈᑎᒋᔪᓐᓇᑕᑦᑎᓐᓂᒃ ᑕᒪᒃᑯᓄᖓ ᓄᓇᓕᓐᓄᑦ 
ᐋᖅᑭᒋᐊᖅᑕᐅᒍᒪᔪᓄᑦ. ᑕᒪᓐᓇ ᕿᒥᕐᕈᐊᑦᓯᐊᕈᓐᓇᕋᔭᕆᕙᕗᑦ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓕᕐᓂᖅᐸᑕ. 
ᖃᐅᔨᓴᐅᑎᐅᒐᔭᖅᑐᓄᑦ ᐊᒻᒪᓗ ᕿᒥᕐᕈᔾᔪᑕᐅᒐᔭᖅᑐᓄᑦ ᒥᑦᑕᕐᕕᓐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥᒃ ᐊᐱᕆᐊᔾᔪᒍᒪᓪᓗᖓ, ᐊᐱᖅᑯᑎᒋᓂᐊᖅᑲᐅᔭᖃ ᐳᐃᒍᖅᑲᐅᒐᒃᑯ. 
ᐅᓇ ᐊᖏᕇᖅᑲᐅᔭᕋᓗᐊᕗᑦ K-7-ᒦᑦᑐᖅ, Canadian Driver’s License Agreement ᐃᓗᐊᓃᑦᑐᖅ. ᑖᒃᑯᐊ 
ᐊᑦᔨᓕᐅᕈᑎᓂᒃ ᐱᐅᔪᒻᒪᕆᐊᓗᓂᒃ ᐱᑖᕆᐊᖃᖅᑰᔨᒻᒪᑕ ᑕᕝᕗᓇ. ᑖᓐᓇ ID-ᓄᑦ ᓇᓗᓇᐃᒃᑯᑕᐅᔪᓐᓇᑎᐊᖅᑐᓂ. 
ᐃᒻᒪᖄ ᑖᓐᓇᖃᐃ ᐊᑦᔨᓕᐅᕆᑎᑕᐅᔪᓐᓇᕋᔭᖅᐸ ᑕᒪᒃᑯᓄᖓ Passport-ᑖᕈᑎᒃᓴᓄᑦ ᐊᑐᖅᑕᐅᒍᓐᓇᕋᔭᕐᒪᖔᖅ 
ᑖᓐᓇ ᐊᑦᔨᓕᐅᕈᑎᑦᑎᐊᕙᒃ. ᖁᔭᓐᓇᒦᒃ, ᐃᒃᓯᕙᐅᑖᖅ, ᖃᐅᔨᒃᓈᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑖᓐᓇ K-7 ᐊᖏᖅᑕᐅᔭᕇᖅᑲᐅᒻᒪᓐ. ᑖᓐᓇ ᐊᐱᖅᑯᓯᕆᔭᐃᑦ K-7-ᒦᒻᒪᓐ. 
ᑕᕝᕙᓂ K-8-ᒦᓕᕋᑦᑕ. ᒥᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᐃᓐᓇ K-7 ᖄᖏᖅᓯᒪᓕᕋᓗᐊᖅᑎᓪᓗᒍ, ᒥᔅᑕ ᐹᓇᐸᔅ ᐊᐱᖅᑯᑎᖓ 
ᑭᐅᒋᐊᒐᓛᓵᕐᓚᒍᐊᐃ. ᑕᐃᒃᑯᐊ ᒐᕙᒪᑐᖃᒃᑯᑦ ᐅᖃᖃᑎᒋᒋᐊᖃᕋᔭᕋᑦᑎᒍ ᑖᓐᓇ ᐊᑦᔨᓕᐅᕈᑎ 
ᐊᑐᖃᑦᑕᕈᓐᓇᕋᔭᕐᒪᖔᑦᑎᒍᑦ ᑕᐃᒪᐃᑦᑐᓄᑦ ᑕᐃᒃᑯᐊ ᑐᑭᓯᒋᐊᖅᕕᒋᑦᓯᐊᕋᔭᖅᑲᕗᑦ ᖃᓄᖅ ᑕᒪᓐᓇ 
ᐊᑐᒃᑲᓐᓂᕈᓐᓇᕋᔭᕐᒪᖔᑦᑎᒍ. ᑕᐃᒃᑯᐊ ᒐᕙᒪᑐᖃᒃᑯᑦ ᐃᑲᔪᖅᑎᒋᓗᑎᒍᑦᑕᐅᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᒃᑲᑦᑕ K-8. (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 
ᐊᑭᑐᔪᖅᑐᕈᑎᒃᓴᐃᑦ. ᐃᖏᕐᕋᔾᔪᑎᓕᕆᓂᖅ ᕿᑭᖅᑖᓗᒃ. $9,970,000. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᑕᖏᓖᑦ ᐱᖁᑏᑦ. $1,970,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 4-ᒧᑦ ᐅᑎᕐᓗᑕ. ᒪᑉᐱᒐᖅ 4. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 
ᒐᕙᒪᒃᑯᑦ ᐱᓕᕆᕝᕕᖓᑕ. ᓇᐃᓈᖅᓯᒪᔪᓐ ᐊᕕᑦᑐᖅᓯᒪᓂᖏᑦ. ᐊᑭᓕᕆᐊᓖᑦ. ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ 
ᑮᓇᐅᔭᖅᑐᕈᑎᒃᓴᖏᑦ. $13,545,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᔭᕇᒻᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. (ᑐᓵᔨᒃᑰᕈᓐᓃᖅᐳᖅ) ᑭᖑᓪᓕᖅᐹᒥ 
ᐅᖃᕈᒪᒍᕕᑦ ᐅᖃᕈᓐᓇᖅᐳᑎᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᖁᔭᓐᓇᒦᖅᑲᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐊᐱᖅᑯᑎᑦᑎᐊᕚᓗᓐᓂᒃ, ᐃᓱᒫᓘᑎᑦᓯᐊᕚᓪᓗᓐᓂᓪᓗ ᐊᒻᒪ ᐃᖅᑲᐃᒋᐊᕈᑎᒋᔭᑦᑎᓐᓂᒃ ᑕᕝᕙᓐᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᑦ ᑕᐃᒃᑯᐊ ᐅᑲᐅᓯᐅᖃᑦᑕᑲᐃᓐᓇᖅᑐᓐ ᐃᓱᒪᒋᒋᐊᑦᓯᐊᕐᓂᐊᖅᑲᕗᑦ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᕕᔾᔪᐊᖅᓱᒋᑦ ᐃᑲᔪᑲᐃᓐᓇᕐᒪᑕ. 
 
ᐊᒻᒪᓗ ᐅᓪᓗᒥ ᑭᖑᓪᓕᖅᐹᖑᕙᓪᓚᐃᒻᒪᑦ ᐅᖃᓕᒪᒍᓐᓇᐅᑎᒐ ᑖᒃᑯᐊ ᑐᓵᔩᑦ ᖁᔭᓐᓇᒦᓪᓚᕆᑉᐸᒃᑲ ᐅᕙᑦᑎᓐᓂᒃ 
ᐃᑲᔪᓐᓚᕆᒻᒪᑖᓯᑦ ᑕᕝᕙᓂ ᑲᑎᒪᑎᓪᓗᑕ. ᒥᐊᓕ ᑲᓚᓯᒪᓯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᐅᕕᓖᒃ. ᒥᐊᓕ ᑲᓚᓯᒪᓯ.  
 
(ᑐᓵᔨᒃᑯᑦ) ᒫᓐᓇ ᐅᖃᖅᑎᕗᑦ ᐃᓯᑲᐃᓐᓇᖁᔭᕋ ᒪᑐᐃᖅᓯᒋᐊᕈᑎᒥᓂᒃ ᐅᖃᓕᒫᕐᓂᐊᕐᒪᑦ. ᐅᖃᖅᑎ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐅᖃᖅᑎ ᐃᑲᔪᕈᒃ. 
 
(ᑐᓵᔨᑎᒍᑦ) ᐅᖃᖅᑎ, ᐊᑏ, ᒪᑐᐃᖅᓯᒋᐊᕈᑎᑎᑦ. ᐅᖃᖅᑎ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓ 
 
ᐅᖃᖅᑎ (ᑐᓵᔨᒃᑯᑦ): ᑕᕝᕙᓃᓯᒪᕙᓗᖁᔨᑦᑎᐊᖅᑐᖓ. ᐃ, ᓵᑦᓯᓐᓃᖃᑦᑕᖅᓯᒪᒐᒪ. 
 
ᐅᓪᓗᒥᓗ ᖁᕕᐊᓱᒃᐳᖓ ᓵᑦᓯᓐᓃᑦᑐᓐᓇᕋ ᐅᖃᐅᓯᖃᕐᓂᐊᕐᓗᖓ 2007-08 ᐊᑭᑐᔪᖅᑐᕈᑎᒃᓴᕆᔭᐅᔪᑦ 
ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓄᑦ. 
 
ᐊᒻᒪᓗ ᐅᔾᔨᕆᓂᐊᖅᑕᒃᓴᕆᕋᓯ 2007-08 ᐊᑭᑐᔪᖅᑐᕈᑎᒃᓴᐃᑦ ᒪᓕᒐᓕᐅᕐᕕᖕᒧᑦ ᑲᑎᒪᓕᒫᕐᓗᒋᑦ 640 ᑕᐅᓴᓐᖑᔪᑦ 
ᓄᓇᕗᑦ ᒐᕙᒪᒃᑯᖏᑦᑕ ᐊᑭᑐᔪᖅᑐᕈᑎᒃᓴᓕᒫᖏᑦ ᑕᑯᓐᓇᕈᑦᑎᒃᑯᒃ 1 ᐳᓴᓐ ᑐᖔᓂᑦᑐᑦ ᐊᑐᕐᓂᐊᖅᑕᕗᑦ. 

ᐊᑭᑐᔪᖅᑐᕈᑎᒃᓴᐃᑦ ᐅᓄᖏᑦᑐᑯᓗᐃᑦ ᒫᓐᓇᑦᓴᐅᑎᒋ ᑲᒪᒋᔭᐅᔭᕆᐊᓖᑦ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ ᒫᓐᓇᓗ 
ᐊᒃᓱᕉᑎᒋᓂᐊᖅᖢᑎᒍᑦ ᒫᓐᓇ ᐃᒡᓗᖁᑎᕗᑦ ᓄᓇᕗᒥ ᐱᖅᑯᓯᕆᔭᐅᔪᑦ ᓴᓇᙳᐊᕈᓯᐊᓗᖏᓪᓗ 
ᓴᖅᑭᔮᖅᑎᑕᐅᖃᑦᑕᕈᓐᓇᕐᓂᐊᕐᒪᑕ. 
 
ᑲᑎᓕᒫᕐᓗᒋᑦ 20 ᑕᐅᓴᓐ ᓴᓂᕐᕙᒃᑕᐅᓯᒪᔪᖅ ᐃᒡᓗᓯᐅᑎᓄᑦ ᓱᓇᒃᑯᑖᓄᑦ ᐊᓯᔾᔨᖅᓯᒍᑕᐅᓂᐊᕐᓗᑎᒃ ᐊᒻᒪᓗ 
ᖃᕋᓴᐅᔭᐃᑦ 20 ᑕᐅᓴᓐᒧᑦ ᑎᑭᓪᓗᒍ ᐊᑐᖅᑐᒃᓴᖑᕐᓂᐊᖅᑐᑦ ᒪᓕᒐᓕᐅᕐᕕᖕᒥ ᒪᑯᐊ ᐃᖏᕐᕋᑦᑎᐊᕈᓐᓇᕐᓂᐊᕐᒪᑕ 
ᖃᕋᓴᐅᔭᕈᔪᐃᑦ ᐊᒻᒪᓗ ᐃᓚᒃᓴᖏᑦ.  
 
ᐃᖅᑲᐅᒪᔪᒃᓴᐅᕗᓯ ᓴᖅᑭᑦᑎᓚᐅᖅᑐᖓ 2006 ᓄᓇᕗᒻᒥ ᑭᒡᓕᓂᖅ ᕿᒥᕐᕈᔩᑦ ᑭᖑᓪᓕᖅᐹᖅᓯᐅᑎᖏᑦᑕ 
ᐅᓂᒃᖄᖏᓐᓂᒃ ᑕᒪᑐᒪᖓ ᑲᑎᒪᕕᒡᔪᐊᕐᓂᖃᖅᑎᓪᓗᑕ, ᐊᑐᓕᖁᔭᐃᑦ ᑖᒃᑯᐊ ᐃᓗᐊᓃᑦᑐᑦ ᐊᒻᒪᓗ 
ᐅᓄᖅᓯᕙᓪᓕᐊᓂᖏᑦ ᓄᓇᕗᒥᐅᑕᐃᑦ ᐱᔾᔪᑎᒋᓪᓗᒋᑦ ᓴᓂᕐᕙᐃᖃᑦᑕᕆᐊᖃᖅᑐᒍᑦ ᓴᓇᕐᕈᑎᓂᒃ ᑖᓐᓇᓗ 
ᒪᓕᒐᓕᐅᕐᕕᒃ ᐊᖏᒡᓕᒋᐊᖅᑕᐅᔭᕆᐊᖃᖅᖢᓂ ᓄᑖᖑᕆᐊᖅᑎᑕᐅᔭᕆᐊᖃᖅᖢᓂᓗ ᐅᓄᖅᓯᒋᐊᑐᐃᓐᓇᕆᐊᖃᕐᒪᑕ 
ᒪᓕᒐᓕᐅᖅᑎᑦ 100 ᑕᐅᓴᓐᑖᓚᔅ ᓇᓗᓇᐃᖅᑕᐅᓯᒪᓕᖅᑐᖅ ᐃᒡᓘᑉ ᑎᑎᕋᐅᔭᕈᑎᖏᓐᓄᑦ 
ᐊᑐᓕᖁᔭᓕᐊᕆᔭᐅᓯᒪᔪᑦ ᓂᕈᐊᕐᕖᑦ ᑭᒡᓕᖏᓐᓂ ᑲᒥᓴᐃᑦ ᐊᖏᖅᑕᐅᓚᐅᖅᑐᑦ ᒪᓕᒡᓗᑎᒃᑯᓐ. 
 
ᐊᕐᕌᒍᑕᒫᑦ ᓴᓂᕐᕙᐃᖃᑦᑕᖅᑐᒍᑦ ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑐᒃᓴᐅᑕᐅᓂᐊᖅᑐᓂᒃ ᓄᑖᒥᒃ ᓴᓇᔪᒪᓕᕐᓂᕈᑦᑕ 
ᒪᓕᒐᓕᐅᕐᕕᖕᒥ, ᐅᔾᔨᕆᓂᐊᕆᕙᓯᐅᒃ 500 ᑕᐅᓴᓐᑖᓚᔅ ᓴᓂᕐᕙᒃᑕᐅᓯᒪᔪᖅ 2007-08ᒥ ᑖᒃᑯᐊ ᓴᓂᕐᕙᒃᑕᐅᓯᒪᔪᑦ 
ᐊᖏᒡᓕᕙᓪᓕᐊᓂᐊᖅᑐᑦ ᐊᕐᕌᒍᓂ ᐊᒡᒋᖅᑐᓂᒃ ᐊᒻᒪᓗ ᓯᕗᓂᒃᓴᑦᑎᓐᓂ ᐊᑐᐃᓐᓇᐅᓂᐊᖅᖢᓂ ᓴᓇᓕᕈᑦᑕ 
ᒪᓕᒐᓕᐅᕐᕕᒋᓂᐊᖅᑕᑦᑕ ᖃᓄᐃᓕᖓᓂᐊᕐᓂᖓᓂᓪᓗ. 
 
ᐃᒃᓯᕙᐅᑖᖅ, ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐋᖅᑭᑦᑎᐊᖅᓯᒪᓇᓱᒃᑐᑦ ᒪᓕᒐᓕᐅᖅᑏᑦ ᑭᙳᒪᔭᖏᑦ 
ᓴᖅᑭᑎᔾᔫᒥᓂᐊᕋᑦᑎᒃᑯᓐ ᐊᒻᒪᓗ ᐱᕈᓐᓇᒃᓴᐃᓐᓇᕈᓐᓇᕐᓂᐊᕋᑦᑎᒃᑯᑦ ᑲᑎᒪᕕᒡᔪᐊᕐᕕᒃᐳᑦ ᐊᒻᒪᓗᑦᑕᐅᖅ ᓄᓇᖓ. 
 
ᑕᒪᔾᔭ ᒪᑐᐃᖅᓯᔾᔪᑎᒃᑲ ᐃᒃᓯᕙᐅᑖᖅ, ᓂᕆᐅᒃᐳᖓ ᐅᖃᐅᓯᖃᕐᓂᐊᕐᒪᖔᖏᑦ ᒪᓕᒐᓕᐅᖅᑏᑦ ᐊᒻᒪᓗ 
ᐊᐱᖅᑯᑎᖃᖃᑦᑕᕐᓂᐊᕐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᐱᒋᐊᓚᐅᖏᓐᓂᑦᑎᓐᓂ, ᒪᒃᐱᒐᖅ 3, ᑐᒡᓕᐊ. 
ᐅᓄᖅᓯᒋᐊᕐᓂᖅᐸᑕ ᒪᓕᒐᓕᐅᖅᑏᑦ $1,000 ᐅᕝᕙ $100,000-ᖑᕙ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᕐᓚᒍ, $100,000. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐅᓄᖓᖃᑎᖃᕈᒪᕖᑦ? 
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᖃᐃᖁᔭᔅᓴᖃᖅᑐᖓ ᒪᕐᕉᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐃᑲᔪᖅᑎᖏᑦ ᐃᓯᖅᑎᑲᐃᓐᓇᒃᑭᑦ. 
 
ᖁᔭᓐᓇᒦᒃ. (ᑐᓵᔨᒃᑯᑦ) ᓂᐱᓕᐅᖅᑕᐅᓯᒪᒐᑦᑕ ᑖᒃᑯᐊ ᑭᒃᑰᖕᒪᖔᑕ ᓇᓗᓇᐃᑲᐃᓐᓇᒃᑭᑦ. 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᕐᐱᓃᑦᑐᖅ, ᓇᓗᓇᐃᕆᐊᑐᖏᒻᒪᕆᑦᑑᒐᓗᐊᖅ ᔮᓐ ᑯᐊᒃ ᑕᕝᕙᓂ 
ᑎᑎᕋᖅᑎᒋᔭᕗᑦ ᒪᓕᒐᓕᐅᕐᕕᒻᒥ ᐊᒻᒪ ᓴᐅᒥᑦᑎᐊᓐᓂᑦ ᓯᑏᕝ ᐳᓚᒃ, Director of Coporate Services. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦ ᒥᔅ ᑯᐊᒃ ᐊᒻᒪ ᒥᔅᑕ ᐹᓚᒃ.  
 
ᒪᑉᐱᒐᖅ A-6ᒧᑦ. ᒪᑉᐱᕐᓗᒍ A-6. ᒪᓕᒐᓕᐅᕐᕕᐅᑉ ᐊᓪᓚᕕᖓ. ᐊᑭᑐᔪᖅᑐᕈᑏᑦ. ᑕᖏᓖᑦ ᐱᖁᑏᑦ ᑲᑎᓪᓗᒋᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ ᑖᓐᓇ Boundary Commision $100,000 ᐊᑐᕆᐊᖃᓛᖅᑐᖅ 
ᑭᓯᐊᓂᓕ ᑖᓐᓇ Capital Reserved for a New Building. 
 
ᑐᑭᖃᖅᑐᖅ ᐸᐃᑉᐹᑐᐃᓐᓇᖅ ᑎᑎᕋᑐᐃᓐᓇᖅ; ᑮᓇᐅᔭᒧᑦ ᐊᑐᕈᑕᐅᔾᔮᖏᑦᑐᑦ ᑖᓐᓇᑐᐊᖅ? ᑕᐃᒪ Furniture 
Replacement $20,000 ᑮᓇᐅᔭᓕᖅᑖᖅᑐᑐᐊᖑᓂᐊᖅᑐᖅ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑕᐃᒪᓕᖓᓂᐊᖅᑐᖅ ᑮᓴᐅᔭᓪᓚᑦᑖᖑᓗᑎ ᐊᑐᖅᑕᐅᔮᖏᑦᑐᑦ 
ᓇᓗᓇᐃᖅᓯᒪᔪᑦ ᓴᓂᕐᕙᕐᓂᐊᖅᑕᕗᑦ ᓯᕗᓂᒃᓴᒥ ᐊᑐᕈᒫᓂᐊᖅᑐᑦ ᒪᓕᒐᓕᐅᖅᕕᒃᓴᒧᑦ. ᑖᒃᑯᐊ ᑭᓯᐊᓂ $20,000 
ᐊᑐᕐᓂᐊᖅᑐᑦ ᑕᕝᕙᓂ ᐱᓕᕆᔾᔪᑎᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᑦᑕᐅᖅ $20,000-ᑲᓃᑦ ᑕᐃᒪ ᖃᕋᓴᐅᔭᓄᑦ 
ᑐᕌᖓᔪᓄᑦ ᐊᑐᕈᒫᓂᐊᕐᒥᔪᑦ ᑕᕝᕙ ᑖᒃᓱᒪ ᐃᓗᐊᓃᒻᒥᔪᑦ ᐊᓯᐊᒎᖅᑐᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᑕᕝᕙᓃᑦᑐᒍᑦ A-6 ᑖᒃᑯᐊ ᒫᓃᖔᖅᑑᒐᓗᐊᑦ Executive ᐊᐱᖅᓱᕈᓐᓇᖅᑐᑎ 
ᒫᓐᓇ ᐊᐱᖅᑯᑎᒃᓴᖃᕈᑎᒃ. A-6. (ᑐᓵᔨᑎᒍᑦ) ᒪᓕᒐᓕᐅᕐᕕᐅᑉ ᑎᑎᕋᕐᕕᖓ. ᐊᑭᑐᔪᖅᑐᕈᑎᒃᓴᐃᑦ ᐃᓗᓕᖏᑦ. 
ᑕᖏᓖᑦ ᐱᖁᑏᑦ. ᑲᑎᓪᓗᒋᑦ ᑐᑦᑕᕐᕕᒻᒥᑐᑦ. $620,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᑕᖏᓖᑦ. $620,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᕆᑕᐅᔭᐃᑦ ᓱᓇᒃᑯᑖᖏᓪᓗ ᑎᑎᕋᐅᑎᖏᓪᓗ. ᑲᑎᓕᒫᕐᓗᒋᑦ ᑐᑦᑕᕐᕖᑦ. $20,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᖃᕆᑕᐅᔭᓄᑦ ᐃᓚᒃᓴᖏᓐᓄᓪᓗ ᑎᑎᕋᐅᑎᖏᓐᓄᓪᓗ. $20,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 4-ᒧᐊᕐᓗᑕ. ᒪᓕᒐᓕᐅᕐᕕᐅᑉ ᑎᑎᕋᕐᕕᖓ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. 
ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ. $640,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒋᖅᐱᑖ ᒪᓕᒐᓕᐅᕐᕕᒃ ᐱᔭᕇᖅᑕᐅᓯᒪᓕᖕᖓᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᒫᓐᓇ ᐅᖃᐅᓯᒃᓴᖃᕈᕕᑦ 
ᐅᖃᓪᓚᑲᐃᓐᓇᕈᓐᓇᖅᐳᑎᑦ.  
 
ᐅᖃᖅᑎ (ᑐᓵᔨᑎᒍᑦ): ᓇᐃᓈᕐᓗᒍ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᑲᓂᓚᐅᖏᑎᓪᓗᑕ ᒪᑉᐱᒐᖅ 1-VII, VII, ᕉᒪᒥᐅᑎᑐᑦ ᑎᑎᕋᖅᓯᒪᔪᖅ 
7. ᓇᐃᓈᖅᓯᒪᔪᑦ ᐊᑭᑐᔪᖅᑐᕈᑎᒃᓴᐃᑦ. ᑕᐃᒪᓐᓇ ᑕᐃᒎᓯᓕᒃ. ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ. $91,778,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᒪᓕᒐᒃᓴᖅ 26, ᑮᓇᐅᔭᖅᑐᕈᑎᒃᓴᐃᑦ (ᐊᑭᑐᔪᖅᑐᕈᑎᒃᓴᐃᑦ) ᐱᖁᔭᕐᔪᐊᖓ, 2007-08. 
(ᑐᓵᔨ ᓄᖃᖅᑐᖅ) ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ ᒪᒃᐱᒐᖅ 2-ᒨᕐᓗᒋᑦ, ᓗᑎᒃ. ᐅᐃᒍᖓ ᐊᑭᑐᔪᖅᑐᕈᑎᒃᓴᐃᑦ. ᑲᑎᓪᓗᒋᑦ 
ᑮᓇᐅᔭᖅᑐᕈᑎᒃᓴᐃᑦ. $91,778,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᐱᖁᔭᒃᓴᖅ 26 ᐃᓗᐃᑦᑑᓗᒍ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᐱᖁᔭᒃᓴᖅ 26 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᕚ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇᐅᔪᖅ ᐊᐱᕆᔪᒪᔭᕋ ᒥᓂᔅᑕ ᑲᒪᔪᖅ ᐊᐅᓚᑦᓯᔨᒃᑯᓐᓄᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ ᒪᑐᐃᖅᓯᒋᐊᖁᓪᓗᒍᓗ ᐅᖃᐅᓯᒃᓴᖏᓐᓂ, ᓯᕗᓕᖅᑎ. 
 
ᒪᓕᒐᒃᓴᖅ 08 - ᓈᓴᐅᓯᕆᓂᕐᒧᑦ ᒪᓕᒐᖅ - ᐃᓱᒪᖅᓴᖅᓯᐅᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐃᔅᓯᕙᐅᑖᖅ. ᖁᕕᐊᓱᓕᕐᒥᔪᖓ ᐅᓂᒃᑳᑲᐃᓐᓇᕈᓐᓇᖅᓯᒐᒪ ᑖᑦᓱᒧᖓ 
ᒪᓕᒐᔅᓴᖅ ᓇᒻᒪᓕᒃ 8-ᒥᑦ ᐃᓕᔅᓯ ᓵᖓᓅᕐᒥᖕᒪᑦ. 
 
ᓯᕗᓪᓕᖅᐹᒥᒃ ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᓐᓄᑦ ᑲᑎᒪᔩᑦ ᖁᔭᓐᓇᒦᖃᕈᒪᕙᒃᑲ ᐃᖅᑲᓇᐃᔭᖅᑎᖏᓪᓗ ᐊᒻᒪᓗ 
ᐱᓕᕆᕕᖓᑦ ᕿᒥᕐᕈᖃᑎᒋᑦᑎᐊᓚᐅᕋᑦᑎᒍᑦ ᑖᔅᓱᒥᖓ ᒪᓕᒐᔅᓴᕐᒥᑦ.  
 
ᑖᒃᑯᐊᖃᐃ ᒪᓕᒐᔅᓴᖅ ᒪᕐᕈᓕᓗᐊᖓᔪᖅ: 
 

a) ᑖᓐᓇ ᐱᖁᔭᒃᑯᑦ ᒪᓕᒐᖃᖏᑦᑎᐊᕐᒪᑦ ᓄᓇᕗᒥ ᑭᓪᓕᓯᓂᐊᕈᑎᓄᑦ ᑖᓐᓇ ᖃᓪᓗᓈᑎᑐᑦ ᑕᐃᔭᐅᓲᖅ 
Bureau of Statistics, ᐊᒻᒪ  

b) ᐃᒫᒃ ᐊᖏᖃᑎᖃᕐᓂᐊᕈᑦᑕ ᖃᓄᑐᐃᓐᓇᖅ ᖃᐅᔨᓴᒃᑲᓐᓂᕋᓱᓪᓗᑕ ᑭᒃᑯᑐᐃᓐᓇᕐᓄᑦ ᓯᓚᑎᑦᑎᓐᓂ 
Statistics Canada-ᑯᓐᓂ ᐊᔾᔨᒌᖏᑦᑐᒐᓚᓐᓂᑦ ᐃᒫᒃ ᒪᓕᒐᖃᖏᑦᑎᐊᕋᑦᑕ ᑖᓐᓇ 
ᑐᑦᑕᕐᕕᐅᓗᐊᕐᓂᐊᖅᑐᖅ ᒪᓕᒐᔅᓴᖅ. 

 
(ᑐᓵᔨᒃᑯᑦ) ᑖᓐᓇ ᐋᖅᑭᒃᓯᒪᔾᔪᓯᒋᓂᐊᖅᑕᖓ: 
 

• ᓄᓇᕗᒥ ᑭᒡᓕᓯᓂᐊᖅᑎᑦ ᐅᑭᐅᖅᑕᖅᑐᒥ ᑖᒃᑯᓂᖓ 35-ᖑᔪᓂᒃ ᓈᓴᐅᑎᓂᒃ ᐱᔪᓐᓇᕐᓂᐊᕐᒪᑕ 
ᐃᓅᓯᓕᕆᓂᕐᒧᑦ ᑮᓇᐅᔭᓕᐅᕈᑎᖃᕋᓱᖕᓂᕐᒧᓪᓗ ᖃᐅᔨᓴᐅᑎᐅᖃᑦᑕᕐᓂᐊᖅᑐᑦ ᓄᓇᕗᒻᒥ, ᐊᒻᒪ 

• ᑕᐃᒪᓐᓇ ᐱᐅᓂᖅᓴᒥᒃ ᓄᐊᑦᑎᔪᓐᓇᕐᓂᐊᕐᒪᑕ ᑐᓴᒐᒃᓴᓂᒃ.  
 
(ᑐᓵᔨ ᓄᖃᖅᐳᖅ) ᐱᖁᔭᕈᖃᑦ, ᑖᒃᑯᓇᖓᑦ ᐃᖅᑲᓇᐃᔭᖃᑎᖃᑦᑎᐊᖃᑕᐅᓕᕐᓂᐊᖅᑐᒍᑦ ᑖᒃᑯᓇᖓ ᑲᓇᑕᐅᑉ 
ᐊᐅᓚᑦᑎᔨᖏᓐᓂ ᑕᒪᑯᓄᖓ ᓇᒻᒪᓕᕆᓂᕐᒧᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂ ᓄᓇᓕᓐᓂᑦ ᐊᒻᒪᓗ ᐊᒡᒍᖅᓯᒪᔪᓂᒃ 
ᖃᐅᔨᓴᕋᓱᑦᑐᓂᒃ. 
 
ᑖᒃᑯᐊ ᐊᓪᓚᕝᕕᒋᔭᕗᑦ ᐃᒫᒃ ᑎᒍᒥᐊᖅᑎᐅᕙᒻᒪᑕ ᒐᕙᒪᒃᑯᓐᓂᑦ ᐊᒻᒪᓗ ᑭᓪᓕᓯᓂᐊᖅᑎᓄᑦ ᑐᓂᓯᔭᐅᕙᑦᑐᑎᒃ 
ᑖᒃᑯᓄᖓ ᐃᓱᒫᓗᒋᔭᐅᓯᒪᔪᓂᒃ 2005ᒥ 2006ᒧᑦ ᑕᒪᐅᖓ ᑎᑭᑦᑐᒍ ᓄᐊᑦᑎᖃᑦᑕᖅᓯᒪᔪᑦ. ᑖᒃᑯᐊ 
ᐃᑲᔪᖅᑎᒋᓪᓗᑎᒍᑦ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐱᓗᐊᖅᑐᒥᒃ ᑖᒃᑯᐊ ᑲᑎᒪᔨᕋᓛᑦ ᖁᕕᐊᒋᑦᑎᐊᑕᒃᑲ 
ᑲᔪᓯᑎᒐᓱᒍᓐᓇᕐᓂᐊᕋᑦᑎᒍᑦ. 

(ᑐᓵᔨᒃᑯᑦ) ᐅᓄᑲᓪᓚᒃᑐᑦ ᐱᖁᔭᒃᓴᖅ 8-ᒥ ᑖᒃᑯᐊ ᐃᓱᒫᓗᑎᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᑲᖑᓇᖅᑐᓕᕆᓂᕐᒧᑦ 
ᑲᒥᓴᓇᒧᑦ ᐱᖁᔭᒃᓴᖅ 8 ᓴᖅᑭᑕᐅᓚᐅᖏᓐᓂᖓᓂᒃ ᒪᓕᒐᓕᐅᕐᕕᖕᒧᑦ. 
 
ᑐᓴᒐᒃᓴᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑯᑦᓗᓂ ᑕᐃᒃᑯᓂᖓ ᒪᓕᒃᑕᐅᓕᕋᓗᐊᕐᒪᖔᑕ ᒐᕙᒪᒃᑯᑦ 
ᖃᐅᔨᓴᐃᖃᑦᑕᕐᓂᐊᖅᑐᑦ ᓈᓴᐅᑎᖓᓄᑦ 19 ᒪᓕᒐᒃᓴᖅ 8-ᒥ ᑕᐃᒪᓐᓇ ᑲᒥᓴᓇ ᐱᔪᓐᓇᖅᑎᑦᑎᔪᖅ 
ᑐᓴᒐᒃᓴᓕᕆᓂᕐᒧᑦ ᐊᖏᖃᑎᒌᖕᓂᒃᑯᑦ ᒐᕙᒪᒃᑯᑦ ᑎᑎᕋᖅᓯᒪᔭᖏᓐᓄᑦ ᖃᓄᐃᓐᓂᕋᖅᑕᐅᔪᕕᓂᕐᓄᑦ ᐅᕝᕙᓘᓐᓂᑦ 
ᐃᓱᒫᓗᑎᒋᔭᐅᔪᓄᑦ ᒐᕙᒪᒃᑯᑦ ᐱᓕᕆᐊᑦᑎᐊᕋᓗᐊᕐᓂᕐᒪᖔᑕ ᑖᓐᓇ ᓴᖏᓂᕐᒥᒃ ᐱᓕᕆᔪᓐᓇᑦᑎᐊᕐᒥᔪᖅ ᐊᔾᔨᖏᑦ 
ᒪᓕᓪᓗᒋᑦ ᐱᓕᕆᔪᓐᓇᕐᓂᕆᓚᐅᖅᑕᖏᑦ ᑲᓇᑕᒥ ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᔭᐅᓂ ᑐᓴᒐᔅᓴᖅ ᐱᖁᔭᕐᔪᐊᖏᓐᓂ. 
 
ᓈᓴᐅᑎᖓ 23 ᐱᖃᓯᐅᔾᔨᓯᒪᔪᖅ ᑕᒪᒃᑯᓄᖓ ᓱᒋᐊᓯᖃᑦᑕᖁᓇᒋᑦ ᐊᑭᓕᖅᑕᐅᓂᐊᖅᑐᑦ ᐊᑭᓖᑎᑦᑎᖃᑦᑕᖁᓇᑎᑦ 
ᐃᓕᓐᓂᐊᓂᕐᒧᑦ ᑐᕌᖓᔪᓂ ᐃᓂᖅᑎᕈᑕᐅᔪᓄᓪᓗ.  
 
ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖏᑦ ᐊᑐᖅᑕᐅᔪᓐᓇᖅᑐᑦ ᐊᓯᖅᑯᔾᔨᕕᔅᓴᖃᕈᓐᓃᕌᖓ ᑭᓯᐊᓂ 
ᒪᓕᑦᑐᖃᔾᔮᕈᓐᓃᕌᖓᓘᓐᓃᑦ. 
 
ᑭᖑᓪᓕᖅᐹᒥ ᑭᒡᓕᓯᓂᐊᕐᓂᕐᒧᑦ ᐱᖁᔭᖅ ᑖᓐᓇ ᓴᓐᖏᓂᖅᓴᐅᑎᑕᐅᒐᓱᐊᓐᖏᑦᑐᖅ ᐊᓯᖏᓐᓂ ᐱᖁᔭᕐᔪᐊᓂ 
ᑲᓐᖑᓇᖅᑐᓕᕆᓂᕐᒨᓐᖓᐅᔪᓂᑦ ᓱᕐᓗ ᐃᓅᓯᓕᕆᓂᕐᒧᑦ ᐃᓱᒪᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓱᒪᓕᕆᓂᕐᒧᓪᓗ ᐊᒻᒪ ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᑦ ᑕᒪᒃᑯᐊ ᑲᓐᖑᓇᖅᑐᓕᕆᔨᔾᔪᓂᑦ ᐱᑕᖃᕐᒪᑕ ᑖᒃᑯᐊ ᑕᕝᕙ 
ᓴᓐᖏᓂᖅᓴᐅᔪᑦ ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᕐᒥ ᑭᓯᐊᓂᓕ ᐃᓱᒫᓘᑎᒋᔭᐅᔪᓂᑦ ᑭᐅᖁᓪᓗᒍ ᓇᓗᓇᐃᖅᓯᖁᓪᓗᒋᑦ 
ᓇᓕᐊ ᓴᓐᖏᓂᖅᓴᐅᒐᔭᕐᒪᖔᖅ ᐋᖅᑭᒋᐊᕈᑎᔅᓴᓂᑦ ᑐᔅᓯᕋᐅᑎᓕᐅᒃᑲᓂᖅᐳᖓ ᑖᓐᓇ ᐱᖁᔭᕐᔪᐊᖅ 
ᓴᓐᖏᓂᖅᓴᐅᖁᓇᒍ ᐊᔾᔨᒌᒍᓐᓇᖅᑐᖃᕐᑎᓪᓗᒍ ᐊᐃᕙᐅᑎᑐᖃᖅ ᐊᔾᔨᒌᓐᖏᑎᓪᓗᒋᑦ ᐱᖁᔭᕐᔪᐊᖅ ᒪᕐᕉᒃ. 
 
ᓇᐃᓈᕐᓗᒍ ᐃᒃᓯᕙᐅᑖᖅ, ᓄᓇᕗᒻᒥ ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᖅ ᑖᓐᓇ ᐱᐅᓂᖅᓴᓂᑦ ᓄᐊᑕᐅᓯᒪᓕᕇᖅᑐᓂᑦ 
ᐱᓯᒪᔭᐅᓕᕇᖅᑐᓂᑦ ᒐᕙᒪᒃᑯᓐᓂ ᑕᒪᒃᑯᐊ ᑲᓐᖑᓇᖅᑑᑎᑕᐅᖏᓐᓇᖃᑦᑕᖁᓪᓗᒋᑦ ᐊᒻᒪ 
ᓱᒋᐊᖅᑕᐅᔾᔪᑎᖃᖃᑦᑕᕐᓗᑎᑦ ᑕᒪᒃᑯᓂᖓ ᑲᓐᖑᓇᖅᑐᓂᑦ ᓴᖅᑭᕐᑎᖃᑦᑕᕐᑐᓂᑦ ᒪᓕᔅᓯᒪᖃᑦᑕᖏᑦᑐᓂᑦ 
ᐱᖁᔭᕐᔪᐊᓂ. ᑲᓐᖑᓇᑐᓂᑦ ᑲᓐᖑᓇᖅᑑᑎᑦᑎᖃᑦᑕᕐᓗᑎᑦ ᓄᐊᑕᐅᓯᒪᔪᓂᑦ ᑕᖅᑲᒃᑯᓇᓐᖔᖅᑐᓂᑦ 
ᓇᒻᒥᓂᕆᔭᐅᔪᓂᓪᓗ ᓄᓇᕗᑦ ᒐᕙᒪᒃᑯᖏᓐᓂ.  
 
ᐃᒃᓯᕙᐅᑖᖅ, ᑖᓐᓇ ᐅᖃᐅᓯᕆᔭᕋ ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑯᓇᐅᒐᓗᐊᖅᐳᖅ ᐱᖁᔭᔅᓴᖅ 8 
ᕿᒥᕐᕈᓇᓕᖅᑎᓪᓗᑕ ᐃᑲᔪᖅᑕᐅᖁᓪᓗᒍ ᑖᓐᓇ ᐃᓘᓐᓇᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᑕᐅᓄᓐᖓᖃᑎᖃᕐᓂᐊᖅᐲᑦ?  
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᐱᖃᑎᒋᓂᐊᖅᑕᖏᑦ ᐃᓯᖅᑎᑕᐅᔪᓐᓇᖁᓪᓗᒋᑦ?  
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2850

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐃᑲᔪᖅᑎᖏᑦ ᐃᓯᖅᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᐅᑯᐊ ᑭᒃᑰᒻᒪᖔᑕ ᑕᐃᓚᐅᒃᑭᑦ ᓂᐱᓕᐅᖅᑕᐅᓯᒪᓂᐊᕐᒪᑦ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓃᖃᑎᒋᓂᐊᖅᑕᒃᑲ ᐅᓐᓄᓴ, ᑖᓐᓇ ᑐᖏᓕᕆᔭᕋ 
ᔮᓐ ᐅᐊᓪᔅ ᑕᓕᖅᐱᓃᑦᑐᖅ, ᐊᒻᒪᓗ ᓴᐅᒥᓐᓃᑦᑐᖅ ᑐᑭᒧᐊᖅᑎᑦᑎᔨᓐᖑᖅᐸᓪᓕᐊᓇᓱᑦᑐᖅ ᑕᕝᕗᖓ ᐊᓪᓚᕝᕕᖓᓄᑦ, 
ᔮᓂ ᑕᖅᑐ ᑕᒫᓃᖃᑎᒋᓂᐊᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔨᕋᓛᑦ ᐃᔅᓯᕙᐅᑕᖓᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᔅᓴᐅᓂᖏᓐᓄᓪᓗ ᐅᖃᐅᓯᔅᓴᖃᕐᐹ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ 
ᕿᒥᕐᕈᓇᓚᐅᕐᒪᑕ ᐱᖁᔭᔅᓴᖅ 8 ᖁᕕᐊᓱᑦᑐᓪᓗ ᐅᓪᓗᒥ ᓂᓪᓕᐅᑎᔅᓴᖃᕈᓐᓇᕐᒪᑕ ᑭᒡᓕᓯᓂᐊᕐᓂᕐᒧᑦ ᐱᖁᔭᔅᓴᒧᑦ. 
 
ᐃᒃᓯᕙᐅᑖᖅ, ᐱᖁᔭᔅᓴᖅ 8 ᓴᖅᑭᑕᐅᓚᐅᖅᑐᖅ ᐱᖓᔪᖓᓐᓂ ᑲᑎᒪᕐᔪᐊᑎᓪᓗᒋᑦ ᑐᒡᓕᐊᓂ ᓂᕈᐊᖅᑕᐅᓯᔪᑦ 
ᒪᓕᒐᓕᐅᖅᑏᑦ.  
 
ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑖᔅᓱᒥᖓ ᐱᔾᔪᑎᒋᔭᖓᓂᑦ ᐱᖁᔭᔅᓴᐅᑉ ᓴᖅᑭᑎᔪᒪᓪᓗᑎᑦ ᓴᖅᑭᔮᑦᑎᐊᖅᑐᒥᑦ 
ᑐᑭᒧᐊᕈᑎᒋᓂᐊᖅᑕᖏᓐᓂ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᒋᓂᐊᖅᑕᖓᑕ ᑭᒡᓕᓯᓂᐊᕐᕕᒃᑯᑦ 
ᐊᐅᓚᓂᕆᓂᐊᖅᑕᖏᑦ. ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑲᓇᑕᒥ ᒐᕙᒪᐅᒻᒥᔪᑦ ᑕᐃᒪᓐᓇᐃᑦᑐᓂᑦ 
ᐱᖁᔭᖃᐅᕐᒪᑕ. 
 
ᐃᒃᓯᕙᐅᑖᖅ, ᒥᓂᔅᑕ ᓵᖓᓄᐊᓚᐅᖅᑐᑦ ᐃᖅᑲᓇᐃᔭᖅᑎᖏᓪᓗ ᑲᑎᒪᔨᕋᓛᑦ ᓵᖓᓄᐊᖅᑎᓪᓗᒋᑦ 
ᐊᐱᖅᓱᖅᑕᐅᕈᓘᔭᖃᑦᑕᓚᐅᖅᑐᑦ ᖃᓄᐃᑦᑐᓂᑦ ᐊᐅᓚᔾᔭᐃᒋᐊᕈᒪᒻᒪᖔᑕ ᓯᕗᓂᔅᓴᑎᓐᓂᓪᓗ ᐊᑐᖅᑕᐅᓂᐊᖅᑐᓂᑦ. 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐊᓂᒍᖅᑎᑕᐅᑉᐸᑕ ᑖᒃᑯᐊ ᐱᖁᔭᔅᓴᐃᑦ ᑕᐃᓐᓇ ᐊᓪᓚᕝᕕᒋᔭᖓ 
ᐅᓄᖅᓯᒋᐊᖅᑎᑦᑎᔪᓐᓇᓂᐊᕐᒪᑦ ᖃᕆᓴᐅᔭᒃᑯᑦ ᑐᓴᕋᔅᓴᓂ ᓄᐊᓯᒪᔭᖏᓐᓂ ᐱᔪᓐᓇᑕᖏᓪᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᑭᒡᓕᓯᓂᐊᖅᑎᒃᑯᓐᓂ. 
 
ᕿᒥᕐᕈᓇᖅᑕᐅᑎᓪᓗᒍ ᐱᖁᔭᔅᓴᖅ ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐃᑲᔪᖅᑐᐃᔭᕆᐊᔅᓴᖅ 
ᐋᖅᑭᒋᐊᕈᑎᒋᓂᐊᖅᑕᖓᓂ ᓴᖅᑭᑕᐅᓯᒪᔪᓂᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖓᓐᓄᑦ. ᑖᓐᓇ ᐋᖅᑭᒋᐊᕈᑎᐅᔪᖅ 
ᓇᓗᓇᐃᖅᓯᔪᖅ ᐊᓪᓚᕕᒃᑯᑦ ᐱᔪᓐᓇᕐᓂᕆᓂᐊᖅᑕᖓᓂ ᖃᐅᔨᓴᐃᓂᕐᒧᑦ ᐊᒻᒪ ᑐᓴᕋᔅᓴᓂᑦ 
ᐊᒥᖅᑳᖃᑎᒋᔪᓐᓇᓂᐊᖅᑕᖓ ᐊᑦᑐᐊᓂᖃᕐᑐᓂᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ. 
 
ᑲᑎᒪᔨᕋᓛ ᑖᒃᑯᐊ ᐋᖅᑭᒋᐊᕈᑎᒥᑦ ᓴᖅᑭᑎᓚᐅᕐᒥᔪᑦ ᒥᓂᔅᑕᒧᑦ ᓴᖅᑭᑦᑎᖃᑦᑕᖁᓪᓗᒋᑦ ᒪᓕᒐᓕᐅᖅᕕᐅᑉ 
ᑲᑎᒪᕕᖏᓐᓂᒃ ᐊᕐᕌᒎᑕᒫᑦᑎᐊᖅ ᓴᖅᑭᑕᐅᓯᒪᔪᓂᒃ ᑕᐃᑲᓐᖓᑦ ᑭᓪᓕᓯᓂᐊᖅᑎᒃᑯᑦ ᐊᓪᓚᒡᕕᖓᓐᓂᒃ. ᑕᐃᒪᓐᓇ 
ᓴᖅᑭᔮᖅᐹᓕᑎᑦᑎᒍᓐᓇᕋᔭᒪᑕ ᐊᓪᓚᒡᕕᖓᑕ ᐊᐅᓚᓂᕆᔭᖏᓐᓂᑦ ᐊᒻᒪ ᑐᓴᕋᔅᓴᖃᕐᓗᑎᒃ ᑐᓴᕋᔅᓴᓂᒃ 
ᐊᑑᑎᖃᓪᓗᐊᖅᑐᓂᒃ ᑲᑎᒪᔨᖏᓐᓄᑦ ᑕᖅᑲᒃᑯᓄᒐᓗ ᓴᖅᑭᖅᑎᖃᑦᑕᕐᓗᑎᒃ. ᑲᑎᒪᔨᕋᓛᑦ ᖁᕕᐊᓱᒃᑐᑦ ᒥᓂᔅᑕ 
ᑕᒪᑐᒥᖓ ᐋᖅᑭᒋᐊᕈᑕᐅᔪᒥᒃ ᓈᒻᒪᔅᓴᓚᐅᕐᒪᓐ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᔪᑦ ᐱᖁᔭᒃᓴᖅ ᐃᓗᓕᕆᔭᖏᑦ ᐱᖃᓯᐅᔾᔨᓯᒪᒻᒪᑕ 
ᐊᑦᑕᓇᐃᖅᑕᐅᔪᐊᖅᓯᒪᖁᓪᓗᒋᑦ ᑕᖅᑲᒃᑯᐊ ᑲᓐᖑᓇᖅᑐᖁᑎᒋᓯᒪᔭᖏᑦ ᑎᑎᕋᖅᓯᒪᔪᑦ ᐱᓯᒪᔭᐅᔪᑦ ᒐᕙᒪᒃᑯᓐᓄᑦ. 
ᑖᓐᓇᓗ ᐱᖁᔭᒃᓴᐅᔪᖅ ᓴᖅᑭᑦᑎᓯᒪᔪᖅ ᑎᑎᕋᖅᓯᒪᔪᒃᑯᑦ ᐱᓕᕆᔾᔪᑎᒋᖃᑦᑕᖅᑕᖓ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓄᓇᕘᒻᒥ. ᑲᑎᒪᔨᕋᓛᑦ ᓂᕆᐅᑦᑐᑦ ᓯᕗᓂᒃᓴᑎᓐᓂ 
ᐅᓂᒃᑳᓕᐊᕆᔭᐅᖃᑦᑕᓂᐊᖅᑐᓐ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ  

ᑲᒥᓯᓇᖓ ᒪᓕᒐᓕᐅᖅᕕᒻᒧᓐ ᓂᓪᓕᐅᑎᖃᖃᑦᑕᓂᐊᕐᒪᑕ ᑖᒃᑯᐊ ᒪᓕᒐᐃᑦ ᐊᑑᑎᖏᓐᓄᑦ. 
 
ᐃᒃᓯᕙᐅᑖᖅ, ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᕌᓛᑦ ᓴᖅᑭᑦᑎᓚᐅᖅᑐᑦ ᐃᓱᒫᓘᑎᖃᓚᐅᖅᑐᑦ 
ᓴᓐᖏᓂᖅᓴᐅᒐᔭᕐᓂᖓᓂᒃ ᐱᖁᔭᖅ. ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᒃᑐᓐ ᒥᓂᔅᑕ ᓴᖅᑭᑦᑎᓚᐅᕐᒪᑦ 
ᐋᖅᑭᒋᐊᕈᑎᖃᕐᓂᐊᕐᒪᒡᒎᖅ ᑭᓪᓕᓯᓂᐊᕐᓂᕐᒧᓐ ᐱᖁᔭᒃᓴᓄᑦ ᐊᒻᒪᓗ ᑖᒃᑯᐊ ᓴᓐᖏᓂᖅᓴᐅᔮᖏᑎᓪᓗᒋᑦ ᒪᕐᕉᒃ 
ᐱᖁᔭᕐᔪᐊᒃ ᐊᑭᓴᖅᑑᑎᖃᑦᑕᑎᓪᓗᒋᑦ. ᓴᖅᑭᑕᐅᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᓄᐊᑦᑎᓂᕐᒧᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᓂᒃ ᑎᑎᖅᑲᓂᒃ. ᑕᐃᒪᓐᓇ ᖄᒃᑲᓐᓂᐊᒍᑦ ᓱᒋᐊᕈᑎᒃᓴᓂᒃ ᐱᑕᖃᕐᓂᐊᕐᒪᓐ ᑕᖅᑲᒃᑯᓇᓐᖓᑦ 
ᑕᑎᒋᔭᐅᒍᓐᓇᓂᐊᕐᒪᑕ ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑐᓐ ᑐᓴᒐᒃᓴᐃᓐ ᓴᖅᑭᑕᐅᖃᑦᑕᖁᓇᒋᑦ 
ᓴᐳᒻᒥᔭᐅᑦᑎᐊᓂᐊᖅᑐᓐ.  
 
ᐊᒻᒪ ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᓐ ᒪᑐᐃᕆᐊᕈᑎᒃᓴᒃᑲ. ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑕᒪᑐᒥᖓ ᐋᖅᑭᒋᐊᕈᑎᒧᓐ 
ᑎᑎᕋᖅᑕᐅᑲᓂᖅᓯᒪᓕᖅᑎᓪᓗᒍ ᐊᒻᒪ ᐊᑐᓕᖁᔭᓕᐅᖅᑐᑦ ᐊᓂᒍᖅᑎᑕᐅᖁᓪᓗᒍ ᑖᒃᑯᐊ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᒋᐊᓚᐅᖏᓂᑦᑎᓐᓂ ᐃᖅᑲᐅᒪᑎᑦᑎᒍᒪᔪᖓ ᒪᓕᒐᖅ 77(1), 
10-ᒥᓂᔅ ᐅᖃᓪᓚᒍᓐᓇᖅᑎᑕᐅᕗᓯ, ᐊᒻᒪᓗ ᒪᓕᒐᖅ 77(2) ᒪᓕᓪᓗᒍ, ᐃᒃᓯᕙᐅᑕᐅᑉ ᐃᓱᒪᒋᔭᖓ ᐊᑕᐅᓯᐊᖏᓪᓗᒍ 
ᒪᓕᒐᓕᐅᖅᑎ ᓂᓪᓕᐊᔪᓐᓇᖅᑐᖅ ᑲᑎᒪᔾᔪᑕᐅᔪᓄᑦ, ᑭᓯᐊᓂ ᐃᓘᓇᑦᑎᐊᖏᑦ ᒪᓕᒐᓕᐅᖅᑎᐅᖃᑕᐅᔪᓐ 
ᓂᓪᓕᖅᑳᓚᐅᖅᑎᓪᓗᒋᓐ.  
 
ᐅᖃᐅᓯᒃᓴᖅᑕᖃᑉᐹ, ᑭᓱᑐᐃᓐᓇᕐᒧᑦ ᑐᕌᖓᔪᒥᒃ? ᐱᑕᖃᑉᐸᓚᐃᖏᒻᒪᓐ. ᒪᓕᒐᒃᓴᖅ 8, ᑕᖅᑲᒪᓃᑦᑐᖅ ᖃᑯᖅᑕᓯᓐᓂ 
ᐃᑦᔪᔪᓂ ᐱᖁᔭᒃᓴᓕᕆᔾᔪᑎᓄᑦ ᐅᖃᓕᒫᒐᖁᑎᑦᓯᓐᓂ. ᐱᖁᔭᒃᓴᖅ 8, ᑭᓪᓕᓯᓂᐊᕐᓂᕐᒧᑦ ᐱᖁᔭᖅ. ᓇᐃᓴᐅᑎᖓ 1. 
ᐊᖏᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᓯᕗᓕᖅᑏ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 007 – 2(3): ᐋᖅᑭᒋᐊᕈᑦ ᐃᓚᖓ 2 ᒪᓕᒐᒃᓴᖅ 08ᒥ - ᓈᓴᐅᓯᕆᓂᕐᒧᑦ 

ᒪᓕᒐᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ ᐱᖁᔭᒃᓴᖅ 8, ᑭᓪᓕᓯᓂᐊᕐᓂᕐᒧᑦ ᐱᖁᔭᖅ, 
ᓇᐅᓴᐅᑎᓕᖅᑕᐅᖁᓪᓗᒍ 2, 2(1) ᐃᓚᒋᐊᕐᓗᒋᓪᓗ ᐅᑯᐊ ᑭᖑᓐᖓᒍᑦ ᐅᖂᑕᓐᖑᐊᓕᒃ 2(1). ᓴᓐᖏᓂᖓ ᐊᓯᖏᑦ 
ᐊᑐᓕᖅᑎᑕᐅᔪᑦ ᐱᖁᔭᐃᑦ (2), ᑖᓐᓇ ᐱᖁᔭᕐᔪᐊᖅ ᓴᓐᖏᓂᖅᓴᐅᖏᑦᑐᖅ ᖃᖓᑐᐃᓐᓇᒃᑯᑦ 
ᐊᑭᓴᖅᑐᖃᑦᑕᐅᑎᓕᕌᖓᒥᒃ ᐱᓐᖑᖅᑎᑕᐅᓯᒪᔪᑦ ᐱᖁᔭᕐᔪᐊᑦ ᐊᐅᓚᑦᑎᔾᔪᑕᐅᔪᑦ ᓄᐊᑦᑎᔾᔪᑕᐅᔪᑦ, ᓴᖅᑭᑎᔾᔪᑕᐅᔪᑦ 
ᑎᑎᖅᑲᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᓐ. ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓐ 
ᐊᑏ ᐃᓵᓪᓕᓐ. ᖁᔭᓐᓇᒦᒃ. ᐊᑭᕋᖅᑐᑦᑐᓐ. ᐱᖁᔨᕗᖔᕈᑦ ᑲᔪᓯᕗᖅ.  
 
ᓇᐃᓴᐅᑎᖓ 2 ᐋᖅᑭᒋᐊᖅᓯᒪᓕᖅᑎᓪᓗᒍ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ ᐱᖓᔪᖓᓐ. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ ᑎᓴᒪᖓᓐ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓᑕ ᑕᓪᓕᒪᖓᑦ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐱᖓᓲᔪᖅᑐᓐ ᓇᐃᓴᐅᑎᖓ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐱᖓᓲᔪᖅᑐᓐ 7-ᐸᓐ ᓇᐃᓴᐅᑎᖓ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 8. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 9. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 10. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓴᐅᑎᖓ 11. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 12. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 13. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᓇᐃᓴᐅᑎᖓ 14. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᓈᓴᐅᑎᖓ 15. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 16. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 17. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 18. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 19. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 20. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 21. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 22. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 23. ᐅᐊᑦᑎᐊᕈᐊᐃ, ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᑕᐅᓯᒪᖁᒐᒃᑯᑦ ᒥᓂᔅᑕᒧᑦ ᑭᒡᒍᓯᕆᔭᐅᔪᖅ ᓈᓴᐅᑎᖓ 23 ᑖᓐᓇ 
ᐅᖃᖅᓯᒪᒻᒪ ᒥᓂᔅᑕ ᐊᖏᕆᐊᖃᖅᑕᖓ ᐃᖅᑲᖅᑐᐃᕕᒃᑰᖅᑐᖃᔾᔮᖏᑦᑐᖅ ᑭᓯᐊᓂ ᓈᓴᐅᑎᖓ 20-ᒥᑦ 22-ᒧᑦ 
ᐊᖏᖅᑕᐅᓚᐅᕐᓗᓂ ᑭᓯᐊᓂ ᒥᔅᑕᒧᑦ ᑖᓐᓇ ᓇᓗᓇᐃᖅᑕᐅᑲᓐᓂᕈᓐᓇᖅᐸ ᒥᓂᔅᑕᒧᑦ ᖃᓄᐃᒻᒪᒃᑭᐊ 
ᐃᖅᑲᖅᑐᐃᔪᖃᕈᓐᓇᖏᓚᖅ ᑭᓯᐊᓂ ᒥᓂᔅᑕᐅᑉ ᐊᖏᓚᐅᕐᓗᓂᐅᒃ. ᓯᖁᒥᒃᑎᔪᖃᓐᓂᕐᒫᖓᓪᓘᓐᓃᑦ ᒥᔅᑕᐅᑉ 
ᑕᐃᒪᐃᓐᓂᐊᕐᓂᕋᖅᐸᒍ ᑭᓯᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᒃᑯᑦ): ᐃᓱᒪᖅᓲᑎᒋᒐᔭᓐᖏᑕᖓ ᒥᓂᔅᑕᐅᑉ ᑭᒃᑯ ᑭᓇᑐᐃᓐᓇᖅ ᓯᖁᒥᑦᑎᓐᓂᕐᒪᖔᑦ 
ᐱᖁᔭᕐᔪᐊᒥ ᑖᓐᓇ ᐱᖁᔭᕐᔪᐊᖅ ᓇᓗᓇᐃᖅᓯᓯᒪᑦᑎᐊᖅᑐᖅ ᐱᖁᔭᕐᔪᐊᑦ ᓯᖁᒥᑕᐅᒃᐸᑕ  

ᓱᒋᐊᖅᑕᐅᔪᓐᓇᕐᒪᑕ, ᐊᑲᐅᓂᖅᓴᐅᒐᔭᖅᑰᖅᑐᖅ ᓱᒋᐊᖅᑕᐅᔾᔪᑎᖏᑦ ᓲᕐᓗ ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᓗᑎᒃ 
ᐅᑭᓐᓂᕐᓴᓄᑦ ᓯᖁᒥᑦᑎᔪᓄᑦ ᐊᑐᓂᑦ.  
 
ᑖᒃᑯᐊ ᐅᔾᔨᕐᓱᖅᑕᐅᓗᑎᒃ ᕿᒥᕐᕈᓂᑦᑕᐅᖃᑦᑕᕆᐊᖃᓐᓂᐊᖅᑐᑦ. ᓯᖁᒥᑦᑎᔪᖃᓐᓂᖅᐸᑦ ᐄ, ᓱᒋᐊᖅᑕᐅᒐᔭᖅᑐᖅ 
ᐃᖅᑲᖅᑐᐃᕕᑦᑎᒍᑎ. ᑭᓯᐅᓂᓕ ᐊᑐᓂᑦ ᑕᐃᒃᑯᐊ ᓱᒋᐊᖅ ᖃᓄᐃᓐᓂᐅᔪᑦ ᐊᔾᔨᒌᓐᖏᒻᒪᑕ ᐊᒻᒪᓗᑦᑕᐅ ᑕᒪᒃᑯᐊ 
ᐃᓱᒪᕐᓱᓐᓂᖃᕐᔪᑦᑎᑦᑎᔭᕆᐊᖃᕋᑦᑕ ᐱᖁᔭᕐᔪᐊᑎᒍᑦ ᑕᐃᒪᓐᓇ ᑭᐅᔪᓐᓇᖁᓪᓗᒋᑦ ᖃᓄᐃᑦᑐᓖᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᓈᓴᐅᑎᖓ 23. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 24. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 25. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᓚᖓᓂ 25-ᒥ ᑖᓐᓇ ᐱᖁᔭᖅ ᒪᓕᒐᓐᖑᓂᐊᖅᑐᖅ 
ᑐᑭᓯᐅᒪᒍᑎᒃᓴᐃᑦ ᓚᐃᓴᓐᓯᒍᑎᓪᓗ ᐊᖏᕈᑏᑦ ᐃᓱᓕᓯᒪᓕᖅᐸᑕ 2012-ᖑᓕᖅᐸᑦ ᑭᓯᐊᓂ ᐃᓱᓕᓐᓂᐊᖂᕐᒪᑦ.  
 
ᐃᓯᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᑖᖅ. ᑖᒃᑯᐊ ᐊᖏᖃᑎᒌᒍᑏᑦ ᑖᒃᑯᐊ ᑲᔪᓯᓐᓇᓂᐊᖅᑐᑦ 
ᖃᓄᓪᓚᑦᑖᑦ ᑖᒃᑯᐊ ᑲᔪᓰᓐᓇᕐᓂᐊᕐᒪᖔᑖ ᐊᓯᔾᔨᕈᓐᓇᖏᓐᓇᒃᑭᑦ ᑕᕝᕙᓐᖓᑦ ᐱᖁᔭᖅ ᒪᓕᒐᓐᖑᖅᐸᑦ ᑖᒃᑯᐊ 
ᐊᓯᖏᑦ ᐊᖏᕈᑏᑦ ᑖᒃᑯᐊ ᐅᑯᓄᖓ ᒪᓕᒋᐊᖃᓐᓂᐊᕐᒪᑕ.  
 
ᐃᒃᓯᕙᐅᑕᖅ: ᓈᓴᐅᑎᖓ 25. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 26. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ ᒪᓕᒐᒃᓴᖅ 8 ᐊᑕᖏᖅᑐᒍ ᑖᓐᓇ ᐋᖅᑭᒋᐊᖅᑕᐅᓯᒪᓕᖅᖢᓂ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᒪᑦ ᒪᓕᒐᒃᓴᖅ 8 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑏ ᐊᒻᒪᑕᐅᖅ ᑖᒃᑯᐊ ᐃᑲᔪᖅᑏᒃᑭᒃ. ᐅᖃᐅᓯᔅᓴᖃᕈᕕᑦ 
ᐅᖃᒃᑲᓐᓂᑲᐃᓐᓇᕈᓐᓇᖅᐳᑎᑦ ᓯᕗᓕᖅᑏ. ᓯᕗᓕᖅᑏ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᕈᒪᑐᐃᓐᓇᖃᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ ᐊᒻᒪᓗ ᑕᐃᒃᑯᐊ ᐊᓯᖏᑦ ᑖᒃᓱᒥᖓ 
ᐊᑯᓂᑲᓪᓚᒃ ᒪᓕᒐᒃᓴᒥᒃ ᑲᒪᓚᐅᕐᖓᑕ ᐊᒻᒪᓗ ᐃᓚᒋᓚᐅᖅᑕᕗᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓯᓚᑎᑦᑎᓃᖔᖅᑐᑦ 
ᐊᔾᔨᒌᓐᖏᑦᑐᑦ ᑐᓴᖅᑕᐅᒋᐊᓖᑦ ᑲᓐᖑᓇᖅᑐᓂᓪᓗ ᑲᒥᓯᓇᐃᑦ ᑕᑦᓱᒥᖏ ᒪᓕᒐᒃᓴᒥᒃ ᐃᑲᔪᕈᓐᓇᑦᑎᐊᓚᐅᕐᖓᑕ 
ᖁᔭᓐᓇᒦᑦᑕᐃᓐᓇᑦᑎᐊᒃᑲ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ ᒍᐊᔅ ᐊᒻᒪᓗ ᒥᔅᑕ ᑕᖅᑐ, ᖁᔭᓐᓇᒦᒃ.  
 
ᑕᕝᕗᖓᓕᕐᒥᓗᑕ ᐊᓯᐊᓄᑦ. (ᑐᓵᔨᑎᒍᑦ) ᒥᓂᔅᑕ ᑖᓐᓇ ᐃᖅᑲᑦᑐᐃᕕᓕᕆᔨᒃᑯᓐᓄᑦ ᒪᑐᐃᖅᓯᖁᔭᕋ. ᒥᓂᔅᑕ 
ᐃᖅᑲᑦᑐᐃᕕᓕᕆᓂᕐᒧᑦ, ᒥᓂᔅᑕ ᐅᑲᓕᖅ.  
 
ᒪᓕᒐᒃᓴᖅ 16 - ᐃᓚᒌᑦ ᐱᑦᑎᐊᖃᑦᑕᐅᑎᔭᕆᐊᖃᕐᓂᖏᓐᓂᒃ ᒪᓕᒐᖅ - ᐃᓱᒪᖅᓴᖅᓯᐅᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ. ᑖᓐᓇᐃᓛᒃ ᐊᑯᓂᑲᓪᓚᒃ ᐋᖅᑭᓱᖅᐸᓪᓕᐊᓯᒪᔭᕗᑦ. 
 
ᐅᖃᓚᐅᖅᓯᒪᒐᑦᑕ ᑕᕝᕙᓂ ᐊᕐᕌᓂ ᓄᕖᕙ 20-ᒥ ᓂᕈᐊᖅᑕᐅᖃᑎᒌᓯᒪᓪᓗᑕ. ᑕᒪᓐᓇ ᐋᓐᓂᖅᑎᕆᖃᑦᑕᕐᓂᖅ 
ᐊᖏᕐᕋᑎᓐᓂ ᐊᒻᒪᓗ ᓄᓇᓕᑦᑎᓐᓂ ᐊᑐᖅᑕᐅᒋᐊᖃᖏᓪᓚᕆᒻᒪᓐ. ᐊᒻᒪᓗ ᑕᒪᓐᓇ ᐃᓕᖅᑯᓯᑐᖃᕗᑦ 
ᐊᑐᒃᑲᓐᓂᕋᓱᒋᐊᖃᑦᑐᒍ ᑕᒪᒃᑯᐊ ᕿᑐᓐᖓᑯᓗᑉᐳᑦ, ᐃᓐᓇᖅᐳᓐ, ᐊᕐᓇᐃᑦ ᓴᐳᒻᒥᑦᑎᐊᕆᐊᖃᕋᑦᑎᒍ ᐊᖏᖃᑎᒥ.  
ᑖᓐᓇᓗ ᐃᖅᑯᓪᓕᐅᑕᐅᖑᔭᐃᓐᓇᖅᑐᖅ ᖃᐅᔨᓴᐅᑎᒥᓂᖅ ᑖᒃᑯᓄᖓ ᓇᐃᓴᐅᑎᓂᒃ ᓄᐊᑦᑎᔨᓂᒃ ᑕᒪᒃᑯᐊ 
ᖃᐅᔨᓴᖅᐸᑦᑐᑦ ᐋᓐᓂᑎᖅᑕᐅᕙᑦᑐᓂᒃ ᐊᒻᒪᓗ ᐋᓐᓂᖅᑎᕆᕙᑦᑐᓂᒃ. ᐅᖃᐅᔾᔪᐃᓯᒪᒻᒪᑕ ᑕᒫᓂ ᐅᑭᐅᖅᑕᖅᑐᒥ 
ᐱᓇᓱᐊᖅᑎᖅᑐᑎᒃ ᓇᓕᐊᑐᐃᓐᓇᖅ ᐅᖓᑖᒍᑦ ᐋᓐᓂᖅᑎᕆᓂᖅᓴᐅᒻᒪᑕ ᐅᑭᐅᖅᑕᖅᑐᒥᐅᑦ ᑲᓇᑕᓕᒫᒥ. ᑕᕝᕗᖓᓗ 
ᑎᓴᒪᐃᕋᓗᐊᕐᒪᕆᒃᑐᑎᒃ ᖁᓖᑦ ᐃᓄᐃᑦ ᑕᑯᓐᓈᓐᖑᐊᕈᑦᑎᒍ ᑕᒫᓂ ᐊᕐᕌᒎ ᐃᓗᐊᓂ 
ᐋᓐᓂᑎᖅᑕᐅᖃᑦᑕᖅᓯᒪᒻᒥᒻᒪᑕ.  
 
ᑕᒪᓐᓇᓗ ᐃᓚᖓᒍᑦ ᑲᑉᐱᐊᓇᒻᒪᕆᑦᑐᖅ ᐃᒫᒃ ᓄᓇᕗᒻᒥ ᒪᕐᕈᐊᑎᓗᐊᖅᑐᑕ ᐋᓐᓂᖅᑎᕆᒃᑲᐅᓂᖅᐹᖑᒐᑦᑕ, 
ᐅᑭᐅᖅᑕᖅᑐᒥᐅᑕᕗᑦ ᑕᑯᓐᓈᖃᑎᒋᓪᓗᒋᑦ ᐊᒻᒪᓗ ᑎᓴᒪᐃᕋᓗᐊᖅᑐᑎᒃ ᐋᓐᓂᖅᑎᕆᒃᑲᐅᓂᖅᓴᐅᒐᑦᑕᒎᖅ. 
ᑕᐃᒪᓐᖓᑦ ᐅᐱᓐᖓᔅᓵᖅ ᑖᓐᓇ Bill 16, ᓴᖅᑭᑦᑎᓚᐅᖅᓯᒪᒐᑦᑐᒍ ᑲᑎᒪᕕᑦᑎᓐᓄᑦ ᑕᒪᑐᒥᖓ 
ᓄᖅᑲᑎᑦᑎᒋᐊᒃᑲᓐᓂᕈᒪᓪᓗᑕ ᐃᓐᓇᖁᑎᑦᑎᓐᓂᒃ ᐊᒻᒪᓗ ᑕᒪᒃᑯᓂᖓ ᓴᐳᒻᒥᑦᑎᒍᒪᓪᓗᑕ ᓴᓐᖏᓂᖅᐹᖁᑎᑦᑎᓐᓂᒃ. 
ᐃᒫᓪᓗ ᑕᒪᓐᓇ ᐊᓐᓂᓇᖅᐸᒻᒥᔪᖅ ᐃᓐᓇᑯᓗᐃᑦ ᐋᓐᓂᑎᖅᑕᐅᕙᒻᒥᒻᒪᑕ ᐱᒡᒐᓕᕋᓗᐊᖅᑎᓪᓗᒋᑦ. ᐊᒻᒪᓗ 
ᑕᑯᓐᓈᖑᐊᖅᑐᒋᑦ ᑖᒃᑯᐊ ᐃᓄᐃᑦ ᐃᒫᒃ ᐊᒃᓱᕈᖃᑦᑕᖅᓯᒪᕕᔾᔪᐊᖅᑐᓐ ᓯᕗᓂᒃᑎᓐᓂ ᐊᒻᒪᓗ 
ᐃᑲᔪᖅᑎᕕᔾᔪᐊᖑᕙᑦᑐᑎᒃ ᖃᑕᓐᖑᑎᒌᓄᑦ. ᑕᐃᒪᐃᒻᒪᑦ ᑕᒪᓐᓇ ᓄᖅᑲᑎᑉᐸᓪᓕᐊᒋᐊᖃᕋᑦᑎᒍᑦ  
 
(ᑐᓵᔨᒃᑯᑦ) ᓱᕈᓰᑦᑕᐅᖅ ᐋᓐᓂᑎᖅᑕᐅᒋᐊᖃᖏᒃᑲᓗᐊᕐᒥᒻᒪᑕ ᐊᓯᖏᓐᓂᒃ. ᐊᖏᔪᖅᑳᕆᔭᐅᔪᓪᓗ ᑕᐃᒪᓐᓇ 
ᐋᓐᓂᖅᑎᕇᓐᓇᖅᑐᖃᕐᓂᐊᖅᐸᓐ ᑕᐃᒪᓐᓇ ᐋᓐᓂᐊᓇᖏᑦᑐᒥᒃ ᐱᑕᖃᕋᔭᓐᖏᒻᒪᓐ ᐃᓐᓇᕐᓄᑦ 
ᓯᕗᓕᒃᑎᓴᐅᖏᓪᓗᑎᓪᓗ. ᑕᐃᒪ ᐃᓕᓐᓂᐊᖅᑎᒋᐊᖃᕋᑦᑎᒍ ᐃᒪᓐᓇ ᓲᕐᓗ ᑲᒪᑦᓯᐊᖃᑦᑕᕆᐊᖃᕐᓂᖏᓐᓄᑦ 
ᐆᑦᑑᑎᒋᔭᐅᑦᑎᐊᕐᓗᑎᒃ.  
 
ᔮᓂᐊᕆᖑᑎᓪᓗᒍ ᐊᕐᕌᒍᒥ ᐊᕐᓇᓂᒃ ᑖᒃᑯᐊ ᖁᓪᓕᒃᑯᑦ ᐊᕐᓇᐃᑦ ᑲᑎᒪᔨᖏᑦ ᑲᑎᒪᑎᑦᑎᓚᐅᕐᒪᑕ 
ᐃᓅᓯᖃᖃᑎᒌᑦᓯᐊᕐᓂᕐᒥᒃ 100 ᐅᖓᑖᓄᑦ ᐃᓄᐃᑦ ᐃᓚᐅᓚᐅᖅᐳᓐ ᐅᓪᓗᓂᒃ ᖃᑦᑎᑲᓴᓐᓂᒃ ᐊᒻᒪᓗ 
ᐊᑐᓕᖁᔨᕗᖔᕈᑎᖃᓚᐅᖅᐳᓐ ᐅᓂᒃᑳᓂᒃ ᑕᕝᕙᓂ ᒪᓕᒐᓕᐅᖅᑎᑯᓐᓄᑦ ᓴᖅᑭᑎᓚᐅᖅᑕᒃᑲ. 
 
ᑖᓐᓇ ᐱᖁᔭᒃᓴᖅ ᐱᑦᔪᑎᖃᑉᐳᖅ ᑕᒪᒃᑯᓂᖓ ᒪᓕᒃᑕᐅᒋᐊᖃᑦᑐᓂᒃ ᐅᓂᑳᓕᐅᖅᑕᐅᓯᒪᔪᓂ ᐊᒻᒪᓗ ᑖᓐᓇ 
ᓴᐅᓂᕆᔭᐅᓂᐊᕐᓗᓂ ᑕᒪᓐᓇ ᓲᕐᓗ ᐸᕐᓇᐅᑎᒋᓯᒪᔭᑦᑎᓐᓂ ᑕᐃᒪᓐᓇ ᐃᓚᒌᑦ 
ᐋᓐᓂᖅᑎᖃᑦᑕᐅᑎᒋᐊᖃᕐᖏᓐᓂᖏᓐᓄᑦ.  

ᑕᒪᒃᑯᐊ ᑐᓴᓚᐅᖅᑕᕗᑦ ᖁᓪᓕᖅ ᐊᕐᓇᐃᑦ ᑲᑎᒪᔨᖏᓐᓂᑦ ᐊᒻᒪᓗ ᑲᑎᒪᔨᕋᓛᒃᑯᓐᓂᑦ ᐊᔭᐅᖅᑎᑯᓐᓂᑦ ᐃᒪᓐᓇ 
ᐊᓯᔾᔨᖁᔨᓚᐅᕐᒪᑕ ᐃᓚᒌᑦ ᐱᑦᑎᐊᖃᑦᑕᕆᐊᖃᕐᓂᕐᒧᑦ ᐱᖁᔭᖅ ᑕᒪᓐᓇ ᓄᓇᓕᓐᓂ ᑕᒪᒃᑯᐊ 
ᐃᑲᔪᖅᑕᐅᔪᓐᓇᖁᓪᓗᒋᑦ ᓯᕗᓂᒃᓴᐅᓂᐊᖅᑐᒥᒃ ᐃᓚᒌᑦ ᐋᓂᑎᖅᑕᐃᓕᒪᖃᑦᑕᐅᑎᓂᕐᒧᑦ.  
 
ᑕᐃᓐᓇ ᑖᓐᓇ ᐱᖁᔭᒃᓴᐅᓂᐊᖅᑐᖅ ᐃᑲᔪᕐᓂᖃᕐᓂᐊᖅᐳᖅ ᐊᑐᖅᑕᐅᒍᓐᓇᓂᐊᖅᐳᓪᓗ ᑕᐃᒪᓐᓇ 
ᐅᓗᕆᐊᓇᓐᖏᑦᑐᒥᒃ, ᐋᓐᓂᐊᓇᖏᑦᑐᒥᓗ, ᐊᖏᖅᑲᖃᑦᓯᐊᕈᓐᓇᖁᓪᓗᑕ ᓄᓇᓕᖃᑦᓯᐊᕈᓐᓇᖁᓪᓗᑕᓗ. ᐃᒪᓐᓇ 
ᐃᓄᓂᒃ ᖃᐅᔨᒪᔭᑐᖃᕗᑦ ᐊᑐᕐᓗᒋᑦ. 
 
ᑕᐃᒪ ᐱᓕᕆᔨᒃᑲ ᐸᕐᓇᑎᓐᓂᐊᕐᐸᒃᑲ ᑕᒪᒃᑯᐊ ᓄᓇᓖᑦ ᐱᓕᕆᔨᑖᑦᓯᐊᖁᓪᓗᒋᑦ ᒐᕙᒪᒃᑯᓄᓪᓗ 
ᐱᓕᕆᕝᕕᖃᑦᑎᐊᖁᓪᓗᒋᑦ ᑕᒪᓐᓇ ᐱᖁᔭᖅ ᒪᓕᒐᖅᑖᖑᖁᓪᓗᒍ ᐊᕐᕌᒎᓂᐊᖅᑐᒥᒃ.  
 
ᐊᒻᒪᓗᑦᑕᐅᖅ ᑎᒥᐅᔪᓂᑦ ᐱᓕᕆᔨᖃᕋᑦᑕ ᐸᕐᓇᑦᑎᐅᒐᔭᖅᑐᓂᑦ ᑖᒃᑯᐊ ᐱᓕᕆᖃᑎᖃᕐᓂᐊᕐᖢᑎᒃ ᑖᓐᓇ ᐱᖁᔭᖅ 
ᒪᓕᓪᓗᒍ. ᑖᓐᓇ ᒪᓕᒐᖅ ᒪᓕᒐᕐᖑᕐᐸᑦ ᑕᐃᒪᓐᓇ ᐊᓪᓗᖅᐹᓕᓐᓂᐊᖅᐳᒍᑦ ᐋᓐᓂᐊᖃᖏᑦᑐᓂᑦ ᓄᓇᖃᓕᖁᓪᓗᑕ. 
ᓄᓇᓖᑦ ᑖᒃᑯᐊ ᐃᓚᒌᖃᕐᕕᐅᑕᐅᒻᒪᑕ ᐱᓗᐊᖅᑐᒥᑦ ᐊᕐᓇᐃᑦ, ᓱᕈᓰᑦ, ᐃᓐᓇᐃᓪᓗ ᐃᒪᓐᓇ ᑲᐱᐊᓱᖏᓪᓗᑎ 
ᐊᖏᕋᖃᑦᑎᐊᖁᓪᓗᒋᑦ ᐋᓐᓂᑐᖅᑕᐅᖃᑦᑕᖏᓪᓗᑎ ᓂᖓᖅᑕᐅᖃᑦᑕᖏᓪᓗᑎᓗ ᑕᒪᓐᓇ 
ᐃᓅᓯᖃᑦᑎᐊᕈᓐᓇᐅᑎᐅᓂᐊᕐᒪᑕ ᓄᓇᕗᒻᒥᐅᑕᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ ᐃᒃᓯᕙᐅᑕᕆᔭᐅᔪᖅ ᒪᑐᐃᕈᑎᒃᓴᖃᕐᐹᖑ? ᒥᔅᑕ 
ᒪᑉᓴᓛ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑎᒃᑯᓐᓂ ᐱᓕᕆᐊᖃᖅᓯᒪᒻᒪᑕ ᑖᒃᑯᐊ 
ᐋᓐᓂᑎᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒥᑦ ᒥᓂᔅᑕ ᐱᖃᑎᒋᓪᓗᒍ ᐃᖅᑲᓇᐃᔭᖅᑎᖏᓪᓗ.  
 
ᐃᒃᓯᕙᐅᑖᖅ, ᐊᒥᓱᑦ ᐅᖃᓪᓚᓚᐅᕐᒪᑕ ᑲᑎᒪᔨᐅᔪᑦ ᑕᕝᕙᓂ ᑲᑎᒪᕝᐅᑉ ᐃᓗᐊᓂ 3ᐱᔾᔪᑎᖃᕐᖢᑎᒃ 
ᐃᓱᒫᓗᒍᑎᖃᕐᖢᑎᒃ ᐊᒥᓲᓗᐊᖃᑦᑕᕐᒪᑕ ᓄᓇᕗᒻᒥ ᐋᓐᓂᖅᑎᕆᕙᑦᑐᑦ... ᒫᓐᓇᓵᖑᓚᖑᖅᑐᒥᑦ 
ᐊᒥᓱᒻᒪᕆᐊᓘᖃᑦᑕᕐᒪᑕ ᑲᓇᑕᐅᑉ ᓴᓂᐊᒍᑦ.  
 
ᐃᒃᓯᕙᐅᑖᖅ, ᑖᓐᓇ ᒪᓕᒐᖅ ᐊᑎᖅᑕᐅᓂᐊᖅᐳᖅ ᑖᒃᑯᐊ ᐋᓐᓂᖅᑎᕆᕙᑦᑐᖅ ᐊᖏᕋᒥᓂᖔᖅ ᐊᓂᑎᑕᐅᓗᓂ, 
ᐋᓐᓂᖅᑎᕆᓗᐊᖃᑦᑕᕐᐸᑦ ᐃᒪᓐᓇ ᐃᓱᒪᑎᑦᑎᖃᑦᑕᕐᓗᓂᓗ. 
 
ᐃᒃᓯᕙᐅᑖᖅ, ᕿᒥᕐᕈᑎᓪᓗᑕ ᐱᖁᔭᒃᓴᒥᑦ ᑲᑎᒪᔨᕋᓛᑦ ᐱᒋᐊᖅᑎᑦᑎᔪᑎᖃᓚᐅᕐᐳᑦ ᑖᒃᑯᐊ ᐃᓚᖏᑦ ᐱᖁᔭᐅᔪᓂ 
ᐋᖅᑭᓱᖅᑕᐅᖁᓪᓗᒋ ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᐱᓕᕆᐊᖏᑦ ᑖᒃᑯᐊ ᒪᓕᑦᑕᐅᖁᓪᓗᒋᑦ ᑕᒪᓐᓇ 
ᓯᕗᓪᓕᕐᐹᖅ ᐱᖁᔨᕗᖔᕈᑕᐅᓚᐅᖅᑐᖅ ᑲᑎᒪᔨᓄᑦ ᐊᓯᔾᔨᖅᑕᐅᖁᔭᐅᓚᐅᕐᒪᑦ ᐊᑎᖓ ᐃᒪᓐᓇ ᐱᖁᔭᒃᓴᒥ ᐅᓪᓗᒥ 
ᑕᐅᑐᑦᑕᐅᔪᒥᑦ. 
 
ᑲᑎᒪᔨᕋᓛᑦ ᖁᔭᓐᓇᒦᖅᐳᑦ ᐊᕐᓇᐃᑦ ᑲᑎᒪᔨᖏᓐᓂ ᑲᑎᒪᔪᒻᒪᕆᐅᒻᒪᑕ ᑕᒪᑐᖓ ᒥᒃᓵᓄᑦ. ᑕᒪᓐᓇ ᑖᒃᑯᐊ ᑲᑎᒪᔩᑦ 
ᐃᓱᒫᓗᒍᑎᖃᓚᐅᕐᒪᑕ ᐱᔾᔪᑎᖃᖅᑐᑎ ᑕᐃᒪᓐᓇ ᐱᓕᕆᕝᕕᑦᑕᖃᕆᐊᖃᕐᓂᖓᓄᑦ ᐱᖁᔭᖅ 
ᑲᔪᓯᑎᑕᐅᑦᑎᐊᕈᓐᓇᖁᓪᓗᒍ. ᑲᑎᒪᔨᕋᓛᑦ ᒐᕙᒪᒃᑯᓪᓗ ᐃᓱᒪᓚᐅᕋᓗᐊᕐᒪᑕ  

ᑕᒪᓐᓇ ᒐᕙᒪᒃᑯᓐᓄᑦ ᐊᑐᓕᖅᑕᐅᕙᓪᓕᐊᓂᐊᕐᓂᐊᓄᑦ ᐋᖅᑭᒋᐊᕈᑕᐅᓗᓂ ᒪᓕᒐᐃᑦ ᑲᑎᒪᔩ ᑖᒃᑯᐊ 
ᑐᓵᑦᑎᐊᓂᐊᕐᐳᑦ ᖃᓄᐃᓘᖁᔭᐅᓯᒪᔪᓂᑦ.  
 
ᐃᒃᓯᕙᐅᑖᖅ, ᑖᓐᓇ ᒪᓕᒐᖅ ᐱᔾᔪᑎᖃᕐᐳᖅ ᒥᓂᔅᑕ ᓴᖅᑭᑎᑦᑎᖃᑦᑕᓂᐊᕐᒪᑦ ᐊᕐᕋᒍᑕᒫᑦ ᐅᓂᒃᑳᓕᐊᕆᔭᐅᔪᓂᑦ 
ᑕᒪᑐᒪ ᒥᒃᓵᓄᑦ ᐱᖁᔭᐅᑦ ᐱᔾᔪᑎᖃᖅᑐᓂᑦ. ᓂᕆᐅᑉᐳᒍᑦ ᑲᑎᒪᔨᐅᓪᓗᑕ ᓯᕗᓪᓕᕐᐹᒥ ᐅᓂᒃᑳᓕᐅᖅᑕᐅᓂᐊᖅᑐᖅ 
ᑕᑯᒍᒪᓪᓗᒍ ᑕᐃᒪᓐᓇ ᖃᐅᔨᓴᑦᑎᐊᕈᓐᓇᕐᓂᐊᕋᑦᑕ ᑲᔪᓯᕙᓪᓕᐊᑎᐊᕐᒪ ᒪᓕᒐᖅ. 
 
ᐃᒃᓯᕙᐅᑖᖅ, ᑖᓐᓇ ᒪᓕᒐᐅᔪᖅ ᓴᖏᓂᖃᖅᑎᑦᑎᕗᖅ ᕿᖅᑲᖅᑐᐃᔨᕋᓛᓄᑦ. ᑲᑎᒪᔨᕋᓛᑦ ᐅᖃᓚᐅᖅᐳᑦ ᑖᒃᑯᐊ 
ᐃᖅᑲᖅᑐᐃᔨᕋᓛᑦ ᐃᓕᓐᓂᐊᖅᑎᑕᐅᑦᑎᐊᖅᓯᒪᒋᐊᖃᕐᓂᐊᕐᒪᑕ ᐱᒻᒪᕆᐅᔪᓂ ᐱᓕᕆᐊᕆᔭᒥᓂᒃ 
ᐱᓂᕆᐊᖃᕈᓐᓇᖁᓪᓗᒋᑦ.  
 
ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᖓ ᒪᑐᐃᕈᑎᒃᑲ ᐊᓯᖏᑦ ᑲᑎᒪᔨᐅᖃᑎᒃᑲ ᓇᒻᒥᓂᖅ ᐅᖃᐅᓯᖃᑐᐃᓐᓇᕆᐊᖃᕐᐳᑦ 
ᐊᐱᖅᑯᑎᖃᕐᓗᑎᓪᓗ ᑲᔪᓯᖏᓂᑦᑎᓐᓂ. ᑲᑎᒪᔨᕋᓛᑦ ᑲᔪᓯᖁᔨᕗᑦ ᑖᒃᓱᒥᖓ ᐱᖁᔭᒃᓴᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ, ᖃᐃᖅᑯᔨᓂᐊᕐᐲᑦ ᐱᖃᑎᖃᐊᕐᓂᐊᕐᐲᑦ ᑕᐅᓄᖓ 
ᐊᐱᖅᓱᖅᑕᐅᕕᒻᒧᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓵᑦᑎᓐᓅᖁᓂᐊᕐᒥᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐱᓰ ᑖᒃᑯᐊ ᒥᓂᔅᑕᐅᑉ ᐃᑲᔪᖅᑎᖏᑦ ᑕᐃᑯᖓᖃᑕᐅᓂᐊᕐᒪᑕ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ.  
 
ᒥᓂᔅᑕ ᐊᑏ ᑖᒃᑯᐊ ᐅᖃᕈᓐᓇᖅᑮᑦ ᑭᒃᑰᒻᒪᖔᑕ? 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᑦ ᖃᐅᔨᒪᔭᓯ ᑐᖏᓕᕆᔭᕋ ᑖᒃᑯᓄᖓ 
ᒪᓕᒐᓕᕆᔨᒃᑯᓐᓄᑦ ᒫᑯᓯ ᕙᐃᐸ, ᐊᒻᒪᓗ ᑖᓐᓇ ᓴᐅᒻᒥᓐᓃᑦᑐᖅ ᑖᓐᓇ ᐱᖁᔭᓕᕆᔨᕗᑦ ᒪᓕᒐᔅᓴᓂ ᐋᖅᑭᔅᓱᐃᔨ 
ᑕᒫᔅ ᑐᔫᐊᓐ, ᑕᒫᓂᖃᑎᒋᓂᐊᖅᑖᒃᑲ ᐅᓐᓄᓴᐅᔪᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᙵᓱᒋᑦᓯ ᒥᔅᑕ ᕙᐃᐸ.  
 
ᐱᖁᔭᒃᓴᖅ 16 ᑖᒃᑯᐊ ᖃᑯᖅᑕᓃᑦᑐᑦ. ᐱᖁᔭᒃᓴᖅ 16, ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ 
ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ. ᐃᓚᖓ 1. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖄᕐᔪᒃᑲᓐᓂᕈᒪᒐᓗᐊᕋᒪ ᑖᓐᓇ ᐃᓛᒃ ᐱᖁᔭᓂᒃ 
ᓇᓪᓕᑭᑖᓚᐅᖏᓐᓂᑦᑎᓐᓂ. 
 
ᑖᓐᓇ ᓯᕗᓕᖅᑎᕗᑦ ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕᐅᔪᖅ ᐅᖃᓚᐅᕐᒪᑦ ᑲᑉᐱᐊᓇᓚᐅᕐᒪᑕ ᐊᐃᑦᑖᖑᒐᓗᐊᖅᐳᖅ 
ᑖᒃᑯᐊ ᐋᓐᓂᖅᑎᖅᑕᐅᖃᑦᑕᖅᑐᑦ ᓄᓇᕗᒥ ᐊᖏᓛᖑᖕᒪᑕ ᒪᕐᕈᐃᖅᑕᒻᒪᕆᒃᖢᑎᒃ ᐊᖏᓛᖑᓪᓗᑎᒃ 
ᓯᑕᒪᐃᖅᑕᖅᖢᑎᒃ ᐊᖏᓛᖑᓪᓗᑎᒃ ᓱᕐᓗ  

ᖃᓪᓗᓈᑦ ᓄᓇᖓᓐᓂᕐᒥᐅᓂᒃ ᑕᐃᒪ ᒫᓐᓇᐅᔪᒥᒃ ᖃᓄᐃᓕᐅᕈᑎᖃᕋᓱᐊᕆᐊᖃᓕᖅᐳᒍᑦ ᑖᒃᑯᐊ ᐊᒥᓲᓗᐊᕐᓂᖏᑦ 
ᒥᒃᖠᕚᓪᓕᖅᑎᑕᐅᔪᓐᓇᖁᓪᓗᒋᑦ ᐱᑕᖃᕈᓐᓃᑦᓯᐊᒻᒪᕆᖁᓪᓗᒋᓪᓗ. 
 
ᑖᒃᑯᐊ ᒪᓕᒐᓕᐅᖅᑎᐅᓪᓗᑕ ᐱᓕᕆᐊᒃᓴᖃᕋᑦᑕ ᖃᓄᑐᐃᓐᓇᖅ ᓴᐳᔾᔨᒐᓱᐊᕐᓗᑕ ᓂᕈᐊᖅᑎᒋᖃᑦᑕᖅᑕᑦᑎᓐᓂᒃ 
ᑕᒪᒃᑯᐊ ᓱᕐᓗ ᑕᐃᒪᓐᓇᐃᓕᐅᖃᑦᑕᖅᑐᑦ ᓱᕙᓕᑭᐊᖑᖕᒪᑕ ᐱᔾᔪᑎᖃᕐᓂᕋᕋᓗᐊᕌᖓᒥᒃ ᐱᔾᔪᑎᖃᓪᓚᑦᑖᖏᒻᒪᑕ 
ᐊᒃᓱᕈᖅᑎᑕᐅᓂᖅᓴᐅᒋᐊᖃᓕᕐᒪᑕ ᖃᓄᑐᐃᓐᓇᕐᓗ ᐅᕙᒍᑦ ᓴᐳᔾᔨᒐᓱᒋᕆᐊᖃᕋᑦᑕ.  
 
ᐱᖓᓱᓂᒃ ᐸᓂᖃᕋᒪ ᑕᑯᒍᒪᖏᑦᓯᐊᖅᑕᒃᑲ ᑕᐃᒪᓐᓇ ᑲᑉᐱᐊᓵᖅᑕᐅᑎᓪᓗᒋᑦ. ᐃᒫᒃ ᑲᑉᐱᐊᓵᖅᑕᐅᔪᕕᓂᐅᑎᓪᓗᒋᑦ 
ᐋᓐᓂᖅᑎᖅᑕᐅᔪᕕᓂᐅᑎᓪᓗᒋᓪᓗ ᖃᓄᐊᐃ, ᑐᖀᕈᑎᒐᔭᖅᐸᓪᓚᐃᔪᖓ, ᐃᓚᖃᐅᖅᖢᖓᓗ, ᐃᓚᖃᐅᖅᖢᖓ 
ᐊᔾᔨᒌᖏᑦᑐᓂᒃ ᓱᕐᓗ ᐋᓐᓂᖅᑎᖅᑕᐅᓯᒪᖃᑦᑕᖅᑐᓂᒃ, ᑖᓐᓇ ᓈᒻᒪᖏᒻᒪᑦ. ᐅᕙᓐᓄᓪᓕ ᐊᖑᑦ ᓱᕐᓗ 
ᐊᖑᑕᐅᔫᔮᖏᒻᒪᑦ ᑕᐃᒪᓐᓇ ᐋᓐᓂᖅᑎᕆᖃᑦᑕᕈᑎᒃ ᐊᕐᓇᓂᒃ. ᑖᓐᓇ ᑐᓴᖅᑕᐅᖁᑦᓯᐊᖅᑕᕋ ᑭᒃᑯᓕᒫᓄᑦ ᑕᖅᑳᓂ, 
ᑐᑭᓯᔭᐅᑦᓯᐊᕐᓗᓂ ᓈᒻᒪᖏᒻᒪᑦ ᑕᐃᒪᓐᓇ.  
 
ᐊᒻᒪᓗᑦᑕᐅᖅ ᖃᐅᔨᒪᔪᖓ ᑕᐃᒪᐃᑦᑐᖃᖃᑦᑕᖅᓯᒪᖕᒪᑦ ᐃᒥᐊᓗᒃᓯᒪᔪᓂᒃ, ᐊᒻᒪ ᐅᖃᖅᐸᑦᑕᖅᑐᑎᒃ "ᒪᒥᐊᓇᖅ 
ᐋᖓᔮᖅᑐᐊᓘᓚᐅᕋᒪ" ᑕᒪᑐᒥᖓ ᐱᖏᔾᔪᑎᖃᓲᖑᒻᒥᒻᒪᑕ ᐊᒻᒪᓗ ᐃᖅᑲᑐᖅᑕᐅᒐᓗᐊᕋᐃᒻᒪᑕ 
ᐃᓱᒪᒋᔭᐅᖃᓯᐅᔾᔭᐅᓇᓱᑉᐸᒥᔪᖅ ᐋᖓᔮᕐᓂᒥᓂᖓᓄᑦ ᑕᐃᒫᑦᓴᐃᓐᓇᖅ ᑐᖂᑦᑎᒍᕕᑦ ᐊᖁᓪᓗᑎᑦ ᐊᖔᔭᕐᓗᑎᒃ 
ᑖᓐᓇ ᐱᖏᔾᔪᑕᐅᒋᐊᖃᖏᒻᒪᑦ ᑖᕐᒃᑲᒃᑯᐊ ᑐᓴᖁᑦᑎᐊᓕᖅᑕᕋᓗᐊᒃᑲ ᐃᒥᐊᓗᒃᓯᒪᒐᓗᐊᕈᓂ ᐃᒥᐊᓗᒃ ᑖᓐᓇ ᓱᕐᓗ 
ᐊᔭᐅᑉᐱᐊᕆᔭᐅᔮᖃᑦᑕᕐᖓᑦ. 
 
ᑕᑯᖃᑦᑕᐃᓐᓇᖅᑐᖓᓗ ᐸᐃᑉᐹᓂᒃ ᐃᖅᑲᖅᑐᐃᕕᒻᒨᕆᐊᖃᖅᑐᑦ ᑕᐃᒃᑯᐊ ᐃᖅᑲᖅᑐᐃᔨᐅᔪᑦ ᐃᒪᐃᓕᒻᒪᑕ 
ᐱᔾᔪᑎᒋᓪᓗᒍ ᐃᒥᐊᓗᒃ ᐱᔾᔪᑎᒋᓪᓗᒍ ᓱᖅᑯᐃᓱᖏᓐᓂᕋᖅᑐᑎᒃ ᓱᕐᓗ ᒪᕐᕈᐃᓕᖃᖓᔫᔮᕐᖓᑎᒃ ᐊᔾᔨᒌᖏᑦᑑᓐᓂᒃ 
ᑕᒪᓐᓇ ᓈᒻᒪᖏᓪᓚᕆᒻᒥᔪᖅ. ᐃᒫᒃ ᑐᖂᑦᑎᓐᓂᕈᕕᑦ ᐊᖓᔮᕐᓗᑎᑦ ᑕᒪᓐᓇ ᐱᖏᔾᔪᑕᐅᒋᐊᖃᖏᑦᑑᒐᓗᐊᖅ. 
 
ᑕᑯᔪᒪᓪᓚᕆᒃᑲᓗᐊᖅᑐᖓ ᒪᓕᒐᐅᔪᒥᒃ ᑕᐃᒪᐃᑦᑐᒥᒃ ᐃᒫᒃ, ᑕᒪᒃᑯᐊ ᐱᖏᔾᔪᑕᐅᒐᓱᖃᑦᑕᕐᑐᑦ 
ᑐᓴᖅᑕᐅᔭᕆᐊᖃᓐᖏᒻᒪᕆᑦᑑᒐᓗᐊᑦ ᐃᖅᑲᕐᑐᐃᕕᒻᒥ ᑕᐃᒪᐃᑦᑐᒥᑦ ᑲᒪᒋᔭᖃᕐᑎᓪᓗᑕ ᑕᒪᒃᑯᐊ ᐃᓄᓐᓄᑦ 
ᑕᑯᕙᑦᑕᕗᑦ ᕿᓕᕈᐋᓗᖏᑦ ᐃᓅᓯᖏᓐᓂ ᐃᖅᑲᐅᒪᔾᔪᑎᒋᔪᑦ ᓱᕈᓰᓪᓗ ᑕᑯᓐᓈᖅᑕᖏᑦ ᐃᓅᓯᓕᒫᕐᓗ 
ᐳᐃᒍᔾᔮᖏᑕᖏᑦ. ᐃᒫᒃ, ᐋᓐᓂᖅᑎᕆᓲᖑᒻᒪᑕ ᑕᒪᒃᑯᐊ ᐋᓐᓂᑦᑎᖅᑕᐅᖃᑦᑕᕐᑐᒥᓃᑦ.  
 
ᓱᕈᓰᑦ ᑕᑯᓐᓈᖅᑐᑎᑦ ᐊᓱᐋᓗᒃ ᑲᑉᐱᐊᓱᑦᑐᒦᓕᓲᖑᒻᒪᑕ ᐊᒻᒪᓗ ᐊᖏᓪᓕᒍᑎᖃᐃ ᑕᐃᒪᐃᑦᑑᓛᕐᒥᔪᑦ ᓂᓐᖓᒃᑯᑎᑦ. 
ᖃᓄᐃᖃᑦᑕᓚᐅᓐᖏᑐᕐᓕ ᒥᑭᔫᑎᓪᓗᖓ ᑕᐃᒪᐃᑦᑕᕆᐊᖃᕐᖓᖅᑲᐃ ᐃᒪᐃᓕᖓᓕᖃᑦᑕᕐᖓᑕ.  
 
ᓴᖅᑭᔮᖅᑎᑦᑎᒋᐊᖃᓕᖅᑐᒍᑦ ᑕᐃᒪᐃᑦᑐᑦ ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᑕᐃᒪᓕᖓᔭᐅᔭᐅᔮᓐᖏᒻᒪᑦ ᑖᓐᓇ 
ᒪᓕᒐᐅᔪᖅ ᐋᖅᑭᑦᑕᐅᓯᒪᓗᓂ ᖃᐅᔨᒪᔭᐅᓗᓂᓗ ᑕᐃᒃᑯᓄᖓ ᑕᐃᒪᐃᓕᐅᖅᐸᑦᑐᓄᑦ.  
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2859

ᐃᑲᔪᖅᑐᖅᑕᕋ ᑖᓐᓇ ᐊᑕᖏᑦᑎᐊᖅᑐᒍ ᑖᓐᓇ ᐱᖁᔭᔅᓴᖅ ᐊᒻᒪᓗ ᐋᖅᑭᔅᓯᒪᓂᐊᓕᕐᖓᑦ ᐅᐊᑦᑎᐊᕈᐋᓗᒃ 
ᑕᐃᒪᐃᑦᑐᖃᕆᐊᖃᓕᕐᓂᕋᓗᐊᖅᑐᒍᑦ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑕᑯᔅᓴᐅᑎᑦᑎᒋᐊᖃᓕᕋᑦᑕ ᑐᓴᖅᑎᑦᑎᓗᑕ 
ᓄᓇᕗᒻᒥᐅᓂᑦ ᐊᓯᔾᔨᕆᐊᖃᓕᕐᖓᑕ ᑕᒪᒃᑯᐊ.  
 
ᓂᓪᓕᐊᖃᑦᑕᕐᓗᑕ ᑭᓯᐊᓂ ᑕᐃᒃᑯᐊ ᐃᑲᔪᖅᐹᓪᓕᕈᓐᓇᕐᖓᑕ ᓄᖅᑲᔮᓐᖏᒻᒪᑦ ᐃᒪᐃᓕᐅᑐᐃᓐᓇᕈᑦᑕ. ᐅᓇ 
ᐱᔾᔪᑎᖃᕐᑐᓂ ᐃᒪᐃᓕᓚᐅᕐᖓᑦ ᓱᕐᓗ ᖃᐅᔨᒪᓐᖏᖑᐊᕐᓂᖅ ᑕᒪᓐᓇ ᐱᐅᓯᑲᓐᓂᕈᑕᐅᔮᖏᒻᒪᑦ. 
 
ᑭᓯᐊᓂ ᑲᑉᐱᐊᓇᖅᑐᖅ ᑕᒪᒃᑯᐊ ᐋᓐᓂᖅᑎᕆᕙᑦᑐᑦ ᐊᐃᑉᐸᕐᒥᓂᑦ ᑲᓐᖑᓲᓐᓇᖅᑐᑦ, ᑲᓐᖑᓲᓐᓇᓪᓚᕆᑦᑐᑦ.  
ᓱᕐᕋᔮᓐᖏᑦᑐᑦ ᑕᒪᒃᑯᐊ ᑭᓯᐊᓂ ᐅᕙᒍᑦ ᖃᐅᔾᔨᐊᓚᔅᓯᒪᓕᕈᑦᑎᒍ ᑲᒪᒋᒋᐊᕐᓗᑎᒍᓗ. 
 
ᑖᔅᓱᒧᖓ ᐅᖃᐅᓯᖃᕈᒪᕋᑖᖅᑐᖓ. ᐃᑲᔪᖅᑐᑦᑎᐊᕋᒃᑯ ᑖᓐᓇ ᐱᖁᔭᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᑐᒍ, ᐃᖅᑲᓇᐃᔭᖅᑎᖏᓪᓗ ᓴᖅᑮᓂᖓᓄᑦ 
ᐱᖁᔭᔅᓴᖅ 16. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᓴᖅᑮᖑᐊᖅᑕᓯᓐᓇᕐᖓᑦ ᓴᖅᑭᖅᑕᓯᓐᓇᓕᖅᑑᒐᓗᐊᖅ ᐅᐊᑦᑎᐊᕈᐋᓗᒃ 
ᐱᔭᕆᐊᖃᓕᓚᐅᖅᓯᒪᔭᕋᓗᐊᕗᑦ ᐊᕐᕌᒍ ᐊᒥᓱᕋᓴᐃᑦ. ᐱᓕᕆᖃᑎᖃᖃᑦᑕᖅᓯᒪᒻᒥᒐᒪ 
ᐋᓐᓂᑎᖅᑕᐅᓂᖃᑦᑕᕐᓂᑰᔪᓂᑦ ᓱᕈᓯᐅᓪᓗᑎᑦ ᐊᕐᓇᓂᓪᓗ ᐊᖑᑎᓂᓪᓗ ᐃᓚᖏᓐᓂ.  
 
ᑕᒪᒃᑯᐊ ᐊᕕᒍᑕᐅᓕᖃᑦᑕᕐᖓᑕ ᓄᓇᖅᑲᑎᒌᓐᓂᕐᒥᑦ ᐊᓪᓛᒃ ᐃᓚᒌᖑᔪᓂᑦ. ᐅᕙᓐᓂ ᐃᖅᑲᐃᑎᒋᐊᒃᑲᓂᓚᐅᕐᒥᒐᒪ 
ᑖᓐᓇ ᐊᖅᑯᑕᐅᓐᖑᐊᑕᖅᓯᓇᕐᓂᐊᓕᖅᑑᒐᓗᐊᖅ ᑖᓐᓇ ᐱᖁᔭᔅᓴᖅ ᑭᓯᐊᓂ ᐋᖅᑭᒍᑎᓪᓚᕆᑯᓘᔾᔮᖏᒻᒥᔪᖅ 
ᑕᒪᒃᑯᓄᖓ ᐊᑐᐃᓐᓇᖃᕐᓂᖅᓴᐅᓗᑎᑦ ᐃᓪᓗᖃᕐᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᓅᓯᓕᕆᔨᐅᔪᓂᑦ. 
 
ᑮᓇᐅᔭᖃᕐᑎᑎᒃᑲᓂᕐᓗᑎᑦ ᐊᕐᓇᓄᑦ ᑲᑎᒪᔨᐅᔪᓂᑦ ᐱᓕᕆᖃᑦᑕᓂᐊᖅᑐᓂᑦ ᑕᒪᒃᑯᓂᖓ ᐊᒻᒪᓗ ᒐᕙᒪᒃᑯᓐᓄᑦ 
ᐱᓕᕆᖃᑎᒌᑦᑐᖅ ᐃᑲᔪᖃᑎᒌᒋᐊᖃᕐᓂᐊᖅᑐᑦ ᕼᐊᒻᒪᓚᒃᑯᓪᓗ ᐱᓕᕆᖃᑎᖃᖃᑦᑕᓂᐊᖅᑐᑦ ᒐᕙᒪᒃᑯᓐᓂ 
ᓄᓇᑦᑎᓐᓂ ᑕᑯᔅᓴᐅᒻᒪᑕ. ᓄᓇᕗᒻᒥ ᒪᐃᔭᓕᒫᑦ ᐃᑲᔪᖅᑐᐃᔪᐃᓐᓇᐅᓂᐊᖅᐸᓪᓚᐃᔪᑦ ᐆᒥᖓ 
ᖁᕕᐊᑦᑐᐃᓐᓇᐅᓂᐊᖅᑐᑦ ᐱᖁᔭᔅᓴᒥᑦ.  
 
ᑖᒃᑯᐊ ᓴᖅᑭᖅᓯᒪᔪᑐᖃᐅᒋᐊᖃᓕᕐᓂᕋᓗᐊᕐᖓᑕ ᐊᖅᑯᑎᒋᔭᐅᖃᑦᑕᓂᐊᕐᖓᑦ ᐊᑐᖅᑕᐅᖃᑦᑕᓂᐊᕐᖓᑦ 
ᐱᕚᓪᓕᕈᑕᐅᑦᑎᐊᓂᐊᕐᓗᓂ ᓄᓇᑦᑎᓐᓄᑦ ᐋᖅᑭᓪᓗᒍ ᐱᑕᖃᕈᓐᓃᑎᑦᑎᓗᓂ ᑕᐃᒪᐃᔾᔮᖏᑦᑑᒐᓗᐊᖅ ᑕᒪᔅᓱᒥᖓ 
ᐋᓐᓂᖅᑎᕆᖃᑦᑕᓂᕐᒥ ᐊᒻᒪᓗ ᐱᑕᖃᕈᓐᓃᔮᓐᖏᑦᑑᒐᓗᐊᖅ ᐃᕐᖐᓐᓇᖅ ᑭᓯᐊᓂ ᓄᓇᕗᒻᒥᐅᑦ ᖁᕕᐊᓱᓐᓂᐊᖅᑐᑦ 
ᑖᒃᑯᓂᖓ. 
 
ᐊᒻᒪᓗ ᐱᕋᔭᖃᑦᑕᖅᓯᒪᔪᑦ, ᐱᕋᔭᒃᑕᐅᖃᑦᑕᖅᓯᒪᔪᑦ ᖁᕕᐊᓱᒃᑎᐊᕐᓂᐊᖅᑐᓐ. ᐃᑲᔪᖅᑐᑎᐊᖅᑕᕋ ᓴᖅᑭᕐᖓᒍᓗ 
ᒥᓂᔅᑕᐅᑉ ᖁᕕᐊᒋᑦᑎᐊᑦᑕᕋ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑲᑦᑐᒃ. 
 

ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᕝᕗᖓ ᐱᖁᔭᓕᕆᔩᑦ, ᐃᓛᒃ ᑕᒪᓐᓇ ᒪᓕᒐᖅ, ᒪᓕᒐᒃᓴᖅ 
ᐃᑲᔪᖅᑐᕐᒥᒐᒃᑯᑦ 100-ᐳᓴᓐ. ᐱᑦᔪᑎᖃᑦᑐᖓ ᑕᒪᓐᓇ ᓂᕈᐊᖅᑕᐅᒍᑎᒋᓯᒪᔭᕋ ᐅᖃᖅᑲᐅᒻᒪᑦ ᐊᒥᓱᑦ 
ᐋᓐᓂᑎᖅᑕᐅᕙᒻᒪᑕ ᐊᕐᓇᐃᑦ, ᐃᓐᓇᒻᒪᕇᑦ, ᑲᒃᑲᓛᑦ. ᑕᒪᓐᓇ ᐊᒃᓱᕈᓐᓇᖅᑐᒥᒃ ᖃᐅᔨᒪᑦᓱᓂ, ᑖᓐᓇ ᐃᑲᔪᖅᓯᕋᒃᑯ 
ᑖᒃᓱᒥᖓ ᒪᓕᒐᒃᓴᒥᒃ.  
 

ᐃᒻᒪᖄ ᐅᖃᑲᐃᓐᓇᖄᓪᓗᖓᖃᐃ ᐅᕙᓐᓂᒃ ᖃᓄᐃᑦᑐᒥᒃ ᐊᖓᔪᖅᑳᖃᖅᓯᒪᓪᓗᖓ ᐅᐱᒍᓱᒃᑲᒪ. ᐊᑖᑕᒪ ᐅᕙᖓ 
ᐱᒋᐊᖅᑐᒥᒃ ᖃᐅᔨᓚᐅᖅᓯᒪᖏᑦᑐᖓ ᑕᐃᒪᓐᖓᓂᒃ ᐊᒻᒪᓗ ᑕᐃᒃᑯᐊ ᓄᑲᒃᑲᓚᒃᑲ ᐱᒋᐊᖅᑕᐅᑎᓪᓗᒋᑦ 
ᖃᐅᔨᓚᐅᖅᓯᒪᖏᑕᒃᑲ ᐊᑖᑕᓐᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ ᐱᒋᐊᖅᑕᐅᑎᓪᓗᒋᑦ ᖃᐅᔨᓚᐅᖅᓯᒪᖏᑕᒃᑲ. ᑭᓯᐊᓂ 
ᐅᕙᖓᖔ, ᐊᓈᓇᓐᓄᑦ ᐅᕙᖓ ᐱᒋᐊᖅᑕᐅᓯᒪᔪᖓ, ᒥᑭᓗᐊᖅᑐᖓ ᑐᐹᑭᓕᕆᓕᕐᓂᕋᒪ ᐃᓂᖅᑎᑕᐅᓂᒃᑯᑦ, 
ᑕᐃᒪᐃᑦᑐᒃᑯᑦ ᐃᓂᖅᑎᑕᐅᓂᒃᑯ.  
 

ᑕᐃᑯᓄᖓ ᐊᓈᓇᒃᑯᑎᓐᓄᑦ ᐅᕙᒍ ᐊᖏᔪᑦᓯᐅᔪᒍᑦ ᐊᔪᕆᖅᓱᑕᐅᖃᑦᑕᖅᓯᒪᕗᒍᑦ ᖃᓄᑐᐃᓐᓇᖅ ᓈᒻᒪᖏᑦᑐᒥᒃ 
ᐱᔪᕕᓂᐅᒐᑕ. ᐊᓇᓇᒃᑯᑎᓐᓂᒃ ᐱᒋᐊᖅᑕᐅᓪᓗᑕ ᐃᓂᖅᑎᖅᐅᖃᑦᑕᖅᓯᒪᕗᒍᑦ. ᑕᐃᒪᓐᓇ ᐃᓄᐃᑦ ᐱᐅᓯᕆᓯᒪᔭᖓ 
ᑭᓯᐊᓂ ᑕᐃᒃᑯᐊ ᐋᓐᓂᖅᑎᕆᔨᕐᔪᐊᒻᒪᕇᑦ ᑕᑯᒃᓴᐅᖃᑦᑕᓲᖑᕗᑦ ᑕᒪᒃᑯᐊᒐᓚᐃᑦ ᖃᐅᔨᒪᔭᒃᑯᑦ ᖁᑭᐅᑏᓐ 
ᐊᑐᖅᑕᐅᖃᑦᑕᓲᖑᒻᒪᑕ ᐃᒃᓯᑳᒍᑕᐅᑦᓱᑎᒃ ᐊᐃᑉᐸᒥᓐᓄᑦ. ᑕᒪᓐᓇ ᓈᒻᒪᖏᑦᑐᖅ.  
 

ᑕᐃᒪᐃᒻᒪᑦ ᑖᓐᓇ ᒪᓕᒐᒃᓴᖅ ᐊᓚᒃᑲᓂᐊᕐᖓᑦ ᐅᐱᒍᓱᑉᐳᖓ ᐊᒻᒪᓗ ᑕᐃᒃᑯᐊ ᐃᖅᑲᑦᑐᐃᔨᕋᓛᑦ ᓄᓇᓕᓐᓃᑦᑐᓐ 
ᐃᒻᒪᖄ ᑖᓐᓇ ᑐᑭᓯᑦᑎᐊᕆᐊᖃᒻᒥᒐᒥᐅᒃ. ᐃᒻᒪᖄ ᒥᓂᔅᑕ ᑕᐃᒃᑯᓂᖓ ᐃᖅᑲᑦᑐᐃᔨᕋᓛᓂᒃ 
ᐃᓕᓐᓂᐊᕐᑎᑕᐅᑦᑕᐅᑎᒋᑉᐸᑕ ᐊᑭᑐᓂᐊᕐᓂᖓᓄᑦ ᑕᐃᒃᑯᐊ ᓄᓇᓕᓐᓃᑦᑐᑦ. ᑖᓐᓇ ᑕᒡᒐ ᐅᖃᕈᒪᑲᐃᓐᓇᖅᑕᕋ. 
ᐃᒃᓯᕙᐅᑖᖅ, ᓇᑯᕐᒦᒃ. 
 

ᐃᒃᓯᕙᐅᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᓪᓚᕆᐊᓗᒃ ᓯᕗᓕᖅᑎ. ᑕᒪᓐᓇ ᓴᖅᕙᕈᓐᓇᕋᕕᐅᒃ. 
ᑐᑭᖃᓪᓚᕆᒻᒪᑦ ᑭᓯᐊᓂ ᑕᒪᓐᓇ ᐅᖃᐅᓯᐅᖃᑦᑕᖅᑐᖅ ᐱᐊᓂᒃᓯᒪᖏᒻᒪᑦ ᐊᒻᒪᓗ ᐋᖅᑭᐸᓪᓕᐊᑐᐃᓐᓇᓚᖓᒻᒪᓐ 
ᓂᕆᐅᒃᑲᒪ ᐊᒻᒪᓗ ᑕᐃᒃᑯᐊ ᑕᒪᓐᓇ ᐊᐅᓚᔾᔭᒋᐊᖅᓯᒪᓚᖓᓕᖅᑎᓪᓗᒍ ᑖᓐᓇ ᒪᓕᒐᕐᔪᐊᖅ ᐃᑉᐱᒋᓯᒪᓚᖓᒻᒪᑕ 
ᐊᐅᓚᑦᔭᒋᐊᕈᑕᐅᓕᖅᓯᒪᓂᖓᓂᒃ ᓄᓇᕗᑦ ᒐᕙᒪᒃᑯᓐᓄᑦ ᑭᓯᐊᓂ ᐃᓚᑰᓂᖓᓂᒃ ᑕᑯᕙᓪᓕᐊᑐᐃᓐᓇᓚᖓᒐᑦᑕ 
ᓴᕙᑐᐃᓐᓇᕐᓂᒃ ᑕᒪᑐᒧᖓ ᐃᓕᖓᔪᒥᒃ. ᓲᕐᓗ ᑕᐃᒃᑯᐊ ᐃᒥᐊᓗᒻᒧᑦ ᐱᑦᔪᑎᖃᑦᑐᑎᒃ ᐃᑲᔪᖅᑕᐅᓪᓗᑎᒃ 
ᓂᖓᓚᐅᖅᐸᑦᑐᑦ, ᐊᕕᑉᐸᑦᑐᑦ, ᓄᓕᐊᕇᑦ ᐊᕕᑉᐸᑦᑐᑦ, ᐅᓇᑕᖅᑕᐅᕙᑦᑐᑦ ᐊᕐᓇᐃᑦ, ᓱᒃᑯᑕᐅᑦᑎᐊᖅᓲᑦ. 
 

ᐃᒥᐊᓗᒻᒧᑦ ᐱᑦᔪᑎᖃᓗᐊᖅᖢᑎᒃ, ᓵᓐᖓᔾᔪᑎᖃᓗᐊᓕᖅᖢᑎᒃ, ᓄᓇᓖᓪᓗ ᑕᐃᒫᒃ ᐸᓂᖅᑑᒋᐊᖃᕋᓗᐊᖅᑎᓪᓗᒋᑦ 
ᑕᕝᕙᓂ ᑲᑲᒪᑦᑑᒋᐊᖃᑦᑐᒥ ᒪᓕᒐᖅᑎᒍᑦ ᓄᓇᓕᑦ ᐱᔪᒪᓯᒪᔭᖓᒍᑦ ᑕᒪᓐᓇ ᐃᒥᐊᓗᒃ ᐊᑐᖅᑕᐅᓪᓗᓂ 
ᐱᕋᓪᓚᖅᑐᖃᒻᒪᑦ, ᐱᓂᕐᓗᒃᑐᖃᒻᒪᑦ, ᐃᖅᑲᑐᖅᑕᐅᔪᖃᓕᖅᖢᓂᓗ ᑭᓯᐊᓂ ᑖᓐᓇ ᒪᓕᒐᕐᒥᒃ ᓯᖁᒥᑦᑎᒌᓚᐅᖢᓂ, 
ᓄᓇᓕᐅᑉ ᐱᖁᔭᖓᓂᒃ ᑕᒪᓐᓇ ᐃᖃᐃᔭᐊᖑᐊᕈᓐᓇᕋᓂᓘᓐᓃᑦ ᐱᓲᖑᖕᒥᖕᒪᑦ ᑖᓐᓇ ᓄᖓᖅᑐᕕᓂᖅ 
ᐃᖅᑲᖅᑐᖅᑕᐅᔾᔪᑎᒃᓴᖃᕋᔭᓕᕋᓗᐊᖅᖢᓂ ᖄᖓᒍᒃᑲᓐᓂᖅ ᓂᖓᕐᓂᕆᔭᖓᑕ ᐊᒻᒪᓗ 
ᑕᐃᒪᓐᓇᐃᓕᐅᖅᓯᒪᓕᕌᖓᒥᒃ ᐊᕕᓚᕿᓪᓗᑎᒃ, ᐊᕕᓚᕿᓲᖑᓪᓗᑎᒃ ᑕᒪᓐᓇ ᐊᖅᑯᑎᒋᓪᓗᒍ ᓂᖓᕐᓂᖅ 
ᐃᒥᐊᓗᖕᒧᑦ ᓄᑕᕋᑯᓗᖏᑦ ᐊᖏᔫᓕᖅᑎᓪᓗᒋᑦ ᐊᖏᔪᐊᐱᐅᓕᖅᑎᓪᓗᒋᑦ ᑐᑭᓯᐊᔪᑯᓘᓕᖅᑎᓪᓗᒋᑦ 
ᑕᐃᒃᑯᐊᖅᑕᐅᖅ ᐋᓐᓂᖃᑕᐅᖕᒪᑕ. ᐃᓅᓯᓗᒃᑖᕐᒧᑦ ᐋᓐᓂᐊᓚᖓᓕᖅᖢᑎᒃ ᑖᒃᑯᐊ ᐊᖓᔪᑳᖏᑦ 
ᑲᑎᙱᑕᐃᓐᓇᖅᐸᑎᒃ, ᐃᓄᐃᓪᓕ ᖃᐅᔨᒪᔭᑐᖃᖏᑦᑎᒍᑦ ᐱᐅᒋᔭᐅᖏᑦᑐᕐᔪᐊᒻᒪᕆᐊᓘᖕᒪᑦ ᑕᒪᓐᓇ.  
 

ᐅᑯᐊ ᒪᓕᒑᓗᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᖅᑯᓯᑐᖃᖏᑦ ᐊᒃᑐᐃᖃᑕᐅᓯᒪᓂᕋᖅᖢᒋᑦ ᐱᖁᔭᐅᕙᖏᑦᑐᑐᖃᕐᓂᒃ 
ᐅᖃᖅᓯᒪᖕᒪᑦ ᑕᕝᕘᓇ ᑖᓐᓇ ᐃᓚᑰᓇᓱᒋᖕᒪᒐᒃᑯ ᐊᕕᑦᑐᕕᓃᑦ ᓇᓕᐊᒃ ᐱᒃᑲᖅᑕᐅᓇᓂ, ᓇᓕᐊᒃ ᐱᓂᖅᓴᐅᒐᓂ 
ᐊᕕᑦᑎᒋᐊᓚᐅᕐᒪᖔᑦ ᓄᑕᕋᑯᓗᖏᑦ ᑖᒃᑯᐊ ᑕᑯᔭᐅᖔᕆᐊᖃᕋᓗᐊᕐᒥᖕᒪᑕᑦᑕᐅᖅ ᖃᓄᖅ 
ᐋᓐᓂᖅᑎᒋᓪᓗᐊᖅᑎᒋᖕᒪᖔᑕ ᐃᓅᓯᓗᒃᑖᕐᒧᓪᓗ ᑕᐃᑯᖓ ᐃᓱᐊᓄᑦ ᐃᓐᓇᕈᖅᓴᓂᓗᒃᑖᒥᓄᑦ 
ᐋᓐᓂᐊᓚᖓᓕᖅᖢᑎᒃ. 
 

ᑭᓯᐊᓂ ᑕᒃᑯᐊᖑᒐᓗᐊᖅᑎᓪᓗᒋᑦ ᐅᓇ ᐱᒋᐊᕈᑎᑦᑎᐊᕚᓘᖕᒪᑦ ᒪᓕᒐᕐᔪᐊᖅ ᓱᕐᓗ ᐊᒃᑐᐃᓚᖓᖕᒪᑦ ᑭᓯᐊᓂ 
ᖃᐅᔨᒪᒐᑦᑕ ᓄᓇᕗᒥ ᒫᓂ ᐅᑭᐅᖅᑕᖅᑐᒥ ᒪᓕᒐᕐᔪᐊᓂᒃ ᖃᐅᔨᒪᔪᑦ ᑐᓴᐅᒪᔪᑦ ᑕᒫᓂ 5-
ᐳᓴᓐᖑᖃᑦᑕᖏᒻᒪᑕᓘᓐᓃᑦ ᐊᖓᔪᖃᓄᑦ ᐃᓐᓇᕐᓄᑦ ᐅᖃᐅᔾᔪᖅᑕᐅᔪᓐᓃᖅᑐᕐᔪᐊᕌᓗᖕᒪᑕᐅᑯᐊ ᒪᒃᑯᒃᑐᐃᑦ ᐊᒻᒪᓗ 
ᑕᒫᓂ ᐊᑯᓐᓂᕐᒥ ᐅᑭᐅᖃᖅᑐᑦ ᐅᖃᐅᔾᔪᖅᑕᐅᒍᓐᓃᕋᒥᒃ ᑐᓵᕙᒍᓐᓃᕋᒥᒃ ᒪᓕᒐᓄᑦ  

ᑭᓯᐊᓂ ᐋᖅᑭᒋᐊᖅᑕᐅᔪᓐᓇᖅᓯᕙᓪᓕᐊᖔᕐᒪᑕ ᑕᒡᕙ ᐅᕙᒃᑯᓪᓕ ᑖᓐᓇ ᒪᓕᒐᖅ ᐱᓪᓚᕆᐅᖃᑕᐅᖕᒪᑦ 
ᒪᓕᒐᓗᒃᑖᓂᒃ ᑕᕝᕙᓂ ᒐᕙᒪᕆᔭᑦᑎᓐᓂ ᑐᓴᐅᒪᔭᐅᑲᐅᑎᒋᒋᐊᖃᓪᓚᕆᓚᖓᔪᖅ ᖄᖏᖅᑎᑕᐅᓯᒪᓕᖅᑎᓪᓗᒍ 
ᐅᖃᐅᔾᔨᔪᒃᓴᑑᓂᐊᓕᕐᒪᑦ ᐊᖓᔪᖅᑳᒃᓴᑑᓚᖓᓕᕐᒪᑦ. ᑕᐃᒪᐃᓐᓇᐃᔾᔫᒥᕙᒃᐸᑦ ᐃᑯᓪᓚᐅᒥᓂᖅᓴᐅᓇᓱᒋᒐᔭᕋᒃᑭᑦ 
ᑕᒪᒃᑯᐊ ᑕᐃᒪᐃᑦᑐᒃᑯᑦ ᐊᖅᑯᑎᖃᖃᑦᑕᖅᑐᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᓚᕋᓚᒃ, ᒫᓐᓇ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᖃᕈᒪᔪᓂᒃ. ᑕᕝᕙᓂ ᒪᓕᒐᒃᓴᖅ 
16, (ᑐᓵᔨᒃᑯᑦ) ᖃᑕᕐᖑᑎᒌᑦ ᐱᑦᑎᐊᖃᑦᑕᖏᓐᓂᖏᑦ ᓄᖃᖓᑎᑕᐅᓇᓱᐊᕐᓂᖏᓐᓄᑦ ᐱᖁᔭᕐᔪᐊᖅ. ᓈᓴᐅᑎᓕᒃ 1. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᕐᓗᒍ. ᓈᓴᐅᑎᓕᒃ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 4. ᓈᓴᐅᑎᓕᒃ 3. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 4. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 6. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 7. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 8. ᓈᓴᐅᑎᓕᒃ 8. ᐊᖏᖅᐱᓯᐅᒃ? 
  
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 9. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 10. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 11. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 12. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 13. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 14. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 15. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 16. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 17. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 13. ᓈᓴᐅᑎᓕᒃ 18. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 15. ᓈᓴᐅᑎᓕᒃ 19. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 20. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 21. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 22. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 23. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 24. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 25. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 26. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 27. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 28. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 29. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 30. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 31. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 32. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 33. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 34. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 35. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 36. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 37. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 38. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 39. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 40. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 41. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 42. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 43. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 44. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 45. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 46. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 47. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 48. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 49. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 50. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 51. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 52. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 53. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ ᓈᓴᐅᑎᓕᒃ 54. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᒪᓕᒐᒃᓴᖅ ᐃᓘᓐᓇᖓ 16 ᐊᖏᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑖᓐᓇ ᒪᓕᒐᒃᓴᖅ 16 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔩᑦ, ᐊᒻᒪᓗ ᒥᔅᑕ ᓯᕗᓕᖅᑎ, ᒥᔅᑕ ᕙᐃᐸ, ᐊᒻᒪᓗ ᒥᔅᑕ ᕈᐃ. 
ᓯᕗᓕᖅᑏ ᒪᑐᔾᔪᑎᓂᑦ ᐅᖃᐅᓯᔅᓴᖃᖅᑭᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᒃᑲ ᐃᑲᔪᑦᑎᐊᕈᓐᓇᔅᓯ 
ᑕᒪᑐᒥᖓ ᐊᔅᓱᕈᓐᓇᖅᑑᒐᓗᐊᒥ ᑲᒪᔪᓐᓇᕋᔅᓯ. ᑕᒪᒃᑯᐊ ᐃᑲᔪᓚᐅᖅᑐᑦ ᐊᒡᒍᑐᖅᓯᒪᔪᑦ ᖁᔭᓐᓇᒦᕕᔾᔪᐊᑕᒃᑲ 
ᐅᓄᓗᐊᕐᖓᑕ ᑕᐃᓇᓱᒋᐊᖓ ᑭᓯᐊᓂ ᑖᒃᑯᐊ ᑕᒫᓃᑦᑐᑯᓕᐃᑦ ᖁᓪᓖᑦ ᐊᕐᓇᓄᑦ ᐃᑲᔪᖅᑎᖃᑎᒌᖏᑦ ᑖᒃᑯᐊ 
ᐊᔭᐅᖅᓯᕕᔾᔪᐊᓚᐅᕐᖓᑕ ᖁᔭᓐᓇᒦᖅᑕᒃᑲ. 
 
ᑖᓐᓇᐃᓛ ᐅᓪᓗᒥ ᐊᑐᓕᑦᑕᐅᑎᒋᔾᔮᓐᖏᑕᕋᓗᐊᕗᑦ, ᑭᓯᐊᓂ ᖃᐅᔨᒪᓕᕋᑦᑕ ᒪᓕᒐᖅ ᖃᓄᐃᓕᖓᓂᐊᕐᒪᖔᖅ 
ᐸᕐᓇᐸᓪᓕᐊᒍᓐᓇᖅᓯᓂᐊᓕᖅᑐᒍᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᐃᓯᒪᔭᒃᑲ ᒐᕙᒪᑦᑕ ᐃᓗᐊᓂ ᐸᕐᓇᐸᓪᓕᐊᓂᐊᖅᑐᑦ 
ᖃᓄᖅ ᐊᑐᓕᖅᑎᓂᐊᕐᒪᖔᑦᑎᒍ ᐊᒻᒪᓗ ᑮᓇᐅᔭᖅᑐᓂᐊᕐᒥᒻᒪᑦ ᑮᓇᐅᔭᓂᑦ ᓇᓂᓯᒋᐊᖅᐸᓪᓕᐊᓂᐊᖅᑐᑕ 
ᐸᕐᓇᐸᓪᓕᐊᓗᑕ. ᑖᓐᓇ ᐊᑐᓕᖅᑎᑕᐅᑎᒋᓇᓱᓐᓂᐊᕐᓗᒍ. 
 
ᖁᔭᓐᓇᒦᒻᒪᕆᐋᓗᒃ ᐊᔭᐅᕈᓐᓇᕋᔅᓯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ, ᐊᒻᒪᓗᑦᑕᐅᖅ ᑳᑎ ᕼᐊᓐᓴᓐ, ᐃᓚᑎᑦ. ᑕᐃᒪ ᒫᓐᓇ 
ᓂᕆᑲᐃᓐᓇᕐᓂᐊᕋᑦᑕ. 30-ᒥᓂᑦᔅᒥ ᓄᖅᑲᖓᑲᐃᓐᓇᓂᐊᖅᑐᒍᑦ ᓂᕆᑎᓪᓗᑕ. ᖁᔭᓐᓇᒦᒃ, ᖃᐃᓂᐊᕆᕗᓯ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:03ᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 18:40ᒥ 
 
ᐃᒃᓯᕙᐅᑕᖅ: ᑕᐃᒪ ᐅᑎᕐᒥᒐᑦᑕ. ᑲᑎᒪᑐᐃᓐᓇᓚᐅᕐᒥᑕ. (ᑐᓵᔨᑎᒍᑦ) ᑲᒪᒋᓂᐊᓕᕐᐸᕗᑦ ᐱᖁᔭᒃᓴᖅ 23, 24 
ᐊᒻᒪᓗ 25.  
 
ᑖᓐᓇ ᒥᓂᔅᑕᕆᔭᐅᔪᖅ ᓯᒪᐃᓚᒃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒪᑐᐃᕈᑎᖏᓐᓂ ᓂᓪᓕᖁᓪᓗᒍ. ᖁᔭᓐᓇᒦᒃ. ᒥᔅᑕ 
ᓯᒪᐃᓚᒃ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᐃᓱᒪᖅᓴᖅᓯᐅᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒪᑐᐃᖅᓯᒋᐊᕈᑎᒃᑲ ᐱᖓᓱᓄᑦ ᑖᒃᑯᓄᖓ 
ᐃᓚᒋᐊᕈᑎᓄᑦ. ᖁᕕᐊᓱᑦᑐᖓ ᑲᑎᒪᔨᕋᓛᑦ ᓵᖓᓃᑦᑐᓐᓇᕋᒪ ᐅᖃᐅᓯᖃᕈᒪᓪᓗᖓ ᐃᓚᒋᐊᕈᑎᓂᑦ ᓈᓴᐅᑎᓖᑦ 
23, 24, 25.  
 
ᐱᖁᔭᒃᓴᖅ 23, 2005-06 ᐃᓚᒋᐊᕈᑎᖏᑦ (ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ) #4.  
 
ᑖᒃᑯᐊ ᐃᓚᒋᐊᕈᑏᑦ ᐊᑐᕆᐊᖃᖅᑕᕗᑦ ᑮᓇᐅᔭᖃᖅᑎᑦᑎᔪᓐᓇᕐᓂᐊᕋᑦᑕ $3,779,000-ᓂ 
ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖓᑕᐅᔾᔨᓯᒪᓂᖏᓐᓄᑦ 2005-06 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 
 
ᐱᖁᔭᒃᓴᖅ 24, 2006-07 ᐃᓚᒋᐊᕈᑎᖏᑦ (ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ) #2.  

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᓂᐊᖅᑐᑦ $17,537,000-ᓂᑦ ᒪᑯᓄᖓ ᓲᕐᓗ ᑕᐃᓂᐊᖅᑕᓐᓄᑦ: 
 

• ᐊᑦᑐᖅᑕᐅᐊᓂᑦ ᐅᖅᓱᐊᓗᓐᓄᖅ, ᐆᒻᒪᖅᑯᑎᓄᓪᓗ ᐊᑭᑦᑐᕆᐊᕐᓂᖏᓐᓄᑦ.  
• ᑮᓇᐅᔭᑦ ᑐᓐᓂᖅᑯᓯᐊᑦ ᐸᐃᕆᕕᓐᓄᑦ 
• ᐅᑕᖅᑭᓂᕐᒧᑦ ᒥᑭᓪᓕᒋᐊᕈᑏᑦ 
• ᐃᖅᑲᓴᐃᔭᖅᑎᑖᕐᓂᖅ ᓄᓇᕗᒻᒥ ᓯᓚᑦᑐᓴᕐᕝᒻᒧᑦ ᐱᔭᕇᑕᐅᔪᓄᑦ ᐋᖓᓐᓂᐊᓯᐅᖅᑎᓄᑦ. 

 
ᐱᖁᔭᒃᓴᖅ 25, 2005-06 ᐃᓚᒋᐊᕈᑎᒃ (ᐊᑭᑐᔪᖅᑐᕈᑎᓄᑦ) #2.  
 
ᑖᒃᑯᐊ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᓂᐊᖅᑐᑦ $7,596,000-ᓂᑦ. ᓂᐅᕕᕈᓐᓇᓂᐊᕐᒪᑕ ᐋᓐᓂᐊᕕᒻᒥ 
ᖃᐅᔨᓴᐅᑎᓂᑦ ᐃᓅᓕᓴᐃᓕᕐᒧᑦ, ᑭᒍᑎᓕᕆᓂᕐᒧᓪᓗ ᓱᓇᒃᑯᑖᑦ ᐊᒻᒪᓗ ᐃᓄᐃᑦ ᐃᒡᓗᒃᓴᖏᓐᓂ ᓴᓇᓗᑎ ᓄᓇᕗᒻᒥ 
ᐃᒡᓗᓕᕆᔨᒃᑯᑦ ᐸᐸᑦᑎᔨᖏᑕ ᐱᒋᐊᖅᑎᓐᓂᖓ ᐱᓪᓗᒍ.  
 
ᐊᐱᖅᑯᑎᒃᓴᖃᕈᒃᓯ ᑖᒃᑯᐊ ᐃᓚᒋᐊᕈᑏᑦ ᒥᒃᓵᓄᑦ ᐊᑐᐃᓐᓇᐅᓂᐊᖅᑐᖓ. ᑕᐃᒪᐃᓚᐅᖏᓂᓐᓂᑦ 
ᐱᖁᔨᕙᖔᓕᐊᕈᒪᔪᖓ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 008 – 2(3): ᐋᖅᑭᒋᐊᕈᑦ ᒪᓕᒐᒃᓴᖅ 23 ᐅᓪᓗᖅᓯᐅᑎᖓᓄᑦ - ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 (ᓯᒪᐃᓚᒃ) 
 
ᐱᒋᐊᖅᑎᑦᑎᕗᖓ ᑖᓐᓇ ᐃᓚᒋᐊᕈᑦ ᐱᖁᔭᒃᓴᕐᒧᑦ 23, (ᐊᐅᓪᓚᔪᑏᑦ ᒪᑭᒪᐅᑎᖏᑦ) #4, 2005-06 
(ᐊᐅᓚᔾᔪᑎᓄᑦ ᐋᖅᑭᒪᐅᑎᓄᓪᓗ) ᒪᒥᐊᓇᖅ, ᑖᒃᑯᐊ ᐃᓚᒋᐊᕈᑏᑦ ᐋᖅᑭᒋᐊᖅᑕᐅᖁᓪᓗᒋᑦ ᑖᒃᑯᐊ ᐲᕐᓗᒋᑦ 
ᐃᓚᒋᐊᕈᑏᑦ $3,797,000 ᓇᐅᒃᑯᑐᐃᓐᓇᖅ ᓴᖅᑭᑦᑕᕌᖓᑦ ᐃᓕᕕᒋᖔᕐᓗᒍ $3,779,000-ᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᐋᖅᑭᑎᖅᓯᒪᒻᒪᑦ ᐱᖁᔨᕗᖔᕐᒧᑦ. 
ᓂᕈᐊᕈᒪᓕᕐᒪᑕ ᐊᖏᖅᑐᑦ, ᐱᖁᔨᕗᖔᕐᒧᑦ ᐃᓵᒋᒃᓯ. ᐊᑭᕋᖅᑐᖅᑐᓐ. ᐱᖁᔨᕈᖔᕈᑦ ᑲᔪᓯᕗᖅ.  
 
ᒥᔅᑕ ᓯᒪᐃᓚᒃ ᑕᐅᓐᓄᖓᖃᑎᖃᕈᒪᕖᑦ? ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᖃᐃᖅᑯᓗᒋᑦ ᓵᖓᓐᓃᖃᑎᒋᓂᐊᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᑯᓐᖓᖅᑎᑲᐃᓐᓇᒃᑭᑦ.  
 
(ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕋᒃᓯ ᑖᒃᑯᐊ ᑭᑯᒻᒪᖔᑦ ᓇᓗᓴᐃᑲᐃᓐᓇᒃᑭᑦ. ᖁᔭᓐᓇᒦᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᒪᐅᒥᓐᓃᑦᑐᖅ ᐱᑕ ᒫᕐ ᑐᖏᓕᕆᔭᕋ ᐊᒻᒪ ᕉᔅ ᒥᐅᕆ 
ᑰᐳ, ᑮᓇᐅᓇᐃᓐᓇᖅ, ᒪᒥᐊᓇᖅ, ᕉᔅᒥᐅᕆ ᑮᓇᐃᓐᓇᖅ, (ᑐᓵᔨᑎᒍᑦ) ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐅᓪᓗᑯᑖᕌᓘᓴᕐᒪᑦ. ᐱᖁᔭᒃᓴᖅ 23 ᑲᒪᒋᔭᕗᑦ, ᐃᓚᒋᐊᕈᑏᑦ 
(ᐊᐅᓚᔾᔪᑎᑦ ᒪᑭᒪᐅᑏᓪᓗ) ᒪᓕᒐᖅ #4, 2005-06. ᓈᓴᐅᑖ 1. ᐊᐅᓚᔾᔪᑏᑦ ᒪᑭᒪᐅᑎᓪᓗ. ᐊᐅᓪᓚᔾᔪᑏᑦ 
ᒪᑭᒪᐅᑎᓪᓗ ᐃᓚᒋᐊᕈᑎᖏᑦ. $3,797,000.  
 
ᒪᒃᐱᒐᖅ 2-ᒦᒃᑐᒍᑦ. ᒪᒃᐱᒐᖅ 4-ᒨᕈᕕᑦ. ᒪᒃᐱᒐᖅ 4. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. ᐊᐅᓪᓚᔾᔪᑏᑦ ᒪᑭᒪᐅᑎᓪᓗ. 
ᐊᔾᔨᒌᓐᖏᑦᑐᑦ ᐋᖅᑭᒋᐊᖅᑕᐅᓯᒪᑎᓪᓗᒋᑦ. $3,779,000. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᒪᓐᓇ ᑕᑖᕈᑎᒋᓚᐅᕐᓯᒪᒐᑦᑎᒃᑯ ᐅᓄᕐᑐᑎᒍᑦ ᐅᐱᕐᖔᖑᓚᐅᖅᑐᖅ, 
ᒪᐃᖑᖅᑰᖅᑎᓪᓗᒍ ᑕᒫᓂᕈᔪᒃ ᑲᑎᒪᖃᑎᒋᓚᐅᕐᓯᒪᒐᑦᑎᒃᑯᑦ ᑕᐃᒃᑯᐊ ᒐᕙᒪᒃᑯᓐᓂᒃ ᐊᖏᔪᖅᑲᐅᑎᒋᔭᐅᔪᑦ 
ᑕᒻᒪᖅᓯᒪᔪᕐᓯᐅᖅᑎᓗ ᕿᒥᕐᕈᓇᒃᑎᓪᓗᑕ ᐅᓂᒃᑳᓕᐊᖏᓐᓂ ᑕᐃᒃᑯᐊ ᐊᖏᔪᖅᑲᐅᑏᑦ ᐅᖃᓚᐅᖅᓯᒪᒻᒪᑕ 
ᓂᕆᐅᓐᓂᖃᓐᓂᕋᖅᖢᑎᒃ. ᐊᑭᓕᒃᓴᖅᑕᖃᔾᔮᓐᖏᒻᒪᒎᖅ ᑕᒪᑐᒪᓂ ᐊᕐᕋᒥ. Hᐃᕋᓐᓅᒃ ᓚᓚᐅᖅᓯᒪᒐᒪ 
ᑕᐃᒪᐃᓐᓇᐃᑦᑐᒥᒃ ᑕᑯᔪᒪᓯᒪᒐᒪ ᑕᐃᒪᓐᓇᐃᑦᑐᒥᒃ ᐊᑯᓂᐊᓘᓕᖅᑐᖅ ᑕᐃᒪ ᑐᓴᖅᑎᑕᐅᑦᑕᓕᕆᕗᒍᑦ 
$4,000,000-ᒥᓕᐊᐸᓗᑦᑎᐊᕐᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᑭᓕᒃᓴᖃᓐᓂᖓᓂᒃ.  
 
ᖃᓄᐊᓗᖑᑯᐊ ᑕᐃᒪᓐᓇᑎᒋᐊᓗᒃ ᐊᑭᓕᒃᓴᖃᖅᐸᑦ ᐊᒻᒪ ᑕᐃᒃᑯᐊ ᐅᓂᒃᑳᑦ ᑲᒪᒋᑎᓪᓗᑎᒃᑯᑦ ᓲᖕᒪᑦ 
ᐅᖃᐅᔾᔭᐅᓚᐅᖅᐱᑕ ᐊᑭᓕᒃᓴᖃᖅᑐᖃᕐᔮᓐᖏᒻᒪᑦ ᒐᕙᒪᒃᑯᑦ ᐱᓕᕆᕕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐅᖃᐅᔾᔨᓚᐅᖅᓯᒪᔪᑦ 
ᒪᐃ 12-ᖑᑎᓪᓗᒍ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᑭᓕᒃᓴᖃᓐᓂᐊᕐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᕙᓂ ᐅᖃᖅᓯᒪᔪᕐᑕᖃᕐᒪᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑎᖏᑦᑕ 
ᒪᑭᒪᐅᑎᖏᓐᓄᓪᓗ ᐊᑐᓚᐅᕐᒪᑕ ᑕᐃᒃᑯᐊ ᐅᖓᑕᐅᔾᔨᓯᒪᓃᑦ ᑭᓱᓅᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᓚᐅᕐᓯᒪᔪᒍᑦ 
ᐅᖓᑕᐅᔾᔨᓂᐊᕐᓂᕋᖅᖢᑎᒃᑯ ᒪᑯᐊ ᐋᓐᓂᐊᕕᓕᐊᖅᑐᑦ $6.4 ᒥᓕᐊᓂᒃ ᖃᖓᑦᑕᐅᑎᖏᓐᓄᑦ ᐊᒻᒪᓗ 
ᐋᓐᓂᐊᓯᐅᖅᑏᑦ $7.9-ᒥᓕᐊᓐ ᑖᒃᑯᐊ ᐃᓚᖓᒍᑦ ᐊᑭᓕᖅᑕᐅᒐᔭᖅᑐᑦ ᒪᑯᓄᖓ ᐊᒥᐊᒃᑯᓄᑦ ᒫᓂᖃᐃ $10 
ᒥᓕᐊᖏᓐᓃᒃᑐᓂᒃ ᐊᒥᐊᒃᑯᖃᓚᐅᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐅᓂᒃᑳᓚᐅᖅᐸᑦ ᐅᓂᒃᑳᓚᐅᕐᑎᓪᓗᒋᑦ 
ᐅᔾᔨᕆᓕᑕᐃᓐᓇᓚᐅᖅᐹᑦ ᐊᑭᓕᒃᓴᖃᓐᓂᐊᓂᕐᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᓐᓂᖅᑯᑎᒋᓂᐊᕋᑦᑎᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓂᔅᑕ ᐊᒡᓘᒃᑲᖅ   
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃ 11-ᖑᑎᓪᓗᒍ 
ᖃᐅᔨᒃᑲᖅᑕᐅᓚᐅᕐᓯᒪᔪᖓ ᑮᓇᐅᔭᓕᕆᔨᒃᑯᓐᓄᑦ ᐊᑭᓕᒃᓴᖃᓐᓂᑎᓐᓂᒃ ᖃᐅᔨᒪᓚᐅᓐᖏᑕᑦᑎᓐᓂᒃ ᒪᑯᐊ 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ ᐋᓐᓂᐊᕕᖕᒨᐊᖃᑦᑕᕐᒪᑕ ᓄᓇᕗᑦ ᓄᓇᓕᖁᑎᖏᓐᓄᑦ 
ᑕᐃᒃᑯᐊᓗ ᑐᒡᑕᕐᕕᖕᒨᖅᑕᐅᒪᑕ ᐊᒡᒐᒧᑦ ᑎᑎᕋᖅᑕᐅᓚᐅᕐᓯᒪᒻᒪᑕ ᐃᐱᕆ 1-ᖑᓕᖅᑎᓪᓗᒍ ᐱᐅᓂᖅᓴᓂᖏᓛᒃ 
ᑎᑎᕋᕈᓯᓂᒃ ᐱᖃᓕᖅᑐᒍᑦ ᐊᒻᒪᓗ ᑐᑭᓯᔪᓐᓇᕐᓯᓪᓗᑕ ᓇᒦᓕᕋᓗᐊᕐᒪᖔᑦᑕ.  
 
ᒪᑦᓯᖑᑎᓪᓗᒍ ᒪᑦᓯ ᐃᐱᕆ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐅᖃᐅᔾᔭᐅᓚᐅᕐᓯᒪᔪᒍᑦ ᐊᒥᐊᒃᑯᖃᓐᓂᐊᕋᓱᒋᔭᐅᓪᓗᑕ. 
ᒪᐃᒥ ᐅᖃᐅᔾᔭᐅᒃᓚᓕᖅᐳᒍᑦ ᐅᖓᑕᐅᔾᔨᓯᒪᓂᕋᖅᖢᑕ ᐅᖓᑕᐅᔭᐅᓯᒪᓂᕋᖅᖢᑕ ᑕᐃᒪᓐᓇ ᐅᓄᖅᑎᒋᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑐᑭᓯᓇᔭᖅᖢᖓ ᑕᐃᒃᑯᐊ ᐊᑯᓂ ᑲᒪᒋᔭᐅᖃᑦᑕᕐᒪᑕ ᐊᒡᒐᒧᑦ 
ᑎᑎᕋᖅᑕᐅᖃᑦᑕᑎᓪᓗᒋᑦ ᑭᓯᐊᓂᓕ ᖃᐅᔨᒪᓪᓗᐊᓚᐅᕋᓗᐊᖅᑐᓯ ᐅᖓᑕᐅᔾᔨᓂᐊᕐᓂᓯᓐᓂ ᖃᓄᖅ ᑕᒪᐅᖓ 
ᓂᕆᐅᓇᓐᖏᑦᑐᒧᑦ ᑎᑭᑲᓪᓚᓂᖅᐱᓯ $7.9ᒥᓕᐊᓐ ᐅᖓᑕᐅᔾᔨᓯᒪᒻᒪᑕ ᐋᓐᓂᐊᓯᐅᖅᑎᓄᑦ ᐊᒻᒪᓗ 
ᖃᖓᑕᐅᓯᖃᑦᑕᓂᕐᒧᑦ? ᐅᔾᔨᕆᔭᐅᓐᖏᑦᑐᑕᕌᓗᖏᑦᑐᓂ ᐊᕐᕌᒍ ᑭᓯᐊᓂ ᐊᑕᐅᓯᖅ ᖃᐅᔨᓕᑕᐃᓐᓇᖅᑐᓯ.  
 
ᐅᓂᒃᑲᐅᔾᔭᐅᑲᐃᓐᓇᕐᓚᖔ ᐃᓕᓐᓄᑦ ᑮᓇᐅᔭᓕᕆᔨᐅᑉ ᒥᓂᔅᑕᖓᓐᓄᑦ ᐅᕝᕙᓘᓐᓃᑦ ᐊᓯᐊᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 10.3 
ᑮᓇᐅᔾᔭᔅᓵᓄᑦ ᐊᑭᓕᖅᓴᖅᑕᖃᓚᐅᖅᓯᒪᔪᒍᑦ. 
 
ᐊᒻᒪᓗ ᐋᓐᓂᐊᓯᐅᖅᑎᑖᖅᑐᕆᐊᖃᕐᑐᑎᑦ ᓄᓇᓖᑦ ᑕᐃᒪᐃᑕᕆᐊᖃᓚᐅᖅᑐᖅ. ᑕᐃᓐᓇ ᑐᑦᑕᕐᕕᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑖᒃᑯᓂᖓ ᑎᒍᓯᒐᒥ ᑭᓱᓗᑦᑖᑦᑎᐊ ᑐᑦᑕᕕᒻᒧᑦ ᐃᓕᐅᖅᑲᕐᑕᐅᓯᒪᓚᐅᖅᓯᒪᔪᑦ 
ᐃᖃᓗᓐᓂ ᑕᐃᒪᐃᑦᑑᒻᒪᑦ ᑕᐃᒃᑯᐊᓕᒫᑦ ᓄᓇᓕᓐᓃᖔᖅᑐᑦ ᐊᐅᓪᓚᖅᑎᑕᐅᔭᕆᐊᖃᓚᐅᖅᑐᑦ ᑕᕝᕗᖓ 
ᐃᖃᓗᓐᓄᑦ. ᑕᐃᒪᐃᑦᑑᓂᖓᓄᑦ ᐃᓗᐃᓐᓇᖏᓐᓂ ᑕᑯᓐᓇᕈᓐᓇᖅᓕᓚᐅᓐᖏᑦᑐᒍᑦ ᑐᓴᐅᒪᔾᔪᑎᓂᑦ 
ᐊᕕᑦᑐᖅᓯᒪᔪᓃᖓᖅᑐᓂᑦ. ᐱᕙᓪᓕᐊᕐᔪᓯᖅᐳᑦ ᐊᓯᔾᔨᓚᐅᖅᑕᕗᑦ ᐊᕕᑦᑐᖅᓯᒪᔪᓂᑦ ᑐᑦᑕᕐᕖᑦ 
ᐱᓕᕆᐊᖃᓕᑲᐅᑎᒋᔪᓐᓇᓂᐊᕐᒪᑕ ᐊᖏᖅᑕᐅᓯᒪᔪᓂᑦ ᑳᓐᑐᕌᓂᑦ ᒪᑯᓄᖓ ᐋᓐᓂᐊᓯᐅᖅᑎᓄᑦ. 

ᐊᒻᒪᓗ ᑖᓐᓇ ᐊᑐᖅᑎᓪᓗᒍᑦ ᑕᐃᒃᑯᐊ ᖃᕋᓴᐅᔭᒃᑰᖅᑎᑕᐅᔪᑦ ᖃᖓᑦᑕᐅᑎᓯᖃᑦᑕᓂᕐᒧᑦ ᐱᐅᓂᖅᓴᐅᓕᖅᑐᖅ. 
ᑕᐃᒃᑯᐊᓗ ᐊᑐᕐᓗᑎᒃᑯ ᑐᑭᓯᓴᕋᐃᓐᓂᖅᓴᐅᓕᕈᓐᓇᓂᐊᖅᑐᒍᑦ ᖃᓄᐃᓕᖓᓕᕐᒪᖔᑦᑕ, ᑕᐃᒃᑯᐊ ᑐᓴᐅᒻᒪᔾᔪᑏᑦ 
ᖃᐃᑕᐅᕙᓪᓕᐊᓕᑕᐃᓐᓇᓚᐅᖅᓯᒪᒻᒪᑕ ᑭᖑᕙᕈᓗᑦᑐᑎᑦ ᑮᓇᐅᔭᓕᕆᔨᒃᑯᓐᓄᓪᓗ ᑲᒪᒋᔭᐅᓕᖅᑐᑎᑦ. 
ᑕᐃᒪᐃᓐᓇᐃᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $7.9ᒥᓕᐊᓐ ᐅᖓᑕᐅᔾᔨᓯᒪᓂᕋᖅᑕᐅᖃᐅᒻᒪᑕ ᐋᓐᓂᐊᓯᐅᖅᑎᓄᑦ 
ᖃᓄᑭᐊᖅ ᑕᐃᔭᐅᓪᓚᑦᑖᖃᑦᑕᖅᑑᒐᓗᐊᖅ ᑭᓯᐊᓂ ᑲᑎᓕᒫᕐᓗᒋᑦ ᖃᓯᑖᓚᐃᓚᐅᕐᒪᑕ ᐋᓐᓂᐊᓯᐅᖅᑎᓄᑦ 
ᐃᓕᓯᒪᑲᐃᓐᓇᖃᑦᑕᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ, ᖁᔭᓐᓇᒦᒃ. ᐅᑯᐊ 
ᐃᒪᐃᓕᖓᔪᑦ ᐃᓘᓐᓇᖏᓐᓂ ᐃᓗᐃᓐᓇᖏᓐᓂ ᓈᓴᐅᑎᖏᓐᓂ ᐱᓯᒪᓐᖏᒃᑲᓗᐊᖅᑐᒋᑦ ᑭᓯᐊᓂ ᑳᓐᑐᕌᑎᒎᖅᑐᑦ 
ᐅᖓᑕᐅᔾᔨᓯᒪᓚᐅᖅᑐᒍᑦ $7.9ᒥᓕᐊᓐᓂ ᑳᓐᑐᕌᖅᑕᐅᓯᒪᔪᓄᑦ ᐊᒻᒪᓗ ᑮᓇᐅᔾᔭᓵᕆᔭᐅᓇᔭᖅᑐᕕᓂᐅᒐᓗᐊᑦ 
ᐃᓐᓄᑦᑕᐅᓯᒪᓐᖏᑦᑐᓄᑦ ᐊᑐᖅᓯᒪᓐᖏᒻᒪᑕ $10.3ᒥᓕᐊᓐ ᑕᕝᕗᖓ ᐃᓕᔭᐅᔪᓐᓇᓚᐅᖅᓯᒪᔪᖅ 
ᐃᖅᑲᓇᐃᔭᖅᑎᑖᖅᑐᕈᓐᓇᕐᓂᐊᕋᑦᑕ ᐋᓐᓂᐊᓯᐅᖅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᑮᓇᐅᔭᓕᕆᔨᒃᑯᑦ ᒥᓂᔅᑕ ᑕᒪᑦᑐᒫᖅᑐᓂᑦ ᐱᓯᒪᕗᖅ? 
ᖃᔅᓯᑖᓚᓂᑦ ᐊᑐᓚᐅᕐᒪᖔᑕ ᐋᓐᓂᐊᓯᐅᖅᑎᓄᑦ ᑐᑭᓯᒍᒪᑦᑕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑳᓐᑐᕌᑦ ᐋᓐᓂᐊᓯᐅᖅᑎᓄᑦ 2006-ᒥᑦ $12,960,248 ᖑᓚᐅᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 120-ᐳᓴᓐᖃᐃ ᐅᖓᑕᐅᔾᔨᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ? 
ᐊᑐᕈᒫᕐᓂᐊᖅᑐᓕᐅᖅᑕᐅᓯᒪᑉᐸᑕ $7.9ᒥᓕᐊᓐ ᐅᖓᑕᐅᔾᔨᑕᖅᐳᑦ ᐊᑐᖅᑕᖏᑦ $12.9 ᒥᓕᐊᖑᓪᓗᑎᒃ 
ᐊᑐᕈᒫᕐᓂᐊᖅᑐᑦ 5.9ᒧᑦ ᐋᖅᑭᒃᑕᐅᓯᒪᓪᓗᓂ.  
 
ᑕᐃᒪᓐᓇ ᑐᖓᐅᑦᑎᓯᒪᓗᐊᖅᑐᐊᓘᖕᒪᑦ ᑭᓱᒥᒃ ᐱᔾᔪᑎᖃᖅᖢᒋᑦ ᑕᐃᒪᐃᓕᓚᐅᖅᐸᑦ, ᐋᓐᓂᐊᓯᐅᖅᑎᓂᒃ 
ᓄᓇᓕᖕᓄᐊᖅᑕᑦᑎᐊᖅᑯᔨᓚᐅᕋᓗᐊᖅᐸᑕ, ᖃᓄᐃᒻᒪᓪᓕ ᑐᖓᐅᑦᑎᓯᒪᓗᐊᖅᑐᐊᓘᒃᐸᑕ ᐋᓐᓂᐊᓯᐅᖅᑎᓂᒃ 
ᐃᓕᓯᒪᑲᐃᓐᓇᖅᓂᐊᖅᑐᓂᒃ, ᐱᖃᑕᑦᑕᕐᓂᐊᖅᑎᓪᓗᑕ ᓄᓇᕗᒻᒥ ᑐᙵᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ ᑭᐅᔭᐅᒃᑲᓐᓂᐊᖅᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖓᑕᐅᔾᔨᔾᔪᑎ, ᐅᖓᑕᐅᔾᔨᔾᔪᑏᑦ 
ᑕᐃᒃᑯᓄᖓ ᑳᓐᑐᕌᒃᓄᑦ ᑕᕆᐅᑉ ᐊᑭᐊᓂ ᐋᓐᓂᐅᓯᐅᑎᑖᕈᑕᐅᖃᑦᑕᖅᑐᑦ 7.9 ᒥᓕᐊᓐ 12 ᒥᓕᐊᖑᖏᑦᑐᖅ 
ᑲᑎᖢᒋᑦ, ᑮᓇᐅᔭᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑳᓐᑐᕌᒃᖑᔪᑦ 12-ᖑᔪᑦ ᐊᖏᖅᑕᐅᓚᐅᖅᑐᑦ ᒪᓕᒐᓕᐅᕐᕕᐅᑉ 
ᐃᓗᐊᓂ. 
 
7.9 ᒥᓕᐊᓐᓂᒃ ᐅᖓᑕᐅᔾᔨᓚᐅᖅᓯᒪᔪᒍᑦ ᐋᓐᓂᐊᓯᐅᑎᑖᕈᑎᓄᑦ. 10.3 ᒥᓕᐊᓐ ᐊᒥᐊᒃᑯᕗᑦ ᑖᓐᓇ 
ᐊᑭᓖᔾᔪᑎᒋᔭᐅᓚᐅᖅᑐᖅ. ᑮᓐᓇᐅᔾᔭᒃᓵᖑᒐᔭᓚᐅᖅᑑᒐᓗᐊᑦ ᑖᒃᑯᐊ ᐊᒥᐊᒃᑯᐃᑦ ᑖᒃᑯᐊ ᐊᑭᓕᖅᓱᐃᔾᔪᑕᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐅᐃᒻᒪᒃᑲᒪ, ᓇᓗᓇᐃᖅᓯᖃᐅᖕᒪᑦ 7.9 ᒥᓕᐊᓐᓂᒎᖅ ᐅᖓᑕᐅᔾᔨᓯᒪᓚᐅᕐᒪᑕ 
ᑳᓐᑐᕌᒃᑕᐅᓯᒪᔪᓄᑦ ᐋᓐᓂᐊᓯᐅᖅᑎᓄᑦ ᐊᑐᖅᑕᐅᔪᓄᑦ ᐊᒻᒪᓗ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᐅᖃᖅᖢᑎᒃ 12.9 
ᒥᓕᐊᖑᖃᐅᖕᒪᑕᒎᖅ ᑲᑎᖢᒋᑦ, ᐋᓐᓂᐊᓯᐅᑎᒃᓴᖅᑖᕈᑎᒋᔭᐅᔪᑦ ᑕᕆᐅᑉ ᐊᑭᐊᓂ. 
 
ᑖᒃᑯᐊ ᓈᓴᐅᑎᖏᑦ ᑲᑎᖢᒋᑦ 7.9 ᒥᓕᐊᓐ 12.9 ᒥᓕᐊᓐ ᐊᑭᓕᐅᑕᐅᖤᖅᐳᖅ 5 ᒥᓕᐊᓐᖑᒐᔭᓚᐅᖅᑑᒐᓗᐊᑦ, 
ᑕᐃᒪᐃᓐᓇᐃᓕᖓᒐᔭᖑᐊᖅᑐᖅ. 
 
ᑭᓯᐊᓂᓕ ᒥᓂᔅᑕ ᑭᐅᓚᐅᖅᑎᓪᓗᒍ, ᑖᓐᓇ ᐅᖓᑕᐅᔾᔨᔾᔪᑎᒋᔭᐅᔪᖅ ᑲᑎᖢᒍ ᐋᓐᓂᐊᓯᐅᑎᑖᕈᑕᐅᓚᐅᖅᑐᖅ 
ᑕᕆᐅᑉ ᐊᑭᐊᓂᕐᒥᐅᑕᓂᒃ, 20 ᒥᓕᐊᓐ ᐅᖓᑖᓃᑦᑐᑦ. ᓱᓕᕗᖔ? ᑕᒻᒪᖏᓚᖔ? ᓇᓕᐊᒃ ᓱᓕᒐᓗᐊᕐᒪᖔᑦ 
ᖃᐅᔨᓇᓱᒃᑐᖓ ᐃᒃᓯᕙᐅᑖᖅ ᖁᔭᓐᓇᒦᒃ, ᑭᐅᔭᐅᔪᓐᓇᕐᒪᖔᕐᒪ ᖃᐅᔨᒪᖏᑦᑎᐊᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ, ᐊᑭᓕᐅᑎᒋᔭᐅᓚᐅᖅᑐᖅ 2005-06 
ᐋᓐᓂᐊᓯᐅᑎᑖᕈᑎᑦ 12 ᒥᓕᐊᓐ 960 ᑕᐅᓴᓐ 248 ᑕᓚᔅ. ᐅᖓᑕᐅᔾᔨᓚᐅᖅᓯᒪᔪᑦ ᐋᓐᓂᐊᓯᐅᑎᑖᕈᑎᓇᓱᒍᑎᓄᑦ 
7.9 ᒥᓕᐊᓐᓂᒃ. ᑲᑎᖢᒋᑦ ᑮᓇᐅᔭᖅᑐᕈᑎᒃᓴᐃᑦ 2005-06ᒧᑦ 5 ᒥᓕᐊᓐᑖᓚᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓐᓇᓱᒋᖃᐅᒐᓗᐊᕋᒃᑯ, ᖃᓄᐊᓗᒡᓕ ᑮᓇᐅᔭᐃᖅᓯᒐᔭᖅᐱᑕ 
ᑕᐃᒪᓐᓇᕐᔪᐊᕌᓗᖕᓂ ᐅᓄᖅᑎᒋᔪᓂᒃ, ᑮᓇᐅᔭᖃᖏᑦᑐᒍᑦ ᖃᐅᔨᒪᒐᑦᑕ ᐃᒃᑯᐊᓗ ᐃᓐᓄᒃᓯᒪᖏᑦᑐᑦ 
ᐃᖅᑲᓇᐃᔮᒃᓴᐃᑦ, ᖃᓄᐃᒻᒪᓪᓕ ᑕᐃᒪᓐᓇᑎᒋᐊᓗᒃ ᐅᖓᑕᐅᔾᔨᓯᒪᑎᒋᒐᔭᖅᐱᑕ? 7.9 ᒥᓕᐊᓐᕌᓗᖕᓂᑦ? 
ᒪᕐᕈᐊᖅᑎᓪᓗᐊᖢᒍ ᐅᖓᑕᐅᔾᔨᓯᒪᔪᖅ ᑮᓇᐅᔭᖅᑐᕈᑎᓄᑦ ᐊᑐᕈᒫᖅᑕᕆᓚᐅᖅᑕᕋᓗᐊᖏᓐᓄᑦ. ᑮᓇᐅᔭᓂᒃ 
ᑕᐃᒪᓐᓈᓗᒃᑎᒋ ᐊᒥᒐᖅᓯᖃᑦᑕᕆᐊᖃᖏᒃᑲᓗᐊᕋᑦᑕ.  
 
ᖃᓄᐃᒻᒪᒃᑭᐊᕐᖓᐃᑦ ᑖᓐᓇ ᐅᖓᑕᐅᔾᔨᔪᕕᓂᐅᕙ ᖃᓄᕐᓗ ᑖᓐᓇ ᑕᐃᒪᓐᓇᐃᒃᑲᓐᓂᖁᓇᖏᒃᑲᓗᐊᕐᒪᑦ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᖃᐅᖕᒪᑦ ᒫᓐᓇᒎᖅ 
ᐋᖅᑭᒃᓯᒪᔪᖏᑦ ᐱᐅᓂᖅᓴᐅᓕᕐᒪᑕ ᖃᕋᓴᐅᔭᒃᑯᑦ ᑎᑎᕋᖅᑕᐅᔾᔪᑎᒋᖃᑦᑕᖅᑕᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᐅᓯᒋᐊᖅᑎᑦᑎᓯᒪᓕᖅᑐᑦ ᓇᐅᑦᑎᖅᓱᐃᓪᓗᑎᒡᓗ ᐊᑭᖏᓐᓂᒃ. ᒫᓐᓇ ᐊᖑᒻᒪᑎᓯᒪᓂᖅᓴᐅᓕᖅᑐᑦ, 
ᓯᕗᓂᒃᓴᑦᑎᓐᓂᖃᐃ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᑖᔅᓱᒥᖓ ᐃᓚᒋᐊᖅᓯᔪᓐᓇᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᑉᐳᖓᓗ ᐅᐃᒻᒪᑎᑦᑎᒐᒪ ᐸᐃᑉᐹᑦ ᐱᓯᒪᖏᓇᒃᑭᑦ 
ᓱᓕ.  
 
ᐃᓚᒋᐊᕈᑎᒃᓴᐃᑦ ᑖᒃᑯᐊ ᑐᓂᐅᖅᑲᑦᑕᐅᓯᒪᒻᒪᖔᑕ ᖃᐅᔨᒪᖏᑦᑐᖓ ᐱᖁᔭᒃᓴᐃᑦ ᐊᓯᖏᑦ ᑭᓯᐊᓂᓕ ᑕᐃᒃᑯᐊ 
ᐊᐅᓚᑦᔭᑦᑕᐅᓚᐅᖅᓯᒪᔪᑦ ᐱᓕᕆᕕᑦᑎᓐᓂᒃ ᐊᐅᓚᑎᑦᑎᔾᔪᑎᖃᖃᑦᑕᖅᑐᓐ ᑕᐃᒃᑯᓂᖓ ᑐᐊᕕᓐᓇᑐᒃᑯᑦ 
ᖃᖓᑦᑕᐅᑎᓄᑦ.  
 
ᐅᓄᖅᓯᒋᐊᖅᓯᒪᒻᒪᑕ ᐊᐅᓚᖃᑦᑕᕆᐊᓖᑦ ᓄᓇᕗᑦ ᓯᓚᑖᓄᑦ. ᑕᐃᒃᑯᐊᓗ ᐃᓅᓕᓴᖅᑕᐅᔭᖅᑐᖅᑐᓐ 
ᐅᓄᖅᓯᒋᐊᖅᓯᒪᓪᓗᑎᒃ ᓄᓇᓕᖏᑕ ᓯᓚᑖᓃᑦᑐᓐ. ᑕᐃᒪᓐᓇ ᐅᓄᕐᓂᖅᓴᐅᓕᖅᑐᑎᒃ ᐊᐅᓚᖅᑎᑕᐅᔪᑦ.  
 
ᐃᓚᖏᓪᓗ ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖏᑦ ᑭᐅᓇᓱᒃᑐᑎᒃ ᐱᔨᑦᑎᕈᑎᐅᔪᓂᒃ ᓄᓇᓕᓐᓂ 
ᓲᕐᓗ ᐊᐅᓚᖃᑦᑕᖏᓐᓂᖅᓴᐅᖁᓪᓗᒋᑦ ᐆᑦᑑᑎᒋᓗᒍ ᑕᕐᕋᖅᑑᑏᓐ ᓇᑦᔨᔪᓄᑦ ᑕᐃᒃᑯᐊᓗ ᖃᐅᔨᓴᖅᑕᐅᖃᑦᑕᕐᓗᑎᒃ 
ᑕᒪᒃᑯᐊ ᐃᕐᓂᓱᓕᖅᑐᓐ ᓄᓇᓕᖏᓐᓂ ᑲᒪᒋᔭᐅᖃᑦᑕᖁᓪᓗᒋᑦ. ᐊᒻᒪᓗᒃᑕᐅᖅ ᐃᓅᓕᓴᖅᑕᐅᔭᕆᐊᓖᑦ ᑕᒪᒃᑯᐊ 
ᓄᓇᕗᑦ ᐃᓗᐊᓃᑦᑐᓐ.  
 
ᐄ, ᐊᐅᓚᑦᔭᐃᒋᐊᖅᓯᒪᔪᒍᓐ, ᐱᓕᕆᔾᔪᑎᐅᔪᓂᒃ, ᖃᖓᑦᑕᐅᑏᓪᓗ ᒪᑯᐊ ᐊᑐᖅᑕᐅᔭᕆᐊᖃᒻᒪᑕ ᐊᒻᒪᓗ ᓄᓇᓕᓐᓂ 
ᖃᐅᔨᓴᕈᑏᓐ ᐊᑐᖅᑕᐅᓗᑎᒃ.  
 
ᑕᕝᕙ ᑖᒃᑯᐊ ᐊᐅᓚᑦᔭᑦᑕᐅᒋᐊᖅᓯᒪᔪᓐ ᒪᑯᐊ ᐃᓅᓕᓴᖅᑕᐅᔭᖅᑐᖅᓯᒪᔪᓐ ᐅᑕᖅᑭᖏᓐᓂᖅᓴᐅᖃᑦᑕᖁᓪᓗᒋᑦ 
ᑕᐃᒪᓐᓇᖃᐃ ᓯᕗᓂᒃᓴᑎᓐᓂ ᓄᓇᓕᖏᑕ ᓯᓚᑖᓃᖏᓐᓂᖅᓴᐅᒐᔭᖅᑐᓐ. 
 
ᑕᒪᒃᑯᐊ ᐋᓐᓂᐊᓯᐅᖅᑏᓐ ᑕᐃᒪᓐᓇ ᐃᓐᓄᒃᓱᐃᖁᓪᓗᒋᑦ ᓄᓇᓕᑦᑎᓐᓂ. ᑭᓯᐊᓂ ᐊᓯᖅᑯᖅᕕᒃᓴᖃᕈᓐᓃᓚᐅᕐᒪᑕ 
ᑕᕆᐅᑉ ᐊᑭᐊᓂ ᐋᓐᓂᐊᓯᐅᖅᑎᔅᓴᓯᐅᓂᐅᑉ ᑮᓇᐅᔭᖅᑐᕈᑎᒃᓴᐃᑦ. 
 
ᑕᒪᒃᑯᐊ ᐃᓛᒃ ᑕᐃᒪᐃᒃᑲᓗᐊᖅᑎᓪᓗᒋᑦ ᐱᔨᑦᑎᕋᐃᓐᓇᖃᑦᑕᕆᐊᖃᕋᑦᑕ. ᐊᑭᑦᑐᕆᐊᕈᑎᒋᔭᐅᔪᓪᓗ ᒪᑯᐊ 
ᐃᖅᑲᓇᐃᔭᖅᑎᑖᕋᓱᑉᐸᑦᑐᑕᓗ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᓪᓕᐊᔪᓂᒃ ᐋᓐᓂᐊᓯᐅᖅᑎᕈᔅᓴᓂᕐᒧᓐ. ᑕᐃᒪᓐᓇ 
ᐅᓄᖅᓯᒋᐊᖅᑕᐅᔪᓐᓇᐸᓪᓚᐃᒻᒪᑕ ᐃᓅᓕᓴᖅᑕᐅᔭᖅᑐᖅᑐᑎᒃ ᖃᖓᑦᑕᕆᐊᓖᑦ ᐊᒻᒪᓗ ᐊᓐᓂᐊᓯᐅᖅᑎᑖᕈᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᓂᔅᑕ ᓯᒪᐃᓛᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕐᓗᒍ, ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᑮᓇᐅᔭᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᖃᑦᑕᕐᒪᑕ ᐱᐅᓯᒋᐊᖅᑕᐅᖁᓪᓗᒋᑦ 
ᑮᓇᐅᔭᓕᕆᔾᔪᑎᒋᔭᖏᑦ ᑕᐃᒪᓐᓇ ᓴᓐᖏᑎᖅᐹᓪᓕᖁᓪᓗᒋᑦ ᑮᓇᐅᔭᓕᕆᔾᔪᑎᒋᔭᖏᑦ ᒐᕙᒪᒃᑯᑦ. ᑖᒃᑯᐊ 
ᐱᓕᕆᕕᐅᔪᓐ ᐃᖅᑲᓇᐃᔭᖃᑎᒌᑦᑎᐊᖏᓐᓇᓕᖅᑐᓐ ᐱᐅᓯᒋᐊᖅᑕᐅᖁᓪᓗᒋᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᖃ ᑕᐃᒪᓐᓇᐃᓕᒻᒪᑦ. ᖃᐅᔨᒪᔪᖓᓗ ᖃᓄᖅ ᑕᒪᓐᓇ 
ᒥᑭᓪᓕᒋᐊᖅᑕᐅᒍᓐᓇᕐᒪᖔᖅ ᐊᑦᔨᒌᖏᓐᓂᖏᑦ ᐅᓄᖅᑐᐅᓘᕋᑖᕐᒪᑕ ᑮᓇᐅᔭᖅᑐᕈᑎᒃᓴᖏᓪᓗ ᐊᒻᒪᓗ 
ᐊᑐᓚᐅᖅᑕᖏᑦ. ᐊᒥᒐᖅᓯᔪᐊᓗᑲᐃᓐᓇᕐᒪᑕ. ᑮᓇᐅᔭᖅᑐᕈᑎᒃᓴᕆᓚᐅᖅᑕᖓᑕ ᐅᖓᑕᐅᔾᔨᓯᒪᓕᕐᒪᑦ 
ᐅᑦᔨᓱᑦᑎᐊᓂᖅᓴᐅᔭᕆᐊᓕᐅᒐᓗᐊᓐ ᓇᓗᓇᐃᖅᓯᓇᓱᒃᑎᓪᓗᒋᑦ ᑕᒪᒃᑯᓂᖓ. ᑭᓱᓂᒃ ᑭᓐᖒᒪᑦᑎᒻᒪᖔᑕ.  
 
ᑕᐃᒪᓐᓇᖃᐃᖁᔨᒃᑲᓂᓐᖏᒃᑲᓗᐊᖅᐳᖓ ᐊᕐᕌᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᒃᓴᑐᐃᓐᓇᖅ. ᐊᐱᖅᑯᑎᔅᓴᐅᓗᐊᕋᑖᖏᒻᒪᑦ. ᒥᓂᔅᑕ 
ᓯᒪᐃᓚᒃ ᑭᐅᒍᒪᕖᓐ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕈᒪᔪᖓ, ᐄ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᐅᓯᒋᐊᖅᓯᒪᓕᖅᑐᖅ ᑮᓇᐅᔭᓕᕆᔾᔪᓯᕆᕙᑦᑕᖓ. ᑕᐃᒪᓐᓇ 
ᐃᑲᔪᖅᑕᐅᔭᕆᐊᖃᕌᖔᑕ ᐱᓕᕆᕕᒻᒦᖔᖅᑐᑦ ᐊᓯᖏᑦ ᐃᑲᔪᖅᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒪᕐᕈᐃᓂᒃ ᐅᖃᐅᓯᖃᕈᒪᔪᖓ. ᐅᖃᖅᑲᐅᒻᒪᑕ ᐃᖏᕐᕋᔾᔪᑎᓄᒡᒎᖅ ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᓐ 
ᐃᖏᕐᕋᔾᔪᑎᖏᓐᓄᑦ ᐊᑭᓕᒃᓴᖅᑖᕈᑕᐅᓚᐅᕐᒪᓐ, ᐅᖃᐅᓯᖃᖅᑲᐅᒻᒪᑦ $6.4 ᒥᓕᐊᓂ. 
 
ᑕᒫᓂ ᐊᑐᓲᖑᓂᕋᖅᖢᑎᒃ ᒥᑦᑎᒪᑕᓕᒻᒥ ᑎᑭᑎᑦᑎᓚᐅᕐᒪᑕ. Pilot Project-ᖑᓂᕋᖅᑕᐅᓪᓗᓂ ᐋᓐᓂᐊᓯᐅᖅᑎ 
ᓴᐅᓂᓕᕆᔨ ᑎᑭᓪᖢᓂ ᓄᓇᓖᑦ ᑖᒃᑯᐊ ᑕᑯᔭᕆᐊᖃᖅᑐᓂᒋᑦ ᑕᑯᔭᐅᖔᖅᑐᑎ ᐊᐅᓪᓚᖅᑎᑕᐅᖏᖔᖅᑐᑎ ᑖᓐᓇ 
ᖃᐅᔨᒪᓕᖃᐅᑎᒋᒃᑰᖅᑐᖓ ᓯᓂᑦᑕᐅᑎᓪᓗ first air-ᑰᖃᑦᑕᕋᑦᑕᓗ ᕗᔅᐃᐅᒃᑯᑦ ᐊᑭᑐᓂᖏᑦ ᖃᐅᔨᒪᒐᑦᑎᒍᑦ. 
ᑮᓇᐅᔭᑲᓪᓛᓗᓐᓂ saving-ᓯᖅᑰᓚᐅᖅᑐᖅ. 
 
ᐊᐱᕆᔪᒪᔪᖓ ᐃᒻᒪᖃ ᑖᓐᓇ ᖃᐅᔨᓚᐅᕈᒃᓯᐅᒃ ᑕᐃᒪᐃᓘᖅᐸᓪᓕᐊᔪᓐᓇᓂᐊᖅᐱᓰᑦ ᓄᓇᓕᓐᓄᑦ ᐊᓯᖏᓐᓄᑦ 
ᖃᐅᔨᒪᓕᕌᖓᑕ ᐊᔾᔨᖏᓐᓂ ᑕᑯᔭᐅᔭᕆᐊᖃᖅᑐᓂᑦ ᐃᔨᓕᕆᔨᓐᓂ ᓘᓐᓃᑦ ᒪᑯᓂᖓ ᑎᑭᑎᑦᑎᖃᑦᑕᖔᕐᓗᑎ 
ᐊᐅᓪᓚᑎᑦᑎᖃᑦᑕᖔᖏᓪᓗᑎ ᓄᓇᓕᒻᒥᐅᑕᓄ ᐋᓐᓂᐊᓯᐅᖅᑎᓂ specialist-ᒥ ᑎᑭᑎᑦᑎᖃᑦᑕᖔᕐᓗᑎ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑕᐃᒪᓐᓇ ᐱᓇᓱᑦᑐᒍᑦ 
ᐊᐅᓚᔾᔭᒃᓯᒪᔭᖓ ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐆᑑᑎᒋᓗᒍ ᐱᔨᑦᓯᕈᑎᖃᕐᓗᑕ. ᑕᐃᒃᑯᐊ ᐃᕐᓂᓱᒃᓰᔩᑦ 
ᐃᓕᓐᓂᐊᖅᑎᑕᐅᖃᑦᑕᕐᖢᑎ ᓄᓇᓕᖕᓂ ᐊᐅᓪᓚᖅᑎᑕᐅᖏᖔᕐᓗᑎ ᑕᖅᑭᓕᒫᕐᒧᓘᓐᓃᑦ ᐱᓇᒧᐊᕈᓯᑦ 
ᐱᖓᓱᓄᓪᓘᓐᓃᑦ ᐃᕐᓂᔭᖅᑐᖅᓯᒪᑎᓪᓗᒍ ᑕᐃᒪᓐᓇ ᑕᕝᕙ ᑭᐅᖃᑦᑕᖅᑐᒍᑦ ᒥᔅᑕ ᑐᑐ ᑭᐅᑎᓪᓗᒍ ᐃᓚᖏᑦ 
ᑭᐅᖅᑲᐅᖏᓐᓇᒃᑭᑦ ᑕᐃᒃᑯᐊ ᓲᕐᓗ ᓇᔾᔨᔪᓄᑦ ᑕᕐᕋᖅᑑᑏᑦ ᑕᒪᒃᑯᐊ ᐊᑐᖅᑕᐅᖃᑦᑕᓕᕐᒥᒻᒪᑕ ᓄᑦᑕᕈᓐᓇᖅᑐᑦ. 
 
ᑭᓯᐊᓂ ᓴᓇᕙᓪᓕᐊᓕᖅᑐᒍᑦ ᐱᓕᕆᔾᔪᑎᓂᑦ ᐊᑭᑭᓪᓕᕚᓕᓂᐊᕐᒪᑕ ᖃᖓᑦᑕᐅᑏᑦ ᐆᑦᑑᑎᒋᓗᒋ 
ᐃᓅᓕᓴᖅᑕᐅᔾᔪᑏᑦ ᓯᓚᑖᒍᑦ ᐱᓕᕆᕕᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᓕᒃᑯᓪᓗ. ᒥᓂᔅᑕ ᓯᒪᐃᓚᒃ 
ᐅᖃᖅᑲᐅᔫᒐᓗᐊᖅ ᕿᒥᕈᓇᖃᑦᑕᕋᑦᑎᒍᑦ ᑕᒪᒃᑯᐊ ᐱᔨᑦᑎᕈᑎᕗᑦ ᐊᑑᑎᖃᑦᑎᐊᕋᓗᐊᕐᒪᖔᑕ. 
ᕿᒥᕈᓇᑦᑎᐊᕆᐊᖃᖅᑕᕗᑦ ᑖᓐᓇᓴᐃᓐᓇᖅ ᐱᔨᑦᓯᖅᑕᐅᒍᑎ ᖃᓄᐃᖏᒃᑲᓗᐊᕐᒪᖔᑕ. 
 
ᐃᖅᑲᓴᐃᔭᖃᑎᒋᓪᓗᑎᒍᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᑖᒃᑯᐊ ᐱᐅᓯᒋᐊᖅᑎᓐᓇᓱᑦᑕᕗᑦ. 
ᐱᖃᓯᐅᔾᔨᔪᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᖃᓄᐃᓐᓂᐅᔪᑦ ᐊᖑᓴᕋᐃᓐᓂᖅᓴᕆᖃᑦᑕᕐᓂᐊᕋᑦᑎᒍᑦ. ᑮᓇᐅᔭᓂᓪᓗ 
ᐊᑐᖏᓂᖅᓴᐅᔪᓐᓇᖃᑦᑕᕐᓂᐊᕋᑦᑕ ᓲᕐᓗ ᑳᓐᑐᕌᓄᑦ ᓇᓚᐅᑦᑖᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ $7.9 ᒥᓕᐊᓐ ᐅᖓᑕᐅᔾᔨᒻᒪᑕ ᐋᓐᓂᐊᓯᑖᕈᑎᓄᑦ 
ᑕᕆᐅᑉ ᐊᑭᓃᖔᖅᑐᓂᑦ. ᑮᓇᐅᔭᓂ ᖃᓄᖅ ᐊᑐᖏᑦᑕᐃᓕᒪᑎᑦᑎᒋᐊᒃᓴᖅ. ᐋᓐᓂᐊᓯᐅᑏᑦ ᓴᕈᕐᓇᕐᒪᑦ 
ᐃᓕᓐᓂᐊᕈᑎᑦ ᐱᕐᓚᑦᑖᖏᓐᓇᑦᑎᒍ ᓲᕐᓗ ᐊᑭᑦᓯᕋᖅ ᒪᓕᒐᕐᓂᐊᖅᑎᐅᓂᕐᒧᑦ ᐃᓕᓐᓂᐊᓚᐅᖅᑐᑦ ᑕᐃᒪᓐᓇᑎᒋᑦ 
ᐱᔭᕆᐊᖃᓕᕋᓗᐊᕋᑦᑕ. ᒐᕙᒪᒃᑯᑦ ᐊᑐᓕᖁᔭᓕᐅᕐᓗᑎ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂ ᒥᓂᔅᑕᐃᓪᓗ ᑲᑎᒪᔨᖏᓐᓂ 
ᐊᐅᓚᔾᔭᐃᔭᕆᐊᖃᓕᕋᑦᑕ. ᐆᒻᒪᖅᑎᑕᐅᒃᑲᓂᕐᓗᓂ ᐊᓯᔾᔨᖅᑕᐅᓗᑎᓪᓘᓐᓃᑦ ᐊᑐᐊᒐᖏᑦ ᒐᕙᒪᒃᑯᑦ, 
ᐋᓐᓂᐊᓯᐅᑐᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᒋᔭᐅᓚᐅᖅᑐᖅ.  
 
ᑖᓐᓇ ᐱᓕᕆᐊᕆᔭᐅᔪᖅ ᑖᓐᓇ ᓯᓚᑦᑐᓴᕐᕕᒻᒧᑦ ᐊᑐᖃᑦᑕᖅᑐᖅ ᐃᓕᓐᓂᐊᖅᑎᓂᑦ ᐃᑲᔪᕈᑎᐅᖃᑦᑕᖅᑐᑦ ᑕᐃᓐᓇ 
ᐲᖅᑕᐅᑎᐊᒻᒪᕆᓚᐅᕐᓕ. ᐃᓛᒃᑰᖅᑐᒃᑯᑦ ᑮᓇᐅᔭᖃᖅᑎᑲᐅᖃᑦᑕᓂᐊᕐᒪᑕ ᐋᓐᓂᐊᓯᐅᑎᕈᕆᐅᖅᓴᖅᑐᑦ ᑕᒪᒃᑯᐊ 
ᐃᓗᐊᕆᔭᒥᓐᓂᒃ ᓈᒻᒪᒋᔭᒥᓐᓂ ᐃᓚᒥᓐᓂᓪᓗ ᐊᑐᕐᓗᑎ ᓇᒥᑐᐃᓐᓇᖅ ᐃᓕᓐᓂᐊᕋᓗᐊᖅᐸᑕ. ᑮᓇᐅᔭᓂ 
ᕿᓂᑲᑕᒐᓱᖏᓪᓗᑎᑦ ᐊᔪᖅᓴᖃᑦᑕᓂᐊᖏᒻᒪᑕ ᑮᓇᐅᔭᖅᑖᕈᑎᒋᕚᖅᔪᑦᑕᒥᓂᒃ. ᑕᐃᒪᓐᓇ ᐃᒻᒪᖃ ᑮᓇᐅᓂᑦ 
ᐊᑐᖏᓂᖅᓴᐅᒐᔭᖅᑐᑎ $7.9 ᒥᓕᐊᓐᓂᑦ ᐋᓐᓂᐊᓯᑎᒃᑭᓴᕈᓐᓃᕋᔭᕋᑦᑕ  
 
ᒥᓂᔅᑕ ᐊᐱᕆᔪᒪᔭᕋ ᕿᒥᕐᕈᓇᓐᓂᐊᕐᒪᖔᖅ ᐊᑐᓕᖁᔭᓕᐅᕈᓐᓇᕐᒪᖔᕐᓗ ᒥᓂᔅᑕᐃᑦ ᑲᑎᒪᓕᔨᖏᓐᓄᑦ ᑖᓐᓇ 
ᐋᖅᑭᒃᓱᖅᑕᐅᑎᐊᒃᑲᓂᕐᓗᓂ ᐋᓐᓂᐊᓯᐅᑎᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 
ᐅᖃᐅᓯᖃᓕᕐᒥᒻᒪᑦ ᑖᒃᑯᓂᖓ ᑖᓐᓇ ᕿᒥᕈᓂᐊᖅᓯᒪᔭᕋ ᐊᐱᖅᓱᕐᓇᐅᑎᓪᓗᒍ ᐅᖃᓚᐅᕐᒪᑦ ᑕᒪᓐᓇ 
ᖃᐅᔨᓴᖅᑕᐅᖁᓪᓗᒍ ᑖᒃᑯᐊ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐋᓐᓂᐊᓯᐅᖅᑎᓂᒃ 
ᐃᓕᓐᓂᐊᕐᕕᐅᖃᑦᑕᖅᑐᒥᐅᑕᐅᔪᖅ ᑖᓐᓇ ᐅᖃᓪᓚᖃᑎᒋᓗᒍ ᖃᐅᔨᓴᕈᓐᓇᒃᑲᓐᓂᖅᑐᒍᑦ. 

ᑖᒃᑯᐊ 7.9 ᒥᓕᐊᓐ ᑖᒃᑯᐊ ᓱᓕ ᓲᕐᓗ ᑮᓇᐅᔭᓕᐊᕆᓂᐊᖅᑕᖏᑦ ᐃᓕᓐᓂᐊᕐᓂᕐᒥᓂ ᐋᓐᓂᐊᖅᓯᐅᖅᑏᑦ 
ᐊᑭᓕᖅᑐᖅᑕᐅᒋᐊᖃᕐᓂᐊᕐᒥᖕᒪᑕ ᐃᒪᓐᓇ ᑮᓇᐅᔭᓂᒃ ᐊᑐᖏᓐᓂᖅᓴᐅᖏᑦᑑᒐᓗᐊᑦ. 
 
ᑭᓯᐊᓂ ᕿᒥᕐᕈᑦᓯᐊᕈᓐᓇᕐᓂᐊᖅᑕᕗᑦ ᑖᒃᑯᐊ ᐱᓕᕆᖃᑎᒋᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑖᔅᓱᒧᖓ 
ᑲᑎᒪᔨᐅᑉ ᐅᖃᐅᓯᕆᔭᖏᑦ ᒪᓕᒡᓗᒋᑦ. ᖁᔭᓐᓇᒦᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᖃᕋᑦᑕ ᐱᖁᔭᒃᓴᖅ 23. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐊᔾᔨᒌᖏᑦᑐᑦ ᑖᒃᑯᐊ ᐋᖅᑭᒋᐊᖅᓯᒪᓕᖅᑎᓪᓗᒍ. $3,779,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑕᐅᕙᒌᖅᓯᒪᖏᑦᑐᖅ. ᑲᑎᓪᓗᒋᑦ ᐋᖅᑭᒋᐊᖅᓯᒪᓕᖅᑎᓪᓗᒋᑦ. $3,779,000. 
ᐊᖏᖅᐱᓰ? 
  
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ ᒪᒃᐱᒐᖅ 2. ᓇᓗᓇᐃᖅᓯᒪᓂᖏᑦ. ᐋᖅᑭᐅᒪᓂᕐᒧᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᑲᑎᓪᓗᒋᑦ. $3,779,000. (ᑐᓵᔨ ᓄᖃᖅᐳᖅ) ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᒃᓴᖅ 23-ᒨᓕᕐᓗᑕ ᑕᕝᕙᓂ ᖃᑯᖅᑕᓂ ᖃᑯᖅᑕᐅᔪᒦᑦᑐᑦ. ᐱᖁᔭᒃᓴᖅ 23. 
ᐋᖅᑭᒋᐊᖅᓯᒪᓕᖅᑎᓪᓗᒍ. ᐃᓚᒋᐊᕈᑎᒃᓴᐃᑦ ᑮᓇᐅᔭᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ #4, 2005-06. 
ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓᑦ 3. ᐋᖅᑭᒋᐊᖅᓯᒪᓕᖅᑎᓪᓗᒍ. $3,797,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓᑦ 5. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓᑦ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ 7. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑲᑎᒪᔩᑦ ᐊᖏᖅᐹᑦ ᐱᖁᔭᒃᓴᖅ 23 ᐋᖅᑭᒋᐊᖅᓯᒪᓕᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᖁᔭᒃᓴᖅ 23 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᖕᒪᑦ 
ᐋᖅᑭᒋᐊᖅᑕᐅᓯᓕᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 2. ᐃᓚᒋᐊᕈᑎᒃᓴᐃᑦ ᑮᓇᐅᔭᑦ ᐊᕐᕌᒍᒧᑦ ᑎᑭᓪᓗᒍ ᒫᔾᔨ 31, 2006. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ. $3,797,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐃᓚᒋᐊᕈᑎᒃᓴᐃᑦ. $3,797,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔭᒃᓴᖅ 24. ᐃᓚᒋᐊᕈᑎᒃᓴᐃᑦ ᑮᓇᐅᔭᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) 
ᒪᓕᒐᖅ #2, 2006-07. ᒪᒃᐱᒐᖅ 4-ᒨᕐᓗᑕ. ᑮᓇᐅᔭᓕᕆᔨᒃᑯᑦ. ᐱᖁᔭᒃᓴᖅ 24, ᒪᒃᐱᒐᖅ 4. ᑮᓇᐅᔭᓕᕆᓂᕐᒧᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐊᖏᖅᑕᐅᓯᒪᖏᑦᑐᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙ ᐅᖃᖅᓯᒪᖕᒪᑦ ᑮᓇᐅᔭᖅᑖᖅᑎᑦᓯᓂᐊᖅᑐᒡᒎᖅ $5,160,000 
ᖁᓪᓕᖅ Energy ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᑕᒪᒃᑯᐊ ᒥᑭᓗᐊᓈᕆᓚᐅᖅᓯᒪᖕᒪᑕ ᐃᐳᕈ 1, 2005-ᒥ. 
 
ᒥᓂᔅᑕᒧᑦ ᑖᓐᓇ ᐆᒻᒪᖁᑎᓕᕆᔨᒃᑯᓐᓂ ᑕᓐᓇᓘᓐᓃᑦ ᐅᕝᕙᓘᓐᓃᑦ ᑎᑎᖅᑲᓂ ᐅᑯᓂᖓ ᑎᑎᕋᓚᐅᕐᓯᒪᒻᒪᑕ ᐅᕙᓂ 
ᐅᖃᖅᓯᒪᒻᒪ. 
 
ᑕᐃᒃᓱᒪᓂᑲᓪᓚᐅᓚᐅᖅᑐᖅ ᐅᖃᐅᓯᖃᓚᐅᕐᓯᒪᒐᑦᑕ ᖁᓪᓕᒃᑯᑦ ᑖᒃᑯᐊ ᐊᑭᓕᖅᑐᕈᑎᓂᐊᓚᐅᖅᓯᒪᒐᑦᑎᒍ 
ᐊᑭᓕᖅᑐᕈᑎᒋᖃᑦᑕᖅᓯᒪᒐᑦᑎᒍᓗ.  
 
ᖁᓕᒃᑯᒡᒎᖅ ᐃᓚᓐᓂᒃᑯᑦ ᑮᓇᐅᔭᑎᒍᑎ ᐱᑎᑕᐅᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᓐᓂᑦ, ᖃᔨᔪᒪᑐᐃᓐᓇᖅᑐᖓ ᐃᒻᒪᖃ 
ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ $5,160,000. ᒥᓕᐊᓐ ᑖᒃᑯᐊ ᐊᕐᕌᒍᑕᒫᑦ ᑐᓂᔭᐅᖃᑦᑕᕐᒪᖔᑖ 
ᐊᑭᓕᖅᓴᖃᓐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓂ 
ᑐᓐᓂᐅᑎᓂᐊᕐᐸᕋ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᕗᓪᓕᖅᐹᒥ ᑖᓐᓇ ᑕᐃᒪᓐᓇ ᓲᕐᓗ 
ᐊᑭᓖᒍᔾᔭᐅᖏᓐᓇᑦᑕ ᐃᒪᓐᓇ ᑕᕝᕙᓂ ᑕᑯᔪᒍᑦ ᐃᓱᒪᓕᐅᕈᑎᖃᓚᐅᕐᓯᒪᒻᒪᑕ ᓲᕐᓗ ᖃᐅᒻᒪᖁᑎᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᑦ ᑖᒃᑯᐊ ᐃᓱᒪᓕᐅᖅᑎᑦᓯᓚᐅᕐᓯᒪᒻᒪᑕ ᐅᖃᐅᓯᕆᔭᐅᓪᓚᑦᑖᓚᐅᕐᓯᒪᓪᓗᑎᒡᓗ. 
 
ᐊᑐᓕᖁᔨᓚᐅᕐᓯᒪᒻᒪᑕᐅᖅ ᑖᒃᑯᐊ ᐊᑭᑦᑐᕆᐊᖅᑎᑦᓯᖁᔨᓪᓗᑎᒃ 6.1 ᐳᓴᓐ ᐆᒻᒪᖅᑯᑎᓕᕆᔨᒃᑯ ᑖᒃᑯᐊ ᐃᓛᒃ ᓲᕐᓗ 
ᑕᐃᒪᓐᓇ ᐱᖁᔭᐅᓚᐅᓐᖏᓇᑦᑕ ᒥᑭᓂᕐᓴᓂᒃ ᐱᖁᔭᐅᓚᐅᕐᓯᒪᒐᑦᑕ. 
 
ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ 5.91 ᐳᓴᓐᒥᒃ ᐊᑭᓖᖁᔭᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑦ ᕕᕗᐊᕆ 2005-
ᖑᑎᓪᓗᒍ 6.1 ᐳᓴᓐᒥᒃ ᐱᔪᒪᓚᐅᕐᒪᑕ 5.91 ᐳᓴᓐᖑᓚᐅᖅᑐᑎᒃ. 
 
ᓄᓇᕗᑦ ᒐᕙᒪᒃᑯᖏᑦ ᐊᖏᓚᐅᖅᐳᑦ ᑖᒃᑯᐊ ᕿᒥᕐᕈᔩᑦ ᑲᑎᒪᔨᖏᓐᓂᒃ 5.91 ᐳᓴᓐᒥᒃ ᐊᑭᒃᑐᕆᐊᖁᓪᓗᒋᑦ 
ᖃᐅᒻᒪᖁᑎᓕᕆᔨᒃᑯᑦ ᐃᓚᒋᐊᕈᑏᑦ ᑕᕝᕙ ᑕᕝᕙ ᑕᑯᕙᕗᑦ $5.16 ᒥᓕᐊᓐ. ᑖᓐᓇ 
ᐊᑭᓖᒍᔾᔭᐅᑐᐃᓐᓇᓚᐅᓐᖏᑦᑐᒍᑦ ᐃᒪᓐᓇ ᐊᑭᑦᑐᕆᐊᕈᑕᐅᔪᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐃᓄᑐᐃᓐᓇᓐᓄᑦ 
ᐊᑭᓖᖁᓚᐅᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐃᒻᒪᖄ ᐊᓯᐊᒍᖅᑲᐃ ᐊᑎᖃᑦᑎᒐᔭᓚᐅᕋᓗᐊᕋᒃᑯ ᒥᓂᔅᑕ ᐅᖃᓚᐅᕐᒪᑦ ᑕᕝᕙᓂ ᑎᑎᕋᖅᓯᒪᓂ 
ᖁᓪᓕᖅᑯᒎᖅ ᐆᒻᒪᖅᑯᑎᓕᕆᔨᒃᑯᖏᑦ ᐃᓚᓐᓂᒃᑯᑦ ᐱᑎᑕᐅᖃᑦᑕᕐᒪᑕ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᑕᐃᒪ 
ᒥᓂᔅᑕ ᐅᖃᕈᓐᓇᖅᐹ, ᑖᓐᓇᖃᐃ ᐊᕐᕋᒍᑖᒫᖅᓯᐅᑕᐅᖃᑦᑕᖅᑐᖃᐃ ᑖᓐᓇ ᑮᓇᐅᔭᖅ ᐅᓄᕐᓂᖏᑦ ᑖᒃᑯᐊ ᑕᑯᔭᕐᐳᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᑎᒋᔭᐅᓂᐊᕐᓂᖓᓄᑦ ᑖᒃᑯᐊ 
ᐱᓕᕆᐊᖃᕈᒪᑐᐃᓐᓇᖅᑐᖓ ᐅᕙᒍᑦ ᐱᓕᕆᐊᑦᑎᓐᓂᒃ ᐅᖃᐅᓯᖃᓗᐊᕌᓗᓐᖏᓪᓗᑕ ᑕᐃᒪ ᒥᔅᑕ ᑐᑐ ᐊᐱᕆᒻᒪᑦ 
ᑕᐃᒪ ᐋᒡᒑᕋᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐱᖁᔭᒃᓴᖅ 24, ᒪᒃᐱᒐᖅ 4. ᑮᓇᐅᔭᓕᕆᔨᒃᑯᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᑖᒃᑯᐊ ᕿᑎᐊᓂ ᑲᒪᒋᔭᐅᖃᑦᑕᖅᑐᑦ ᑮᓇᐅᔭᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ $5,409,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ $5,409,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2878

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᕝᕗᖓ $5,409,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 5. ᐃᓕᓐᓂᐊᖅᑐᓕᕆᔨᒃᑯᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᒃᓴᑦ. ᑖᒃᑯᐊ 
ᐱᓕᕆᐊᒃᓴᖅᑖᕐᓂᕐᒧᑦ ᐸᐃᕆᕕᓕᕆᓂᕐᓗ. ᐊᖏᖅᑕᐅᕙᒌᖅᓯᒪᓐᖏᑦᑐᖅ. $603,000. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᑖᓐᓇ ᒥᓂᔅᑕ ᓲᕐᓗ ᑭᓗᐊᖃᑦᑕᓚᐅᓐᖏᒻᒪᑦ 
ᐊᐱᖅᓱᕐᓇᐅᑎᓪᓗᒍ ᑭᐅᖃᑦᑕᓐᓂᐊᓕᖅᐳᖅ. 
 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ $603,000. ᓇᓗᓇᐃᖅᓯᒪᓕᖅᐸᖐᑦ ᖃᓄᖅ 
ᑐᓂᐅᖅᑲᑦᑕᐅᓂᐊᕐᒪᖔᑕ ᓚᐃᓴᓐᓯᖃᖅᑐᓄᑦ ᐸᐃᕆᕝᕕᓐᓄᑦ ᓄᓇᕗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑖᓐᓇ ᑐᒡᓕᐊᓂ ᓲᕐᓗ ᐊᑭᓕᐅᑎᒋᓂᐊᖅᑕᕗᑦ ᑖᒃᑯᓄᖓ ᐸᐃᕆᕕᓐᓄᑦ 
ᓂᕈᐊᕐᓇᐅᓚᐅᖅᓯᒪᔪᒥᒃ, ᐃᒃᓯᕙᐅᑖᖅ. ᑕᐃᒃᓱᒪᓂ ᐋᖅᑭᒃᓱᐃᒍᓐᓇᓚᐅᖏᓇᑦᑕ, Mr. Dryden, ᑖᓐᓇ 
ᐃᖅᑲᒪᓚᐅᖅᑐᒃᓴᐅᕗᖅ ᑕᐃᒃᓱᒪᓂ ᐊᑲᐅᖏᓕᐅᕈᑎᒋᓚᐅᖅᓯᒪᒐᑦᑎᒍ ᐱᒋᐊᖅᑎᑦᑎᔾᔪᑎᖃᑦᑐᑕᓗ ᑕᒪᑐᒧᖓ 
ᒥᒃᓵᓄᑦ.  
 
ᑖᒃᑯᐊ $600 ᑕᐅᓴᓐ ᐊᑐᕐᓂᐊᖅᑕᕗᑦ ᑲᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓂᐅᖅᑲᑦᑕᐅᓂᐊᖅᑐᑦ 
ᓄᓇᕗᒥᐅᓄᑦ ᐸᐃᕆᕝᕕᓐᓄᑦ ᑲᑎᓪᓗᒋᑦ ᑖᒃᑯᐊ. ᑕᒪᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐱᓕᕆᐊᖃᕐᓂᖏᓐᓄᑦ 
ᐸᐃᕆᕝᕖᓐ ᐊᓯᖏᓐᓄᓪᓗ.  
 
ᑖᒃᑯᐊ ᑮᓇᐅᔭᓐ ᐊᒡᒍᖅᑕᐅᓯᒪᓚᐅᕐᒪᑕ ᖃᓄᖅ ᐊᖏᑎᒋᓂᖏᑦ ᐸᐃᕆᕝᕖᑦ ᐊᒻᒪᓗ ᖃᑦᓯᐅᓂᖢᖓᓗ ᑖᒃᑯᐊ 
ᐸᐃᕆᕝᕕᓕᒫᑦ ᓄᓇᕗᒻᒥ ᓄᓇᓕᓐᓂ ᐃᓛᒃ ᖁᕕᐊᒋᔭᐅᑦᓯᐊᖅᓯᒪᔪᑦ ᑖᒃᑯᐊ ᑮᓇᐅᔭᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ 5. ᐃᓕᓐᓂᐊᖅᑐᓕᕆᔨᒃᑯᑦ. ᐋᖅᑭᐅᒪᓂᕐᒧᑦ 
ᐊᐅᓚᓂᕐᒧᓪᓗ. ᐱᓕᕆᕝᕕᓕᕆᓂᖅ ᐊᒻᒪᓗᒃᑕᐅᖅ ᐸᐃᕆᕝᕕᓕᕆᓂᖅ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. 
$603,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᐃᕆᕝᕕᓕᕆᓂᖅ. $603,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᕝᕗᖓ. $603,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 6. ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᓗ. ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᐃᓱᐊᖅᓴᖅᑕᐅᓂᖏᓐᓄᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᑉᐱᒐᖅ ᐱᓪᓗᒍ ᐅᖃᖅᓯᒪᒻᒪᑦ ᓄᑦᑎᖅᑕᐅᓚᐅᕐᒪᑕᒎᖅ 
$109,000 ᐊᐅᓚᓂᕐᒧᑦ ᐋᖅᑭᐅᒪᓂᕐᒥᓪᓗ ᑖᒃᑯᓄᖓ ᐊᑭᑐᔫᑎᓄᑦ ᐃᓕᔭᐅᓪᓗᑎᒃ ᑮᓇᐅᔭᓕᕆᓂᕐᒧᖅᑲᐃ ᒥᓂᔅᑕ 
ᐅᖃᕈᓐᓇᖅᐸ ᓇᑭᓐᖔᐸᓪᓕᐊᒻᒪᖔᑕ ᑖᒃᑯᐊ ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑕᐅᓂᐊᓐ. ᖁᔭᓐᓇᒦᒃ. 
 
ᐃᒃᓯᕙᐅᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑐᑭᓯᒋᐊᕈᑎᑕᖃᖏᑦᑐᖅ 
ᓇᑭᓐᖔᐸᓪᓕᐊᒻᒪᖔᑕ ᑖᒃᑯᐊ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᓂᔅᑕᒥᒃ ᑐᑭᓯᒋᐊᕈᑎᒃᓴᓂᒃ ᐱᑎᑕᐅᔪᓐᓇᓛᖅᐱᑖ 
ᐅᐊᑦᑎᐊᕈᒃᑲᓐᓂᖅ. ᑎᑎᖅᑲᑎᒍᓪᓘᓐᓃᑦ, ᑎᑎᕋᖅᕕᐅᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᑭᓯᒋᐊᕈᑎᒃᓴᒥᒃ 
ᑎᑎᕋᕐᓂᐊᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ 5, ᐱᖁᔭᒃᓴᖅ 24, ᒪᒥᐊᓇᖅ, ᒪᑉᐱᒐᖅ 6. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᑖᒃᑯᐊ ᑐᐊᕕᓐᓇᑐᒃᑯᑦ. 
$917,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᕙᒌᖅᓯᒪᖏᑦᑐᑦ. $109,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐃᓱᐊᖅᓴᖅᑕᐅᓂᕐᒧᑦ ᑐᐊᕕᓐᓇᑐᒃᑯᑦ. $917,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᕙᒌᖅᓯᒪᖏᑦᑐᑦ. $109,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᒪᐃᓐᓄᑦ ᑐᐊᕕᓐᓇᑐᒃᑯᑦ. $917,000. ᐊᖏᖅᑕᐅᕙᒌᓯᒪᖏᑦᑐᓐ. 
$109,000. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᓯᒪᖏᑦᑐᑦ. $109,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 7. ᐊᕙᑎᒥᐅᑕᓕᕆᔨᒃᑯᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐱᓕᕆᐊᒃᓴᓂᒃ 
ᐱᕙᓪᓕᐊᑎᑦᓯᓂᖅ. ᐊᖏᖅᑕᐅᕙᒌᖅᓯᒪᖏᑦᑐᑦ. -$120,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᓯᓂᖅ. -$120,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ. -$120,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 8. ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᕋᖅᑎᑯᓪᓗ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 
ᐊᖏᔪᖅᑳᖃᕐᕕᒻᒧᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5-ᒥᓕᐊᓐ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐊᖏᔪᖅᑳᖃᕐᕕᒻᒧᑦ. $5-ᒥᓕᐊᓐ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒐᕙᒪᒃᑯᑦ ᐱᔨᑦᓯᕋᕐᓂᖏᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $3,752,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᒐᕙᒪᒃᑯᑦ ᐱᔨᑦᓯᕋᕐᓂᖏᓐᓄᑦ. $3,752,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᕝᕗᖓ ᐃᖅᑲᓇᐃᔭᕐᕕᓕᒫᓄᑦ. $8,752,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 9. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᖏᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,867,000. ᒥᔅᑕ ᐊᕐᕚᓪᓗᒃ. 

ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᕐᓗ ᐅᖃᕐᒪᑦ ᑖᓐᓇᒎᖅ ᐊᑭᑦᑐᕈᑎᒻᒪᑕ ᐅᖅᓱᐋᓗᒻᒧᑦ ᒪᑯᓄᖓᓗ 
ᖃᐅᒻᒪᖅᑯᑎᓄᑦ ᑕᕝᕙᓐᖓᒎᖅ 5.91-ᐳᓴᓐ ᐊᖏᓪᓕᒋᐊᕐᒪᑦ ᑕᕝᕗᖓ ᓄᓇᓕᓐᓄᑦ ᑖᓐᓇ power ᐱᒋᐊᖅᓱᓂ 
ᐊᒃᑐᕝᕙ 1, 2006. ᐊᔪᕐᓇᕐᒪᑦ ᐊᑭᓕᕐᓗᒍ ᑭᓯᐊᓂᐅᒻᒪᑦ ᑖᓐᓇ ᒪᒃᐱᖅᓯᒪᔭᕗᑦ $1.87ᒥᓕᐊᓐ, ᑕᐃᒪ 
ᑕᑯᖅᑲᐅᒻᒥᒐᑦᑕ ᐊᐱᕆᔪᒪᑐᐃᓐᓇᖅᑐᖓ ᑖᒃᑯᐊ ᐅᕙᓂ ᐊᕙᑎᓕᕆᔨᒃᑯᑦ ᑮᓇᐅᔭᖅᑕᐅᓕᒑᓐᓂᕐᖓᑕ $120,000 
ᐊᖏᕋᑖᖅᑕᑎᓐᓂ. 
 
ᐊᐱᕆᔪᒪᔪᖓ ᑕᐃᒪ ᐅᑭᐅᖅ ᐊᑐᖅᑎᓪᓗᒍ ᑖᒃᑯᐊ ᐊᕙᑎᓕᕆᔨᒃᑯᑦ ᐊᐱᕆᐊᓂᐊᕆᕙᑦ ᑕᕝᕙᓂᑦᑕᐅᖅ 
Supplementary Appropriation-ᒥ ᑖᒃᑯᐊ ᐊᖑᓇᓱᑦᑏᑦ ᐃᖅᑲᓇᐃᔮᖃᓐᖏᑦᑐᑦ ᐃᑲᔫᑎᒋᔭᕆᐊᖃᕐᑕᖏᓐᓄᑦ 
ᐅᖅᓱᐋᓗᒻᒧᑦ ᐊᑭᓕᐅᑎᔅᓴᐅᓂᐊᖅᑐᓂᑦ ᑐᔅᓯᕋᕐᓗᑎᑦ ᐅᕙᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ ᑖᓐᓇ ᑐᕌᖓᔪᒧᑦ ᒥᓂᔅᑕᒨᓚᐅᕐᓕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐊᑭᓕᕆᐊᓕᓐᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑲᒪᒋᔭᐅᒻᒪᑦ. 
 
ᑖᒃᑯᐊ ᐊᖑᓇᓱᑦᑎᐅᔪᑦ, ᐃᓪᓗᓕᕆᔨᒃᑯᓃᑦᑐᑦ ᑕᐃᒃᑯᐊ ᐊᑭᑦᑐᕆᐊᓚᐅᓐᖏᑦᑐᑦ 1996-ᒥᑦ ᑖᓐᓇ 
ᓱᕐᕋᓚᐅᖅᓯᒪᓐᖏᑦᑐᖅ.  
 
ᑖᒃᑯᐊᓕ ᑮᓇᐅᔭᐃᑦ ᐅᖃᐅᓯᕆᔭᖏᑦ ᐊᔾᔨᒋᓐᖏᓪᓚᕆᒻᒪᒍ ᐊᒻᒪᓗ ᑖᒃᑯᐊ ᐱᓕᕆᕕᐅᔪᑦ ᑐᔅᓯᕋᕐᓂᖅᑲᑕ 
ᓴᖅᑭᕋᔭᖅᑐᒥᓂᐅᔪᑦ ᐅᐱᕐᖓᔅᓵᖑᓚᐅᖅᑐᖅ ᑕᐃᒪᐃᓛᖅᑐᔅᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ 9. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᐊᕐᕚᓪᓗᒃ ᐅᖃᐅᓯᕆᔭᖓ 
ᐆᒪᔪᕐᓂᐊᖅᑎᐅᔪᓄᑦ, ᐆᒪᔪᓕᕆᔨᒃᑯᓐᓄᑦ ᐃᑲᔪᕈᑕᐅᖃᑦᑕᖅᑐᑦ ᑕᒪᒃᑯᓄᖓ ᓄᓇᕗᓕᒫᒦᑦᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᒪᒋᒌᖅᑲᐅᔭᕗᑦ. ᒪᒃᐱᒐᖓᓂ 7. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋᓗᐊᕋ ᐅᖃᐅᓯᖃᕐᑐᖓᓕ 9 ᐆᒃᑑᑎᒋᑐᐃᓐᓇᖅᑐᒍ ᑖᓐᓇ ᒥᓂᔅᑕ 
ᑐᑭᓯᓪᓚᕆᑦᑐᑑᔮᕐᖓᑦ. ᖁᔭᓐᓇᒦᒃ, ᒥᔅᑕ ᓇᑦᑎᖅ.  

ᐄ, ᑭᐅᔭᐅᓪᓚᕆᖏᒃᑲᓗᐊᖅᑐᖓ ᐃᑲᔪᖅᑕᐅᒐᔭᕐᒪᖔᑕ ᐊᖑᓇᓱᑦᑏᑦ ᑕᐃᒃᑯᐊ ᐊᖑᓇᓱᐃᓐᓇᖃᑦᑕᖅᑐᑦ 
ᒫᓐᓇᐅᔪᖅ ᐅᖓᓯᑦᑐᓕᐊᕈᓐᓇᓗᐊᖏᑦᑐᑦ ᐊᖑᓇᓱᒋᐊᕐᓗᑎᒃ. 
 
ᐊᐱᕆᖃᐅᔪᖓᓕ: ᑮᓇᐅᔭᓂᒃ ᑐᒃᓯᕋᖅᑐᖃᓛᕆᕙ ᑕᕝᕙᖓᑦ ᑕᐃᒃᑯᐊ ᐃᑲᔪᖅᑕᐅᒍᓐᓇᓛᕐᖓᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᔾᔪᑎᖃᖅᑐᑦ ᑕᐃᒃᑯᐊ 
ᐊᑐᕐᓂᐊᓚᐅᖅᓯᒪᔭᕗᑦ ᑕᒫᓂ ᐊᕐᕌᒍᒥ ᑕᐃᒪᓕ ᓂᐅᕕᓚᐅᖏᓐᓇᑦᑕ ᑕᐃᓐᓇᑦᑕᐅᖅ ᐳᑦᑕᖁᑎᓂᒃ 
ᐆᒪᔪᕐᓂᐊᖅᑎᓄᑦ. 
 
ᐅᖃᐅᓯᖃᖏᑦᑐᒍᓪᓕ ᐆᒪᔪᕋᓱᑉᐸᑦᑐᓂᒃ ᐃᑲᔪᕐᓂᐊᕐᓂᕐᒧᑦ ᐃᓱᒪᕋᑖᖅᐸᓪᓚᐃᕋᑖᕋᓗᐊᕐᒪᑦ ᑖᐃᒫᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 9. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. ᓄᓇᕗᒻᒥ. 
ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ. $1,867,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. $1,867,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓪᓗᓕᕆᔨᕐᔪᐊᒃᑯᑦ. $1,867,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᖅ 2. ᐋᖅᑭᒃᓯᒪᔪᑦ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. ᐊᑐᖅᑐᔅᓴᐃᑦ. 
$17,537,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 24-ᒨᕐᓗᑕ ᖃᑯᖅᑕᓂ ᐃᔾᔪᔪᖁᑎᑦᓯᓐᓂ. ᐱᖁᔭᒃᓴᖅ 24, ᐃᓚᒋᐊᕈᑎᔅᓴᐅᔪᑦ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᐱᖁᔭᖅ #2, 2006-07. ᓯᕗᓪᓕᖅᐹᖅ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᒍᖓᓄᑦ ᐃᓚᖓᓄᑦ ᐱᖁᔭᒃᓴᐅᑉ ᒪᒃᐱᒐᖓ 3. ᐱᖁᔭᒃᓴᖅ 24, ᒪᒃᐱᒐᖅ 3. ᐊᑎᖓ 
ᑖᒃᑯᐊ ᐃᓚᒋᐊᕈᑎᔅᓴᐅᔪᑦ ᐊᕐᕌᒍᒧᑦ  

ᑎᑭᓪᓗᒍ ᒫᔾᔨ 31, 2007. ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. $17,537,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓚᒋᐊᕈᑎᐅᔪᑦ. $17,537,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᒥᓗᑕ 3, ᒪᒃᐱᒐᕐᒥ 1. ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ ᐃᓚᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ 24 ᐊᖏᖅᑕᐅᒻᒪᑦ?  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᑖᓐᓇ ᐱᖁᔭᒃᓴᖅ 24 ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᐱᖁᔭᒃᓴᖅ 25, ᐃᓚᒋᐊᕈᑎᒃᓴᐃᑦ (ᐊᑭᑐᔪᖅᑐᕈᑎᓄᑦ) 2006-07. 
ᐃᓚᒋᐊᕈᑏᑦ ᒪᒃᐱᒐᖅ 4-ᒨᕐᓗᓯ ᑕᕝᕙᓂ ᐱᖁᔭᔅᓴᒥ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. ᐊᑭᑐᔫᑎᖏᑦ. 
$1,608,000. ᐊᖏᖅᐱᓰᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᕙᒌᖅᓯᒪᓐᖏᑦᑐᑦ. $193,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᐅᓚᑦᑎᔨᖏᓐᓂ. $1,608,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᓯᒪᕙᒌᓐᖏᑦᑐᑦ. $193,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᐅᖓᑐᐃᓐᓇᖅ. $1,608,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $193,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 5. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᑭᑐᔫᑎᓄᑦ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5,795,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5,795,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5,795,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 2-ᒨᕐᓗᓯ. ᐃᓚᖓ 1. ᐊᑭᑐᔪᓄᑦ ᐃᓚᒋᐊᕈᑏᑦ. ᑮᓇᐅᔭᑦ ᐃᓚᒋᐊᕈᑏᑦ. 
$7,596,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐱᖁᔭᔅᓴᒧᑦ 25-ᒨᓕᕐᒥᒋᔅᓯ ᐃᔾᔪᔪᖁᑎᔅᓯᓐᓂ. ᐱᖁᔭᔅᓴᖅ 25, ᐃᓚᒋᐊᕈᑎᔅᓴᐃᑦ 
ᑮᓇᐅᔭᑦ (ᐊᑭᑐᔪᓄᑦ) ᐱᖁᔭᖅ #2, 2006-07. ᐃᓚᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 2-ᒨᓕᕐᒥᒋᔅᓯ. ᐃᓚᖓᓄᑦ. ᐊᒥᓲᓂᖏᑦ ᐃᓚᒋᐊᕈᑎᔅᓴᐅᔪᑦ ᐊᕐᕌᒍᒧ 
ᑎᑭᑦᑐᒍ ᒫᑦᓯ 31, 2007. ᓂᕈᐊᕐᓂᖅ 1. ᐊᑭᑐᔫᑎᓄᑦ. $7,596,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓚᒋᐊᕈᑎᑦ ᑮᓇᐅᔭᑦ. $7,596,000.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 1. ᐃᓚᖓ 3. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ ᐃᓚᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔭᔅᓴᖅ 25 ᐃᓗᐃᑦᑑᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔭᔅᓴᖅ 25 ᐱᖓᔪᐊᓐᓄᑦ ᐅᖃᓕᒫᖅᑕᐅᔪᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ, ᒥᔅ ᑮᓇᐃᓐᓇᖅ, ᐊᒻᒪᓗ ᒥᔅᑕ ᒫ.. ᒥᓂᔅᑕ 
ᐅᖃᐅᓯᔅᓴᖃᕈᕕᑦ ᐅᖃᒃᑲᓂᐊᕐᔪᒍᓐᓇᖅᐳᑎᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦᑕᐅᖅ. ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᖃᖁᓕᕋᓗᐊᕆᕙᕋ. ᒥᔅᑕ ᓯᒪᐃᓚᒃ. ᐱᖁᔭᔅᓴᖅ 28 ᐊᒻᒪᓗ 29. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 28 - ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ - ᐃᓱᒪᖅᓴᖅᓯᐅᖅᑕᐅᓂᖓ 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑖᒃᑯᓄᖓ ᐱᖁᔭᒃᓴᓄᑦ 28 
ᐊᒻᒪ 29.  
 
ᑖᓐᓇ ᐊᑭᓕᒃᓴᐃᔭᕐᓂᕐᒧᑦ ᑖᒃᑯᐊᓕ ᐱᖁᔭᒃᓴᐅᔪᑦ ᐋᖅᑭᒃᑕᐅᓯᒪᒻᒪᑕ ᒐᕙᒪᒃᑯᓐᓂᑦ. ᑕᐃᒪᐃᓕᐅᖃᑦᑕᓲᖑᒻᒪᑕ 
ᐊᑕᐅᓯᕐᓗ ᑖᒃᓰᔭᐃᔭᕈᑕᐅᕙᑦᑐᓄᑦ ᓄᓇᕗᒻᒥᐅᓄᑦ. 
 
ᐱᖁᔭᒃᓴᖅ 28 ᐱᑦᔪᑎᖃᑦᑐᖅ ᑮᓇᐅᔭᓕᐅᕈᑎᒃᓴᑲᓐᓂᐅᔪᓂᒃ ᓯᕗᓪᓕᐅᔪᖅ ᓯᒡᒐᓕᐊᓄᑦ ᐊᒻᒪᓗ ᑕᐹᑲᓄᑦ ᐊᒻᒪᓗ 
ᐊᐃᑉᐸᖓ ᑕᐃᒃᑯᐊ ᐊᑭᑦᑐᕆᐊᖅᑕᐅᓗᑎᒃ ᑮᓇᐅᔾᔭᔅᓵᓄᑦ ᑖᒃᓰᔭᕈᑕᐅᖃᑦᑕᖅᑐᑦ. 
 
ᐱᖁᔭᒃᓴᖅ 29, ᐱᑦᔪᑎᖃᑦᑐᖅ ᑕᒪᒃᑯᐊ ᑮᓇᐅᔾᔭᓴᖏᓂᖅᓴᐅᔪᑦ ᐱᔭᐃᕕᐅᓗᐊᓂᐊᕐᖏᓪᓗᑎᒃ ᑖᓐᓇᓗ 
ᑕᐃᒃᑯᓄᖓ ᐊᑭᑦᑐᕈᑕᐅᕙᓪᓕᐊᓂᐊᖅᑐᓄᑦ ᐊᑭᓖᔾᔪᑕᐅᓂᐊᕐᕆᓪᓗᓂ.  
 
ᓄᓇᕘᒻᒥ ᓯᒡᒐᓕᐊᖅᑐᐸᑦᑐᑦ ᐊᒥᓱᓂᖅᐹᖑᒻᒪᑕ ᑲᓇᑕᒥ ᐊᒻᒪᓗ ᐋᓐᓂᐊᖅᕕᓕᐊᖅᑐᖅᓯᐅᑎᑦ ᐊᒃᓱᐊᓗᒃ 
ᐊᑭᑐᖃᑦᑕᕐᒪᑕ. ᑮᓇᐅᔭᑎᒍᑦ ᐊᒃᓱᕈᕈᑎᒋᓪᓗᑎᒍ ᐃᓄᓐᓄᓪᓗ. ᐊᒻᒪᓗ ᑕᐹᑲᒧᑦ ᑖᒃᓰᔭᕐᓂᐅᔪᖅ ᐊᕐᕌᒍᓂᒃ ᐊᒥᓱᓂᒃ 
ᓱᕐᕋᓚᐅᖅᓯᒪᓐᖏᒻᒪᓐ ᐊᒻᒪᓗ ᑕᒪᒃᑯᐊᖃᐃ ᓄᖅᑲᖓᔾᔫᒥᒍᑕᐅᒍᓐᓇᕋᔭᕆᓪᓗᓂ.  
 
ᐱᖁᔭᒃᓴᖅ 28, ᑖᒃᑯᐊ ᑐᐹᑯᒧᑦ ᑖᒃᓰᔭᕐᓂᐅᔪᑦ ᑕᐃᒃᑯᐊ ᑎᓕᐅᒃᑲᓂᕐᓗᒋᑦ ᓄᓇᕗᒻᒥᐅᑦ ᐊᒻᒪᓗ ᐱᓗᐊᖅᑐᒥᒃ 
ᐅᕕᒃᑲᕗᑦ ᓄᖅᑲᖁᓪᓗᒋᑦ ᐱᒋᐊᖁᖏᓗᒋᓪᓘᓐᓃᑦ. $42.00-ᕌᓪᓗᑎᒃ ᓯᒡᒐᓕᐊᑦ ᐴᑲᓪᓚᒃ. 14-ᓴᓐᔅ per gram 
ᑐᐹᑯ ᑖᒃᑯᐊ $10.80 ᐴᑲᓪᓚᒃ 5.4 ᐳᓴᓐ per gram.  
 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᕕᒻᒧᑦ ᐅᓂᒃᑳᕆᐊᒃᑲᓐᓂᓛᕐᕆᕗᖓ ᑖᒃᑯᐊ ᐊᓯᔾᔨᕈᑕᐅᓂᐊᖅᑐᑦ ᑐᐹᑯᓄᑦ ᒪᑯᓄᖓ 
ᐃᔨᕋᖅᑐᕈᑕᐅᓕᖃᑦᑕᓂᐊᖏᒻᒪᑕ. ᑕᐃᒪᓕ ᐃᓱᒪᒍᕗᖓ ᑖᒃᑯᐊ ᖃᑦᓰᓇᕈᑦᓯᑲᓐᓂᕋᔭᕐᖓᑕ ᓯᒡᒐᓕᐊᖅᑐᐸᑦᑐᓂ 
ᓄᓇᕗᒻᒥ.  
 
ᐃᒃᓯᕙᐅᑖᖅ, ᐱᖁᔭᒃᓴᖅ 28 1-ᐳᓴᒻᒥᑦ 2-ᐳᓴᒻᒧᓐ ᐃᖅᑲᓇᐃᔭᖅᑐᓄᑦ ᑮᓇᐅᔾᔭᔅᓴᖏᓐᓄᑦ ᓄᓇᕗᒻᒥ 
ᑖᒃᓰᔭᖅᕕᐅᕙᒻᒪᑕ ᓄᓇᕗᒻᒥ ᑕᒫᓂᒥᐅᑕᐅᒐᓗᐊᖅᑲᑕᓘᓐᓃᑦ ᐋᒡᒐᓘᓐᓃᑦ.  
 
ᑕᐃᒪᓕ ᑖᒃᑯᐊ ᑐᕌᒐᖃᒻᒪᑕ ᑕᒪᒃᑯᓄᖓ ᓄᓇᕗᒻᒧᑲᐃᓐᓇᑐᐃᓐᓇᐸᑦᑐᓐ ᐊᖏᕐᕋᓕᕇᖅᐸᑦᑐᓂᓗ ᑕᐅᓇᓂ 
ᖃᓪᓗᓈᑦ ᓄᓇᖓᓐᓂ. ᑕᐃᒃᑯᐊᓕ ᐊᑭᓕᐅᑎᒋᒐᔭᖅᑕᖏᑦ ᑕᒫᓂ ᓄᓇᕗᒻᒦᒃᑲᔭᕐᖓᑕ, ᐃᓛ ᒐᕙᒪᒃᑯᓐᓂ. 

ᐊᒻᒪᓗᒃᑕᐅᖅ ᑖᓐᓇ ᑖᒃᓰᔭᕐᓂᐅᔪᖅ ᓄᓇᕗᒻᒥᐅᓄᑦ ᐊᑭᓕᖅᑕᐅᕙᒻᒥᔪᖅ ᓄᓇᕗᒻᒥᐅᑕᓕᒫᖑᔪᑦ ᑖᒃᑯᐊ 
ᐊᑭᓕᖅᑕᐅᖃᑦᑕᕋᓗᐊᕐᒥᒻᒪᑕᑦᑕᐅᖅ ᑮᓇᐅᔾᔭᔅᓵᖏᓐᓄᑦ ᑖᒃᓰᔭᕐᓂᖏᓐᓄᑦ.  
 
ᐱᖁᔭᒃᓴᖅ 29, ᐃᓅᓇᓱᐊᕐᓂᕐᒧᑦ $750 ᑖᓚᒦᑦᑐᑦ 1200-ᒧᑦ ᑖᒃᑯᐊ ᐱᔭᕆᐊᑭᓪᓕᑎᑦᑎᓯᒪᕗᖅ 
ᒥᒃᓴᐅᓴᑦᑕᐅᓯᒪᓂᕆᔭᖓ ᑖᓐᓇ ᐱᓪᓗᓂ ᒪᕐᕈᐃᓕᖅᑲᖓᓚᐅᕐᓗᓂ, ᐊᑕᐅᓯᐅᓕᖅᑲᖓᖏᓪᓗᓂ. 
 
ᑭᓯᐊᓂᓕ ᖃᑦᑏᓐᓇᕈᕆᐊᖅᑎᑦᑎᔾᔮᖏᑦᑑᒐᓗᐊᖅ ᓄᓇᕗᒻᒥᐅᓪᓗ ᐃᓚᖏᑦ ᐊᑭᓕᖅᓴᐅᓂᖅᓴᐅᓕᕐᓂᐊᖅᑐᑦ 
ᑭᓯᐊᓂᓕ ᑖᒃᑯᐊ ᓄᓇᕗᒻᒥᐅᑦ $60 ᑕᐅᓴᓐ ᑖᓚᓂᒃ ᑮᓇᐅᔾᔭᔅᓵᖃᑦᑕᖅᑐᓐ ᐃᓅᓇᓱᐊᕐᓂᕐᒧᑦ ᐊᑭᖏᓐᓄᑦ. ᑕᐃᒫᒃ 
ᐅᑎᖅᕕᐅᑲᓐᓂᖃᑦᑕᕈᓐᓇᖁᓪᓗᒋᑦ. 
 
ᒪᓕᒃᑐᒋᑦ ᑭᓪᓕᓯᓂᐊᖅᑎ ᑲᓇᑕᒥ 77-ᐳᓴᓐ ᓄᓇᕗᒻᒥᐅᑦ $60 ᑕᐅᓴᓐ ᑕᒫᓐᓂ ᑮᓇᐅᔾᔭᔅᓴᔪᓐ.  
 
ᐊᒻᒪᓗ ᑕᒪᓐᓇ ᕿᒥᕐᕈᔭᐅᓂᐊᕐᒥᔪᖅ ᑕᐃᒃᑯᐊ ᐃᒻᒥᓂᒃ ᐃᖅᑲᓇᐃᔭᖅᑐᓐ ᑳᑦᑐᓛᒃᑕᐅᕙᑦᑐᓐ ᑖᒃᓰᔭᕐᓂᕐᒧᑦ. 
ᒫᓐᓇᐅᔪᖅ ᑮᓇᐅᔾᔭᔅᓵᓄᑦ ᑖᒃᓰᔭᕐᓂᖅ ᑕᒪᒃᑯᓄᖓ ᐃᒻᒥᓂᒃ ᐱᓕᕆᕕᖃᑦᑐᓄᑦ ᐱᖃᓯᐅᔾᔨᖏᒻᒪᑦ ᑖᒃᑯᐊ ᓄᓇᕗᒻᒥ 
ᐱᓕᕆᕕᖃᑦᑐᑦ. ᑕᐃᒃᑯᐊ ᖃᐅᔨᒪᔨᑕᕆᔭᐅᕙᑦᑐᓐ ᑳᑦᑐᓛᑕᐅᕙᑦᑐᓪᓗ ᑲᓇᑕᒥ.  
 
ᑕᐃᓐᓇ ᐃᖃᓗᐃᑦ ᕿᑎᐊᓄᑦ ᐅᖃᖅᓯᒪᓚᐅᕐᖓᑦ ᑕᒪᒃᑯᐊ ᐊᒥᓱᐊᓘ. ᑖᒃᑯᐊ ᖃᓄᖅᑑᕈᑎᒋᓚᐅᕐᓗᑎᒃ ᑕᒪᒃᑯᐊᓗ 
ᑮᓇᐅᔾᔭᔅᓵᕆᔭᐅᔪᓐ ᐃᓘᓇᖏᓐ ᓇᑭᓐᖔᕋᓗᐊᖅᐸᑕ ᕿᒥᕐᕈᓇᒃᑕᐅᑎᐊᕐᓗᑎᒃ.  
 
ᑖᒃᑯᐊ ᑖᒃᓰᔭᐅᑏᓐ ᑐᒃᓯᕌᕆᔭᐅᔪᓐ ᑮᓇᐅᔭᓕᐅᒃᑲᓐᓂᕈᓐᓇᓂᐊᕐᒪᑕ ᒐᕙᒪᒃᑯᑦ ᐊᒻᒪᓗ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᓐ 
ᒐᕙᒪᒃᑯᓐᓄᑦ ᐱᒋᐊᖅᑎᑕᐅᓯᒪᔪᓐ ᒫᓐᓇ ᐊᑭᓕᒃᓴᕗᑦ ᐃᓱᒪᒋᑐᐃᓐᓇᖏᑦᑐᑎᒃᑯ ᓯᕗᓂᒃᓴᑎᓐᓂᓪᓗ ᐃᓱᒪᒋᓪᓗᑎᒃᑯ.  
 
ᑕᒪᒃᑯᐊ ᑖᒃᓰᔭᐅᑏᑦ ᐊᑭᓕᒃᓴᐃᔭᕈᑎᒋᔾᔮᖏᑕᕗᑦ ᑭᓯᐊᓂ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᒋᓂᐊᖅᑕᕗᑦ ᑲᓇᑕᐅᑉ 
ᒐᕙᒪᒃᑯᖏᑦ ᓄᓇᕘᒧᑦ ᑮᓇᐅᔭᖅᑖᕆᔭᐅᖃᑦᑕᖅᑐᖅ ᐊᖏᕈᑎᖏᑦ ᐋᖅᑭᑦᑎᐊᕈᓐᓇᕐᓂᐊᕐᒪᑕ.  
 
ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑕᐅᓄᖓᖃᑎᖃᕈᒪᕖᑦ? 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑕᐃᒃᑯᐊ ᓵᑦᑎᓐᓃᓐᓂᖅᑐᑦ ᐃᓯᖁᔭᐅᓗᑎᒃ? 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᒃᑏ, ᑖᒃᑯᐊ ᐃᓯᕋᓱᒃᑎᓪᓗᒋᑦ ᐃᑲᔪᑲᐃᓐᓇᒃᑭᑦ. 
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᑭᓇᒃᑰᖕᒪᖔᑕ ᓇᓗᓇᐃᑲᐃᓐᓇᒃᑭᑦ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᐲᑕ ᒫ, ᓴᐅᒥᓐᓂ ᐲᑕ ᑎᒧᓪᑎ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᙵᓱᒋᑦᑎ ᒥᔅᑕ ᒫ ᐊᒻᒪ ᒥᔅᑕ ᑎᒧᓪᑎ. (ᑐᓵᔨᒃᑯᑦ) ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᓵᑕᒃᑕᐅᓂᖏᓐᓄᓪᓗ ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐸᑦ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ, ᐃᑉᐸᒃᓴᖅ ᒪᕐᕉᒃ ᐳᕋᐅᓐᖑᓚᐅᕐᒪᑎᒃ ᒫᓐᓇ 
ᑕᐃᒪ ᒪᕐᕉᒃ ᐲᑕᐅᓕᕆᕗᑦ ᑕᑉᐹᓂ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᐅᒃᑕᐅᓂᖏᓐᓄᓪᓗ ᑲᑎᒪᔨᕋᓛᑦ ᕿᒥᕐᕈᓇᒍᓐᓇᖅᓯᓚᐅᖅᑐᑦ 
ᐱᖁᔭᒃᓴᖅ 28, 29-ᒥᓗ ᐊᒻᒪᓗ ᖁᕕᐊᓱᒃᖢᖓ ᒪᑐᐃᖅᓯᒋᐊᕈᑎᓂᒃ ᐅᖃᐅᓯᖃᕈᓐᓇᕐᓂᐊᕋᒪ ᑖᒃᑯᖕᓄᖓ ᐅᓪᓗᒥ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᖃᑎᖃᑦᑎᐊᖅᑐᐊᓘᓚᐅᖅᑐᑦ ᒥᓂᔅᑕᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᑲᑎᒪᔨᕋᓛᑦ ᖁᕕᐊᓱᓚᐅᕐᒥᕗᑦ ᑖᓐᓇ ᒥᓂᔅᑕ ᐊᑕᐅᓯᐅᖏᑦᑐᓂᒃ 
ᐃᓱᒫᓗᑎᖃᑎᖃᓚᐅᕐᒪᑦ ᐊᒻᒪᓗ ᐅᔾᔨᕆᔭᐅᔪᓂᒃ ᐅᖃᐅᓯᖃᕈᓐᓇᓚᐅᕐᒪᑦ. 
 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᑖᑉᕚᑮᑦ ᑖᒃᓰᔭᖅᑕᐅᓂᖏᑦᑕ ᐅᓄᖅᓯᒋᐊᖅᑕᐅᓂᖏᑦ, ᐊᑭᓪᓕᒋᐊᖅᐸᑕ 
ᖃᐅᔨᓴᖅᑕᐅᔭᕆᐊᓖᑦ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᑕᑉᕚᑭᑐᖅᑕᐅᔪᓂ ᐅᑭᐅᖅᑕᖅᑐᒥ ᐊᒻᒪᓗ ᒐᕙᒪᒃᑯᑦ 
ᑮᓇᐅᔭᓕᐅᕈᑎᖏᓐᓂ. ᑲᑎᒪᔨᕋᓛᑦ ᐅᔾᔨᕆᓚᐅᕐᒥᕗᑦ ᑕᒪᒃᑯᐊ ᑖᒃᓰᔭᐅᑏᑦ ᓴᖅᑭᑕᐅᒃᐸᑕ ᐃᔨᖅᓯᒪᓗᑎᒃ 
ᓂᐅᕐᕈᑕᐅᖃᑦᑕᓕᕐᓂᐊᕐᓂᕐᒥᒃ ᑕᑯᔪᒪᖏᑦᑐᑦ.  
 
ᐊᕝᕙᖓᓗ ᕿᒥᕐᕈᓇᒃᑲᑦᑕ ᑮᓐᓇᐅᔾᔭᒃᓵᑦ ᑖᒃᓰᔭᖅᑕᐅᓂᖏᓐᓄᑦ ᑲᑎᒪᔨᕋᓛᑦ ᐊᑕᐅᓯᐅᖏᑦᑐᒥᒃ 
ᐃᓱᒫᓗᑎᖃᓚᐅᕐᒥᔪᑦ. 
 
ᑭᓪᓕᓯᓂᐊᖅᑎᑦ ᑲᓇᑕᐅᑉ ᐃᓐᑲᒻᑖᒃᓯᓕᕆᔨᒃᑯᖏᓐᓄᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᖃᕋᓴᐅᔭᒃᑯᑦ 
ᑐᑭᓯᓇᖅᑎᑎᑦᑎᒃᑲᓐᓂᓚᐅᖅᑐᑦ ᖃᓄᐃᓕᖓᖕᒪᖔᑕ ᐊᒻᒪᓗ ᑖᒃᓰᔭᐃᔩᑦ, 2004ᒥ ᑖᒃᓰᔭᕐᓇᐅᑎᓪᓗᒍ ᒫᓂ 32 
ᐳᓴᓐᑎᖏᓐᓃᑦᑐᑦ ᑖᒃᓰᔭᐃᔩᑦ 10 ᑕᐅᓴᓐ ᑐᖔᓂᓘᓐᓃᑦ ᐊᕐᕌᒍᑕᒫᑦ ᑮᓇᐅᔭᓕᐅᕐᓂᕋᓚᐅᖅᑐᑦ, 75ᐳᓴᓐᑏᑦ 60 
ᑕᐅᓴᓐ ᑐᖔᓂ ᑮᓇᐅᔭᓕᐅᖃᑦᑕᓚᐅᖅᑐᑦ. 
 
ᐊᒻᒪᓗ ᑖᒃᓰᔭᐃᔩᑦ ᑎᓴᒪᐅᒃᐸᑕ ᐊᑕᐅᓯᖅ ᐊᕐᕌᒍᑕᒫᑦ ᑮᓇᐅᔭᓕᐅᖃᑦᑕᓚᐅᖅᑐᑦ 60 ᑕᐅᓴᓐ ᐅᖓᑖᓂ ᐊᒻᒪᓗ 1 
ᑕᐅᓴᓐ ᐅᖓᑎᐊᕐᔪᐊᓃᑦᑐᑦ ᐅᕝᕙᓘᓐᓃᑦ 7 ᐳᓴᓐ 100 ᑕᐅᓴᓐᓂᒃ ᐅᖓᑖᓂᓘᓐᓃᑦ ᑮᓇᐅᔭᓕᐅᖃᑦᑕᓚᐅᖅᑐᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᑕᐃᒃᑯᐊ ᑮᓐᓇᐅᔾᔭᒃᓴᕐᓂᖅᓴᐃᑦ ᐅᓄᒃᑲᓐᓂᖅᑐᓂᒃ ᑐᓂᓯᔪᓐᓇᕐᓂᖏᓐᓂᒃ 
ᖃᐅᔨᒪᔪᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᑲᑎᒪᔨᕋᓛᑦ ᐃᓱᒫᓗᑎᖃᓚᐅᖅᑐᑦ ᑕᐃᒃᑯᐊ ᑮᓇᐅᔭᓕᐅᖏᓐᓂᖅᓴᐃᑦ 
ᓄᓇᕗᑦᒥᐅᑕᐃᑦ ᐊᒻᒪᓗ ᑮᓇᐅᔭᑭᒃᓴᖃᑦᑕᖅᑐᑦ ᓱᕐᓗᖃᐃ ᐊᐃᑉᐸᖓᖏᖢᑎᒃ ᕿᑐᕐᖓᓖᑦ 
ᓴᐳᒻᒥᐅᓯᖅᑕᐅᓯᒪᔭᐅᔭᕆᐊᓖᑦ ᑖᔅᓱᒪᖓᑦ ᑖᒃᓰᔭᖅᑕᐅᓂᖏᑦ ᑮᓐᓇᐅᔾᔭᒃᓵᖏᑦᑎᒍᑦ ᖁᕕᐊᓱᓚᐅᖅᑐᒍᑦ ᒥᓂᔅᑕ 
ᐅᖃᕐᒪᑦ ᑕᒪᓐᓇ ᖃᓄᖅᑐᕈᑎᒋᒃᑲᓐᓂᕐᓂᐊᖢᓂᐅᒃ ᑲᑎᒪᔩᑦ ᑲᑎᒪᕕᒡᔪᐊᓚᐅᖏᓐᓂᖓᓂ ᐃᓚᒋᐊᕈᑎᓂᒃ 
ᓴᖅᑭᑦᑐᖃᕐᓂᐊᕐᒪᑦ ᑕᒪᒃᑯᓄᖓ ᕿᑐᕐᖓᓕᖕᓄᑦ ᐊᐃᑉᐸᖃᖏᑦᑐᓄᑦ. 
 
ᐃᒃᓯᕙᐅᑖᖅ ᑲᑎᒪᔨᕋᓛᑦ ᐃᓱᒫᓗᑎᖃᓚᐅᕐᒥᔪᑦ ᑮᓐᓇᐅᔾᔭᒃᓵᖅᑎᒍᑦ ᑖᒃᓯᔭᐅᑏᑦ ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᓖᑦ 
ᑐᕌᒐᒃᓴᕆᓕᐊᕆᓚᐅᖅᑕᕗᑦ ᑕᐃᓐᓇ ᓴᖅᑭᑦᑐᓐᓇᕐᓂᐊᕐᒪᑦ ᐊᒻᒪᓗ ᑮᓇᐅᔭᓕᐅᕈᑎᖃᕐᓗᑕ ᑕᖅᑳᖓᑦ 
ᓄᓇᕗᑦᒥᐅᑕᓂᒃ ᑭᓯᐊᓂ ᐊᓯᐊᓂᒃ ᓄᓇᖃᕐᓗᑎᒃ. 
 
ᑲᑎᒪᔨᕋᓛᑦ ᖁᕕᐊᓱᒃᑐᑦ ᒥᓂᔅᑕ ᓯᕗᒧᐊᒃᐸᓪᓕᐊᓂᕐᒧᑦ ᐊᖏᓚᐅᕐᒪᑦ ᐊᒻᒪᓗ ᑕᐃᒪᐃᓕᐅᕐᓂᐊᖅᑎᓪᓗᑕ 
ᑲᒪᒋᔭᐅᓗᓂ ᐱᓗᐊᕐᓗᒍ ᑳᓐᑐᕌᒃᑎᓂᒃ ᐊᒻᒪᓗ ᖃᐅᔨᒪᔭᕆᔭᑕᕆᔭᐅᖃᑦᑕᖅᑐᓂ. ᑲᑎᒪᔨᕋᓛᑦ ᖃᐅᔨᓚᐅᕐᒥᔪᑦ 
ᒥᓂᔅᑕᐅᑉ ᑐᕌᒐᓕᐊᕆᓯᒪᔭᖏᑦ ᑖᒃᑯᐊ ᒪᓕᒐᐃᑦ ᒪᓕᒃᑕᐅᖃᑦᑕᕐᓗᑎᒃ ᐱᓕᕆᕝᕕᖕᒧᑦ ᐊᒻᒪᓗ 
ᐃᖅᑲᓇᐃᔭᖃᑎᖃᕐᓗᑎᑦ ᑎᒥᓐᖑᖅᑎᑕᐅᓯᒪᔪᓄᑦ ᓱᕐᓗ Income Tax-ᓕᕆᔨᒃᑯᓐᓂ ᑕᒻᒪᖅᓯᒪᓐᖏᓂᖅᓴᐅᔪᓂᑦ 
ᕿᒥᕐᕈᓇᕐᓂᐊᕐᒪᑕ ᖃᓄᖅ ᑕᒃᓯᔭᐃᕕᐅᖃᑦᑕᕐᒪᖔᑕ ᑮᓇᐅᔾᔭᔅᓴᑦ ᐊᒃᑐᐃᓂᖏᓪᓗ ᓄᓇᕗᒻᒥᐅᑕᓂ ᐊᒻᒪᓗ 
ᓄᓇᕗᒻᒥᐅᑕᐅᓐᖏᑦᑐᓂᑦ.  
 
ᖁᕕᐊᓱᑉᐳᒍᑦ ᒥᓂᔅᑕ ᐊᖏᖅᓯᒪᑦᑎᐊᓚᐅᕐᒪᑦ ᓇᓖᕋᕈᑎᓕᐅᖁᔨᓪᓗᑎᑦ ᑖᒃᓯᔭᐃᓂᕐᒧᑦ ᑕᒪᒃᑯᐊᓗ ᓂᕿᕐᓘᑦᑏᑦ 
ᓂᕆᔭᐅᓂᕆᖃᑦᑕᕐᑕᖏᑦ ᓄᓇᕗᒻᒥ ᐊᑭᑦᑐᑎᑦᑎᔪᕐᔪᐊᒻᒪᕆᐋᓗᒻᒧᑦ ᐋᓐᓂᐊᖃᕐᓇᓐᖏᑦᑐᓕᕆᕐᓂᒥᑦ ᓱᕐᓗ ᑎᒥᖏᑦ 
ᓱᑲᖃᓗᐊᓕᖅᑎᓪᓗᒋᑦ ᑲᒪᒋᔭᐅᔭᕆᐊᖃᓕᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᔅᓴᒃᑲ ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃ ᐊᒻᒪᓗ ᐅᕙᖓ ᐊᐱᖅᑯᑎᔅᓴᖃᕐᓂᐊᖅᑐᒍᑦ 
ᑖᒃᑯᐊ ᒥᔅᓵᓄᑦ ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐱᖁᔭᔅᓵᓐᓂ ᐊᒻᒪᓗ ᐊᑐᓕᖁᔨᐅᖁᓪᓗᒋᑦ ᑕᒪᓐᓇ 
ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑭᓱᑐᐃᓐᓇᕐᓂᑦ ᑐᕌᖓᔪᓂᑦ ᐅᖃᐅᓯᔅᓴᑕᖃᖅᑳ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᐃᒃᓯᕙᐅᑕᖅ ᐅᖃᖅᑲᐅᒻᒪᑦ ᒪᑐᐃᖅᓯᒋᐊᕈᑎᒥᓐᓂ ᐃᓱᒫᓘᑎᖃᒐᓚᒃᑲᒪ ᐃᒃᓯᕙᐅᑖᖅ. ᒥᓂᔅᑕᐅᑉ 
ᒪᑐᐃᖅᓯᒋᐊᕈᑎᖏᓐᓂ ᐅᖃᐅᓯᖃᖅᑲᐅᖏᒻᒪᑦ ᐊᖏᕈᑎᒋᖅᑲᐅᔭᑦᑎᓐᓂ ᐅᓪᓛᖅ.  
 
ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ ᑖᓐᓇ ᒥᓂᔅᑕᕆᔭᐅᔪᖅ ᒪᑦᓯ ᑐᖔᓂ ᓴᖅᑭᑦᑎᓂᐊᖁᓪᓗᒍ ᐃᑲᔫᑎᔅᓴᓂᑦ 
ᑕᒪᒃᑯᓄᖓ ᕿᑐᕐᖓᓕᓐᓄᑦ ᐊᐃᑉᐸᖃᓐᖏᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᒥᓂᑦ ᑎᓕᓯᖁᓪᓗᒍ ᕿᒥᕐᕈᓇᖁᓪᓗᒍ 
ᑳᓐᑐᕌᑦᑎᑦ ᐊᒻᒪᓗ ᖃᐅᔨᒪᔨᑕᕆᔭᐅᔪᑦ ᐊᑭᓕᖅᓱᐃᓗᑎᑦ ᑮᓇᐅᔾᔭᔅᓵᖏᑕ ᑖᓐᓇ ᐊᑐᕐᓂᐊᕐᓂᕋᖅᑕᐅᒻᒪᑦ 
ᐃᓗᐃᓐᓇᖏᓐᓄᑦ ᓄᓇᕗᒻᒥᐅᓄᑦ ᑕᐃᒃᑯᐊ ᓄᓇᕗᒻᒥ ᐊᑭᓕᐅᑕᐅᑎᒋᔭᐅᖃᑦᑕᕐᑐᑦ. 

ᐊᒻᒪᓗ ᕿᒥᕐᕈᓇᖁᔨᖅᑲᐅᒻᒥᔪᑎᑦ ᓂᕿᓪᓘᑏᑦ ᑕᒪᒃᑯᐊ ᖃᐅᔨᓴᖅᑕᐅᖁᓗᒋᑦ ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑭᓱᒥᑦ 
ᐊᖓᐅᑎᖃᕈᓐᓇᕐᒪᖔᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᐅᓯᔅᓴᑐᐃᓐᓇᒦᑦᑐᒍᑦ. ᐊᑎᖁᑎᖃᕈᓐᓃᕋᒪ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᒥᓂᔅᑕ ᓯᒪᐃᓚᒃ. ᐊᐱᖅᑯᑎᖅᑕᖃᕐᐸᓚᐃᖅᑲᐅᒻᒪᑦ ᒥᔅᑕ ᐲᑕᓴᓐ. ᐱᖁᔭᔅᓴᖅ 28. ᒥᔅᑕ 
ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᖅ, ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᖃᑎᒋᖅᑲᐅᒐᑦᑎᒃᑯ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐅᖃᐅᓯᖃᕐᑐᑕ ᐱᖁᔭᔅᓴᖅ 28-ᒥᑦ ᐊᒻᒪᓗ ᐃᓱᒫᓘᑎᖃᖅᑲᐅᒻᒥᔪᒍᑦ ᑕᐃᒃᑯᐊ 
ᑮᓇᐅᔾᔭᔅᓴᖏᓐᓂᖅᓴᐃᑦ ᓴᐳᒻᒥᓯᖅᑕᐅᖁᓪᓗᑎᒃᑯᑦ ᐊᑭᑦᑐᕆᐊᖅᑕᐅᓂᐊᖅᑎᓪᓗᒋᑦ ᑮᓇᐅᔾᔭᔅᓵᑦ 
ᑖᒃᓰᔭᐃᕕᐅᖃᑦᑕᕐᓂᖏᑦ. ᒥᓂᔅᑕᖃᐃ ᐋᖅᑭᒋᐊᕈᑎᔅᓴᒥᑦ ᓴᖅᑮᔪᓐᓇᖅᐸ ᒫᑦᓯ 7 ᑐᖔᓂ ᐋᖅᑭᑦᑕᐅᓂᐊᕐᒪᑕ 
ᐃᓅᔾᔪᑏᑦ ᑮᓇᐅᔭᖅᑐᕈᑎᖏᑦ $31,109 ᑎᑯᓪᓗᒍ.  
 
ᒥᓂᔅᑕ ᑕᐃᒪᓐᓇ ᐊᖏᕈᓐᓇᖅᐹ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᑐᖓ ᒪᑦᓯ 2007 
ᑲᑎᒪᕕᔾᔪᐊᓕᕈᑦᑕ ᑕᐃᒪᐃᑦᑐᓂᑦ ᐋᖅᑭᒋᐊᕈᑎᔅᓴᓂᑦ ᓴᖅᑮᔪᒫᕐᓂᐊᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐅᒻᒪᑦ ᓂᓪᓕᐅᑎᔅᓴᖃᒃᑲᓐᓂᕈᓐᓃᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᒋᐊᕈᑎᓐᓂ ᑖᒃᑯᐊ ᒐᕙᒪᒃᑯᑦ ᐅᕝᕙᓘᓐᓃᑦ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ ᖃᓄᐃᓕᐅᕐᒪᖔᑦ ᑕᐃᒃᑯᐊ ᑮᓇᐅᔾᔭᒃᓵᑦ ᑕᒃᓰᔭᖅᑕᐅᖃᑦᑕᖅᑐᑦ ᐱᔭᐅᖃᑦᑕᕐᒪᑕ 
ᓄᓇᕗᖕᒥᐅᓄᑦ. ᐱᔭᕆᐊᖃᖅᑕᑎᓐᓂᒃ ᖃᓄᖅ ᐱᖃᑦᑕᕋᓗᐊᕐᒪᖔᑦᑕ ᑐᑭᓯᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᐱᓕᕆᐊᖃᖅᓯᒪᓕᖅᑐᒍᑦ 
ᓯᕗᓪᓕᖅ, ᐃᖅᑲᓇᐃᔭᖅᑎᓕᒫᑦ ᓄᓇᕗᖕᒥ ᐊᑎᓕᐅᖅᑕᐅᓯᒪᔭᕆᐊᓕᑦ ᑖᒃᓯᔭᖅᑕᐅᓂᖏᓐᓄᑦ ᑭᒡᒐᖅᑐᓪᓗᒋᑦ 
ᐃᖅᑲᓇᐃᔭᖅᑏ ᐊᒻᒪᓗ ᑕᐃᒃᑯᐊ ᑖᒃᓯᔭᐅᑏᑦ ᑕᒻᒪᖏᓪᓗᑎᒃ ᐃᓛ, ᑭᖑᕙᓐᖏᓪᓗᑎᒃ ᑐᓐᓂᖅᑯᑕᐅᖃᑦᑕᕐᓗᑎᒃ. 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ Business-ᑕᖃᓕᕋᖓᑦ ᑕᐃᒃᑯᐊ ᐃᓕᔭᐅᖃᓯᐅᔾᔭᐅᖃᑦᑕᖅᑐᑦ ᐊᒻᒪᓗ 
ᒪᓕᒃᑎᑕᐅᔭᕆᐊᖃᖅᖢᑎᒃ ᑮᓇᐅᔾᔭᒃᓵᑦ ᑖᒃᓯᔭᕐᑕᐅᓂᖏᑕ ᐱᖁᔭᔾᔪᐊᖓᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔾᔭᒃᓴᐅᑏᑦ ᑖᒃᓯᔭᖅᑕᐅᖃᑦᑕᓂᓐᖏᑦᑐᑦ ᒥᒃᓴᓄᑦ ᒥᓂᔅᑕ 
ᐅᖃᖅᑲᐅᖕᒪᑦ ᐊᒻᒪᓗ ᖁᔭᓐᓇᒦᕐᖢᒍ. ᓂᓪᓕᐅᑎᒋᖃᐅᔭᒃᑲᓗ ᒪᑐᐃᕐᓯᒋᐊᕐᖓᐅᑎᓐᓂ ᑲᓐᑐᕌᖅᑏᑦ 
ᐃᖅᑲᓇᐃᔭᖅᑎᑕᐅᑲᐃᓐᓇᕐᑐᓪᓗ ᐊᒻᒪᓗ ᖃᐅᔨᒪᔨᑕᕆᔭᐅᔪᑦ ᐱᔾᔪᑎᒋᓪᓗᒋᑦ. 
 
ᕿᒥᕐᕈᓇᑦᑕᐅᓂᐊᖅᑐᒎᖅ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ ᐊᑐᒐᖁᔭᓕᐅᕐᓂᐊᖅᖢᑎᒡᓗ ᓈᓖᕌᕈᑎᓂᒃ 
ᐊᑕᐅᓯᐅᓐᖏᑦᑐᓂᒃ ᐊᑐᕐᓗᑎᒃ ᑕᐃᒃᑯᐊᓗ ᑐᓐᓂᖁᑕᐅᓂᐊᖅᖢᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. 
ᐅᓄᒃᑲᓂᖅᑰᖅᑐᐊᓗᖕᒪᑕᐃᒃᑯᐊ ᑮᓇᐅᔭᐃᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᓄᓇᕗᑦ ᓯᓚᑖᓄᑦ. ᐅᕙᓂ 
ᐃᖅᑲᓇᐃᔭᑲᐃᓐᓇᕋᒥᒃ ᓄᓇᖃᖅᓰᓐᓈᑦ ᖃᓪᓗᓈᑦ ᓄᓇᖓᓐᓂ.  
 
ᑕᐃᒪᓐᓇ ᓂᐱᓕᐅᕐᓯᒪᒐᑦᑕ ᒥᓂᔅᑕ ᐊᐱᕆᔪᒪᔭᕋ ᖃᖓ ᐋᖅᑭᒋᐊᕐᓯᔾᔪᑎᒃᓴᓂᒃ ᓴᖅᑭᑦᑎᓚᖕᒪᖔᑦ ᑮᓇᐅᔭᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᖏᑦ ᐊᒻᒪᓗ ᑮᓇᐅᔾᔭᒃᓵᕆᔭᐅᔪᑦ ᓄᓇᕗᓕᐊᕆᔭᐅᖃᑦᑕᖅᑐᑦ ᑕᐃᒃᑯᐊ 
ᐋᖅᑭᓱᖅᑕᐅᓯᒪᑦᑎᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕌᓗᒃ ᑖᓐᓇ ᓴᖅᑭᒻᒪᒍ 
ᐃᖅᑲᓇᐃᔭᖅᑎᒃᑲ ᑎᓕᓯᒪᔭᒃᑲ ᑕᒪᓐᓇ ᓯᕗᓪᓕᐅᔾᔭᐅᖁᓪᓗᒍ ᐃᓱᒪᒃᓴᕐᓯᐅᕈᑎᒋᔭᐅᔪᓐᓇᓂᐊᕐᒪ ᒥᓂᔅᑕᐃᑦ 
ᑲᑎᒪᔨᖏᓐᓄᑦ. ᐊᒻᒪᓗ ᐅᑭᐊᒃᓵᖑᓂᐊᖅᑐᖅ ᓴᖅᑭᒃᑎᓛᖅᐳᖓ ᒪᓕᒐᓕᐅᕐᕕᖕᒧᑦ ᑕᒪᑐᒧᖔᖅᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᑲᓐᓂᕋ ᐊᑭᑦᑐᕆᐊᖅᑎᑦᑎᓂᐊᕐᓂᖅ ᑕᕙᑮᑦ 
ᑖᒃᓯᔭᖅᑕᐅᔪᑎᖏᓐᓂᒃ. ᑖᓐᓇ ᐱᐅᓐᖏᑦᑐᓕᓂᕐᒧᑦ ᑖᒃᓯᔭᐅᑎᒋᔭᐅᖃᑦᑕᕐᒪᑕ ᕿᒥᕐᕈᓇᑕᐅᑦᑎᐊᕆᐊᓕᒃ 
ᒐᕙᒪᒃᑯᓐᓄᑦ. ᐋᓐᓂᐊᖅᑖᖃᑦᑕᕐᒪᑕ ᑕᒪᒃᑯᐊ ᓯᒡᒐᓕᐊᖅᐸᒃᑐᑦ ᑕᐃᒪᐃᓕᔾᔪᑎᔪᓐᓇᕐᒥᔭᒃᑲ ᑕᐃᒃᑯᐊ ᓂᕿᓪᓘᑏᑦ 
ᒪᑯᐊ ᓯᕐᓇᓗᐊᖅᑐᑦ, ᑕᒪᓐᓇ ᓴᖅᑭᑕᐅᓚᐅᕐᓯᒪᒻᒪᑦ ᒪᓕᒐᓕᐅᖅᑎᓐᖑᐊᑯᓗᓐᓄᑦ ᒪᒃᑯᒃᑐᓄᑦ.  
 
ᐅᐃᕆᓐᓇᖅᑐᐊᓗᖕᒪᑦ ᑎᒥᒧ ᑕᐃᒪᔾᔪᑎᖃᕐᒪᑦ ᐃᓛᒃ ᐅᐃᕆᓐᓇᖅᑐᖅᑕᖃᕐᒪᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐊᑭᑦᑐᕆᐊᕈᑎᒋᔭᐅᖃᑦᑕᖅᑐᑦ ᓂᕆᓗᐊᕐᓗᓂ ᒪᑯᓂᖓ ᓰᕐᓇᓗᐊᕐᑐᓂᒃ ᑭᒍᑎᓄᑦ ᐱᐅᔪᓐᓃᕐᓇᓲᖑᒻᒪᑦ 
ᓱᑲᖃᓗᐊᓕᕐᓗᓂᓘᓐᓃᑦ ᑎᒦᓐ ᐅᒻᒪᑎᕐᓗᓕᕐᓗᓂᓘᓐᓃᑦ ᑕᐃᒪᓐᓇᐃᓕᕐᓇᕐᒪᑦ ᐊᒻᒪᓗ ᐅᖁᒪᔾᔪᑎᒋᔭᐅᓕᓲᖑᓪᓗᓂ 
ᐋᓐᓂᐊᓕᓐᓄᑦ ᐊᒻᒪᓗ ᐃᓅᓕᓴᐃᓂᕐᒧᑦ ᑐᕌᖓᔪᓂᒃ.  
 
ᓯᒡᒐᓕᐊᖅᑐᕈᕕ ᐋᓐᓂᐊᓕᕐᓂᐊᖅᑐᑎᒃ ᑲᒪᒋᔭᐅᔭᕆᐊᖃᓐᓂᐊᕐᑐᑎᑦ ᐋᓐᓂᐊᓕᕈᕕᑦ ᓲᕐᓗ ᓯᒡᒐᓕᐊᖅᑐᖃᑦᑕᕈᕕᑦ 
ᑖᒃᓯᔭᐅᑎᒃᑯᑦ ᐅᓄᕐᓯᒋᐊᖅᑕᐅᒃᐸᑕ ᐊᑭᓕᖅᓱᖅᖤᕐᐸᐃᑦ, ᓯᒡᒐᓕᐊᖅᑐᖅᑎᐅᓗᑎᒃ ᐋᓐᓂᐊᓕᕈᕕᑦ  

ᑕᐃᒃᑯᐊ ᐃᓕᐅᖅᑲᓚᐅᖅᑕᑎᑦ ᐃᓕᓐᓄᑦ ᐊᑐᖅᑕᐅᓕᕐᓗᑎᒃ.  
 
ᐃᓅᓯᖃᑦᑎᐊᕆᐊᖃᓐᓂᕐᒧᑦ ᑕᒪᓐᓇ ᑐᑭᖃᕐᒪᑦ ᓲᕐᓗ ᐃᒥᒐᕈᕕᑦ ᑯᑯᓐᓂᓪᓗ ᑕᐃᒪᐃᑦᑐᓂᓪᓗ ᐱᖃᑦᑕᓗᐊᕈᕕᑦ. 
ᐊᒃᓱᐊᓗᒃ ᐊᒃᑐᐃᓂᖃᕐᓂᐊᖅᑐᖅ ᐃᓅᓯᕐᓄᑦ.  
 
ᐋᓐᓂᐊᖏᓐᓂᓄᓪᓗ ᑕᒪᒃᑯᐊ ᖃᓄᖅᑑᕈᑎᒋᔭᐅᓂᐊᖅᐳᑦ ᒥᓂᔅᑕᒧᑦ ᑲᒪᒋᔭᐅᓗᓂᓗ ᐊᒻᒪᓗ ᐃᒻᒪᖄ 
ᒪᓕᒐᓕᐅᖅᕕᒻᒧᓐ ᓴᖅᑭᑕᐅᓗᓂ ᓴᖅᑭᑕᐅᓗᑎᒃ ᓇᐅᒃᑯᑦ ᓇᓖᕌᕈᑎᓕᐅᕈᓐᓇᕐᒪᖔᑦ ᑮᓇᐅᔾᔭᔅᓴᒍᑕᐅᒍᓐᓇᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᔪᖅ 
ᐊᐱᖅᓱᕐᒪᑦ. ᑖᒃᑯᐊ ᒫᓐᓇ ᖃᐅᔨᓴᖅᑕᐅᕙᓪᓕᐊᓕᖅᑐᖅ. ᑕᐃᒃᑯᐊ ᐃᒻᒪᖄ ᓱᑲᖃᓗᐊᖅᑐᓐ ᑕᒪᒃᑯᐊ 
ᓰᓐᓇᖅᑐᒐᓚᐃᓐ ᑖᒃᓰᔭᖅᑕᐅᖃᑦᑕᓕᕈᒫᖅᐳᓐ. ᒫᓐᓇ ᖃᐅᔨᓴᖅᑕᐅᕙᓪᓕᐊᓕᖅᑐᖅ. ᐊᒻᒪ ᓇᓖᕌᕈᑎᒃᓴᓂᒃ 
ᓴᖅᑭᑦᑎᒍᒫᕐᒥᔪᓐ ᑕᒪᑐᒧᖓ, ᐃᖅᑲᓇᐃᔭᖅᑎᒃᑲ. ᐊᒻᒪᓗᒃᑕᐅᖅ ᑕᐃᒃᓱᒪᓂ ᐊᑐᓕᖁᔭᓕᐅᓛᕈᒪᒻᒥᔪᒍᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᒪᓕᒐᓕᐅᖅᕕᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒫᓐᓇ ᓇᐃᓴᐅᑎᖏᑎᒍᑦ ᐱᖁᔭᒃᓴᖅ 28 ᕿᒥᕐᕈᓇᓐᓂᐊᓕᖅᐸᕗᑦ. 
ᐱᖁᔭᒃᓴᖅ 28, ᐊᑭᓕᒃᓴᐃᔭᕐᓂᕐᒧᑦ ᐱᖁᔭᖅ. ᓇᐃᓴᐅᑎᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐹᓐ ᐱᖁᔭᒃᓴᖅ 28 ᐃᓗᐃᑦᑑᓈᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᖁᔭᒃᓴᖅ 28 ᐱᖓᔪᖓᓐᓂ ᐅᖃᓕᒫᖅᑕᐅᒍᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇ ᐱᖁᔭᒃᓴᖅ 29-ᒨᓐᓂᐊᓕᖅᐳᒍᑦ, ᐱᖁᔭᖅ ᐋᖅᑭᒋᐊᕈᑎ ᑮᓇᐅᔭᔅᓵᑦ 
ᑖᒃᓰᔭᖅᑕᐅᓂᖏᓐᓄᑦ ᐱᖁᔭᖅ. ᓇᐃᓴᐅᑎᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 



ᐊᐃᑉᐱᖅ, ᑎᓯᐱᕆ 5, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2893

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐹᑦ ᐱᖁᔭᒃᓴᖅ 29 ᐃᓗᐃᑦᑑᓈᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᖁᔭᒃᓴᖅ 29 ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑕᕝᕙ ᓄᖑᑉᐹᓐ ᐱᖁᔭᒃᓴᓕᒫᑦ. ᖁᔭᓐᓇᒦᒃ, ᒥᔅᑕ ᓯᒪᐃᓚᒃ, ᒥᔅᑕ 
ᑎᒧᓪᑎ, ᐊᒻᒪ ᒥᔅᑕ ᒫ. ᒥᓂᔅᑕ, ᑭᖑᓪᓕᖅᐹᖅᓯᐅᑎᒃᓴᑎᓐ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓘᖔᓯᑦ ᐃᓕᓐᓄᒃ ᐃᒃᓯᕙᐅᑖᖅ ᐊᒻᒪᓗ 
ᐃᖅᑲᓇᐃᔭᑎᒃᑲᓄᑦ ᑖᒃᑯᐊ ᒪᕐᕉᒃ ᐱᔭᕇᖅᑕᐅᒍᓐᓇᕐᒪᑎᒃ ᒪᕐᕉᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨᕋᓛᑦ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᓕᕐᓂᐊᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᕗᑦ 20. (ᑐᓵᔨᒃᑯᑦ) ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᐅᑯᓂᖓ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐅᑯᓂᖓ 
ᒪᓕᒐᒃᓴᐃᑦ 8, 16, 23, 24, 25, 26, 28, ᐊᒻᒪᓗ 29. ᐊᒻᒪᓗ ᐅᖃᕈᒪᕗᑦ ᒪᓕᒐᒃᓴᐃᑦ 16, 24, 25, 26, 28 
ᐊᒻᒪᓗ 29 ᐃᕐᖐᓐᓇᖅ ᐱᖓᔪᖓᓂ ᐅᖃᓕᒫᖅᑲᐅᔪᓐᓇᓯᒻᒪᑕ. ᐊᒻᒪ ᒪᓕᒐᒃᓴᖅ 8, 23, ᐃᕐᖐᓐᓇᖅ ᐱᖓᔪᖓᓂ 
ᐅᖃᓕᒫᖅᑕᐅᔪᓐᓇᖅᓯᔪᑦ ᐋᖅᑭᒋᐊᖅᓯᒪᓕᖅᑎᓪᓗᒋᑦ.  
 
ᐊᒻᒪ ᒪᕐᕉᒃ ᐱᖁᔨᕗᖔᕈᑏᒃ ᐊᓂᒍᖅᑎᑕᐅᖅᑲᐅᓪᓗᑎᒃ. ᐅᖃᖅᑏ, ᐅᓂᒃᑳᓕᐊᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔭᔨᕗᖔᖅᑕᖃᕐᖓᑦ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᔅᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑎᑲᐃᓐᓇᕈᒪᒐᓗᐊᕋᒪ ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. 
ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓄᑦ ᐅᑎᑲᐃᓐᓇᕈᒪᓪᓗᖓ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᕗᑦ 
ᓇᒻᒪ 10 ᐊᑎᓕᐅᖅᓯᒪᔪᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᔪᓐᓇᖅᑐᑎᑦ, ᒥᔅᑕ ᐊᕐᕚᕐᓗᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 10ᒧᑦ: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 006 - 2(3): ᓈᒻᒪᓴᓐᖏᑦᑐᑦ ᒑᓯᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᓂᐅᔪᒥᒃ (ᐊᕐᕚᕐᓗᒃ) 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑦᑎᔪᒪᔪᖓ ᐊᑎᓕᐅᖅᑕᐅᓯᒪᔪᓂᒃ ᐃᕝᕕᑦ ᓄᓇᖁᑎᒋᔭᖓᓐᓂ 
ᐸᓐᓂᖅᑑᒥᖔᖅᑐᖅ ᑖᓐᓇ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ:  
 

1. ᑖᒃᑯᐊ ᓈᒻᒪᒃᓯᖏᒻᒪᑕ ᐃᓄᐃᑦ ᐊᖑᓇᓱᒃᑎᐅᔪᑦ ᖃᐅᔨᓚᐅᕐᒪᑕ ᑖᒃᓰᔭᕈᑎᖏᓐᓄᑦ ᒑᓴᓖᓄᑦ 
ᐱᔭᕐᓂᖏᓗᐊᖅᑐᐊᓘᖕᒪᑕ ᓄᓇᓕᖕᓄᑦ ᑮᓇᐅᔭᓕᐅᕈᑎᖃᖏᑦᑎᐊᕐᒪᑕ ᐃᑲᔪᖅᑎᖃᖏᑦᑎᐊᖅᖢᑎᒡᓗ 
ᑕᑕᑎᕆᓇᓱᒃᖢᑎᒃ ᑕᐃᒃᑯᓂᖓ ᐅᑎᖅᑎᔾᔪᑎᒃᓴᓂᒃ. 

2. ᑕᐃᒃᑯᐊ ᒐᕙᒪᒃᑯᑦ ᐊᓯᔾᔨᖁᓪᓗᒋᑦ ᑕᒪᒃᑯᓂᖓ ᒪᑐᐃᖓᑎᑕᐅᖁᓪᓗᒍ ᐃᓘᓐᓇᖏᓐᓄᑦ ᖃᐅᑕᒫᑦ, 
ᐅᓪᓗᓕᒫᖅ, ᐅᓪᓘᓪᓗ ᐃᓚᐃᓐᓇᖏᓐᓄᑦ. 

3. ᑖᒃᑯᐊ ᐊᒡᒍᖅᑐᖅᑕᐅᖁᓪᓗᒋᑦ ᐱᔾᔪᑎᒋᔭᖏᑦ ᐃᖃᓗᒃᓯᐅᖅᑏᑦ ᓱᕐᓗ ᑕᒪᒃᑯᐊ ᑲᒻᐸᓂᐅᔪᑦ 
ᑮᓐᓇᐅᔾᔭᒃᓴᖏᑦ ᐅᑎᖅᑎᑦᑎᕕᐅᓂᖅᓴᐅᖕᒪᑕ. 

 
63-ᖑᖕᒪᑕ ᐊᑎᓕᐅᖃᑕᐅᓯᒪᔪᑦ ᐸᓐᓂᖅᑑᒥᖔᖅᓯᒪᔪᑦ ᖃᓪᓗᓈᑎᑑᖓᔪᑦ ᐃᓄᒃᑎᑑᖓᔪᓪᓗ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑖᓐᓇ ᒪᐅᖓᖅᑕᐅᓂᐊᖓᑦ, ᒪᒥᐊᓇᖅ, ᒥᔅᑕ ᐊᕐᕚᕐᓗᒃ. ᖁᔭᓐᓇᒦᖅᑲᒋᑦ. 
ᐃᔅᓯᕙᐅᑕᓕᕆᑐᐃᓐᓇᓕᕐᓂᕋᓗᐊᕋᒪ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 16 - ᐃᓚᒌᑦ ᐱᑦᑎᐊᖃᑦᑕᐅᑎᔭᕆᐊᖃᕐᓂᖏᓐᓂᒃ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᒃᑯᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᓇᑦᑎᓕᒃ 
ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 16 ᐃᓚᒌᑦ ᐱᑦᑎᐊᖃᑦᑕᐅᑎᔭᕆᐊᖃᕐᓂᖏᓐᓄᑦ ᐱᖓᔪᖓᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓂᕈᐊᕈᒪᓕᕐᒪᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᓂᕈᐊᖅᖠᖅᑐᒍᑦ ᐊᑎᓕᐅᖅᑕᐅᖁᓪᓗᒍ ᑖᔅᓱᒧᖓ 
ᐱᖁᔨᕗᖔᕈᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑎᓕᐅᖅᑕᐅᔪᒪᕋᑖᕐᒪᑕ ᓂᕈᐊᖅᐸᓪᓕᐊᔪᑦ, ᒪᒥᐊᓇᖅ, ᐅᐊᑦᑎᐊᕈᐊᐃ. ᑕᐃᒃᑯᐊ 
ᓈᒻᒪᒃᓴᖅᑐᑦ ᓂᑯᕕᓪᓕᑦ. ᐊᑏᑦ ᑕᐃᔭᕌᖓᒃᑯ ᐃᖏᖃᑦᑕᕐᓂᐊᖅᐳᓯ. ᒥᔅᑕ ᑐᑐ, ᒥᔅᑕ ᐃᕝᔭᕈᑕᐃᓚᒃ, ᒥᔅᑕ ᐹᓇᐸᔅ, 
ᒥᔅᑕ ᐊᕐᕚᕐᓗᒃ, ᒥᔅᑕ ᐊᑭᓱᒃ, ᒥᔅ ᐊᒡᓘᒃᑲᖅ, ᒥᔅᑕ ᐲᑯ, ᒥᔅᑕ ᓯᒪᐃᓚᒃ, ᓯᕗᓕᖅᑎ ᐅᑲᓕᖅ, ᒥᔅ ᐸᕋᐅᓐ, ᒥᔅᑕ 
ᑕᐹᖅᔪᒃ, ᒥᔅᑕ ᓇᑦᑎᖅ, ᒥᔅᑕ ᐋᕆᐊᒃ, ᒥᔅᑕ ᒪᑉᓴᓚᒃ, ᒥᔅᑕ ᐊᓚᕋᓚᒃ, ᒥᔅᑕ ᐲᑕᓴᓐ, ᒥᔅᑕ ᑲᑦᑐᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎ ᑲᔪᓯᕗᖅ ᐃᓘᓐᓇᖏᓐᓄᑦ ᑲᔪᓯᑎᑕᐅᓪᓗᓂ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᓐᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓕᖅᑎ. 

ᒪᓕᒐᒃᓴᖅ 08 - ᓈᓴᐅᓯᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᖓᓯᑦ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᕐᐱᖅᑕᐅᓪᓗᖓ ᖃᒪᓂᑦᑐᐊᒧᑦ 
ᐱᖁᔭᓕᐅᖅᑎᖓᓄᑦ, ᓄᓇᕗᖕᒥ ᑭᓪᓕᓯᓂᐊᖅᑎᒃᑯᑦ ᐱᖁᔭᕐᔪᐊᖓᑦ, ᐱᖓᔪᖓᓐᓄ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔ ᓈᖕᒪᖕᒪᑦ. ᓂᕈᐊᕈᒪᓕᖅᑐᑦ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ, ᑖᓐᓇ 
ᐱᖁᔭᒃᓴᖅ 8 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᐱᖓᔪᐊᓂ ᐅᖃᓕᒫᖅᑕᒥᓃᑦ ᐱᖁᔭᒃᓴᐃᑦ. ᒥᔅ ᐊᒡᓘᒃᑲᖅ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᕐᒥᒃ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ  (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᐃᖃᓗᐃᑦ ᑲᓇᓐᓇᖓᓄᑦ, ᒪᓕᒐᒃᓴᖅ 27, ᐱᖁᔭᖅ ᐋᖅᑭᒋᐊᕈᑎᐅᔪᖅ ᐃᔭᒐᖅᑖᕐᕕᓕᕆᓂᕐᒧᑦ 
ᐱᖁᔭᕐᔪᐊᕐᒧᑦ, ᐱᖓᔪᖓᓄᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᓈᖕᒪᖕᒪᑦ. ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ, ᑖᓐᓇ ᐱᖁᔭᒃᓴᖅ 27 ᐱᖓᔪᐊᓂ 
ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕙᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 23, ᐃᓚᒋᐊᕈᑎᒃᓴᑦ (ᐊᐅᓚᔾᔪᑎᒃᓴᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ #4, 2005-06, ᐱᖓᔪᖓᓐᓄᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᓚᐃᓚᒃ. ᐱᖁᔨᕗᖓᕈᑦ ᓈᖕᒪᖕᒪᑦ. ᓈᖕᒪᓴᖅᑐᑦ ᐃᓵᓪᓕᑦ. ᓈᖕᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ ᐱᖁᔭᒃᓴᖅ 23 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ.  
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᓇᑦᑎᓕᖕᒥᐅᑦ, ᐱᖁᔭᒃᓴᖅ 24, ᐃᓚᒋᐊᕈᑎᒃᓴᖅ (ᐊᑭᑐᔪᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ) 
ᐱᖁᔭᖅ #2, 2006-07, ᐊᑐᕈᒫᖅᑐᑦ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᖁᔨᕗᖔᕈ ᓈᖕᒪᖕᒪᑦ. ᐱᖁᔨᕗᖔᕈᒻᒥᒃ ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ ᐱᖁᔭᒃᓴᖅ 24 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  

ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᒥᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᖓᓄ, ᐱᖁᔭᒃᓴᖅ 25, ᐃᓚᒋᐊᕈᑎᓴᖅ (ᐊᑭᑐᔪᖅᑐᕈᑎᒃᓴᓄᑦ) ᐱᖁᔭᖅ #2, 
2006-07, ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑦ ᓈᖕᒪᖕᒪᑦ. ᐱᖁᔨᕗᖔᕈᒻᒥᒃ ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ ᐱᖁᔭᒃᓴᖅ 25 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 21 ᐱᖓᔪᐊᓂ ᐅᖃᓕᒫᖅᑕᐅᒥᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄ ᐃᖃᓗᐃᑦ ᐱᖓᓐᓇᖓᓄᑦ, ᐱᖁᔭᒃᓴᖅ 26, ᐃᓚᒋᐊᕈᑎᓴᖅ (ᐊᑭᑐᔪᖅᑐᕈᑎᒃᓴᓄᑦ) 2007-08, 
ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔ ᓈᖕᒪᖕᒪᑦ. ᐱᖁᔨᕗᖔᕈᒻᒥᒃ ᓈᖕᒪᓴᖅ. ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ 
ᐱᖁᔭᒃᓴᖅ 26 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᒥᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 28 - ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ  
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᐊᒥᑦᑐᕐᒧᑦ 
ᒪᓕᒐᓕᐅᖅᑎᖓᓄ, ᑖᓐᓇ ᐊᑭᓕᒃᓴᐃᔭᐃᓂᕐᒧᑦ ᒪᓕᒐᖅ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔ ᓈᖕᒪᖕᒪᑦ. ᓂᕈᐊᕈᒪᓕᖓᑕ ᓈᖕᒪᓴᖅᑐᑦ, ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ 
ᐱᖁᔭᒃᓴᖅ 28 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ. ᐱᖓᔪᐊᓂ ᐅᖃᓕᒫᖅᑕᐅᒥᖏᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᐃᖃᓗᐃᑦ 
ᑲᓇᓐᓇᖓᓂ, ᐱᖁᔭᒃᓴᖅ 29, ᒪᓕᒐᖅ ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᖅ, ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔭᒃᓴᖅ…ᒪᒥᐊᓇᖅ. ᐱᖁᔨᕗᖔᕈᑦ ᓈᖕᒪᖕᒪᑦ. ᓈᖕᒪᓴᖅᑐᑦ, ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᐱᖁᔭᒃᓴᖅ 29 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᖁᔭᓐᓇᒦᒃ ᐊᐱᕆᔪᒪᓪᓗᒍ ᑎᑎᕋᖅᑎᕗᑦ ᑲᒥᓴᓇᕗᑦ ᐃᓯᕈᓐᓇᓯᒻᒪᖔᑦ ᖃᐅᔨᒋᐊᖁᓪᓗᖑ ᑕᕝᕗᖓ 
ᒪᓕᒐᓕᐅᕐᕕᖕᒧᑦ ᑖᒃᑯᐊ ᑲᔪᓯᑎᓐᓂᐊᕐᖓᒋᑦ ᐱᖁᔭᒃᓴᐃᑦ.  
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᑲᒥᓴᓇ ᐋᓐ Hᐊᓐᓴᓐ: ᖃᔨᒪᓂᐊᖅᑯᓯ ᑕᒪᒃᑯᐊ ᐃᓄᒃᑎᑐᑦ ᓚᔭᒥᓂᒃᑲ ᖃᐅᓪᓗᓇᐅᔭᖃᑦᑕᓚᖓᒐᒃᑭᑦ. ᑕᒪᒃᑯᐊᓕ 
ᐃᓄᒃᑎᑐᑦ ᐃᓗᓐᓇᑎᒃ ᐅᖃᓕᒫᓚᖓᔭᒃᑲ ᐱᒍᓐᓇᑕᒃᑲ.  
 
ᑲᒥᓴᓅᓂᕋ ᐊᑐᕐᓗᒍ ᓄᓇᕗᖕᒥ ᐅᑯᐊ ᐊᖏᖅᑲᒃᑲ ᒪᓕᒐᓕᐊᒥᓂᓯ:  
 
ᒪᓕᒐᒃᓴᖅ 08 - ᓈᓴᐅᓯᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
ᒪᓕᒐᒃᓴᖅ 16 - ᐃᓚᒌᑦ ᐱᑦᑎᐊᖃᑦᑕᐅᑎᔭᕆᐊᖃᕐᓂᖏᓐᓂᒃ ᒪᓕᒐᖅ - ᐊᖏᖅᑕᐅᓂᖓ 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - 

ᐊᖏᖅᑕᐅᓂᖓ 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - 

ᐊᖏᖅᑕᐅᓂᖓ 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᐊᖏᖅᑕᐅᓂᖓ 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐊᖏᖅᑕᐅᓂᖓ 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐄᔭᒐᖅᑖᕐᕕᓕᕆᓂᕐᒧᑦ ᒪᓕᒐᕐᒥᒃ - ᐊᖏᖅᑕᐅᓂᖓ 
ᒪᓕᒐᒃᓴᖅ 28 - ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ - ᐊᖏᖅᑕᐅᓂᖓ 
 
ᐃᓚᒋᐅᔭᒋᐊᖅ ᐅᐱᒃᐳᖓ ᖁᔭᓕᓪᓗᖓᓗ. ᐊᒻᒪᓗᑦᑕᐅᖅ ᑕᒪᓐᓇ ᖁᕕᐊᓱᒃᕕᐊᐱᒃ ᐊᒡᒋᓕᕐᒥᒻᒪᑦ. ᑕᐃᒪ ᒫᓐᓇ 
ᐱᔭᕇᓐᓂᐊᓕᕐᒥᒐᑦᓯ ᐊᒻᒪᓗ ᐅᑎᕐᓂᐊᓕᕐᒥᒐᑦᓯ ᐊᖏᕐᕋᓯᓐᓄᑦ ᑕᒫᓂᒥᐅᖑᓐᖏᓂᖏᑦ ᐊᖏᕐᕋᓯᓐᓄᑦ 
ᐃᖏᕐᕋᓯᐊᓐᓂᐊᖅᑯᓯ ᐊᒻᒪᓗ ᑕᐃᒃᑯᐊ ᐃᓚᓯ ᕿᒪᒃᓯᒪᔭᓯ Hᐊᓘᖅᐸᒃᑲ Merry Christmas-ᓰᖅᑐᒋᓪᓗ 
ᐃᓗᓐᓇᑦᓯᐊᑎᒃ ᐊᒻᒪᓗᑕᐅᖅ ᐃᖏᕐᕋᑎᐊᓐᓂᐊᖅᑯᓯ ᐊᖏᕐᕋᓯᓐᓄᑦ.  
 
ᑕᐃᒪ ᑕᒪᓐᓇ ᑕᐃᒪᐃᓕᑦᑕᕐᖓᑦ ᑖᓐᓇ ᒪᓕᒐᓕᐅᕐᕕᖕᒥ ᑲᑎᒪᓂᕆᓚᐅᖅᑕᓯ ᐱᖓᔪᐊᓂ ᐊᒻᒪᓗ ᑖᓐᓇ 
ᐊᐃᒃᐸᕆᓕᖅᑕᖓ ᒪᓕᒐᓕᐅᕐᕕᖕᒥ ᐅᖃᐅᑎᒍᒻᒪᓗᓯ ᑕᐃᒪ ᓯᑕᒪᒋᔭᐅᓛᖅᑐᖅ ᐱᒋᐊᓛᑉᒪᑦ 1-ᒥᓐᖔᓕᖅᑎᓪᓗᒍ 
ᒪᑦᓯ 6, 2007, ᑕᕝᕙᓂ ᐃᖃᓗᓐᓂ. ᖁᔭᓐᓇᒦᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᒥᓴᓇ, ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᒪᑦᓯ 6, 2007ᒥ: 
 

1. ᑐᒃᓯᐊᕐᓂᖅ 

2. ᒪᑐᐃᕈᑎ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᐊᑎᓕᐅᕈᑕᐅᓯᒪᔪᑦ 

9. ᑲᑎᒪᔨᕋᓛᓂᑦ ᐅᓂᒃᑳᑦ 

10. ᑎᑎᖅᑲᓂᑦ ᓴᖅᑭᑎᕆᓂᖅ 

11. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

12. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

13. ᐱᒋᐊᖅᑎᑕᐃᑦ 

14. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

15. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

16. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᕝᕗᖓ ᐃᓱᓕᒃᑎᔪᖅ ᐃᖅᑲᓇᐃᔭᖅᑎᕗᑦ ᐊᑕᖏᑦᑎᐊᖅᑐᖏᑦ ᑕᒫᓂ ᓵᑦᑎᓐᓂ 
ᑖᕙᓂᓗ ᑐᓵᔨᑯᓗᒃᐳᑦ ᖁᔭᓐᓇᒦᑦᑎᐊᖅᑲᕗᑦ ᑖᒃᑯᐊᓗ ᐃᓚᕗᑦ ᕿᒪᒃᓯᒪᔭᕗᑦ ᕿᓄᐃᓵᕈᓐᓇᕐᓂᖏᓐᓄᑦ 
ᖁᔭᓐᓇᒦᖅᑲᕗᑦ ᑕᐃᒪᒃᓴᐃᓐᓇᖅ.  
 
ᐊᒻᒪᑦᑕᐅᖅ ᑖᒃᑯᐊ ᐊᖏᕐᕋᐸᓪᓕᐊᖃᑎᒋᓂᐊᖅᑕᒃᑲ ᐃᖏᕐᕋᑦᑎᐊᖁᓇᕐᓂᐊᕋᓗᐊᕆᕗᓯ. ᐊᒻᒪᑦᑕᐅᖅ ᒫᓐᓇ 
ᑕᐅᑐᓐᖏᓪᓗᒍ ᒥᔅᑕ ᑕᒑᖅ ᑰᓕ ᓄᓕᐊᖓᓗ ᓵᓕ ᑖᒃᑯᐊ ᐃᓚᒌᓪᓗ ᖁᕕᐊᓱᒃᕕᖕᒥ ᕿᑲᑦᑎᐊᖁᓪᓗᒋᑦ 
ᖃᓄᐃᓐᖏᑦᑎᐊᖁᓪᓗᒋᑦ ᐃᖅᑲᐅᒪᓇᕐᓂᐊᒥᒻᒪᑕ ᐊᒻᒪᑦᑕᐅ ᑕᐅᑐᓐᖏᑦᑕᕗᑦ ᑕᑯᑦᑎᐊᕈᒫᕋᑦᑎᒍ ᐊᕐᕌᒍᕗᖅᑲᐃ 
ᐱᒋᐊᖅᑎᓪᓗᒍ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᒥᔅᑕ ᑰᓕᒃᑯᓐᓂᒃ ᐃᓚᒌᓂᑦ ᑕᐃᒫᑦᓴᐃᓐᓇᖅ ᕿᑲᓐᓇᕐᒥ 
ᖁᕕᐊᓱᒃᕕᓯᐅᖅᑎᐊᖁᔨᖃᑎᒋᕙᒃᑲ.  
 
ᑕᕝᕙᓂ ᓇᓪᓕᐅᓂᖅᓯᐅᓂᐊᖅᑐᒍᑦ ᖁᕕᐊᓱᒃᕕᒃ, ᔩᓱᓯᐅᑉ ᐃᓅᕕᒋᓚᐅᖅᑕᖓ ᑖᒃᑯᐊ ᐃᓚᑯᓗᒃᐳᑦ 
ᓇᔪᕐᓂᐊᕐᒥᒐᑦᑎᒍ ᐊᔾᔨᒌᒥᑦ ᖁᕕᐊᓱᒃᕕᓯᐅᖅᑎᐊᖁᕙᒃᓯ ᐊᒻᒪᑦᑕᐅᖅ ᖁᕕᐊᓇᑦᑎᐊᕐᓗᓂ ᐊᕐᕌᒍ ᓄᑖᖅ 
ᑕᒪᑦᓯᓐᓅᓕᒫᖅ.  
 
>>ᐸᑦᑕᑐᖅᑐᑦ 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:25ᒥ ᐅᓐᓄᒃᑯᑦ



 

 

 


